
ᓄᓇᕗᑦ   ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐊᐃᑉᐹᓂᒃ ᑲᑎᒪᓂᖅ ᑕᓪᓕᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 
 

ᐅᓪᓗᖅ 126 
 

ᐊᐃᑉᐱᖅ, ᒫᑦᓯ 16, 2021 
 

 

ᖁᑉᐱᕐᓂᓖᑦ 7944ᒥᒃ 8008ᒧᑦ 
 

 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᐹᓪ ᖁᐊᓴ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒥᓯᐊᓪ ᐋᓪᐳᑦ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ 

 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐸᑎᑯᓗᒃ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ 

ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕋᕐᔪᐊᖅ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; 

ᒥᓂᔅᑕ ᐅᖃᐅᓯᕐᓄᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ  

 

ᐸᑎᖅ ᓇᑦᓯᖅ 

(ᐊᐃᕕᓕᒃ) 

 

ᑳᓪᕕᓐ ᐲᑐᓴᓐ 

(ᖁᕐᓗᖅᑑᖅ) 

ᑕᐃᕕᑎ ᖃᒪᓂᖅ 

(ᑐᓄᓂᖅ) 

 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ   

  

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 

 

 

 

ᐃᓗᓕᖏᑕ ᓇᓕᖅᑲᖏᑦ 

7944 

ᐃᖃᓗᐃᑦ, ᓄᓇᕗᑦ 

ᐊᐃᑉᐱᖅ, ᒫᑦᓯ 16, 2021 

 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 

ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, 

ᐊᖓᔪᖅᑳᖅ ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ 

ᔪᐊᓇᓯ, ᔪᐃᓕ ᖃᐃᕐᓂᖅ, ᐊᖓᔪᖅᑳᖅ ᖁᐊᓴ 

ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ, ᐊᖓᔪᖅᑳᖅ 

ᒫᒡᒍᓚ ᓇᑲᓱᒃ, ᐸᑎᖅ ᓇᑦᓯᖅ, ᑳᓪᕕᓐ ᐲᑐᓴᓐ, 

ᑕᐃᕕᑎ ᖃᒪᓂᖅ, ᐃᒥᓕᐊᓐᓄ ᕿᓐᖑᖅ, ᐅᖃᖅᑎ 

ᐹᓪ ᖁᐊᓴ, ᐋᓚᓐ ᕋᒻᐴᑦ, ᓯᕗᓕᖅᑎ ᔫ ᓴᕕᑲᑖᖅ, 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ, ᑯᕋᐃᒃ ᓯᒪᐃᓚᒃ, 

ᖄᑕᓂ ᑕᐅᑐᓐᖏ. 

 

>>ᑲᑎᒪᓯᒋᐊᖅᑐᑦ 9:59ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᐹᓪ ᖁᐊᓴ): ᐅᓪᓛᒃᑯᑦ. 

ᐱᒋᐊᓚᐅᖅᑎᓐᓇᑕ ᑐᒃᓯᐊᓪᓗᑕ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᓪᓛᕋᐃᓐᓄᒃᑯᑦ 

ᓄᓇᕗᑦᒥᐅᑕᐅᖃᑎᕗᓪᓗ ᑎᕖᒃᑯᑦ, ᓈᓚᒃᑐᓪᓗ 

ᓈᓚᐅᑎᒃᑯᑦ.  

 

ᑲᔪᓯᓗᑕ. ᑭᖑᓪᓕᖅᐹᕆᓕᕐᒥᒐᑦᑎᒍ ᐅᓪᓗᒥ. 

ᒥᓂᔅᑕᐃᑦ ᐅᖃᐅᓯᒃᓴᖏᑦ. ᓄᓇᕗᑦᒧᑦ 

(ᓯᕗᓕᖅᑎᒋᔭᐅᔪᖅ) ᒥᔅᑕ ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 615 - 5(2): 

ᑲᑐᔾᔨᖃᑎᒌᖏᓐᓄᑦ ᒪᓕᒋᐊᕐᑲᖅᑕᐅᓯᒪᔪᖅ 

(ᓴᕕᑲᑖᖅ) 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ ᐅᖃᖅᑏ, 

ᐊᕐᕕᐊᕐᒥᐅᑦ ᐅᑉᓛᒃᑰᑦᓯᐊᖅᐸ’ᕼᐃ ᐊᒻᒪ ᐸᓂᓐᓈᕋ 

ᕕᓂᐸᒡᒦᑦᑐᑦ, ‘ᒍᑦ ᒧᐊᓂᖕ.’  

 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓇᖏᖅᓯᕗᖓ 

ᐊᕗᖓᐅᔨᓪᓚᕆᒃᓯᒪᓂᑦᑎᓐᓂᒃ ᒐᕙᒪᕗᑦ 

ᐊᖏᖅᓯᒪᔭᖏᑦ ᐱᕚᓪᓕᕈᑎᒃᓴᖏᑦ ᐃᓅᓯᖓᑕ 

ᐃᓕᖅᑯᓯᖓᑕᓗ ᐃᓄᐃᑦ ᓄᓇᕗᒻᒥ. 

ᑕᖅᑭᕆᓚᐅᖅᑕᑦᑎᓂ ᓯᕗᓕᐅᖅᑎᑦ ᐊᖏᓚᐅᖅᐳᑦ 

ᒐᕙᒪᓗᒃᑖᓄᑦ ᐊᑐᐊᒐᕐᒥᒃ ᑐᑭᒧᐊᒍᑎᒃᓴᑦᑎᓐᓄᑦ 

ᐊᑐᓕᖅᑎᑕᐅᓂᖓᑕ ᓈᓴᐅᑎᖓ 32 

ᓄᓇᑖᕈᑎᐅᔪᒥᒃ. 

 

ᓄᓇᑖᕈᑎᒥᒃ 32 ᐊᑖᓂ ᓄᓇᕗᑦ ᒐᕙᒪᒃᑯᑦ 

ᐃᓄᖕᓂᒃ ᐱᕕᖃᖅᑎᑦᑎᔭᕆᐊᖃᕐᒪᑕ 

ᐃᓚᐅᑦᑎᐊᖁᓪᓗᒋᑦ ᐱᕙᓪᓕᐊᔭᐅᓂᖏᑕ 

ᐃᓕᖅᑯᓯᕐᒧᑦ ᐊᒻᒪ ᐃᓅᓯᕐᒧᑦ ᐊᑐᐊᒐᐅᔪᓂᒃ 

ᐃᓚᐅᓗᑎᒡᓗ ᓴᓇᐅᒪᓂᖓᓂᒃ 

ᑲᔪᓯᑎᑕᐅᓂᖏᓐᓂᓪᓗ ᐃᓅᓯᓕᕆᓂᕐᒧᑦ 

ᐃᓕᖅᑯᓯᕐᒧᓪᓗ ᐱᔨᑦᑎᕋᐅᑎᐅᔪᓪᓗ ᐃᓄᐃᑦ 

ᑐᕌᒐᖏᑦ ᐱᓇᓱᐊᖅᑕᖏᓪᓗ 

ᑕᑯᒃᓴᐅᖁᔭᐅᑦᑎᐊᖅᑯᓪᓕᒋᑦ ᐃᓕᖅᑯᓯᓕᕆᓂᕐᒧᑦ 

ᐊᑐᐊᒐᐅᔪᓂᒃ. 

 

ᐅᖃᖅᑏ, ᑲᑐᔾᔨᖃᑎᒌᑦ ᓈᓴᐅᑎᖃᖅᑐᖅ 32 

ᐊᑐᐊᒐᖅ ᑕᒪᑐᒧᖓ ᑐᕌᒐᖃᖅᐳᖅ ᑕᒪᒃᑯᐊ 

ᐊᑐᓕᖅᑎᑕᐅᑦᓯᐊᖁᓪᓗᒋᑦ ᒪᓕᒋᐊᖃᖅᑕᕗᑦ.  

 

ᑭᖑᕙᓐᖏᓪᓗᑎᒃ ᑐᑭᖃᑦᑎᐊᕐᓗᑎᒃ 

ᐃᓚᒌᑦᑎᐊᕐᓗᒋᓪᓗ ᓄᓇᕗᑦ ᑐᓐᖓᕕᒃᑯᑦ 

ᐃᓅᓯᓕᕆᓂᕐᒧᑦ ᐃᓕᖅᑯᓯᓕᕆᓂᕐᒧᓪᓗ, 

ᐊᓯᖏᓐᓄᓪᓗ ᐊᒃᑐᐊᓂᖃᖅᑐᓄᑦ ᓈᓴᐅᑎᖃᖅᑐᒧᑦ 

32. ᓄᓇᕗᑦ ᒐᕙᒪᒃᑯᖏᑦ ᐃᑲᔪᓪᓗᐊᖅᑎᖃᖅᐳᑦ 

ᐊᒃᓱᒃᑲᓐᓂᖅ ᐱᕚᓪᓕᕈᑎᒃᓴᖓᑕ ᐃᓅᓯᓕᕆᓂᕐᒧᑦ 

ᐃᓕᖅᑯᓯᕐᒧᓪᓗ ᓄᓇᕗᒻᒥᐅᑕᑦ. 

 

ᐅᖃᖅᑏ, ᐃᓕᑕᕆᔪᒪᕙᕋ ᐊᖏᔪᐊᓗᖕᒥᒃ 

ᑲᑐᔾᔨᖃᑎᒌᒃᓯᒪᓂᑦᑎᓐᓂᒃ ᐃᓄᐃᑦ ᐱᓕᕆᖃᑎᒌᑦ 

ᐱᖁᑎᖏᓐᓂᒃ ᒐᕙᒪᖁᑎᑦᑕ ᑐᓐᖓᕕᒃᑯᓪᓗ ᑕᒪᓐᓇ 

ᐊᑐᐊᒐᖅ ᓱᓕᓕᖁᓪᓗᒍ. ᓄᓇᕗᒻᒥ ᐃᓄᐃᑦ 

ᐅᓄᓛᖑᖕᒪᑕ ᐃᓄᖁᑎᒋᔭᑦᑎᓐᓂᒃ ᐊᒻᒪᓗ 

ᑭᒃᑯᓕᒫᓄᑦ ᒐᕙᒪᖏᑦ ᓄᓇᕗᒻᒥ 

ᑐᑭᒧᐊᒃᑎᑕᐅᑦᑎᐊᕐᓂᐊᖅᐸᑦ ᐃᓄᐃᑦ 

ᓯᕗᓪᓕᐅᔾᔭᖏᓐᓂᒃ ᐱᔪᒪᔭᖏᓐᓂᓪᓗ. ᒐᕙᒪᕗᑦ 

ᐃᓗᖏᖅᓱᑕᐃᓐᓇᖅᐳᑦ ᑐᕌᖅᑕᕗᒻᒧᑦ, 

ᑲᑐᔾᔨᖃᑎᒌᖕᓂᕗ’ᒧᓪᓗ. 

ᐊᒻᒪᓗ ᑖᓐᓇ ᐊᑐᐊᒐᖅ ᓯᕗᒧᐊᒋᐊᒃᑲᓐᓂᕈᑎᒋᕙᕗᑦ 

ᐱᕚᓪᓕᕈᑎᒃᓴᖏᑕ ᑐᕌᒐᕗᑦ ᐱᔪᒪᔭᕗᓪᓗ 

ᓄᓇᕗᒻᒥᓪᓗ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕᐅᔪᖅ ᑲᒪᔨᐅᓪᓗᓂ ᓄᓇᕗᑦᒧᑦ 

ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᑉ ᐅᖃᐅᓯᖓ 616 - 5(2): ᑐᕌᖅᑕᕗᑦ 

(ᓇᑲᓱᒃ) 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐅᓪᓛᒃᑯᑦ, ᒪᓕᒐᓕᐅᖅᑎᐅᖃᑎᒃᑲ 

ᐊᒻᒪ ᐸᖕᓂᖅᑑᕐᒥᐅᑦ ᐅᓪᓗᒃᑰᖅᐸᒃᑲ. 

 

(ᑐᓵᔨᑎᒍᑦ) ᐅᖃᖅᑏ, ᐃᖅᑲᓇᐃᔭᖅᑏᑦ ᑲᑎᒪᔨᖏᑕ 

ᐃᒡᓗᓕᕆᔨᔾᔪᐊᒃᑯᑦ ᑲᑎᒪᔨᖏᓐᓄᑦ ᓇᖕᒥᓂᖅ 

ᒪᑭᑉᐹᓪᓕᖁᓪᓗᑕ ᐃᓅᓯᕗᑦ, ᑖᒃᑯᐊ ᑕᓪᓕᒪᑦ 

ᓯᕗᓪᓕᐅᔾᔭᐅᖃᑕᐅᓯᒪᔪᑦ ᑕᒪᒃᑯᐊ ᓄᓇᕗᑦ 

ᒐᕙᒪᒃᑯᖏᑦ ᑐᕌᖅᑕᕗᒻᒧᑦ ᐱᓕᕆᐊᒃᓴᐅᒻᒪᑦ.  

 

ᐃᓅᓯᕗᑦ ᐱᓗᐊᖅᑐᒥᒃ ᒐᕙᒪᑦᑎᓐᓂ 

ᑭᐅᓂᖃᓐᓂᐊᒻᒪᑦ ᓄᓇᕗᒻᒥᐅᑦ ᑭᓐᖑᖅᑕᖏᓐᓂᑦ 

ᐃᒡᓗᖃᑦᑎᐊᕐᓂᖅᓴᒧᑦ ᑐᕌᒐᕆᔭᖅ 

ᓯᕗᒧᑦᓯᐊᖅᑕᐅᖁᓪᓗᒍ. ᓄᓇᕗᑦ ᐃᒡᓗᓕᕆᔨᔾᔪᐊᒃᑯ 

ᐊᑯᓂᒃᑯᑦ ᐊᖏᕈᑎᓕᐅᖅᓯᒪᕗᑦ ᑲᓇᑕᒥ 

ᐃᒡᓗᓕᕆᔨᔾᔪᐊᒃᑯᖏᓐᓄᑦ ᓄᓇᕗᒻᒥᐅᑦ 

$298,500,000 ᖁᓕᑦ ᐊᕐᕌᒍᓄᑦ 

ᑮᓇᐅᔭᖃᖅᑎᑕᐅᖁᓪᓗᒋᑦ. 

ᒐᕙᒪᒃᑯᑦ ᑐᕌᖅᑕᕗᑦ ᐱᓕᕆᐊᒃᓴᖏᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᐸᕐᓇᐅᑎᖃᖅᐸᑦ 482−ᓂᒃ 

ᐃᓪᓗᓕᐅᓛᕐᓂᐊᕐᓗᑎᒃ ᐊᑭᖃᕐᓂᐊᕐᓗᓂ $296.5 

ᒥᓕᐊᓂᒃ. ᑯᐊᐳᕇᓴᒃᑯᑦ 68−ᑲᓂᕐᓂᒃ 

ᐃᖅᑲᓇᐃᔭᖅᑎᓄᑦ ᐃᒡᓗᒃᓴᓕᐅᕐᓂᐊᕐᒥᔪᑦ 

ᐊᑭᖃᕐᓂᐊᖅᖢᑎᒃ $42.9 ᒥᓕᐊᓂᒃ. ᓄᓇᕗᑦ ᓱᓕ 

ᐊᒥᒐᕋᓗᐊᖅᑎᓪᓗᒍ ᑮᓇᐅᔭᓂᒃ ᐃᒡᓗᑭᒃᓴᓗᐊᕐᓂᖅ 

ᐱᔾᔪᑎᒋᓪᓗᒍ, ᑯᐊᐳᕇᓴᒃᑯᑦ ᐊᔪᐃᓐᓈᖅᖢᑎᒃ 

ᐊᑐᓕᖅᑎᑦᑎᓇᓱᐊᖅᐳᑦ ᑐᕌᖅᑕᕗᒻᒥ 

ᓯᕗᓪᓕᐅᔾᔭᐅᔪᓂᒃ. ᐊᑯᓂᒃᑯᑦ ᐸᕐᓇ 

ᑮᓇᐅᔭᖃᖅᑎᑦᓯᓂᐅᔪᖅ ᐱᕚ 

ᓴᓐᖏᓂᖃᖅᑎᑦᑎᒍᑕᐅᓂᐊᕐᒪᑦ 

ᓯᕗᓂᒃᓴᑦᑎᐊᕆᕐᓂᒃᓴᑦᑎᓐᓄᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕᐅᔪᖅ ᐃᖅᑲᖅᑐᐃᔨᓕᕆᔨᒃᑯᓐᓄᑦ, ᒥᔅᑕ ᕼᐃᒃᔅ.  

 

ᐊᖓᔪᖅᑳᑉ ᐅᖃᐅᓯᖓ 617 - 5(2): ᑐᖁᓂᕐᒧᑦ 

ᑎᑎᕋᕆᐅᕐᖓᐅᑎ (ᕼᐃᒃᔅ) (ᓇᑲᓱᒃ) 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᓇᖏᖅᓯᕗᖓ 

ᐅᖃᐅᓯᖃᕈᒪᓪᓗᖓ ᐱᒻᒪᕆᐅᓂᖓᓂᒃ 

ᑎᑎᕋᕆᐊᖃᕐᓂᑦᑎᓐᓂᒃ. ᑭᒃᑯᓐᓄᑦ 

ᕿᒪᐃᓂᐊᕐᓂᑦᑎᓐᓂᒃ ᐃᖅᑲᐅᒪᔭᐅᖁᔭᐅᔪᑦ 

ᓄᓇᕗᒻᒥᐅᑦ ᑐᑭᒧᐊᕈᖅᑎᑕᖏᓐᓄᑦ ᖃᓪᓗᓈᑎᑐᓪᓗ 

ᑖᒃᑯᐊ ᐃᓄᒃᑎᑐᓪᓗ ᐅᐃᕖᑎᑐᑦ ᐃᓄᐃᓐᓇᖅᑐᑦ 

ᐊᑐᐃᓐᓇᐅᓯᒪᓕᖅᑐᑦ 2012−ᒥᓂᑦ ᑐᕌᒐᕆᔭᐅᔪᓂᒃ 

ᐅᖃᐅᓯᓪᓗᐊᑕᐃᑦ ᑐᒃᓯᕋᖅᑕᐅᓗᓂ ᑭᓇᑐᐃᓐᓇᕐᒧᑦ 

ᑎᑎᕋᕈᒪᔪᒥᒃ ᒪᓕᒐᑎᒍᑦ ᕿᒪᐃᒍᑎᒃᓴᒥᓂᒃ.  

 

ᐊᒃᓱᕈᕐᓇᕋᓗᐊᖅᑎᓪᓗᒍ ᐃᓅᒍᓐᓃᕌᖓᑦᑕ 

ᑭᓯᐊᓂᓕ ᑭᓇᒧᑦ ᕿᒪᐃᒍᒪᒻᒪᖔᑦᑕ ᐱᖁᑎᑦᑎᓐᓂᒃ 

ᐊᒻᒪᓗ ᐊᖓᔪᖅᑳᕆᔭᐅᔪᑦ ᑕᒪᒃᑯᐊ ᕿᒪᐃᒍᑏᑦ 

ᑕᒪᒃᑯᐊ ᕿᑐᕐᖓᕐᓄᑦ ᕿᒪᐃᓂᐊᖅᑕᑎᑦ. ᑖᒃᑯᐊ 

ᓇᓪᓕᒋᔭᓐᓄᑦ ᕿᑦᓵᓂᖃᑐᐃᓐᓇᓐᖏᓪᓗᓂ ᑕᒪᒃᑯᐊ 

ᐱᔭᕆᑐᔪᑦ ᑭᐅᔾᔪᑕᐅᒍᓐᓇᖁᓪᓗᒋᑦ ᒪᓕᒐᓅᖓᔪᑦ.  

 

ᑕᒪᒃᑯᐊ ᐱᖁᑎᖏᑦ ᐃᓅᒍᓐᓃᕌᖓᑕ 

ᐊᐅᓚᑕᐅᓲᖑᖕᒪᑕ ᕿᒪᒃᑕᖏᑦ ᓄᓇᕗᒻᒥ 

ᐸᐸᑦᑎᔨᖏᓐᓄᑦ. ᕿᑐᕐᖓᖏᑦ ᐱᔪᓐᓇᐅᑎᖏᑦᑕ 

ᒪᓕᒃᑕᐅᓗᑎᒃ. ᑕᒪᓐᓇ ᑭᓱᓕᒫᒧᑦ ᒪᓕᒐᖅ ᒪᓕᒃᖢᒍ.  

 

ᑖᓐᓇ ᕿᒪᐃᒍᑎᒧᑦ ᑐᑭᒧᐊᕈᑎᒃ ᐊᑐᐃᓐᓇᐅᔪᑦ 

ᑐᓴᒐᒃᓴᐅᔪᑦ ᐆᒃᑑᑎᐅᔪᓐᓇᖅᑐᖅ ᓄᓇᕗᒻᒥᐅᑦ 

ᓇᖕᒥᓂᖅ ᑎᑎᕋᕈᓐᓇᕐᓂᐊᕐᒪᑕ ᕿᒪᐃᒍᒪᔭᓂᒃ. 

ᐊᒻᒪᓗ ᒪᓕᒐᑎᒍᑦ ᐅᖃᐅᔾᔨᒋᐊᖅᑕᐅᓗᑎᒃ 

ᐊᑐᓕᖁᕙᕗᑦ ᓄᓇᕗᒻᒥᐅᑦ ᐊᑐᖁᓪᓗᒋᑦ 

ᒪᓕᒐᓕᕆᔨᓄᑦ ᐊᑐᖅᑕᐅᓯᒪᔪᒥᒃ.  

 

ᑕᒪᓐᓇ ᑐᑭᒧᐊᒍᑎᓂᐊᖅᑕᕗᑦ ᐃᑭᐊᖅᑕᕕᖕᒥ 

www.gov.nu.ca/justice. ᐃᓇᒍᒪᕙᒃᑲ 

ᓄᓇᕗᒻᒥᐅᓕᒫᑦ ᑖᒃᑯᐊ ᑐᑭᒧᐊᕈᑏᑦ ᕿᒪᒍᒪᔭ 

ᕿᒪᐃᒍᒪᔭᒥᓄᑦ ᐃᓱᒪᒃᓴᖅᓯᐅᑦᓯᐊᖁᓪᓗᒋᑦ 

ᐃᓅᒍᓐᓃᕈᑎᒃ ᐊᒻᒪᓗ ᓴᐃᒪᓂᖃᑦᓯᐊᖁᓪᓗᒋᑦ 

ᕿᒪᒃᑕᖏᑦ ᓇᒡᓕᒋᔭᖏᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐋᓐᓂᐊᖅᑐᐃᓕᓂᓕᕆᓂᕐᒧᑦ, ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᑉ ᐅᖃᐅᓯᖓ 618 - 5(2): 

ᓇᓪᓕᐅᑯᒫᖃᓐᕐᖏᑦᑐᓄᑦ ᐃᑲᔫᑎᓄᑦ ᑳᓐᑐᕌᒃ 

(ᑯᓱᒐᖅ) 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᑉᓛᒃᑯᑦ 

ᐅᖃᖅᑎᑦᓯᔩ.  

 

(ᑐᓵᔨᑎᒍᑦ) ᐅᖃᖅᑏ, ᓇᖏᖅᐳᖓ ᒫᓐᓇ 

ᐋᔩᖃᑎᒌᓐᓂᑎᓐᓂᒃ ᑲᓇᑕᐅᑉ ᒐᕙᒪᒃᑯᖏᓐᓂᒃ 

ᑕᒪᒃᑯᐊ ᓇᓪᓕᐅᒃᑯᒫᖅᓱᖃᓐᖏᑦᑐᑦ 

ᐋᓐᓂᐊᖅᑐᓕᕆᓂᕐᒧᑦ ᐃᑲᔫᑏᑦ ᑳᑦᑐᓛᖑᔪᖅ.  

 

ᑲᑎᒪᔩᑦ ᐊᒻᒪ ᓄᓇᕗᒻᒥᐅᓕᒫᑦ ᖃᐅᔨᒪᖕᒪᑕ 

ᐊᕐᕌᒍᒐᓚᐅᓕᖅᑐᓄᑦ ᒐᕙᒪᒧᑦ, ᐱᓕᕆᓯᒪᒻᒪᑕ 

ᐃᓕᑕᖅᓯᓇᓱᒃᑐᑎᒃ ᒐᕙᒪᑐᖃᒃᑯᓐᓂᒃ 

ᒐᕙᒪᑐᖃᒃᑯᓐᓂᒃ ᑲᒪᒋᔭᕆᐊᓕᖏᓐᓂᒃ ᑕᒪᒃᑯᐊ 

ᓇᓪᓕᐅᒃᑯᒫᖅᓱᖃᓐᖏᑦᑐᑦ ᐋᓐᓂᐊᖅᑐᓕᕆᓂᕐᒧᑦ 

ᐃᑲᔫᑏᑦ. ᐅᑭᐊᒃᓵᖑᓚᐅᖅᑐᖅ ᒐᕙᒪᒃᑯᑦ 

ᐱᕙᓪᓕᐊᑐᕆᓚᐅᖅᐳᑦ ᓄᑖᕐᒥᒃ ᐊᖏᕈᑎᖃᕐᓂᕐᒥᕐᒃ 

2020-2021−ᒧᑦ ᐅᖃᖅᑕᐅᒻᒪᑦ. ᑖᓐᓇ ᐊᖏᕈᑦ 

ᑖᒃᑯᐊ ᓄᓇᕗᒻᒥ ᓇᓪᓕᐅᒃᑯᒫᖅᓱᑎᖃᓐᖏᑦᑐᑦ 

ᐅᓄᖅᓯᒋᐊᓚᐅᖅᑐᑦ $125−ᒥ $715ᒧᑦ 

ᖃᖓᑦᑕᕈᑎᓄᑦ. $20 ᒥᓕᐊᓐᓂᒃ ᐊᑭᖃᕐᓂᐊᖅᓱᓂ 

ᐊᕐᕌᒍᕆᔭᑦᑎᓐᓂ.  

 

ᐅᖃᖅᑏ, ᑖᓐᓇ ᓯᕗᓪᓕᖅᐹᖑᓚᐅᖅᑐᖅ 

ᑭᖑᓪᓕᖅᐹᖑᓐᖏᓪᓗᓂ. ᐊᒻᒪᓗ 

ᓂᕈᐊᕐᓂᕋᓚᐅᕋᑦᑎᒍ ᓂᕈᐊᕆᕙᕗᓪᓗ 

ᒐᕙᒪᑐᖃᒃᑯᑦ 100%−ᖓᓂᒃ 

ᐊᑭᓖᕙᓐᓂᐊᕐᓂᖏᓐᓂᒃ ᖃᖓᑦᑕᐅᑎᓄᑦ 

ᐋᓐᓂᐊᕕᓕᐊᖅᑐᓄᑦ ᐃᓄᖕᓄᑦ.  

 

ᐃᓚᖓ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᑖᓐᓇ 

ᒪᓕᒋᐊᓕᖏᓐᓂᒃ ᒐᕙᒪᒃᑯᑦ ᓯᕗᒧᒍᔾᔨᓂᐊᖅᐳᖅ 

ᓄᓇᕗ7946ᒥᐅᑦ ᐃᓄᖁᑎᖏᓐᓂᒃ. ᑖᓐᓇ 

ᒪᓕᒋᐊᖃᖅᑕᖓᑦ ᐊᑯᓂᐊᓗᒃ ᒪᓕᓐᖏᒻᒪᔾᔪᒃ. ᑖᓐᓇ 

ᐊᑐᓕᖅᑎᑦᓯᓂᖅ ᐱᓕᕆᐊᔅᓴᒥᒃ ᒐᕙᒪᑐᖃᒃᑯᑦ 

ᑭᒡᒐᑐᖅᓱᒋᑦ ᐊᕐᕌᒍᑕᒫᑦ ᒥᓕᐊᓐᔅᖏᓐᓃᐸᑦᑐᑦ 

ᓄᓇᕗᒻᒧᑦ ᐊᕐᕌᒍᑕᒫᑦ. ᑖᒃᑯᐊ 

ᐊᑐᖅᑕᐅᓪᓗᐊᓚᐅᖅᑑᒐᓗᐊᑦ ᐱᕚᓪᓕᕈᑎᒃᓴᒧᑦ 

ᐋᓐᓂᐊᖅᑐᓕᕆᓂᕐᒧᑦ ᐱᔨᑦᓯᕋᐅᑎᓄᓪᓗ ᐊᒻᒪ 

ᐃᓪᓗᓕᐅᕆᐊᓕᓐᓄᑦ ᓄᓇᕗᒻᒥ.  

 

ᐅᖃᖅᑏ, ᐱᓇᓱᐊᕈᓰᑦ ᐱᖓᓱᐃᓐᓇᐅᓕᖅᑐᑦ 

ᐊᖏᕈᑎᒋᔭᑦᑎᓐᓂᒃ ᐊᒻᒪᓗ ᖃᐅᔨᒋᐊᕋᓗᐊᕋᑦᑎᒍ 

http://www.gov.nu.ca/justice

ᑭᐅᔭᓯᒪᓐᖏᓚᑦ.  

 

ᐃᓚᖏᑦ ᒪᓕᒐᓕᐅᖅᑎᑦ: ᑲᓐᖑᓇᖅ, ᑲᓐᖑᓇᖅ! 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᑲᓇᑕᒥᐅᑉ ᑭᐅᓐᖐᓐᓇᕈᑎᖓᑦ ᓄᓇᕗᒻᒥᐅᑦ 

ᐃᓄᖁᑎᖏᓐᓂᒃ ᐊᑦᑕᓇᖅᓱᓂᓗ ᐊᑯᓂ 

ᐋᓐᓂᐊᖅᑐᓕᕆᓂᕐᒥᒃ ᓄᓇᕗᒻᒥ ᐊᒻᒪ 

ᒪᑭᑕᑦᓯᐊᕆᐊᖃᕐᓂᖓᓂᒃ ᐋᓐᓂᐊᖅᑐᓕᕆᓂᕐᒥᒃ. 

ᑐᑭᓯᓇᖅᓯᑎᑦᑎᐊᖅᓯᒪᕗᑦ ᐊᑭᓕᖅᑕᐅᑦᑎᐊᕈᑦᑕ 

ᑭᓯᐊᓂ ᖃᖓᑦᑕᐅᑎᓄᑦ ᑖᒃᑯᐊ ᐱᓕᕆᐊᔅᓴᑦ 

ᒐᕙᒪᑐᖃᒃᑯᓐᓄᑦ ᐅᑎᖅᑎᑦᑐᒫᖅᑕᕗᑦ. ᖁᔭᓐᓇᒦᒃ, 

ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕᐅᔪᖅ ᐃᓄᓕᕆᓂᕐᒧᑦ, ᒥᔅ ᓯᐅᑎᐊᐱᒃ.  

 

ᐊᖓᔪᖅᑳᑉ ᐅᖃᐅᓯᖓ 619 - 5(2): 

ᐃᓄᓕᕆᓂᕐᒧᑦ ᑭᒡᒐᖅᑐᐃᓂᕐᒧᑦ ᐱᒋᐊᖅᑎᑕᐃᑦ 

(ᓯᐅᑎᐊᐱᒃ) 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ, ᐅᓪᓛᑦᓯᐊᕙᒃᑯᑦ.  

 

ᐅᖃᖅᑎᑦᓯᔩ, (ᑐᓵᔨᑎᒍᑦ) ᐱᓕᕝᕕᕗᑦ 

ᐃᑲᔪᖅᑐᐃᕗᖅ ᑭᒃᑯᓐᓂᒃ ᓄᓇᓕᓐᓂᒃ 

ᑮᓇᐅᔭᓕᐅᕋᓱᑦᑎᐅᖏᑦᑐᓂᒃ ᐊᒻᒪᓗ ᕼᐋᒻᓚᐅᔪᓂᒃ 

ᐊᑐᐃᓐᓇᖃᖅᑎᑕᐅᖁᓪᓗᒋᑦ ᑮᓇᐅᔭᓂᒃ 

ᐊᑐᓕᖅᑎᖁᑎᓄᑦ ᒥᑭᔫᑎᓄᑦ ᐱᓕᕆᐊᒃᓴᐅᔪᓂᒃ 

ᐱᕙᓪᓕᐊᔾᔪᑎᒃᓴᓄᑦ ᐊᒻᒪ 

ᐃᖅᑲᓇᐃᔭᖅᑐᖃᕈᓐᓇᖁᓪᓗᒍ. 

ᖃᓄᐃᓐᖏᑦᓯᐊᕐᓂᕐᒥᓪᓗ ᐱᕚᓪᓕᖁᓪᓗᒍ ᐊᒻᒪ 

ᐊᔪᕆᕚᓪᓕᖁᓪᓗᒋᑦ ᐱᖅᑯᓯᑐᖃᕐᒥᓪᓗ 

ᐊᔪᓐᖏᑦᑑᑎᐅᔪᓂᒃ ᐃᓇᑕᐅᖁᓪᓗᒋᓪᓗ 

ᐊᔾᔨᒌᑦᓯᐊᖅᑐᒥᒃ ᐱᕈ7947ᖅᐸᓪᓕᐊᓂᖅ 

ᐃᓚᒌᓐᓂᕐᒥᒃ. ᐃᓚᒌᑦ ᓄᓇᓖᓪᓗ.  

 

ᑮᓇᐅᔭᐃᑦ ᐊᖑᑎᓄᑦ ᓄᑲᑉᐱᐊᓄᓪᓗ ᐊᒻᒪᓗ 

ᐊᕐᓇᓄᑦ ᐃᑲᔫᑎᑦ ᐱᕕᖃᖅᑎᒍᑕᐅᓪᓗᐊᖅᐳᖅ 

ᐊᖑᑎᓄᑦ ᓄᑲᑉᐱᐊᓄᓪᓗ ᐊᕐᓇᓄᓪᓗ 

ᓂᕕᐊᖅᓯᐊᓄᓪᓗ ᓇᒻᒥᓂᖅ ᐱᒍᓐᓇᖅᓯᑐᐊᓕᖁᓕ 

ᐃᒻᒥᓐᓄᑦ ᐃᑉᐱᒍᓱᑉᐹᓪᓕᕈᓐᓇᖁᓪᓗᒋᑦ 

ᓴᓐᖏᓂᖅᑖᖁᓪᓗᒋᓪᓗ ᐊᒻᒪ ᐊᔪᓐᖏᓐᓂᕐᒥᓂᒃ 

ᐱᕙᓪᓕᐊᖁᓪᓗᒋᑦ.  

 

ᐅᖃᖅᑎᑦᓯᔩ, ᑖᒃᑯᐊ ᓄᓇᓕᓐᓂ ᐱᕙᓪᓕᐊᕈᑎᐅᔪᑦ 

ᐊᑑᑎᖃᒻᒪᕆᑦᑐᑦ ᑐᓐᖓᕕᑦᓴᒧᑦ ᓴᓐᖏᔪᒥᒃ ᐊᕐᓇᐃᑦ 

ᐱᓇᓱᐊᖅᐸᓪᓕᐊᔭᖏᓐᓄᑦ. ᐱᖃᓯᐅᑦᓱᒋᑦ ᐊᖑᑏᑦ 

ᓄᑲᑉᐱᐊᓪᓗ ᐃᓚᒋᓗᒋᑦ ᑕᒪᓐᓇ ᓂᖓᖅᐸᓐᓂᖅ 

ᓵᓚᐅᖁᓪᓗᒍ. ᐱᓕᕆᕝᕕᕗᑦ ᐃᑲᔪᖅᑎᐅᕙᒻᒥᕗᒍᑦ 

ᓄᓇᓕᓐᓂ ᑖᒃᑯᐊ ᐊᖑᑏᑦ ᓄᑲᑉᐱᐊᓪᓗ 

ᐊᔭᐅᖅᑐᐃᖁᓪᓗᒋᑦ ᑎᒥᑦᓯᐊᕆᓂᕐᒧᑦ ᒪᒥᓴᓂᕐᒧᓪᓗ 

ᒪᑭᑉᐹᓪᓕᕈᑎᓴᒧᓪᓗ ᖃᓄᐃᓐᓇᕐᓂᖅ 

ᖃᓄᐃᓐᓂᐅᔪᓂᒃ ᖁᐊᖅᓵᕐᓂᐅᔪᓂᓪᓗ.  

 

2020-2021 ᐱᓕᕆᕕᕗᑦ ᑎᓴᒪᓂᒃ 

ᐃᑲᔪᖅᑐᐃᓚᐅᖅᐳᒍᑦ ᓄᓇᓕᓐᓂ 

ᐊᔭᐅᖅᑐᕈᑕᐅᔪᓂᒃ ᓄᓇᓕᓐᓂ ᐊᕐᓇᐃᑦ 

ᓴᓐᖏᓕᖅᐹᓪᓕᕈᑎᑦᓴᖏᓐᓄᑦ. ᒪᕐᕉᓐᓂᒃ 

ᐃᖃᓗᓐᓄᑦ ᐊᑕᐃᓯᕐᒥᓪᓗ ᑭᓐᖓᕐᓂ ᐊᑕᐅᓯᕐᒥᓪᓗ 

ᑎᑭᕋᕐᔪᐊᕐᒥ. ᐱᓕᕆᕝᕕᕗᑦ ᐃᑲᔪᖅᑐᐃᓯᒪᒋᕗᒍᑦ 

ᓯᑕᒪᓂᒃ ᓄᓇᓕᓐᓂ ᐱᕙᓪᓕᐊᕈᑎᓂᒃ 

ᐃᓇᒍᑎᐅᔪᓂᒃ ᐊᖑᑏᑦ 

ᖃᓄᐃᓐᖏᑦᓯᐊᕐᓂᑦᓴᖏᓐᓄᑦ. ᐊᑐᓂ ᓄᓇᓕᓐᓂ 

ᐅᑯᓇᓂ ᐃᖃᓗᐃᑦ, ᑭᓐᖓᐃᑦ, ᓴᓂᕋᔭᒃ ᐊᒻᒪ 

ᑎᑭᕋᕐᔪᐊᖅ.  

 

ᐅᖃᖅᑎᑦᓯᔩ, ᒫᓐᓇ ᐱᕕᖃᕈᒪᕗᖓ ᐅᐱᒋᔪᒪᓪᓗᒋᑦ 

ᐊᒃᓱᕈᓚᐅᕐᓂᖏᑦ ᐃᓗᖏᖅᓱᕐᓂᖏᓐᓂᓪᓗ 

ᓄᓇᕗᒻᒥᐅᑕᐃᑦ ᑕᒪᒃᑯᐊ ᐱᓇᓱᑦᑕᐅᔪᑦ 

ᓯᕗᒧᒍᓐᓇᖁᓪᓗᒋᑦ. ᐊᒻᒪ ᐃᓕᑕᕆᔪᒪᔭᒃᑲ 

ᐅᐱᒋᔪᒪᓪᓗᒋᑦ ᐃᑲᔪᖃᑦᑕᖅᓯᒪᓂᖏᑦ ᐊᕐᓇᐃᑦ 

ᐊᖑᑏᓪᓗ ᑕᒪᒃᑯᐊ ᐱᕕᖃᕐᓇᓱᑉᐸᑦᑐᑦ 

ᐅᔾᔨᖅᑐᕐᔫᒥᖁᓪᓗᒋᑦ ᐊᔾᔨᒌᑦᑎᐊᕆᐊᖃᕐᓂᕐᒥᒃ 

ᐊᒻᒪᓗ ᐱᕙᓪᓕᐊᓂᖃᕐᓂᖅᓴᐅᒋᐊᖃᕐᓂᖓᓂᒃ 

ᐃᓅᓯᕐᒥᓪᓗ ᐊᓯᔾᔨᕆᐊᖃᕐᓂᖓ ᓄᓇᕗᒻᒥ. 

ᖁᔭᓐᓇᒦᒃ, ᐅᖃᖅᑎᑦᓯᔩ.  

 

>>ᐸᑦᑕᑐᖅᑐᑦ 

  

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕᐅᔪᖅ ᐃᓕᖅᑯᓯᓕᕆᓂᕐᒧᑦ, ᒥᔅ ᓇᑲᓱᒃ.  



ᐊᐃᑉᐱᖅ, ᒫᑦᓯ 16, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᑉ ᐅᖃᐅᓯᖓ 620 - 5(2): ᓄᓇᕗᒻᒥ 

ᑭᖑᕚᕆᔭᐅᓂᕐᒧᑦ ᓂᕕᓐᖓᒐᖅ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᖃᖅᑏ, ᐊᓕᐊᓇᐃᒍᓱᑉᐳᖓ 

ᑐᓴᖅᑎᑦᑎᒋᐊᑦᓴᖅ ᐱᕙᓪᓕᐊᖓᓂᒃ 

ᓯᕗᓪᓕᖅᐹᑦᑎᐊᕐᒥᒃ ᐊᑭᓐᓇᕐᒥᐅᑕᕐᒥᒃ ᓄᓇᕗᒻᒥ 

ᓯᕗᓂᕕᓂᓕᕆᓂᕐᒧᑦ. ᓯᕗᓕᕕᓂᓕᕆᓂᖅ 

ᖃᐅᔨᓴᕐᓂᐅᒻᒪᑦ ᐃᓚᒌᓂᒃ ᐃᓚᖏᑕ ᓯᕗᓕᖏᑦ. 

ᓯᕗᓕᕆᓚᐅᖅᑕᑦᑕ ᑐᑭᓯᒍᒪᓂᕐᒥᒃ.  

 

ᑲᑎᖅᓱᐃᓂᖅ ᐃᓚᒌᑦ ᓯᕗᓕᖏᓐᓂᒃ ᓄᓇᕗᒻᒥ 

ᐊᔾᔨᒌᓐᖏᒻᒪᑕ. ᖃᓪᓗᓈᓂ ᑲᓇᑕᒥ ᖃᓪᓗᓈᓂᓕ 

ᐊᑐᐃᓐᓇᖃᑦᑎᐊᕐᓂᖅᓴᐅᒻᒪᑕ ᑎᑭᑉᐸᓪᓕᐊᔪᓄᑦ 

ᑎᑎᖅᑲᖏᓐᓂᒃ. ᐅᒥᐊᕐᔪᐊᒃᑰᖅᑐᕕᓃᑦ ᐊᑎᖏᓐᓂᒃ 

ᑲᓇᑕᒧᓪᓗ ᐃᓯᓕᖅᑐᑦ ᓄᓇᕗᒻᒥ. 

ᓯᕗᓕᒥᓂᓕᕆᓂᖅ ᑲᑎᖅᓱᐃᓂᕗᑦ ᐅᓂᒃᑳᑎᒍᑦ 

ᐃᓄᓐᓂᒃ ᐃᓐᓇᑐᖃᕐᓂᒃ.  

 

(ᑐᓵᔨᑎᒍᑦ) ᐅᖃᖅᑏ, ᑭᓕᕗ ᐃᓅᔭ, 

ᐃᓕᖅᑯᓯᓕᕆᔨᒃᑯᓐᓂ ᑖᓐᓇ ᑎᑎᖅᑭᕆᔨᐅᔪᖅ 

ᐱᒋᐊᖅᑎᑦᓯᓚᐅᖅᐳᖅ ᐊᑕᖏᕐᔫᒥᔪᒥᒃ ᓯᕗᓕᕆᓂᐊ 

ᓯᕗᓕᖏᑕ ᐊᒥᑦᑐᕐᒥᐅᑦ 1900−ᒧᑦ ᑎᑭᑦᑐᒍ. ᑖᒃᑯᐊ 

ᓯᕗᓕᒥᓂᖏᑦ ᐊᑭᓐᓇᕐᒥᐅᑕᐃᑦ ᑕᑯᑎᑦᓯᕗᑦ 

ᐅᓂᒃᑳᓂᒃ ᐱᓕᕆᐊᖑᓯᒪᔪᓂᒃ ᖃᐅᔨᓴᖅᑕᐅᓯᒪᔪᓂᒃ 

ᐱᓕᕆᕝᕕᑦᑎᓐᓂ. ᑕᐃᒪᓐᓇ ᐱᓕᕆᐊᒃᓴᖅ 

ᐱᓕᕆᕝᕕᑎᓐᓂᒃ ᐊᔪᓐᖏᑎᑦᓯᕗᖅ 

ᒪᓕᒋᐊᖃᖅᑕᖏᓐᓂᒃ ᑐᕌᖅᑕᕗᑦ ᐱᓕᕆᐊᑦᓴᒧᑦ 

ᐃᓅᓯᒧᑦ ᓯᕗᓪᓕᐅᔾᔭᐅᔪᓂᒃ. ᑖᒃᑯᐊ 

ᐱᒃᑯᒋᔭᐅᖁᓪᓗᒋᑦ ᐃᓐᓇᖅᐳᑦ ᓈᓚᒃᑐᐃᑦ ᐊᒻᒪ 

ᐃᑉᐱᒋᓗᒋᑦ ᐃᓄᐃᑦ ᖃᐅᔨᒪᓂᑐᖃᖏᑦ.  

 

ᑕᒪᓐᓇ ᑕᒪᒃᑯᐊ ᑐᓴᕋᑦᓴᑦ ᐊᑐᐃᓐᓇᐅᓂᐊᖅᐳᑦ 

ᐃᑭᐊᖅᑭᕕᖓᓂ ᐱᓕᕆᕝᕕᑦᑕ 

ᐊᑐᐃᓐᓇᐅᑎᑕᐅᔪᒫᖅᖢᑎᓪᓗ. ᐊᒻᒪᓗ 

ᐱᓕᕆᐊᖃᐃᓐᓇᕐᓂᐊᖅᐳᒍᑦ ᖃᐅᔨᓴᕐᓂᕐᒥᒃ 

ᓯᕗᓕᕆᓯᒪᔭᑉᑎᒻᓂᒃ ᑭᓐᖑᔅᓯᐊᖅᖢᑕᓗ 

ᐊᓪᓚᑕᐅᔪᒫᕐᓂᖏᖕᓂᒃ ᑕᒪᒃᑯᐊ ᓯᕗᓂᑦᓴᑎᓐᓂᒃ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

  

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ−ᑎᑭᕌᕐᔪᐊᕐᒧᓪᓗ, ᔮᓐ ᒪᐃᓐ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 867 - 5(2): 

ᐃᓱᒪᓕᕆᓂᕐᒧᑦ ᐊᔪᓕᖅᑐᓕᕆᓂᕐᒧᓪᓗ 

ᑮᓇᐅᔭᐃᑦ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓛᑦᓯᐊᖅ. 

ᒪᓕᒐᓕᐅᖅᑎᐅᖃᑎᒃᑲᓗ.  

 

ᑲᑎᒪᓂᕆᔭᕗᑦ ᐃᓱᓕᓐᓂᐊᓕᖅᖢᓂ. ᐅᖃᖅᑎᑦᓯᔨ, 

ᐅᑉᓛᖅ ᐅᖃᐅᓯᒃᓴᖃᖅᐳᖓ ᐃᓱᒪᓕᕆᓂᐅᑉ 

ᒥᒃᓵᓄᑦ.  

 

ᐅᖃᖅᑎᑦᓯᔩ, ᖁᕕᐊᓱᓪᓚᕆᑦᑐᖓ ᑖᒃᑯᐊ ᑮᓇᐅᔭᑦ 

ᐊᑐᖅᑐᒃᓴᐃᑦ 2021-2022 ᐃᓗᐊᓂ ᐱᑕᖃᓚᐅ’ᒪᑦ 

ᑮᓇᐅᔭᒃᑲᓐᓂᕐᓂᒃ ᐃᓱᒪᓕᕆᓂᕐᒧᑦ 

ᑐᕌᖓᐊᓂᖅᑐᓂᑦ ᐅᐃᕆᓯᒪᔪᓄᑉᓗ 

ᑐᕌᖓᓂᐊᖅᑐᓂᒃ. ᒪᓕᒐᓕᐅᖅᑎᐅᖃᑎᒌᖦᖢᑕ ᐊᒻᒪ 

ᒐᕙᒪᒋᔭᕗᓪᓗ ᖁᕕᐊᓱᖃᑎᒌᑦᑕᕆᐊᖃᖅᐳᒍᑦ 

ᐃᓱᒪᓕᕆᓂᖅ ᑮᓇᐅᔭᓂᒃ 

ᐊᑐᐃᓐᓇᕈᕐᕕᐅᒃᑲᓐᓂᕐᓂᐊ’ᒪᑦ.  

 

ᐅᖃᖅᑎᑦᓯᔩ, ᑖᓐᓇ ᐅᑭᐅᖑᔪᖅ 

ᐊᒃᓱᕈᕐᓇᓪᓚᕆᓚᐅ’ᒪᑦ ᐊᒥᓱᓄᑦ ᓄᓇᕗᒻᒥᐅᓄᑦ. 

ᐃᓱᒪᓕᕆᓂᖅ ᑕᒪᓐᓇ ᑕᐅᑐᖦᖢᒍ ᐊᒡᓛᑦ 

ᓄᓇᕐᔪᐊᕐᒥ ᑐᕼᐊᕋᕐᓇᖅᑕᖅᓯᒪᕗᖅ 

ᐅᐃᕆᒃᑕᖅᓯᒪᔪᑦ ᐊᒻᒪᓗ ᐃᓱᒪᒥᒍᑦ ᐊᒃᓱᕈᖅᑐᑦ. 

ᐊᖏᒡᓕᕆᐊᖅᓯᒪ’ᒪᑦ ᑕᒪᓐᓇ ᓄᕙᒡᔪᐊᖅᑐᓕᕆᓂᖅ 

ᐱᔾᔪᑎᒋᑉᓗᒍ.  

 



ᐊᐃᑉᐱᖅ, ᒫᑦᓯ 16, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᓯᔩ, ᓂᕈᐊᖅᑎᒋᔭᒃᑲᓂᑦᑕᐅᖅ 

ᑐᓴᖅᑎᑕᐅᖅᑕᖅᕼᐃᒪᕗᖓ ᑕᒪᓐᓇ 

ᐊᑐᖅᕼᐃᒪ’ᒪᔪᒃᑕᐅᖅ. ᐊᑕᐅᖄ ᑕᒪᓐᓇ ᐃᓱᒫᓗᖕᓂᒃ 

ᐊᒃᓱᕈᖅᑎᑕᐅᓂᖅ ᓄᕙᒡᔪᐊᕐᓂᖅ ᐱᔾᔪᑕᐅᑉᓗᓂ, 

ᑕᒪᓐᓇ ᑐᑭᓯᓇᓪᓚᕆᑦᑐᖅ. ᕼᐆᖅ, ᐊᒃᓱᕈ’ᒪᖔᑖ 

ᓂᕈᐊᖅᑎᒋᔭᒃᑲ.   

 

ᐅᖃᖅᑎᑦᓯᔩ, ᐃᖅᑲᐃᑎᑦᑐᐊᖅᖢᒋᑦ ᓄᓇᕗᒻᒥᐅᑦ 

ᑐᓵᔪᖃᐃᓐᓇᕐᒪᑦ, ᐃᑲᔪᕈᓗᐊᖅᑐᖃᐃᔭᐅᓐᓇᖅᑐᖅ 

ᐃᓕ’ᓂᒃ ᐃᓱᒪᒃᑯᑦ ᐊᒃᓱᕈᕐᓂᕗᕕᑦ, 

ᐃᓄᑑᓐᖏ’ᓇᕕᓪᓗ ᑭᓇᐅᔪᑎᑭᐊᖅ. ᖃᕆᑕᐅᔭᒃᑯᑦ, 

ᐅᖃᓘᑎᒃᑯᑦ ᐅᕝᕙᓘᓐᓃᑦ ᑮᓇᕐᒥᒃ ᑮᓇᕐᒧᑦ 

ᐃᑲᔪᒐᐅᔫᓪᓗᐊᖅᐳᑎᑦ.  

 

ᐊᒻᒪᓗ ᐅᖃᖅᑎᑦᓯᔩ, ᑕᒪᓐᓇ ᐃᓱᒪᓕᕆᓂᖅ 

ᐅᖃᐅᓯᕆᒋᐊᕐᓗᒍ ᑲᓐᖑᓇᕆᐊᖃᓐᖏ’ᒪᑦ. 

ᐊᒃᓱᕈᕐᓂᕈᕕᑦ ᑲᓐᖑᓇᓐᖏᑐᖅ. 

ᖁᕕᓱᑦᓯᐊᖅᑑᔭᓐᖏᓐᓂᕈᕕᑦ ᑲᓐᖑᓇᓐᖏᑐᖅ.  

 

ᐃᑲᔪᒐᐅᕼᐅᐊᕐᓂᕈᕕᓪᓗ ᑲᓐᖑᓇᓐᖏᑐᖅ. 

ᐊᖑᑕᐅᒐᓗᐊᕈᕕᑦ, ᐊᕐᓇᐅᒐᓗᐊᕈᕕᑦ, 

ᒪᒃᑯᒃᑲᓗᐊᕈᕕᑦ ᐊᒃᑑᒐᓗᐊᕈᕕᓪᓘᓐᓃᑦ ᐊᒥᓱᓄᑦ 

ᓄᓇᕗᒻᒥᐅᓄᑦ ᐊᒻᒪᓗ ᑲᓇᑕᒥᐅᑕᓄᑦ ᑕᒪᓐᓇ 

ᐃᓱᒪᒃᑯᑦ ᐊᒃᓱᕈᕐᓂᖅ ᐊᑐᒐᐅᕼᐅᕐᒪᑦ.  

 

ᐅᖃᖅᑎᑦᓯᔩ, ᑕᒪᓐᓇ ᐃᖅᑲᐃᔾᔪᑎᒃᓴᐅᑉᓗᓂ 

ᐅᖃᐅᓯᕆᕼᐅᐊᓚᐅᕋᑉᑯ ᐅᐊᑦᓯᐊᕈ. 

ᐊᐱᖅᑯᓯᒃᓴᖃᕐᕕᒋᒋᐊᕐᓂᐊᖅᖢᒍ ᒥᓂᔅᑕ ᑕᒪᑦᓱᒪᑉ 

ᒥᒃᓵᓄᑦ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑕ 

ᐋᖁᐊᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 868 - 5(2): 

ᐱᓕᕆᓂᖅ ᓯᕗᓂᒃᓴᖃᑦᑎᐊᓂᕐᒧᑦ (ᐋᖁᐊᖅ) 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᓄᓇᕗᒻᒥᐅᓪᓗ 

ᐅᖅᓱᖅᑑᕐᒥᐅᓪᓗ.  

 

ᐅᖃᖅᑏ, ᓈᓴᐃᔪᓐᓇᓐᖏᑦᑐᖓ 

ᓇᖏᖅᓯᖃᑦᑕᖅᓯᒪᓂᓐᓂ ᒪᓕᒐᓕᐅᕐᕕᖕᒥ ᑖᒃᑯᐊ 

ᐃᓱᒫᓘᑕᐅᔪᒻᒪᕇᑦ ᐊᒻᒪᓗ 

ᐃᓱᒪᓕᕆᔭᐅᔭᕆᐊᓕᖕᓄᑦ ᐅᖅᓱᖅᑑᕐᒥ. ᐊᒻᒪᓗ 

ᖃᐅᔨᒪᑦᑎᐊᖅᑐᖓ ᐊᕙᓂ ᐊᑭᖔᑦᑎᓐᓃᑦᑐᑦ 

ᒪᓕᒐᓕᐅᖅᑎᐅᖃᑎᒃᑲ ᓈᓴᐃᔪᒪᔪᓐᓃᖅᑐᖅ 

ᐊᐱᖅᑯᑎᖃᕐᕕᒋᖃᑦᑕᖅᓯᒪᓕᕌᖓᒃᑯ ᑕᒪᑐᒪᑉ 

ᒥᒃᓵᓄᑦ. ᑕᐃᒪᓕ ᐱᓕᕆᔾᔪᑎᒃᓴᖅᑕᕆᐊᓕᒃ 

ᐋᖅᑭᒍᑎᒃᓴᖅᑕᖃᕆᐊᖃᓕᖅᑐᖅ.  

 

ᐅᖃᖅᑏ, ᐅᖃᕈᒪᑐᐃᓐᓇᖅᑐᖓ 

ᐊᔭᐅᖅᑐᕈᑎᒋᓯᒪᒻᒪᕆᒃᑲᒃᑯ ᑕᒪᓐᓇ ᓲᖃᐃᒻᒪᑦ 

ᐃᓱᒪᓚᐅᕋᓗᐊᕋᒪ ᐊᒻᒪᓗ ᑕᐃᒪᐃᓕᐅᕐᓂᐊᖅᑐᒍᑦ 

ᓯᕗᒧᐊᕆᐊᕐᓗᑕ ᐊᑲᐅᓂᖅᓴᐅᓕᕐᓗᑕ.  

 

ᐅᖃᖅᑏ, ᐅᑉᐱᕆᒐᒃᑯ ᐱᓕᕆᖃᑎᒌᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ ᐅᕙᓂ ᒪᓕᒐᓕᐅᕐᕕᖕᒥ 

ᐊᒻᒪᓗ ᓂᕈᐊᖅᑎᒃᑲ ᐋᖅᑭᒍᑎᒃᓴᓂᒃ 

ᓇᓂᓯᓂᐊᖅᑐᒍᑦ ᐃᑲᔪᖃᑦᑕᐅᑎᓂᐊᖅᑐᒍᓪᓗ 

ᖄᖏᕋᓱᒡᓗᒍ ᐊᒃᓱᕈᕐᓂᕆᔭᕗᑦ 

ᐊᔪᕐᓇᖅᑐᒃᑰᕐᓂᕆᔭᕗᓪᓗ. 

 

ᐅᖃᖅᑏ, ᓄᓕᐊᕐᒪ ᐃᑲᔪᖅᓯᖃᑦᑕᕐᒪᖓ 

ᖁᔭᒋᑦᑎᐊᖅᐸᕋ ᑎᑭᓚᐅᖅᑐᖅ ᓈᑦᑏᖑᔭᒥ 

ᐃᖃᓗᖕᓄᑦ. ᑕᐃᓐᓇ ᐃᑲᔪᖅᓱᐃᓯᒪᒻᒪᕆᖕᒪᑦ. 

ᖁᔭᒋᔭᕆᐊᖃᖅᑐᒍᑦ ᐃᓄᖕᓄᑦ ᐅᕙᑦᑎᓐᓄᑦ 

ᐅᐸᒍᑎᓯᒪᔪᓄᑦ...  

 

>>ᐸᑦᑕᑐᖅᑐᑦ 

 

...ᐊᒻᒪᓗ ᐱᓕᕆᔪᓐᓇᕐᓂᓕᒫᑦᑎᓐᓂ 

ᐃᑲᔪᖅᑕᐅᔭᕆᐊᓕᖕᓂᑦ ᐃᑲᔪᕐᓗᑕ. 

 



ᐊᐃᑉᐱᖅ, ᒫᑦᓯ 16, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᖃᐅᔨᒪᔪᖓ ᐊᒃᓱᕈᕐᓇᕐᒪᑦ 

ᐊᔪᕐᓇᑲᓴᒃᑑᒐᓗᐊᖅ ᓇᒻᒪᒃᓴᐃᓐᓇᕐᓗᓂ 

ᐊᒃᓱᕈᕐᓇᖅᑐᒃᑰᖅᑎᓪᓗᑕ. ᐃᒻᒥᓂᒃ 

ᒪᑭᒪᑎᑦᑕᕆᐊᒃᓴᖅ ᐊᔪᕐᓇᕐᒪᑦ. ᑭᓯᐊᓂᓕ, ᐅᖃᖅᑏ, 

ᖃᐅᔨᒪᔪᖓ ᑕᐃᒪᐃᓕᐅᕈᓐᓇᖅᑐᒍᑦ. ᖃᐅᑉᐸᑦ 

ᐱᐅᓂᖅᓴᐅᖏᓐᓇᕐᓂᐊᖅᑐᖅ.  

 

ᐃᓚᖓ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

  

ᐋᖁᐊᖅ (ᑐᓵᔨᑎᒍᑦ): ᐱᐅᔪᒃᑰᕈᓐᓇᕋᑦᑕ ᐊᒻᒪᓗ 

ᐊᓯᔾᔩᔪᓐᓇᕋᑦᑕ ᐊᑲᐅᔪᒥᒃ ᑖᒃᑯᓄᖓ ᐃᓅᓯᕐᓄᑦ 

ᐊᕙᑎᑦᑎᓐᓃᑦᑐᓄᑦ. ᖁᔭᒋᕗᖓ ᐱᕕᖃᕈᓐᓇᕋᒪ 

ᒪᓕᒐᓕᐅᖅᑎᐅᖃᑎᒃᑲ ᐱᓕᕆᖃᑎᒋᔪᓐᓇᕋᒃᑭᑦ 

ᑕᒪᑐᒧᖓ ᐊᓯᖏᓐᓄᓪᓗ ᐃᓱᒪᓇᖅᑐᓄᑦ. 

  

ᐅᖃᖅᑎ, ᒪᓕᒐᓕᐅᖅᑎᓕᒫᑦ 

ᐃᖏᕐᕋᑦᑎᐊᕐᓂᐊᖅᐳᓯ ᐊᖏᕐᕋᕐᓗᑎᑦ 

ᑲᑎᒪᕐᔪᐊᕇᕈᑎᑦ. ᖁᕕᐊᓱᖃᑎᒋᓗᒋᓪᓗ ᐃᓚᓯ. 

ᐱᓕᕆᒃᑲᓐᓂᖃᑎᒋᔪᒪᓛᖅᑲᒋᑦ ᒫᓐᓇᒫᒃᑯᑦ ᐅᖃᖅᑏ. 

ᓈᒻᒪᒃᓯᑉᐸᑦ ᐊᐱᖅᑯᑎᖃᔾᔮᓐᖏᑦᑐᖓ ᒥᓂᔅᑕᒧᑦ.  

 

>>ᐃᓪᓚᖅᑐᑦ 

 

>>ᐸᑦᑕᑐᖅᑐᑦ 

  

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᑐᓴᕈᒥᓇᖅᑰᕐᒪᓂᓛᒃ ᑖᓐᓇ. ᐋᒃᑲᐃ. 

ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᖃᒪᓂ’ᑐᐊᕐᒧᑦ, ᒥᔅᑕ ᓯᒪᐃᓚᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 869 - 5(2): 

ᖃᒪᓂᖅᑐᐊᕐᒥ ᐃᓕᓐᓂᐊᖅᑏᑦ ᑲᑎᒪᔨᖏᑦ 

(ᓯᒪᐃᓚᒃ) 

ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐅᑉᓛᑦᓯᐊᖅ 

ᒪᓕᒐᓕᐅᖅᑎᐅᖃᑎᒃᑲ ᐱᓕᕆᔨᓗ, 

ᖃᒪᓂ’ᑐᐊᕐᒥᐅᖃᑎᒃᑲᓗ, ᐅᑉᓛᑦᓯᐊᖅ. 

ᐅᑉᓗᖃᑦᓯᐊᕐᓂᐊᖅᐳᓯ.  

 

ᐅᖃᖅᑎᑦᓯᔩ, ᐅᓪᓗᒥ ᒪᑭᔾᔪᑎᖃᖅᐳᖓ 

ᓯᕗᓂᒃᓴᑉᑎᒻᓄᑦ ᑲᑎᒪᔨᐅᓂᐊᖅᑐᑦ ᖃᒪᓂ’ᑐᐊᕐᒥᐅᑦ 

ᐅᖃᐅᓯᕆᓗᐊᖅᑲᑕ 

ᒫᓐᓇ ᔫᓇ ᐊᒥ’ᓈᖅ ᐃᓕᓐᓂᐊᕐᕕᐊᓃᑦᑐᑦ 

ᐃᓕᓐᓂᐊᖅᑐᑦ ᑲᑎᒪᔨᕋᓛᑦ ᑖᑉᑯᐊ ᖁᕝᕙᓯᓐᓂᓖᑦ 

6, 12−ᖑᔪᑦ:  

 

 ᑖᓯ ᐊᒪᕈᖅ 

 ᕋᐃᔭᓐ ᐅᖁᖅᑐᖅ 

 ᑕᐃᕕᑎ ᑲᓪᓗᒃ 

 ᕉᑎ ᖁᖅᓲᑦ 

 ᕋᐃᔭ ᑖᐸᑕᐃ 

 ᕼᐃᐅᕆᐊᑦ ᐊᒥ’ᓈᖅ 

 ᕆᓈᓪᑐ ᐅᖃᔪᐃᑦᑐᖅ 

 ᕆᒃ ᐊᓂᖔᑦ 

 ᒑᕕᓐ ᑕᓐ 

 ᕆᑦᓱᑦ ᐊᔭᒐᖅ 

 ᑭᒻᕗᓕ ᐊᐃᒧ ᐱᕐᔪᐊᖅ 

 ᕉᑕ ᐹᑯᕐ 

 ᕼᐊᐃᓕ ᕼᐊᓯ 

 ᑕᐅᕋ ᑲᓪᓗᒃ 

 ᓯᑦᓂ ᑲᑕᓗᒃ 

 ᕕᕕᐊᓐ ᑕᐅᑕᖅ ᓯᑏᕙᓐᓴᓐ 

 ᐊᒻᒪ ᕋᐃᓇ ᔫᑎ 

 

(ᑐᓵᔨᑎᒍᑦ) ᐅᖃᖅᑏ, ᑖᒃᑯᐊ ᐃᓕᓐᓂᐊᖅᑏᑦ 

ᑲᑎᒪᔨᖏᑦ, ᑕᐃᒫᑎᑐᑦ ᐊᒥᓱᑦ ᐃᓕᓐᓂᐊᖅᑏᑦ 

ᑲᑎᒪᔨᖏᑎᒍᑦ, ᑲᒪᒋᔭᖃᓚᐅᖅᐳᑦ ᐃᓕᓐᓂᐊᕐᕕᒻᒥ 

ᐱᔾᔪᑕᐅᓲᓂᑦ. ᑭᓯᐊᓂᓕ 

ᐊᐃᑦᑐᐃᔪᐊᓘᖃᑦᑕᑎᓪᓗᒋᑦ ᑲᒪᒋᔭᖃᖃᑦᑕᓚᐅᖅᐳᑦ 

ᐊᔾᔨᐅᓐᖏᑦᑐᒥᒃ. ᑲᐱᔭᐅᖃᑦᑕᖅᑐᑦ 

ᐃᓕᓐᓂᐊᕐᕕᖓᑕ ᐱᓐᖑᐊᕐᕕᖓᓂ 

ᐸᕝᕕᓴᑦᑕᐅᓪᓗᑎᓪᓗ ᐃᓕᓐᓂᐊᖅᑕᒥᖕᓂᒃ. 

ᐱᓐᖑᐊᕐᕕᖓᓂᒃ ᐊᑐᕆᐊᖃᓚᐅᓐᖏᒻᒪᑕ ᐊᒥᓱᓄᑦ 

ᐅᓪᓗᓄᑦ, ᐅᖃᐅᓯᖃᓗᐊᓚᖅᑐᑦ 

ᐃᖃᐃᓕᓴᖃᑦᑕᕆᐊᖃᕋᒥᒡᒎᖅ 

ᐃᓱᒪᖃᑦᑎᐊᖁᓪᓗᒋᑦ ᑎᒥᑦᑎᐊᖃᖁᓪᓗᒋᓪᓗ. 

 

ᐅᖃᖅᑏ, ᐅᖃᓚᐅᕆᕗᑦ ᐊᑐᕆᐊᖃᓚᐅᕐᒪᑕ 

ᓴᓂᕌᒍᑦ ᐃᓯᕐᕕᖓᓂᒃ ᑐᐊᕕᕐᓇᖅᑐᒃᑯᑦ 

ᐊᓂᕕᐅᓪᓗᑎᑦ ᐊᒻᒪᓗ ᐃᓗᐊᓂᖔᖅ 

ᒪᑐᐃᖅᑕᐅᔪᓐᓇᖅᑐᑑᓪᓗᑎᑦ, ᑕᐃᒪᐃᒻᒪᑦ ᐃᓄᒻᒥᒃ 

ᒪᑐᐃᖅᓯᖃᑦᑕᕆᐊᖃᓚᐅᖅᑐᑦ ᐃᓕᓐᓂᐊᖅᑏᑦ 

ᐃᓕᓐᓂᐊᕐᕕᒻᒧᑦ ᐃᓯᖃᑦᑕᖁᓪᓗᒋᑦ.  

 

ᖃᐅᔨᓚᐅᕆᕗᑦ ᐃᓯᕐᕕᓪᓗᐊᑕᖓ ᓵᒧᑦ 

ᓵᖓᓃᑦᑐᖃᓚᐅᕐᒪᑦ ᐊᒻᒪᓗ ᐊᓯᐅᓯᒪᔪᑦ 

ᓇᓂᔭᐅᓯᒪᔪᓪᓗ ᐴᖓ ᑕᐅᕙᓃᑦᑐᓂ. 

ᐃᓱᒫᓘᑎᒋᔭᒻᒪᕆᐅᓚᐅᖅᑐᓂ ᐃᓕᓐᓂᐊᖅᑏᑦ 

ᑲᑎᒪᔨᖏᖕᓄᑦ ᐊᓂᒋᐊᖃᓕᕐᓂᕈᑎᑦ 

ᑐᐊᕕᕐᓇᖅᑐᑕᖃᓕᕈᓂ. 

 

ᑕᒪᒃᑯᐊ ᑕᑯᓯᒪᔭᖏᑦ ᐃᓱᒫᓘᑎᖏᓪᓗ 

ᑎᑎᕋᐅᑎᒋᓚᐅᖅᑕᖏᑦ ᓄᓇᓕᖕᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᖕᓄᑦ. 

ᐅᖃᐅᓯᖃᕈᒪᓚᐅᕆᕗᑦ ᑐᑭᓯᐅᒪᒐᒥᒃ 

ᐱᒻᒪᕆᐅᓂᖓᓂᒃ ᑲᐱᔭᐅᖃᑦᑕᕐᓂᖏᖕᓂᑦ 

ᑭᓯᐊᓂᓕ ᑐᑭᓯᔪᒪᓚᐅᖅᑐᑦ ᓱᒻᒪᑦ 

ᑲᐱᔭᐅᖃᑦᑕᕆᐊᖃᓚᕐᒪᖔᑕ ᐃᓕᓐᓂᐊᕐᕕᖓᓂ 

ᐊᒻᒪᓗ ᐊᓯᐊᓂᐅᓐᖏᖔᖅᑐᖅ.  

 

ᑐᑭᓯᒃᑲᓐᓂᖁᓪᓗᒋᑦ ᑲᑎᒪᖃᑎᖃᕈᒪᓚᐅᖅᑐᑦ 

ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ 

ᐃᒃᓯᕙᐅᑕᖓᓂ, ᑲᑎᒪᖃᑎᒌᓕᓚᐅᖅᑐᑎᓪᓗ 

ᐅᐊᑦᑎᐊᕈᓐᖑᕐᒪᑦ. 

 

ᐅᖃᖅᑏ, ᐅᖃᐅᓯᒃᓴᒃᑲ ᐱᔭᕇᓐᖏᐊᕐᔪᒃᑲᒃᑭᑦ. 

ᑕᒪᐃᓐᓄᓕᒫᖅ ᐊᖏᖅᑕᐅᔪᒪᒐᓗᐊᖅᐳᖓ 

ᐱᔭᕇᕈᒪᓪᓗᒋᑦ ᐅᖃᐅᓯᒃᓴᒃᑲ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᑐᒃᓯᕋᕐᒪᑦ 

ᐃᓚᒋᐊᒃᑲᓐᓂᕈᒪᓪᓗᓂᐅᒃ ᐅᖃᐅᓯᒃᓴᓂ 

ᐱᐊᓂᓐᖏᒻᒪᒍ. ᐋᒃᑳᖅᑕᐅᕙ? ᑐᓴᓐᖏᓐᓇᒪ. 

ᑲᔪᓯᒋᑦ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ 

ᒪᓕᒐᓕᐅᖅᑎᐅᖃᑎᒃᑲ.  

 

ᐅᖃᖅᑏ, ᑖᒃᑯᐊ ᐃᓕᓐᓂᐊᖅᑏᑦ 

ᑲᔪᓯᓂᖃᑦᑎᐊᕕᐅᑎᑦᑐᑦ ᑲᒪᒋᔭᖃᕐᓗᑎᑦ 

ᐃᓱᒫᓘᑎᒋᔭᐅᔪᑦ ᑲᒪᒋᔭᐅᔭᕆᐊᓖᑦ. ᐊᒻᒪᓗ 

ᐃᓱᒪᕗᖓ ᑕᒪᒃᑯᐊ ᐃᓚᖏᑦ 

ᓂᕈᐊᖅᑕᐅᓛᕐᓂᖏᓐᓂᒃ ᓄᓇᓕᖕᓂ ᑎᒥᐅᔪᓂᒃ 

ᐊᒻᒪᓗ ᐊᑕᐅᓯᖅ ᓯᕗᓂᒃᓴᑦᑎᓐᓂ 

ᒪᓕᒐᓕᐅᖅᑎᒋᓛᖅᑕᕋ ᑕᕝᕙᓂ ᐃᒡᓗᕐᔪᐊᕐᒥ 

ᐃᒃᓯᕙᐅᖃᑕᐅᖃᑦᑕᓛᖅᑐᓂ.  

 

ᐅᐱᒋᔭᒻᒪᕆᐊᓗᒋᓪᓗᒋᑦ ᐊᒻᒪᓗ 

ᓂᐱᖃᖅᑎᑦᑏᓐᓇᖃᑦᑕᖁᕙᒃᑲ ᐃᑲᔪᖃᑦᑕᕐᓂᐊᖅᒪᑕ 

ᐱᔾᔪᑕᐅᔪᓂᒃ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ 

ᐅᐊᖕᓇᖓᓄᑦ−ᐃᒡᓗᓕᒑᕐᔪᖕᒧᓪᓗ, ᒥᔅ ᑕᐅᑐᓐᖏ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 870 - 5(2): 

ᐃᒡᓗᓕᕆᔾᔪᑎᑦ (ᑕᐅᑐᓐᖏ) 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ. ᐅᐃᒐᐃᓐᓇ 

ᑕᐅᑐᖅᑰᕐᒪᑦ ᐃᑲᔪᐃᓐᓇᖅᐸᖕᒫᖓ ᖁᔭᓐᓇᒦᖅᐸᕋ. 

ᐊᒻᒪ ᐃᒡᓗᓕᒑᕐᔪᖕᒥᐅᑕᐃᑦ ᑲᖏᖅᓯᓂᕐᒥᐅᑕᐃᑦ 

ᐅᑉᓗᖃᑦᑎᐊᕐᓂᐊᖅᐳᓯ.  

 

ᓯᕗᓪᓕᖅᐹᒥᒃ ᐅᖃᐅᓯᕆᔪᒪᔭᕋ ᐊᒃᓱᕈᑦᑎᐊᕐᒪᑦ 

ᓄᑖᕐᒧᑦ ᐃᒡᓗᓕᕆᓂᕐᒧᑦ ᒥᓂᔅᑕᕗᑦ, 

ᖁᔭᓐᓇᒦᖅᐸᒋᑦ ᒫᒡᒍᓚ ᓇᑲᓱᒃ.  

 

ᑭᓯᐊᓂ ᑕᐃᒃᑯᐊ ᐃᓐᓇᐃᑦ ᐃᒡᓗᕋᓛᕐᒥᖕᓃᓕᖅᑐᑦ 

ᒪᒃᑯᒃᑐᖃᕐᒪᑕ ᐃᒡᓗᖓᓂᒃ ᐊᒃᓱᕈᕐᒥᖕᒪᑕ. 

ᐳᐃᒍᖅᑕᐅᖁᓐᖏᔅᓱᒋᑦ ᒪᒃᑯᒃᑐᕆᔭᖓ 

ᐃᒡᓗᒨᖁᓪᓗᒍ.  

 

ᐊᒻᒪ ᐃᒡᓗᓕᒑᕐᔪᖕᒥᐅᑕᐃᑦᑕᐅᖅ 

ᐳᐃᒍᖅᑕᐅᖁᓐᖏᓐᓇᒃᑭᑦ ᒪᕐᕉᖕᓄᒃ ᐅᑭᐅᖕᓄᒃ 

ᐃᒡᓗᑖᔾᔮᓐᖏᒻᒪᑕ ᐊᒥᓱᕈᖅᐸᓪᓕᐊᒐᓗᐊᕆᓪᓗᑎᒃ 

ᐃᑦᑕᕐᓂᑕᐅᓗᐊᖅᑐᓂᓪᓕ ᐃᒡᓗᖃᕐᓂᕐᒧᑦ. 

ᐃᒡᓗᓕᕆᓂᖅ ᓄᓇᕗᒻᒥ ᖃᐅᔨᒪᓗᒃᑖᕋᑦᑕ 

ᒫᓐᓇᐅᔪᒥ ᐋᒃᑐᖅᓴᓐᓇᓪᓚᑦᑖᕐᒪᑦ.  

 

ᑕᐃᒪ ᑎᑎᕋᖅᑐᖃᓚᐅᖅᓯᒪᖕᒪᑦ 2017−ᒥ ᐋᑐᕚᒥ 

ᓴᖅᑭᑕᐅᓪᓗᓂ ᐃᑦᑑᓯᕝᕕᖕᒧᑦ. ᓇᓗᓇᐃᓚᐅᕐᒪᑦ 

ᑖᓐᓇ ᐃᒡᓗᑭᒃᓴᕐᓂᖅ ᐋᓐᓂᐊᕐᓂᕐᒧᑦ ᐊᒃᑐᐊᖕᒪᑦ. 

ᑎᑎᕋᖅᓯᒪᔪᖅ ᓇᓗᓇᐃᖅᓯᓚᐅᖅᑐᖅ ᑖᒃᑯᐊᒎᖅ 

ᐸᒻᒥᐅᓗᐊᕐᓂᕐᒧᑦ ᐃᒪᓐᓇ ᓴᖅᑭᑎᑦᑎᖃᑦᑕᕐᒪᑦ: 

ᐋᓐᓂᐊᕐᓂᕐᒥᒃ ᓴᖅᑭᑎᑦᑎᓪᓗᓂ ᑎᒥᒃᑯᑦ, ᐃᓱᒪᒃᑯᑦ 

ᐋᓐᓂᐊᓕᖅᑎᑦᑎᖃᑦᑕᖅᓱᓂ ᓱᑲᖓᐃᓐᓇᓗᐊᒧᑦ.  

 

ᐊᒻᒪᓗ ᑕᒪᒃᑯᐊ ᖁᓄᔪᕐᓂᐊᕐᓃᑦ ᐋᓐᓂᖅᑎᕆᓃᑦ 

ᐃᒡᓗᑭᒃᓴᕐᓂᕐᒧᑦ ᐊᒃᑐᐊᒋᓪᓗᑎᒃ. ᒪᒃᑯᒃᑐᐃᑦᑕᐅᖅ 

ᐊᑦᑐᖅᑕᐅᔪᑦ ᐃᓕᓐᓂᐊᕌᓂᖃᑦᑕᓐᖏᒻᒪᑕ ᓲᖃᐃᒻᒪ 

ᐊᒃᓱᕈᖃᑦᑕᕐᒥᖕᒪᑕ ᑕᒪᓐᓇ ᐅᖁᖅ ᐃᒡᓗᓄᑦ 

ᐊᒃᑐᐊᖕᒪᑦ. 

 

ᑖᓐᓇ ᑎᑎᕋᖅᓯᒪᔪᖅ ᓇᓗᓇᐃᖅᓯᓚᐅᖅᓯᒪᖕᒥᔪᖅ 

ᓴᖅᑭᑎᑦᑎᔪᕉᖅ ᓄᓇᕗᒻᒥ ᐱᖃᖅᑐᑦ, ᐱᖃᓐᖏᑦᑐᑦ, 

ᐊᒃᓱᐃᑦᑐᑦ, ᐊᒃᓱᐃᓐᖏᑦᑐᑦ. ᐃᓚᖏᑦ 

ᓯᓐᓇᒐᓗᐊᖅᓱᑎᒃ ᐊᒻᒪᓗ ᐃᒡᓗᑖᕈᒪᒐᓗᐊᖅᓱᑎᒃ 

ᐊᑦᑎᓐᓂᖅᓴᐅᓕᖃᑦᑕᕐᒪᑕ.  

 

ᒫᓐᓇᐅᔪᒥ ᓄᓇᕗᒃᑯᑦ ᐃᒡᓗᓕᕆᔨᕐᔪᐊᒃᑯᖏᓐᓂᒃ 

5,668−ᒥᒃ ᐃᒡᓗᖃᕐᒪᑕ, ᐊᒻᒪ ᐊᑭᑐᓂᖅᐸᖑᓪᓗᓂ 

ᑖᒃᑯᐊ. 3,545−ᓂᒃ ᐃᒡᓗᑖᒃᑲᓐᓂᕆᐊᖃᕋᑦᑕ.  

 

ᐊᐱᕆᔪᖓ ᐱᐊᓂᒃᑎᑕᐅᔪᓐᓇᕐᒪᖔᕐᒪ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᑐᒃᓯᕋᕐᒪᑦ 

ᐃᓚᒃᑲᓐᓂᕈᒪᓪᓗᓂᐅᒃ ᐅᖃᐅᓯᒃᓴᓂ ᐱᐊᓂᓐᖏᒻᒪᒍ. 

ᐋᒃᑳᖅᑕᐅᕙ? ᑐᓴᓐᖏᓐᓇᒪ ᑲᔪᓯᒋᑦ, ᒥᔅ ᑕᐅᑐᓐᖏ.  

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ.  

 

ᒫᓐᓇ ᐃᒡᓗᑖᕆᐊᖃᕋᑦᑕ ᐅᖓᑖᓄᑦ 3,000−ᓂᒃ 

ᓄᓇᕗᒻᒥ. ᐊᒻᒪᓗ ᐅᑭᐅᑕᒫᑦ ᐃᒡᓗᓕᕆᔨᕐᔪᐊᒃᑯᑦ 

80 ᑎᑭᐸᓗᒃᓱᒍ ᐃᒡᓗᓕᐅᕈᓐᓇᖅᓱᑎᒃ. ᑭᓯᐊᓂ 

ᐊᓐᖑᑎᓂᐊᖅᐸᑦ ᓄᓇᕗᑦ 300-ᓂᑦ 

ᐃᒡᓗᓕᐅᕆᐊᖃᕐᒪᑕ ᐅᑭᐅᑕᒫᑦ.  

 

ᐊᒻᒪᓗ ᑕᐃᓐᓇ ᑎᑎᕋᖅᓯᒪᔪᖅ ᓴᖅᑭᑎᑦᑎᓚᐅᕐᒪᑦ 

ᐊᑮᑦᑐᖃᖅᑐᒡᒎᖅ ᐃᒡᓗᓕᕆᔨᕐᔪᐊᕐᒧᑦ $17.6 

ᒥᓕᐊᓐ ᑮᓇᐅᔭᑦ ᐅᑭᐅᕆᓚᐅᖅᑕᑦᑎᓐᓂ 2019-

2020. ᐊᒻᒪ ᐃᒡᓗᓕᕆᔨᕐᔪᐊᒃᑯᑦ ᐊᑭᓖᓚᐅᖅᑐᑦ 

$210.3 ᒥᓕᐊᓐ ᑮᓇᐅᔭᓂᒃ.  

 

ᑐᑭᖃᖅᑐᖅ ᐃᒪᓐᓇ, ᑖᓐᓇ ᐊᑭᑐᓂᖅᐹᖑᔪᖅ. 

2019-ᒥ ᓄᓇᕗᒻᒥ ᐃᒡᓗᓂᒃ ᐊᑐᖅᑐᐊᖅᑐᑦ 

ᐊᑮᑦᑐᖃᖅᓯᒪᔪᑦ $39 ᒥᓕᐊᓐ ᑮᓇᐅᔭᓂᒃ. 

ᑕᐃᒪᓐᓇ ᐅᖃᖅᓱᖓ ᐃᑲᔪᖅᑐᐃᑦᑎᐊᖅᑐᖓ 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᓂᒃ, ᑕᐃᒃᑯᐊ 

ᐃᓄᐃᑦ ᑭᓯᕐᓂᐅᕈᓐᓇᐃᓪᓕᒐᑦᑕ ᓄᓇᕗᑦ ᒐᕙᒪᒃᑯᑦ.  

 

ᓯᕗᒻᒧᐊᖑᓐᓇᓐᖏᔅᓱᑕᓗ, 

ᑭᖑᑉᐱᐊᓱᒍᓐᓇᓐᖏᔅᓱᑕᓗ. ᑕᐃᒃᑯᐊ ᐃᓄᐃᑦ 

ᑎᒥᖁᑎᖏᑦ ᐊᒻᒪ ᓄᓇᕗᑦ ᒐᕙᒪᒃᑯᑦ 

ᐃᑲᔪᕆᐊᖃᖅᑐᑦ. ᐱᖓᓲᓕᖓᓕᕐᓗᑕ ᐃᓄᐃᑦ 

ᑎᒥᖁᑎᖏᑦ ᑐᓵᒃᐸᑕ, ᓂᑉᓕᓚᐅᕐᓕᑦ!  

 

ᐃᓄᖕᓂᒃᑕᐅᖅ ᑭᒡᒐᖅᑐᐃᖕᒪᑕ ᐃᒡᓗᑭᒃᓴᕐᓂᖅ 

ᓄᓇᕗᒻᒥ ᐅᑉᓗᒥ 

ᐱᓕᕆᐊᕆᔭᐅᓪᓚᑦᑖᕆᐊᖃᓕᖅᑐᖅ. ᖃᓄᖅ 

ᐅᖃᑦᑎᐊᕐᓗᖓ, ᑲᑐᔾᔭᐅᓗᓂ. ᖁᔭᓐᓇᒦᒃ, ᐅᖃᖅᑎ.  

 

>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ 

ᐃᖃᓗᐃᑦ−ᒪᓂᕋᔭᖕᒧᑦ, ᒥᔅᑕ ᓚᐃᑦᓯᑑᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 871 - 5(2): 

ᖃᒡᒋᖅ 2021 ᖁᕕᐊᓲᑕᐅᓂᖓ 

(ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐅᓪᓗᒥ ᓂᑯᕕᑦᑐᖓ ᖁᕕᐊᓇᖅᑐᒥᒃ 

ᐅᖃᐅᓯᒃᓴᖃᕋᒪ. ᖃᒡᒋᐊᕗᑦ ᑲᑐᔾᔨᖃᑎᖃᖅᑐᑎᒃ 

ᐊᓕᐊᓇᐃᒃᑯᓐᓂᒃ ᓂᔾᔭᐅᓯᔭᖅᑎᒃᑯᓐᓂᒃ 

ᑐᑭᓯᒋᐊᕐᕕᒃᑯᓐᓂᓗ, 2021-ᒥᒎᖅ ᓯᓚᒥ 

ᑕᑯᒃᓴᐅᑎᑦᑎᔪᖃᓛᕐᖓᑦ ᓴᓇᔭᒥᓂᕈᓘᔭᕐᓂᒃ 

ᑭᓱᕈᓘᔭᕐᓂᒃ. 

 

ᑕᑯᒥᓇᖅᑐᓂᒃ ᑕᕝᕙᓂ ᓴᖅᑭᔮᖅᑎᑦᑎᓛᕐᖓᑕ 

ᓄᓇᕘᒥ ᓂᔾᔭᐅᓯᔭᖅᑎᕈᓘᔭᕐᓂᒃ 

ᑕᑯᕋᓐᓈᖅᑕᐅᔪᖃᕐᓗᓂ ᓯᓚᒥ. ᑖᒃᑯᐊ 700 

ᑭᑉᐹᕆᑦᑐᓂᒃ ᐆᑦᑑᑎᓂᒃ ᐊᖏᓂᖃᖅᑐᒥᒃ 

ᒥᕐᖑᐃᖅᓯᕐᕕᖓᓂ ᒫᓂ ᐃᖃᓗᐃᑦ ᑰᖓᓂ, 

ᐃᒡᓗᓕᐅᖅᑎᒻᒪᕆᒃ ᓲᓗᒨᓂ ᐊᕙᒃᑯᓐᓄᑦ 

ᐃᒡᓗᕕᒐᓕᐅᓛᖅᑐᑦ, ᓴᐃᒪᓐ ᓇᑖᖅ, ᐊᒻᒪᓗ 

ᐃᑲᔪᖅᑎᖃᕐᓗᑎᒃ ᐋᓕᔅ ᕙᓚᐅᕋᑎᐅᑉ 

ᐱᓕᕆᔨᖏᓐᓄᑦ. 

 

ᐅᖃᖅᑎ, ᑖᒃᑯᐊ ᑕᑯᕋᓐᓈᖅᑕᐅᔪᐃᑦ ᓄᓇᕗᒥ 

ᐱᖓᓱᓂᒃ ᐊᕕᑦᑐᖅᓯᒪᓂᖏᓐᓂᒃ 

ᓴᖅᑭᔮᖅᑎᑦᑎᒐᔭᖅᑐᑦ ᐊᒻᒪ 

ᕿᓚᐅᔾᔭᕆᐅᖅᓴᑎᑕᐅᓗᑎᒃ ᒪᒃᑯᑦᑐᐃᑦ ᑐᓄᓂᕐᒥ 

ᑕᑯᕋᓐᓈᒐᐅᔪᐃᑦ ᑕᑯᕋᓐᓈᖅᑕᐅᓛᕐᒥᔪᐃᑦ. 

ᐊᒻᒪᑦᑕᐅᖅ ᐅᐊᓕᓂᕐᒥᐅᑕᐃᑦ ᕿᓚᐅᔾᔭᖅᑏᑦ 

ᐃᖃᓗᑦᑑᑦᑎᐊᕐᒥᐅᓪᓗ ᕿᓚᐅᔾᔭᓛᖅᑐᐃᑦ.  

 

ᖃᐃᖁᕙᒃᑲ ᒪᓕᒐᓕᐅᖅᑎᓕᒫᑦᑎᐊᖅ ᑕᒫᓃᓛᕈᔅᓯ 

ᐱᓇᓱᐊᕈᓯᐅᑉ ᓄᕐᖑᐊᓂ. ᐅᑭᐅᒃᑯᑦ 

ᐃᔅᓯᕙᓂᑯᑖᒑᓗᑉᐳᑦ ᐃᓱᓕᑎᓪᓗᒍ 

ᖁᕕᐊᓱᖃᑕᐅᓛᕋᔅᓯ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ. ᒥᔅᑕ 

ᖃᐃᕐᓂᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 872 - 5(2): 

ᐃᓄᓕᕆᔭᐅᔾᔪᑏᑦ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎ, ᑕᑯᔪᓐᓇᕋᕕᖓ.  

 

>>ᐃᒡᓚᖅᑐᑦ 

 

ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ. ᐅᖃᖅᑎ 

ᐅᓪᓛᖑᔪᕐᓕ ᐅᖃᐅᓯᖃᕐᓂᐊᕋᒪ ᓱᓖᓛᒃ ᒪᑯᐊ 

ᓂᖃᐃᓱᖃᑦᑕᖅᑐᐃᑦ. ᑮᓇᐅᔭᒃᑯᕕᖏᑦ 

ᕿᒥᕐᕈᐊᖅᑕᐅᖃᑦᑕᖅᑎᓪᓗᒋᑦ. 

ᐱᔭᖅᑐᕋᓱᒃᑲᓗᐊᕌᖓᒥᒃ ᐱᑎᑕᐅᖏᑦᑕᕌᖓᒥᒃ 

ᑭᓇᒧᑦ ᐃᑲᔪᖅᑕᐅᔭᕆᐊᒃᓴᖅ 

ᓇᓗᓕᖃᑦᑕᖅᑐᒃᓴᐅᖕᒥᖕᒪᑕ.  

 

ᓂᖃᐃᓱᖅᑎᐅᓗᓂ ᓇᓗᓇᖅᑐᒃᓴᐅᖃᑦᑕᖅᐳᖅ, 

ᐱᓗᐊᖅᑐᒥᒃ ᕿᑐᕐᖓᖃᖅᑐᑦ ᑕᒪᒃᑯᐊ 

ᐊᑖᑕᖏᓐᓂᒡᓘᓐᓃᑦ ᐊᓈᓇᖏᓐᓂᒡᓘᓐᓃᑦ 

ᑮᓇᐅᔭᒃᑯᕕᖏᑦᑎᒍᑦ ᐊᑐᖅᖢᑎᒃ ᕿᑐᕐᖓᖏᓐᓂᒃ 

ᓂᕆᑎᑦᑎᓂᐊᕋᒥᒃ ᑕᒪᓐᓇ 

ᑕᐅᑐᒃᑕᐅᖃᑦᑕᖅᑎᓪᓗᓂ ᐃᓄᓕᕆᔨᒃᑯᓐᓂᒃ 

ᐃᓚᖓᒍᑦ ᐃᒪᓐᓇ ᐊᔪᖅᓴᓗᐊᕐᓂᕐᒧᑦᑕᐅᖅ 

ᓴᖅᑭᑎᑦᑎᔭᒻᒥᖕᒪᑦ. 

 

ᑕᒪᓐᓇᓖᓛᒃ ᐅᒃᐱᕆᒐᓗᐊᕐᒥᒐᒃᑯ ᒪᓐᓇ ᓄᓇᕘᒥᒃ 

ᐊᑐᓪᓚᑦᑖᕐᒪᑦ ᐊᔪᖅᓴᓗᐊᕐᓂᖅ. ᓂᖃᑐᑦ. ᑕᒪᓐᓇ 

ᑖᒃᑯᐊ ᓂᐱᖃᕈᓐᓃᔭᒻᒪᑕ ᓇᒧᑦ 

ᓵᕝᕕᒃᓴᖃᕈᓐᓃᖃᑦᑕᕐᒪᑕ. 

ᓵᕝᕕᒃᓴᖃᕈᓐᓃᕋᒥᒃ ᖃᓄᖅᑑᓕᕋᓗᐊᖅᖢᑎᒃ 

ᓄᓇᓕᒃᑎᒍᓪᓗ ᐃᓛᑎᒍᑦ ᓂᕿᑖᕆᐊᖅᑐᕐᕕᖕᒥᑦ 

food bank−ᒥᒃ ᐱᑕᖃᓗᐊᖏᖢᑕ.  

 

ᑕᒪᓐᓇ ᑭᒡᒐᖅᑐᐃᕝᕕᒋᔭᓐᓂᒃ 

ᐊᒃᓱᕈᐊᕆᔭᐅᖃᑦᑕᖅᑐᖅ. 

ᑭᒡᒐᖅᑐᖅᑕᓐᓂᑐᐃᓐᓇᐅᖏᑦᑐᒃᓴᐅᕗᖅ. 

ᓄᓇᕘᓕᒫᒥ. ᐊᒡᓛᓪᓘᓐᓃᖃᐃ ᒫᓂ ᐃᖃᓗᖕᓂ. 

ᐱᓱᕋᔭᓕᑐᐃᓐᓇᖃᑦᑕᖅᑐᑦ ᖃᓄᖅᑑᕋᓗᐊᖅᖢᑎᒃ 

ᐅᕗᖓᖃᐃ, ᒪᐅᖓᖃᐃ. ᑭᓯᐊᓂ ᐅᕝᕙᐅᒐᓗᐊᖅ 

ᓯᕗᒻᒧᑦ.  

 

ᑖᒃᑯᐊ ᓱᓖᓛᒃ ᑭᐅᔭᐅᑦᑎᐊᓚᐅᖏᓐᓂᕋ ᒪᓕᒃᖢᒍ, 

ᓈᓴᐅᑎᖃᕐᓂᖅᓴᐅᓕᕐᓗᒍ ᒪᓕᒐᖏᓪᓗ ᓴᖅᑭᓪᓗᒋᑦ 

ᑖᒃᑯᐊ ᓂᖃᐃᓱᖃᑦᑕᖅᑐᐃᑦᑕᐅᖅ 

ᓂᐱᖃᕋᓗᐊᕐᒥᖕᒪᑕ ᐃᓅᖕᒥᖕᒪᑕ.  

 

ᓴᓂᕋᔭᖕᒥᐅᑦ, ᐊᒥᑦᑐᕐᒥᐅᓂᓛᒃ ᐊᒥᓱᐃᑦ 

ᓂᖃᐃᓱᕐᒪᑕ ᓴᖅᑭᑕᐅᓯᒪᔪᒃᑯᑦ ᑕᕝᕘᓇ ᒐᕙᒪᒃᑯᑦ 

ᐸᕐᓇᐅᑎᖏᑦᑎᒍᑦ. ᐃᓄᓕᕆᔨᒃᑯᓐᓂᖔᖅᖢᓂ. 

ᑕᐃᒪᐃᓛᒃ ᐊᐱᖅᓱᕐᓇᖅᓯᒃᐸᐃᓛᒃ ᓱᓕ ᑖᒃᑯᐊ 

ᐊᐱᖅᓲᑎᒋᓚᐅᖅᑕᒃᑲ ᓴᓐᖏᒃᑎᒋᐊᕐᓗᒋᑦ 

ᓴᖅᑭᒋᐊᒃᑲᓐᓂᕐᓂᐊᕋᒃᑯ ᐃᓅᖕᒥᖕᒪᑕ. ᖁᔭᓐᓇᒦᒃ, 

ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ 

ᖃᒪᓂᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 873 - 5(2): 

ᑲᑎᒪᓂᕐᒧᑦ ᐃᓱᒪᒋᔭᐃᑦ (ᖃᒪᓂᖅ) 

 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑏ. ᐅᓪᓛᓴᒃᑰᖅᐸᒃᑲ 

ᓄᓇᖃᖅᑲᑎᒃᑲ ᒥᑦᑎᒪᑕᓕᖕᒥᐅᑦ, 

ᑲᑎᒪᔨᐅᖃᑎᒃᑲᓗ.  

 

ᖁᔭᓐᓇᒦᒃ, ᐅᖃᖅᑎ. ᑕᐃᒪ ᐅᖃᖅᑎ ᓂᑯᕕᑦᑐᖓ 

ᐅᓪᓗᒥᐅᔪᖅ ᓇᐃᓈᕐᓗᒍ ᐅᖃᐅᓯᖄᕐᔪᒍᒪᓪᓗᖓ 

ᑭᖑᓪᓕᖅᐹᕆᓕᖅᑎᓪᓗᑎᒍᑦ ᐅᑭᐅᒃᑯᑦ 

ᑲᑎᒪᓂᕆᔭᕗᑦ ᑕᕝᕙᓂ. ᐱᒋᐊᖅᐸᓪᓕᐊᓗᖓ 

ᖁᔭᓐᓇᒦᖅᑕᐃᓐᓇᕆᔪᒪᕙᔅᓯ ᐊᒻᒪ ᑖᒃᑯᐊ 

ᒪᓕᒐᓕᐅᖅᑎᑐᐃᓐᓇᐅᖃᑎᒃᑲ 

ᐃᑲᔪᖅᓱᐃᖃᑦᑕᕐᓂᖏᓐᓂᒃ ᑲᑎᒪᓕᕌᖓᑦᑕ.  

 

ᑕᐃᒪ ᐅᑎᖅᐸᓪᓕᐊᓂᕐᒧᑦ ᓂᕈᐊᖅᑕᐅᓯᒪᕝᕕᑦᑎᓐᓄᑦ 

ᐸᕐᓇᒃᐸᓪᓕᐊᓪᓗᑕ ᓇᓗᓇᐃᖅᓯᔪᒪᓪᓗᖓ 

ᓴᓐᖏᔫᓂᖏᓐᓂᒃ ᑖᒃᑯᐊ ᒥᑦᑎᒪᑕᓕᖕᒥᐅᑦ. 

 

(ᑐᓵᔨᑎᒍᑦ) ᐅᖃᖅᑎ, ᑕᖅᑮᑦ ᖃᑦᑏᓐᓇᕈᓗᐃᑦ 

ᐊᓂᒍᕋᑖᖅᓯᒪᔪᑦ ᐱᔭᕆᐊᑐᓯᒪᕗᑦ. ᐅᖃᖅᑎ, 

ᐃᓕᓴᖅᓯᔪᒪᒐᒪ ᓴᖏᔪᕕᔾᔪᐊᕌᓗᓐᓂᒃ 

ᐃᒃᐱᓐᓇᐃᓂᖅᑕᖃᕐᒪᑦ ᒫᓐᓇ ᓄᓇᑦᑎᓐᓂᒃ 

ᓄᓘᔮᓕᕆᕕᒃ ᐱᔾᔪᑕᐅᓪᓗᓂ. 

ᓇᓗᓇᐃᑦᑎᐊᓪᓚᕆᒍᒪᔭᕋ, ᐃᒃᐱᒋᑦᑎᐊᓪᓚᕆᒃᑲᒃᑭᑦ 

ᐱᔪ7954ᓐᓇᐅᑎᖏᑦ ᓂᕈᐊᖅᑎᒋᓯᒪᔭᒪ, 

ᐃᓱᒪᒋᔭᒥᓂᒃ ᐅᖃᐅᓯᖃᕈᓐᓇᕐᖓᑕ. 

 

ᐅᖃᖅᑎ, ᓂᕆᐅᑦᑎᐊᖅᑐᒍᑦ ᐅᐱᕐᖓᔅᓵᒧᑦ 

ᐅᖅᑰᓂᖅᓴᑯᓘᓛᓕᕐᒥᑎᓪᓗᒍ. ᐅᕗᖓ ᐅᑎᓛᕐᒥᒐᑦᑕ 

ᑭᖑᓪᓕᕐᒥ ᐃᒃᓯᕙᓂᕆᓛᖅᑕᑦᑎᓐᓄᑦ. 

ᓂᕆᐅᑦᑎᐊᖅᐳᖓ ᐃᑲᔪᕋᓱᓛᕐᒥᒐᑦᑎᒍᑦ ᓄᓇᕘᕗᑦ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

  

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᐃᕕᓕᖕᒧᑦ. ᒥᔅᑕ 

ᓇᑦᓯᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 874 - 5(2): 

ᓂᕆᐅᓐᓂᖅ ᐅᐱᕐᖔᖑᓂᐊᖅᑐᒧᑦ (ᓇᑦᓯᖅ) 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑎ, ᐅᑉᓛᒃᑯᑦ. ᑕᐃᒪ 

ᑭᖑᓪᓕᖅᐹᖅᓱᓕᖅᑎᓪᓗᑕ ᓂᓪᓕᒐᓛᒍᒪᒐᒪ.  

 



ᐊᐃᑉᐱᖅ, ᒫᑦᓯ 16, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

7955 

ᐅᐱᕐᖔᑯᓘᓂᐊᓕᕐᒥᖕᒪᑦ 

ᐊᕐᕕᒃᑕᕈᓘᔭᕐᓂᐊᓕᕐᒥᖕᒪᑕ ᐃᓄᐃᑦ, ᐃᓐᓇᐃᑦ 

ᒪᑯᐊ ᐅᖃᕋᔪᖕᒪᑕ ᐅᐱᕐᖔᒃᑯᓪᓗᒎᖅ ᐅᑭᐊᒃᓵᒃᑯᓪᓗ 

ᓯᓚ ᐊᓯᔾᔨᕋᓱᖕᓂᑯᐊᓄᑦ ᐃᓄᐊᖅᓯᒐᔪᖕᒪᒡᒎᖅ ᓯᓚ. 

ᑕᐃᒪ ᓇᒧᖓᐅᓂᐊᕌᖓᑦᑕ ᓱᓇᖃᑦᑎᐊᕐᓗᑕ 

ᐸᕐᓇᒃᓯᒪᑦᑎᐊᕐᓗᑕ ᐱᖃᑦᑕᕐᓂᐊᖅᐳᒍᑦ. ᓯᓚᓗ 

ᑲᔾᔮᕆᓗᒍ. ᓯᓚ ᐊᓯᔾᔨᑲᓪᓚᓲᕈᓘᖕᒪᑦ ᐅᐱᕐᖔᒃᑯᓪᓗ 

ᐅᑭᐊᒃᓵᒃᑯᓪᓗ ᑕᐃᒪᓐᓇᒧᑦ ᐅᖃᐅᔾᔭᐅᒐᔪᒃᐳᒍᑦ, 

ᐸᕐᓇᒃᓯᒪᑦᑎᐊᕐᓗᓯ ᐊᐅᓪᓚᖃᑦᑕᕐᓂᐊᖅᐳᓯ 

ᓇᒧᖓᐅᒋᐊᕌᖓᔅᓯ.  

 

ᐊᒻᒪᑦᑕᐅᖅ ᖁᔭᓐᓇᒦᕈᒪᒋᕗᖓ ᑖᒃᑯᐊ 

ᒪᓕᒐᓕᐅᖅᑎᐅᖃᑎᓐᓄᑦ ᑕᒪᕐᒥᒃ ᐃᓕᔅᓯᓐᓄᑦ 

ᐃᒃᓯᕚᖃᐅᒐᑦᑕ ᐊᓂᒍᓕᕐᒥᖕᒪᑦ. 

ᐊᖏᕐᕋᐅᓂᐊᓕᕐᒥᒐᑦᑕ ᑲᔾᔮᕐᓇᖅ. ᐅᐱᕐᖔᖅ 

ᑕᑯᔪᒫᕆᕗᒍᑦ ᑲᖑᐃᑦ ᑎᖕᒥᕋᔭᓕᖅᑎᓪᓗᒋᑦ. 

ᖁᔭᓐᓇᒦᒃ, ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ. ᒥᔅᑕ 

ᕿᓐᖑᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 875 - 5(2): 

ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑲᑎᒪᔩᑦ 

(ᕿᓐᖑᖅ) 

ᕿᓐᖑᖅ: ᖁᔭᓐᓇᒦᒃ ᐅᖃᖅᑎᑦᓯᔨ. ᐅᑉᓗᒃᑰᖅᐸᒃᑲ 

ᓇᑦᑎᓕᖕᒥᐅᑕᐅᖃᑎᒃᑲ. ᓂᑯᕕᔾᔪᑎᖃᖅᑐᖓ 

ᐅᖃᖅᑎᑦᑎᔨ, ᐆᒥᖓ ᓇᐃᑦᑐᓐᓈᕐᒥᒃ 

ᐅᖃᐅᓯᖃᕈᒪᑉᓗᖓ.  

 

ᑖᑉᑯᐊ ᒫᑦᓯ 9-ᖑᑎᓪᓗᒍ ᐊᖏᓪᕋᑉᑎᓐᓂᒃ 

ᓂᕈᐊᖅᑕᐅᖃᑕᐅᓯᒪᖕᒪᓂᒃ. ᑖᑉᑯᓄᖓ ᐃᓄᐃᑦ 

ᖃᐅᔨᒪᔭᑐᖃᖏᑦᑕ ᑲᑎᒪᔩᑦ 

ᐃᓚᐅᓕᕐᓂᐊᖅᑎᓪᓗᒋᑦ. ᐅᑯᐊ ᐱᔾᔪᑎᒋᓪᓗᒋᑦ 

ᖁᕕᐊᓲᑎᒋᔮᒃᑲᒃ ᐅᖃᐅᓯᕐᓂᒃ ᑕᐃᑉᑯᓂᖓ 

ᐃᓪᓗᐊᖅᓴᐃᖃᑕᐅᕙᓪᓕᐊᓂᐊᕐᒪᑕ. ᑕᒫᓂ ᓄᓇᑉᑕ 

ᐃᓗᐊᓂ, ᓄᓇᕗᑦ ᐃᓗᐊᓂ. ᓇᑦᑎᓕᖕᒥᐅᑦ 

ᐅᖃᐅᓰᑦ ᐱᕙᓪᓛᖅᖢᒋᑦ. ᐅᖃᖅᑎᑦᑎᔨ, 

ᓇᑦᑎᓕᖕᒥᐅᑦ ᐅᖃᐅᓰᓐᓄᒃ 

ᓴᖑᑎᑦᑎᓇᓱᐊᖏᑦᑑᒐᓗᐊᖅᑐᖓ ᑭᓯᐊᓂ 

ᑐᑭᓯᔭᐅᕚᓪᓕᖁᔨᓪᓗᖓ ᐅᖃᐅᓯᕆᕙᕋ,.  

 

ᑖᒃᑯᐊ ᒫᑦᓯ 1−ᒥ ᐱᒋᐊᕐᓗᑎᒃ ᕕᑉᕗᐊᕆ 20-ᒧᑦ 

ᐅᖓᓯᒪᓂᐊᕐᒪᑕ 2024-ᒥ.  

 

ᐅᖃᖅᑎᑦᓯᔨ, ᒪᓕᒐᓕᐅᖅᑎᐅᖃᑎᒃᑲ 

ᖁᕕᐊᓱᒋᔪᒪᕙᒃᑲ ᑖᑉᓱᒧᖓ. ᑖᑦᑯᐊᓗ ᓄᓇᓖᑦ 

ᐃᓚᐅᖃᑕᐅᔪᑦ ᐃᓚᖏᑦᑕᐅᖅ 

ᐅᓐᓂᖅᓯᒪᖏᑕᕋᓗᐊᑦᑲ. ᖁᕕᐊᓱᖃᑎᒋᔪᒪᕙᒃᑲ 

ᒪᓕᒐᓕᐅᖅᑎᐅᖃᑎᒃᑲ. ᖁᔭᓐᓇᒦᒃ ᐅᖃᖅᑎᑦᓯᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖁᑦᑎᒃᑐᕐᒧᑦ, ᒥᔅᑕ 

ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 876 - 5(2): 

ᕿᓚᐅᑦ 2021 (ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔨ, ᐅᖃᖅᑎᑦᑎᔨ 

ᖁᕕᐊᓱᖃᑎᖃᕈᒪᒻᒥᔪᖓᑦᑕᐅᖅ ᑕᕝᕙᓂ ᒫᑦᓯ 2-ᒥᒃ 

ᑖᒃᑯᐊ ᕿᓚᐅᑦ ᓴᖅᑭᑎᑦᑎᓚᐅᕐᒪᑕ ᑖᒃᑯᓂᖓ 

ᐃᖏᖅᑎᑯᓗᖕᓂᑦ. ᑖᓐᓇ ᑭᒡᒐᖅᑐᖅᑕᕋ 

ᑐᖓᓕᕆᔭᐅᓚᐅᕐᒪᑦ ᐃᖏᖅᓱᓂ “ᓇᓪᓕᒋᕙᒋᑦ” 

ᑖᓐᓇ ᑎᐊᐱ ᐆᔪᑯᓗᒃ. ᑑᕐᖔᓘᓕᖅᑐᖅ ᑕᒫᓂ 

ᐊᐅᔭᖅ ᑲᑎᑎᑕᐅᔪᑯᓘᓚᐅᕐᒪᑕ, ᑑᕐᖔᓘᓕᖅᓱᓂ. 

ᑭᓯᐊᓂ ᐅᐱᒋᕐᔪᐊᖅᓱᒍ.  

 

ᑕᐃᒪᓐᓇ ᐱᕈᖅᐸᓪᓕᐊᑎᓪᓗᒍ ᑕᐅᑐᒃᓯᒪᓪᓗᒍ 

ᐊᒻᒪᓗ ᐃᖏᑲᑕᖃᑦᑕᖅᓱᑎᒃ ᕿᑐᕐᖓᑯᓗᖏᑦ 

ᐱᖃᑎᒋᓪᓗᓂᒋᑦ ᑕᕝᕘᓇ ᖃᕋᓴᐅᔭᒃᑯᑦ 

ᒪᓕᖃᑦᑕᖅᓱᒋᑦ ᐃᖏᖅᑕᑯᓗᖏᑦ 

ᖁᕕᐊᓱᒡᕕᒃᑯᓪᓘᓐᓃᑦ ᓇᐅᒃᑯᑐᐃᓐᓇᖅ. 

ᐃᖏᕐᓂᒃᑯᑦ ᑖᒃᑯᐊ ᐃᑲᔪᖅᑐᐃᖕᒪᑕ ᐅᕙᑦᑎᓐᓂᒃ. 

ᒪᑭᐹᓪᓕᖅᑎᑦᑎᖃᑦᑕᖅᓱᑎᓪᓗ.  

 

ᐊᒻᒪᓗ ᖁᕕᐊᓱᑦᑎᐊᖅᑐᖓ ᒪᓕᒐᓕᐅᖅᑎᐅᖃᑎᒪ 

ᐅᖃᐅᓯᕆᕋᑖᖅᑕᖓ, ᑕᒫᓂ ᐱᓇᓱᐊᕈᓯᐅᑉ 

ᓄᕐᖑᒋᓛᖅᑕᑦᑎᓐᓂᒃ ᑎᑕᒋᐊᖅᑐᓛᕐᒪᑕ. ᑖᓐᓇᒎᖅ 

ᐱᖃᑕᐅᓂᐊᕐᒪᑦ ᐃᓚᑯᓗᖏᓪᓗ ᑕᐃᒃᑯᐊ 

ᕿᑐᕐᖓᖏᑦ ᐱᖃᑎᒋᓗᓂᒋᑦ ᐃᖏᓛᕐᒪᑕ. ᐅᐊᕋᔮᒃ 

ᑕᐃᑲᓂ ᑕᑯᔭᖅᑐᓛᖅᑕᒃᑲ, ᐊᒃᓱᐊᓗᒃ ᐅᐱᒋᕙᕋ, 

ᐅᐱᒋᕙᒋᑦ ᑎᐊᐱ 

ᐆᔪᑯᓘᒃ ᐊᒻᒪᓗ ᖁᕕᐊᓱᖃᑎᒌᖃᑦᑕᖅᑕ ᑖᒃᑯᐊ 

ᐃᖏᕐᓂᒃᑯᑦ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ−ᓯᓈ, ᒥᔅ 

ᓯᐅᑎᐊᐱᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 877 - 5(2): 

ᖁᔭᓕᓂᖅ ᐊᐃᑉᐸᕐᒥᓂᒃ, ᐳᕋᐃᐊᓐ ᑐᕉᑕᓐᒥᒃ 

(ᓯᐅᑎᐊᐱᒃ) 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ 

ᐅᖃᖅᑎᑦᓯᔨ. ᐅᓪᓛᒃᑯᑦ ᐃᖃᓗᒻᒥᐅᑦ 

ᐱᓗᐊᓐᖑᐊᖅᑐᐃᑦ ᐃᖃᓗᐃᑦ−ᓯᓈ. 

 

(ᑐᓵᔨᑎᒍᑦ) ᓂᓪᓕᐊᔾᔪᔾᔩᓐᓇᕋᓱᓲᖑᔪᖓ 

ᒪᑭᑉᐹᓪᓕᕋᓱᓐᓂᕐᒧᑦ. ᑕᖅᑭᕆᓯᒪᔭᑦᑎᓐᓂᒃ ᑕᐃᒪ 

ᐱᔭᕆᐊᑐᓂᖅᐹᖑᓯᒪᒻᒪᑦ ᑕᖅᑭᕆᓯᒪᔭᑦᑎᓐᓂ. 

ᖁᔭᓕᖃᑦᑕᓚᐅᖅᑐᖓ ᐃᑲᔪᖅᓯᖅᑕᕕᔾᔪᐊᕌᓘᓯᒪᒐᒪ 

ᐃᖃᓗᒻᒥᐅᓄᑦ. ᓄᓇᕗᒻᒥᐅᓄᓪᓗ. ᑲᓇᑕᒥᐅᓄᑦ, 

ᐊᓪᓛᓪᓗ ᑲᓇᑕᐅᑉ ᓯᓚᑖᓂᒥᐅᑕᕐᓄᑦ.  

 

ᑭᖑᓪᓕᖅᐹᒥᒃ ᐃᒪᐃᓕᓂᕋ ᐃᔨᒃᑯᑦ ᖁᖓᑉᐸᕋ 

ᐳᕋᐃᓐᒨᕗᖅ. ᑖᓐᓇ ᑲᒪᓇᒻᒪᕆᒻᒪᑦ ᐊᖑᑎᐅᓪᓗᓂ 

ᕿᐱᓗᒌᓐᓇᖅᑕᕋ ᓱᓕ ᑕᐃᒪᓐᖓᓂᓕᒫᖅ. 

ᐃᖅᑲᐃᑏᓐᓇᓲᕆᒑᖓ ᓴᖏᒋᐊᖃᕋᒪᒎᖅ ᐅᕙᖓ 

ᓄᓇᖓᓄᑦ ᓄᓇᕘᒧᓪᓗ. ᑖᓐᓇ ᒥᑭᑎᕕᐅᑎᓲᖅ 

ᐃᒻᒥᓂᒃ ᓴᖏᔪᐊᓘᓪᓗᓂ. ᑕᐃᑲᓃᖏᓐᓇᑦᑎᐊᓲᖅ 

ᐃᑲᔪᕐᓇᖅᑐᓂᒃ ᑭᒃᑯᑐᐃᓐᓇᑦᑎᐊᓂᒃ. ᐊᕐᕌᒍᒃ ᒪᕐᕉᒃ 

ᐊᓂᒍᓕᖅᑑᒃ ᕼᐊᑭᖅᑐᓂᒃ 

ᐱᖃᑕᐃᖃᑦᑕᐃᓐᓇᖃᑦᑕᔪᒐᓗᐊᕐᖓᑦ.  

 

ᐅᖓᓯᑦᑐᒦᒃᑲᓗᐊᖅᑐᓂᒃ 

ᐃᑲᔪᖅᓰᓂᖅᐹᖑᖃᑦᑕᓕᖅᑐᖅ 2020-ᒥ Grind 

and Brew ᒪᑐᐃᖅᐸᓪᓕᐊᓕᖅᑎᓪᓗᒍᐃᓛᒃ 

ᐱᐅᓪᓚᕆᑦᑐᖅ. ᕋᐃᔭᓐ ᐅᖃᓲᖅ, ᑭᓱᖃᕐᒪᖔᖅᐱᑦ 

ᖃᐅᔨᒪᓐᖏᓚᑎᑦ ᐊᓯᐅᔨᒍᕕᐅᒃ ᖃᐅᔨᓛᖅᑐᑎᑦ. 

ᐃᒻᒥᓂᒃ ᐃᖅᑲᐃᑎᖃᑦᑕᕆᐊᓕᒐ ᐃᒻᒥᓂᒃ 

ᐱᓯᒪᑦᑎᐊᖁᓪᓗᒍ.  

 

ᑭᓯᐊᓂ ᐃᑲᔪᖅᓯᖃᑦᑕᐅᑎᖃᑦᑕᕆᔅᓯ ᖃᐅᑕᒫᑦ.  

ᐱᓯᒪᑦᑎᔨᐅᓪᓗᖓ ᐱᔭᕆᐊᑐᓂᖅᐹᖑᓯᒪᔪᖅ 

ᐱᓕᕆᐊᕆᓚᐅᖅᓯᒪᔭᓐᓂᒃ, ᑭᓯᐊᓂ 

ᑕᐃᒪᐃᓕᐅᓕᖅᑭᑦᑖᒍᓐᓇᖅᑐᖓ. ᐳᕋᐃᔭᓐ 

ᖁᒻᒧᐊᖃᑦᑕᖅᑐᓄᑦ 

ᑲᑕᖃᑦᑕᖅᑐᓄᒃᕈᓘᔭᖅᓯᒪᔪᕕᔾᔪᐊᕌᓘᒐᓐᓄᑦ 

ᐃᓛᓐᓂᒃᑯᑦ ᓴᐱᕐᓇᖅᓯᑲᓴᖃᑦᑕᖅᑐᓂ. 

ᖁᔭᓕᓪᓚᕆᑦᑐᖓ ᑲᔪᓯᒍᓐᓇᕋᓐᓄᒃ ᑕᐃᒫᒃ 

ᓂᕆᐅᑦᑎᐊᖏᓐᓇᖅᑐᓄᒃ ᓯᕗᒧᑦ, ᐃᒻᒥᓂᒃ 

ᐃᑲᔪᖃᑦᑕᐅᑏᓐᓇᖅᑐᓄᒃ. ᐃᓱᖃᖏᑦᑐᖅ ᐃᓕᓐᓄᑦ 

ᖁᔭᓕᓂᕋ. ᐊᑖᑕᑦᑎᐊᕚᓘᔪᑎᑦ ᐃᖃᓗᓐᓂᓗ 

ᓯᕗᓕᖅᑎᐅᖃᑕᑦᑎᐊᕚᓘᔪᑎᑦ. ᖁᔭᓐᓇᒦᒃ 

ᐳᕋᐃᔭᓐᖑᒐᕕᑦ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐅᐱᒋᑦᑎᐊᖃᑦᑕᖅᐸᕗᓂᓛᒃ 

ᓄᓇᕗᑦᒥᐅᑕᐃᑦ ᐃᓅᖃᑎᒥᓂᒃ ᐃᑲᔪᕋᓱᖃᑦᑕᖅᑐᑦ. 

ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐊᑎᖁᑎᖃᕈᓐᓃᕋᒪ. 

ᑲᔪᓯᓗᑕ. ᓈᓴᐅᑎᓕᒃ 4. (ᑐᓵᔨᑎᒍᑦ) ᑭᐅᔾᔪᑏᑦ 

ᐅᖃᐅᓯᒃᑯᑦ ᐊᐱᖅᑯᑎᒥᓂᕐᓄᑦ. 5. ᐃᓕᓴᖅᓯᓂᖅ 

ᐳᓛᕆᐊᖅᓯᒪᔪᓂᒃ. 6. ᐅᖃᐅᓯᒃᑯᑦ ᐊᐱᖅᑯᑏᑦ. 

(ᑐᓵᔨᒃᑰᕈᓐᓃᖅᑐᖅ) ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᒥᑦᑐᕐᒧᑦ. ᒥᔅᑕ ᖃᐃᕐᓂᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 1271 - 5(2): ᐃᓄᓕᕆᔭᐅᔾᔪᑎᑦ 

(ᖃᐃᕐᓂᖅ) 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑯᑦ 

ᐊᒥᑦᑐᕐᒥᐅᑕᐅᖃᑎᒃᑲ ᓄᓇᕗᒻᒥᐅᓪᓗ.  

 

ᐅᖃᐅᓯᕆᓵᖅᑕᓐᓂᒃ ᑕᐃᒪ ᐅᖃᓪᓚᖕᓂᐊᓵᕋᒪᐃᓛᒃ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑖᓐᓇ ᐃᑲᔫᑎᒧᑦ 

ᐃᓄᓕᔾᔪᓯᐊᒧᑦ ᐅᖃᐅᓯᖃᕈᒪᑉᓗᖓ ᓯᕗᓪᓕᖅᐹᒥᒃ 

ᐅᖃᖅᑳᕐᓗᖓᖃᐃ 

ᑐᓴᒐᒃᓴᒃ ᒐᕙᒪᑐᖃᒃᑯᓐᓄᑦ ᑖᓐᓇ ᓂᕿᖃᑦᓯᐊᓂᕐᒧᑦ 

ᓄᓇᕗᒻᒥ ᐅᑭᐅᖅᑕᖅᑐᒥ ᐊᑭᖃᖅᐸᖕᒪᑦ $404 

ᐱᓇᓱᐊᕈᓯᑕᒫᑦ ᓴᓂᕋᔭᖕᒥᐅᑦ ᓂᕆᑦᓯᐊᕐᓂᐊᕈᑎᒃ. 

ᐃᒡᓗᓕᖕᒥᐅᑦ ᐊᑭᑐᓂᖅᓴᐅᑉᓗᓂ $422 

ᖃᕆᑕᐅᔭᕐᒥᒃ ᐃᑭᐊᖅᑭᕕᐊᓃᑦᑐᓂᒃ.  

 

ᐅᖃᖅᑏ, ᐊᒻᒪᑦᑕᐅᖅ ᑐᓴᒐᒃᓴᑦ ᐊᓪᓚᑕᐅᓯᒪᔪᑦ 

ᐃᓚᒌᑦᑐᓕᕆᔨᒃᑯᖏᓐᓄᑦ ᐸᕐᓇᐅᑎᒥᖕᓂᒃ 

ᑕᑯᑎᑦᑎᓯᒪᕗᖅ ᐅᖓᑕᐅᔾᔨᓯᒪᒐᑦᑕ $1,500 

ᓄᓇᖃᖅᑐᓂᒃ ᓴᓂᕋᔭᖕᒥ ᐃᒡᓗᓕᖕᒥᓗ 

ᐃᑲᔫᓯᐊᖅᐸᑦᑐᑦ 2019−ᒥ. 

 

ᒥᓂᔅᑕ ᖃᐅᔨᒪᖕᒪᑦ ᑖᒃᑯᐊ ᐊᑐᐊᒐᑦ ᒪᓕᒐᐃᑦ, 

ᑖᒃᑯᐊ ᑕᖅᑭᑕᒫᑦ ᐃᑲᔫᑎᐅᕙᑦᑐᑦ ᐃᓚᒌᑦᑐᓄᑦ 

ᑎᓴᒪᐅᒍᑎᑦ ᐃᒡᓗᒥ, ᐃᒡᓗᓕᖕᒥᓘᓐᓃᑦ $1,455 

ᑕᖅᑭᑕᒫᑦ. ᑖᓐᓇ ᓈᓴᕋᔭᕈᒃᑭᑦ $17,460 

ᐊᕐᕌᒍᓕᒫᒧᑦ ᐅᕝᕙᓘᕝᕙ ᐃᒻᒪᖄ ᑕᒻᒪᓐᖏᒃᑯᒪ 

$335 ᐱᓇᓱᐊᕈᓯᑕᒫᑦ. 

 

ᒥᓂᔅᑕ ᐅᓂᒃᑳᕈᓐᓇᖅᐸᑦ ᑖᒃᑯᐊ ᖃᑦᓯᐅᓂᖏᑦ 

ᓈᒻᒫᓂᒃᑲᓗᐊᕐᒪᖔᑕ ᐃᓚᒌᑦ 

ᓂᕿᑦᓴᖃᑦᓯᐊᖅᐸᖁᑉᓗᒋᑦ? ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐃᓄᓕᕆᔨᒃᑯᓐᓄᑦ, ᒥᔅ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐊᒻᒪ ᖁᔭᓐᓇᒦᒃ ᑖᑦᓱᒧᖓ 

ᐊᐱᖅᓲᑎᖃᕋᕕᑦ. ᐊᑦᓱᕉᑎᒌᓐᓇᖅᓯᒪᔭᕗᑦ 

ᒐᕙᒪᐅᓚᐅᖅᑐᐃᑦᑕᐅᖅ ᐅᕙᒍᑦ 

ᐅᕙᓃᓚᐅᖅᑎᓐᓇᑕ ᐊᑦᓱᕈᖅᓯᒪᒻᒪᑕ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐄ, ᑭᖑᓪᓕᕐᒥᒃ 

ᒐᕙᒪᐅᔪᑦ ᐋᖅᑮᕙᓪᓕᐊᓕᓚᐅᕐᒪᑕ 

ᐃᑲᔫᑎᐅᕙᑦᑐᓂᒃ ᑮᓇᐅᔭᓂᒃ. ᑖᑉᑯᐊ 

ᐅᓄᖅᓯᒋᐊᖅᓯᒪᒻᒪᑕ ᐊᑭᒋᔭᐅᕙᑦᑐᑦ 

ᐃᓱᒪᒋᔭᐅᒋᐊᒃᑲᓐᓂᖅᖢᑎᒃ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᖕᓄᑦ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑖᒃᑯᐊ ᓄᖑᕝᕚᓪᓕᖁᓪᓗᒋᑦ ᐊᔪᖅᓴᓗᐊᖅᐸᑦᑐᑦ 

ᐱᓪᓗᒋᑦ, ᐃᒻᒪᖄ ᐅᖃᐅᓯᕆᒃᑲᓐᓂᓚᐅᕐᒪᒍ ᐃᒪᓐᓇ.  

 

ᑖᓐᓇ ᐅᖃᐅᓯᕆᔭᑉᑲ ᖃᓄᖅ ᐃᑲᔫᑎᐅᕙᑦᑐᑦ 

ᖃᓄᖅ, ᐱᔭᐅᕙᓐᓂᕐᒪᖔᑕ ᐃᓚᒌᓄᑦ ᐱᔭᐅᕙᑦᑐᑦ 

ᐃᓄᑐᐃᓐᓇᐃᓪᓘᓐᓃᑦ ᖃᕆᑕᐅᔭᒃᑯᑦ ᑐᓂᔭᐅᕌᖓᑕ 

ᑮᓇᐅᔭᓂᒃ ᐊᓯᐊᒍᓪᓘᓐᓃᑦ. ᑕᕝᕙᓂ ᐅᐃᒍᖏᓐᓂ 

ᓈᓴᐅᑎᖃᖅᑐᖅ 241 ᒪᓕᒐᓕᐅᔪᓂᒃ ᐅᑯᓇᓂ, 

ᑐᓂᓯᒍᑎᐅᕙᒻᒪᑦ ᑐᓂᕐᕈᑎᓂᒃ ᐊᒻᒪ ᐃᑲᔫᑎᓂᒃ 

$40 ᑕᖅᑭᑕᒫᒧᑦ ᑕᖅᑭᓕᒫᒧᑦ. ᑖᒃᑯᐊ 

ᑮᓇᐅᔾᔭᒃᓵᖏᕈᑎᐅᓂᕋᖅᑕᐅᔪᑦ ᐃᓛᒃ 

ᑮᓇᐅᔾᔭᒃᓴᓐᖏᕈᑎᐅᓐᖑᐊᖅᑐᑦ 

ᑮᓇᐅᔾᔭᒃᓴᐅᑕᐅᓪᓗᑎᒃ. ᐅᖃᖅᑏ, ᐅᑉᐱᕆᕙᕋ 

ᑖᓐᓇ ᐅᓄᖅᓯᒋᐊᕆᐊᖃᒃᑲᓐᓂᖅᑐᖅ 

ᐊᑭᑐᓗᐊᖅᐸᓐᓂᖏᑦ ᐱᓪᓗᒋᑦ ᓄᓇᓕᓐᓂ.  

 

ᑕᕝᕙ ᒥᓂᔅᑕ ᓇᓗᓇᓐᖏᑦᓯᐊᖅᑐᒥᒃ 

ᐅᓪᓗᖅᓯᐅᑎᖃᕈᓐᓇᖅᐸ ᐱᔭᕇᖅᑕᐅᒍᒫᕐᒪᖔᖅ 

ᕿᓚᒥᐅᔾᔫᒥᔪᒃᑯᑦ? ᖃᖓᒃᑯᓘᓐᓃᑦ 

ᐱᐊᓂᒃᑕᐅᔪᒫᖅᐸ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐃᓄᓕᕆᓂᕐᒧᑦ, 

ᒥᔅ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᔭᓐᓇᒦᒃ (ᑐᓵᔨᑎᒎᓕᖅᑐᖅ) 

ᐊᐱᖅᑯᑎᖕᓄᑦ. ᑭᐅᓱᕆᓇᓱᖅᑲᐅᔭᕋᓗᐊᕋ 

ᐅᐊᑦᑎᐊᖅ. ᑭᓯᐊ ᑭᐅᒐᓱᒃᑲᓐᓂᕐᓂᐊᖅᐸᕋ ᐅᑉᓗᒥ. 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᓯᔩ, 

(ᑐᓵᔨᑎᒎᓕᖅᑐᖅ) ᐅᓄᖅᑑᒻᒪᑕ ᐊᒥᓱᑦ ᑖᒃᑯᐊ 

ᒪᓕᒐᓕᐅᔪᑦ ᐃᑲᔫᓯᐊᕈᑎᐅᕙᑦᑐᓄᑦ. 

ᑲᔪᓰᓐᓇᖅᖢᑎᓪᓗ ᐃᑲᔫᑎᐅᕙᑦᑐᑦ. ᐊᓯᔾᔨᕈᑎᒃ 

ᒥᑭᔪᑯᓘᔾᔭᓐᖏᑦᑐᑦ ᐊᒻᒪᓗ ᑭᖑᓪᓕᕐᒥᒃ 

ᒐᕙᒪᐅᓕᖅᐸᑦ ᒪᓕᐃᓪᓗ ᒪᓕᒃᖢᒋᑦ 

ᓴᖅᑭᕙᓪᓕᐊᒃᑲᓐᓂᕈᒫᖅᑐᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ 

ᑭᖑᓪᓕᖅᐹᕆᓕᕐᓗᒍ ᐊᐱᖅᑯᑎᖕᓄᑦ ᐃᓚᒋᐊᕈᑎ, 

ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ 

(ᑐᓵᔨᑎᒎᓕᖅᑐᖅ) ᑖᓐᓇ ᑭᖑᓪᓕᕐᒥᒃ ᒐᕙᒪᐅᓛᖅᑐᑦ 

ᐃᓱᒪᒋᐊᒃᑲᓐᓂᓛᖅᐳᑦ ᒪᓕᒐᕐᒥᒃ. 

ᕿᓚᒥᒃᑰᓚᖅᑲᐅᒐᓗᐊᖅᐳᖓ ᑕᐃᒪᐃᒻᒪᑦ, ᐅᖃᖅᑏ, 

ᐃᒫᒃ ᐅᖃᕆᐊᓪᓚᒃᑲᓐᓂᓚᐅᕐᓚᒍ ᐅᓇ, ᑖᒃᑯᐊ 

ᓄᓇᓖᑦ ᓯᐊᒻᒪᖅᑎᑕᐅᓯᒪᒧᑦ ᓄᓇᓖᑦ ᐃᓄᐃᑦ 

ᐱᕕᑦᓴᖅᓯᐅᖏᓐᓇᕐᒪᑕ ᐃᖅᑲᓇᐃᔮᔅᓴᒥᒃ ᑭᓯᐊᓂ 

ᐃᖅᑲᓇᐃᔮᑦᓴᑭᑦᑑᒻᒪᑦ. ᑕᐃᒪᐃᒻᒪᑦ, ᑖᒃᑯᐊ 

ᐊᔪᕐᓇᓯᒻᒪᑦ ᐃᑲᔫᓯᐊᕋᓱᑉᐸᑦᑑᒐᓗᐊᑦ.  

 

ᐋᒡᒑᖅᑕᐅᒐᒥᒃ, ᖃᓄᖅ? ᓂᕆᐅᓐᓂᖃᕈᓐᓂᖅᐳᓪᓕ. 

ᑕᐃᒫᒃ ᐅᖃᖅᑲᐅᒐᒪ ᐅᖃᐅᓯᑦᓴᒻᓂᒃ. ᑕᐃᒪᐃᒻᒪᑦ 

ᐊᐱᖅᑯᑎᒋᒃᑲᓐᓂᕈᒪᕙᕋ ᐅᑉᐱᕆᒐᑉᑯ ᐅᕙᒍᑦ 

ᐅᑉᐱᕆᕙᕋ ᕿᒥᕐᕈᔭᐅᒋᐊᖃᕐᒪᑦ ᑕᒪᒻᓇ 

ᐃᑲᔫᓯᐊᕈᓯᐅᕙᑦᑐᑦ ᐃᑲᔪᖅᑐᖅᑕᐅᒃᑲᓂᕐᓂᐊᕐᒪᑕ 

ᓄᓇᖃᖅᑑᔪᑦ ᓄᓇᓕᓐᓂ 

ᐃᖅᑲᓇᐃᔮᑦᓴᖃᓐᖏᒻᒪᕆᑦᓱᓂᒃ 

ᐃᖅᑲᓇᐃᔮᑭᑦᓴᖅᑐᓂᓪᓗ.  

 

ᑕᒪᒃᑯᐊᓕ ᐃᖅᑲᓇᐃᔭᖅᐸᓐᖏᑦᑐᑦ ᐱᓪᓗᒋᑦ, 

ᐃᖅᑲᓇᐃᔮᑦᓴᑭᖕᒪᑦ ᐅᖃᖅᑲᐅᒐᒪ. ᒥᓂᔅᑕ 

ᖃᐅᔨᒪᔪᑦᓴᐅᕗᖅ ᐅᖃᖅᑕᓐᓂᒃ. ᑕᕝᕙ ᒥᓂᔅᑕ 

ᐅᖃᕈᓐᓇᖅᐹ ᕿᒥᕐᕈᔭᐅᑐᐃᓐᓇᓛᓐᖏᓪᓗᓂ 

ᑭᖑᓪᓕᕐᒥᒃ, ᑖᓐᓇ ᐅᖃᕈᓐᓇᖅᐸ 

ᕿᒥᕐᕈᔭᐅᑦᑕᐅᑎᒋᓂᐊᖅᑐᖅ! ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

  

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᒥᓂᔅᑕ 

ᐃᓄᓕᕆᓂᕐᒧᑦ, ᒥᔅ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᔭᓐᓇᒦᒃ, ᑕᐃᒫᒃ ᐅᖃᓕᒪᕋᕕᑦ.  

(ᑐᓵᔨᑎᒎᓕᖅᑐᖅ) ᐊᑏᑐᖅ ᐅᖃᖃᑎᒌᒐᔭᓚᐅᖅᐳᒍᑦ 

ᐊᖏᕈᑎᖃᓚᐅᓐᖏᓂᑦᑎᓐᓂᒃ 

ᑮᓇᐅᔭᖅᓲᑎᔅᓴᑎᓐᓂᒃ. 

ᓇᐅᑦᓯᖅᑐᖅᑕᐅᑦᓯᐊᓕᕋᔭᕋᓗᐊᕐᒪᑕ 

ᑮᓇᐅᔾᔭᒃᓵᖑᕙᑦᑐᑦ ᐊᕐᕌᒍᑉ ᓄᓐᖑᐊᓄᑦ. 

 

ᐅᖃᖅᑏ, ᐃᖅᑲᐃᑎᑦᓯᓚᖓ ᐊᒥᓱᓂᒃ 

ᐊᓯᔾᔩᔪᖃᖅᓯᒪᕗᖅ ᐃᑲᔫᓯᐊᕈᑎᐅᕙᑦᑐᓂᒃ. 

ᖁᕕᐊᒋᔭᐅᑉᓗᓂ. ᓲᕐᓗ 

ᑕᑎᒋᑦᓴᐃᓐᓇᕆᒋᐊᖃᕈᓐᓃᖅᓱᑎᒃ 

ᐃᖅᑲᓇᐃᔮᑦᓴᒥᓐᓂᒡᒎᓚᔪᒥᒃ ᐊᑑᑎᖃᕈᓐᓃᕐᒪᑦ. 

ᖃᐅᔨᒪᑉᓗᖓᓗ ᑖᑉᑯᐊ ᐅᓄᖅᓯᒋᐊᖅᓯᒪᔪᑦ 

ᐃᑲᔫᑎᐅᕙᑦᑐᑦ ᑕᒫᖑᓐᖏᑦᑑᒐᓗᐊᖅ 

ᐃᑲᔪᖅᑕᐅᓛᖅᑐᑦᓴᐅᓐᖏᑦᑐᑦ. ᑭᓯᐊᓂ 

ᖁᔭᓐᓇᒦᖅᐸᒋᑦ ᐊᐱᖅᑯᑎᖃᕋᕕᑦ 

ᑐᑭᒧᐊᕈᑎᒋᕙᑦᑕᖏᑕ ᐅᕙᒍᑦ ᒐᕙᒪᒃᑯᑦ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ−ᑎᑭᕋᕐᔪᐊᕐᒧᓪᓗ, ᒥᔅᑕ ᒪᐃᓐ. 

 

ᐊᐱᖅᑯᑦ 1272 - 5(2): ᐃᓱᒪᓕᕆᔾᔪᑎᑦ 

ᐊᔪᓕᕈᑎᖃᕐᓃᓪᓗ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, 

ᐋ’ᓂᐊᖅᑕᐃᓕᑎᑦᓯᒃᑯᑦ ᒥᓂᔅᑕᖓ 

ᐊᐱᖅᕼᐅᕈᐊᖅᖢᒍ ᓂ’ᓕᐳᖓ. ᐃᒃᖠᕙᕗᖓ.  

 

(ᑐᓵᔨᑎᒎᓕᖅᑐᖅ) ᓇᖏᕈᒪᖅᓯᒐᓗᐊᖅᐳᖓ 

ᐊᐱᖅᓱᕐᓗᖓ. (ᑐᓵᔨᑎᒎᕈᓐᓃᖅᑐᖅ. ᑕᐃᒪ 

ᐅᐊᑦᓯᐊᖅ ᐃᓱᒪᓕᕆᓂᐅᑉ ᒥᒃᓵᓄᑦ 

ᐅᖃᐅᓯᒃᓴᖃᓚᐅᕋᒪ ᑕᒪᓐᓇ ᓄᕙᒡᔪᐊᖅᑐᓕᕆᓂᖅ 

(ᑐᓵᔨᑎᒎᓕᖅᑐᖅ) ᓄᓇᕐᔪᐊᕐᒥ 

ᐊᐃᑦᑐᐃᔪᐊᓘᖃᑦᑕᑎᓪᓗᒋᑦ (ᑐᓵᔨᑎᒎᕈᓐᓃᖅᑐᖅ) 

ᐱᔾᔪᑎᒋᑉᓗᒍ ᑲᓇᑕᐅᑉ ᐃᓗᐊᓂ ᐊᒻᒪᓗᖃᐃ 

ᓄᓇᕐᔪᐊᕐᒥᒃ ᑕᒪᓐᓇ ᐅᔾᔨᕆᔭᐅᓯᒪ’ᒪᑦ ᐃᓱᒪᒃᑯᑦ 

ᐊᒃᓱᕈᖅᑐᑦ ᐊᒥᓱᓐᖑᕐᓂᕋᖅᑕᐅᓯᒪ’ᒪᑕᐃᓛᒃ. ᐊᒻᒪᓗ 

ᐅᐃᕆᓯᒪᓂᕐᒧᑦ ᐋᓐᖓᔮᕐᓇᖅᑐᓂᒃ ᐊᒃᓱᕈᖅᑐᑦ 

ᐊᒥᓱᓐᖑᖅᓯᒪᓂᕋᖅᑕᐅᑉᓗᑎᒃ. ᓯᕗᓪᓕᖅᐹᖅ 

ᒥᓂᔅᑕᒧᑦ ᐊᐱᖅᑯᑎᒐ 

ᓈᓴᐅᑎᑦ ᑕᑯᑉᓗᒋᑦ ᐃᓱᒻᒪᓕᕆᓂᐅᑉ ᐅᕝᕙᓘᓐᓃᑦ 

ᐅᐃᕆᑦᑕᒃᕼᐃᒪᓂᐅᑉ ᒥᒃᓵᓄᑦ ᑕᒪᓐᓇ 

ᓄᕙᒡᔪᐊᖅᑐᓕᕆᓂᖅ ᓄᓇᕗᒻᒥᐅᓂᒃ ᐊᑦᑐᐃᓯᒪᕙ 

ᖃᓄᑎᒌ? ᐊᒥᓱᓐᖑᕆᐊᖅᓯᒪᕙᑦ ᐊᒃᓱᕈᖅᑐᑦ 

ᐃᓱᒪᒃᑯᑦ ᓄᕙᒡᔪᐊᖅᑐᓕᕆᓂᖅ ᐱᔾᔪᑎᒋᑉᓗᒍ? 

ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐋᓐᓂᐊᖅᑕᐃᓕᓂᕆᓂᕐᒧᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᑉᓛᒃᑯᑦ ᒥᔅᑕ ᒪᐃᓐ. ᑖᑉᑯᐊ 

ᓈᓴᐅᑎᖏᑦ ᑲᑎᑕᐅᕙᓪᓕᐊᖕᒪᑕ ᓇᓗᓇᖅᑐᖅ ᓱᓕ 

ᒫᓐᓇ ᐊᒥᓱᓐᖑᕆᐊᖅᓯᒪᖕᒪᖔᑖ. ᑭᓯᐊᓂ, 

ᐅᖃᕈᓐᓇᖅᐳᒍᑦ ᐃᓄᐃᑦ ᐃᓱᒫᓘᑎᒋᔭᖏᑦ 

ᐃᓱᒫᓘᑕᐅᕙᓪᓘᕝᕙᑭᐊᖅ ᐅᕝᕙᓘᕝᕙᑭᐊᖅ ᑕᖃᔪᑦ 

ᓄᓇᖓᓂᒃ ᒪᓕᒐᓕᐅᖅᑎᐅᖃᑎᒪ.  

 

ᑕᐃᑲᓂ ᐃᓄᐃᑦ ᓈᓚᐅᑎᒃᑯᑦ 

ᐅᖃᓗᒃᑎᑦᓯᖃᑦᑕᕐᓂᑰᑉᓗᑎᑦ ᑕᐃᒃᑯᐊ ᐃᓱᒪᓕᕆᔩᑦ 

ᑐᑭᓯᐅᒪᔪᑦ ᑕᐃᑲᓂ ᓄᓇᖓᓂ ᐃᓄᐃᑦ 

ᐊᐃᓯᒪᓐᖑᖅᑐᑦ, ᐃᓄᑑᓐᖑᖅᑐᑦ, 

ᐅᑉᓚᕋᕈᒪᓕᖅᑐᓪᓗ ᑕᒪᓐᓇ ᐅᔾᔨᕐᓇᖅᑐᖅ, ᑕᒪᓐᓇ 

ᐱᕈᖅᐹᓪᓕᕐᓂᕆᔭᖓ ᑕᐃᑰᓇ.  

 

ᑭᓯᐊᓂ ᐃᓱᒪᓗᕆᔩᑦ ᐱᓕᕆᐊᕆᔭᖏᑦ 

ᖁᕝᕙᓗᐊᖅᓯᒪᓐᖏᑦᑐᑦ ᑕᒪᑐᒪᑉ ᒥᒃᓵᓄᑦ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᖕᓄᑦ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ, ᒥᓂᔅᑕ. ᑕᐃᒪ 

ᐊᕐᕕᐊᕐᒥᐅᑕᕐᓂᑦ ᐄ, ᐅᖃᐅᓯᒃᓴᖃᖅᑐᖓᐅᒐᓗᐊᖅ 

ᑭᓯᐊᓂᑦᑕᐅᖅ ᑎᑭᕋᓪᔪᐊᕐᒥᐅᓂᒃ ᐊᒻᒪᓗ 

ᓄᓇᕗᒻᒥᑕᓗᒃᑖᓂᒃ ᐊᐱᖅᓲᑎᒋᕙᒃᑲ ᑕᒪᑉᑯᐊ.  

 

ᐊᑐᐃᓐᓇᖅᑕᖃᕋᓗᐊ’ᒪᑦ ᐊᔾᔨᒌᓐᖏᑐᓂᒃ 

ᐅᖃᖃᑎᖃᕈᐊᖅᑐᓄᑦ ᐊᑐᐃᓐᓇᖅᑕᖃᕋᓗᐊ’ᒪᑦ, 

ᐅᖃᓘᑎᒃᑯᑦ ᐊᑭᖃᓐᖏᑦᑐᑦ ᐅᕝᕙᓘᓐᓃᑦ 

ᐋ’ᓂᐊᕐᕕᖕᒥᓄᑦ ᓄᓇᓕᖕᓂ ᐋᓐᓂᐊᕐᕕᖓᓄᑦ 

ᑮᓇᕐᒥᒃ ᑮᓇᕐᒧᑦ 

ᐅᖃᖃᑎᖃᕆᐊᖅᑐᖅᑑᑉᓗᐊᖅᖢᑎᒃ ᓄᓇᕗᒻᒥᐅᑦ.  

 

ᐊᒻᒪᓗᑦᑕᐅᖅ, ᐅᑯᐊ ᓄᑖᑦ, ᓄᑕᐅᓂᖅᓴᐅᔮᖅᑐᑦ 

ᐅᖃᓘᑎᐊᓛᒃᑯᑦ ᓇᕿᑦᑕᕐᓗᓂᓘᓐᓃᑦ 

ᐊᑐᐃᓐᓇᖅᑕᖃᓕᕐᓂᖅᖢᓂ. ᑖᒃᑯᐊ ᓱᕈᓰᑦ 

ᐃᑲᔪᖅᑕᐅᕝᕕᖓ ᐅᖄᓚᐅᑎᒃᑯᑎᒍᑦ ᐅᕝᕙᓘᓐᓃᑦ 

ᐅᕗᖓ 686868, ᓱᓇᐅᕝᕙᒎᖅ ᐃᒻᒪᖄ ᑕᒪᓐᓇ 

ᒪᒃᑯᒃᑐᓄᑦ ᐊᑐᐃᓐᓇᐅᓂᖅᓴᐅᔪᖅ 

ᐃᖢᐊᕆᔭᐅᓂᖅᕼᐊᐅᕼᐃᓐᓇᕆᐊᓕᒃ ᐅᕝᕙᓘᓐᓃᑦ 

ᖃᕆᑕᐅᔭᒃᑯᑦ, ᐅᖃᖅᑎᑦᓯᔩ. 

 

ᒥᓂᔅᑕᒧᑦ ᐊᐱᖅᑰᑎᒋᓕᖅᐸᕋ ᑕᒪᓐᓇ, ᐅᑯᐊ ᓄᑖᑦ 

ᐃᕐᖐᓐᓇᖅ ᑕᑯᒃᓴᐅᓗᓂ ᖃᕋᓴᐅᔭᒃᑯᑦ 

ᐅᖃᖃᑎᒌᓐᓂᒃᑯᑦ ᖃᕆᑕᐅᔭᑎᒍᑦ ᐅᕝᕙᓘᓐᓃᑦ 

ᐅᖃᓪᓘᑎᐊᓛᒃᑯᑦ ᐅᑯᐊᓘᕝᕙ ᒪᒃᑯᑦᑐᓄᑦ 

ᐃᑲᔪᕐᓂᖃᖅᕼᐃᓐᓇᕆᐊᓖᑦ. 

ᐊᑐᐃᓐᓇᕈᕐᕕᐅᒐᓗᐊᕐᒪᑕ 

ᐃᕼᐅᒪᖅᓱᕐᓂᖏᑦᑖᓪᓘᕝᕙ ᐃᕼᐅᒪᖅᕼᐅᕐᓂᖏᑦᑕ 

ᒥᒃᓵᓄᑦ ᐃᑲᔪᒐᐅᕼᐅᐊᖅᑐᑦ. ᒥᓂᔅᑕ ᐅᖃᐅᓯᒃᓴᖃᖅ, 

ᐃᓛᒃ, ᐅᖃᐅᓯᕆᔫᓪᓗᐊᖅᐸᒍ ᑕᒪᓐᓇ 

ᖁᕕᐊᓱᒐᔭᖅᖢᖓ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ ᒥᓂᔅᑕ, ᒥᔅᑕ ᑯᓱᒐᖅ.  

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᐅᖃᓘᑎᐊᓛᑦ 

ᑕᒪᐅᓐᖓᓵᕐᒪᑕ ᓄᑕᕋᕗᑦ ᐅᖃᓘᑎᐊᓛᑎᒍᑦ 

ᐅᖃᖃᑎᒌᖃᑦᑕᓕᓚᐅᕐᒪᑕ ᓴᓂᓕᕇᒃᖢᑎᒃ ᐊᒡᓛᑦ. 

ᐸᕝᕕᓇᖅᓯᕙᒃᖢᑎᒃ.  

 

ᐅᖃᓘᑎᐊᓛᑦ ᑕᒪᒃᑯᐊ ᑕᖃᓇᖅᑑᔭᖅᐸᓚᐅᖅᑐᑦ 

ᒫᓐᓇ ᖁᔭᓇᖅᓯᖕᒥᔪᑦ. ᐅᖃᖅᑎᑦᓯᔩ, ᑕᒪᓐᓇ 

ᐅᑉᓚᕋᕆᐊᖃᓐᖏᓐᓂᕐᓗ.  

 

ᐊᓂᖅᑕᐃᓕᒪᓂᕐᓗ ᐊᑐᖅᑕᐅᑎᓪᓗᒍ ᓄᓇᕗᓗᒃᑖᕐᒥ 

ᐃᓐᓄᒋᐊᖃᓐᖏᑦᑎᓪᓗᑕ, ᑕᒪᒃᑯᐊ ᐅᖃᓘᑎᐊᓛᑦ 

ᐃᑲᔪᕐᓂᖃᖅᑐᒻᒪᕆᐊᓘᓯᒪᔪᑦ ᓇᓗᓇᓐᖏᑦᑐᖅ. 

ᑕᒡᕘᓇ ᐅᖃᖃᑎᖃᕈᓐᓇᕐᓂᖅ, 

ᑎᑎᕋᖃᑎᖃᕈᓐᓇᕐᓂᖅ.  

 

ᑕᒪᒃᑯᓂᖓᓗ ᐊᐅᓚᔪᓂᒃ ᖃᓄᖅ 

ᑭᐱᓐᖑᐃᔭᐃᔾᔪᑎᓂᒃ ᓴᖅᑭᑎᑦᓯᖃᑦᑕᕐᒪᑕ 

ᓴᓇᕙᖦᖢᑎᒡᓗ. ᑕᒡᕘᓇ ᐊᖏᔪᒥᒃ ᐅᔾᔨᕐᓇᖅᑐᖅ 

ᐊᑑᑎᖃᖅᓯᒪᔪᑦ ᑕᒪᒃᑯᐊ ᐅᖃᓘᑎᐊᓛᑦ 

ᖃᕆᑕᐅᔨᐊᓛᓪᓗ, ᐅᖃᖅᑎᑦᓯᔩ. 

 

ᑕᒪᓐᓇᓗ ᐃᑉᐸᒃᓵᓂ ᐅᓂᑉᑳᓚᐅᕋᒪ 

ᓴᖅᑭᖅᓯᒪᔪᖅᑕᖃᓕᕐᒪᑦ ᑖᒃᑯᓂᖓ ᒪᒥᕐᓴᓂᖅ 

ᐅᖃᓪᓚᓐᓂᒃᑯᑦ ᐱᓕᕆᐊᖅ. ᑕᐃᒻᓇᑦᑕᐅᖅ 

ᐊᑐᖅᑕᐅᕙᓪᓕᐊᔪᖅ ᐊᒻᒪ ᐊᑐᖅᑕᐅᖁᓐᓇᖅᖢᓂ 

ᐅᖃᐅᓯᕆᐊᓪᓚᒡᓚᒍ.  

 

ᖃᕆᑕᐅᔭᑎᒍᑦ ᑎᑎᕋᕐᕕᒋᔪᓐᓇᖅᑕᐃᑦ 

healing@gov.nu.ca. ᐅᖃᓗᒡᕕᒋᓗᒍᓘᓐᓃᑦ 

(867) 979-5367. ᑕᐃᑯᖓ ᐅᖃᓗᒃᑯᕕᑦ 

ᐃᑲᔪᖅᑕᐅᔪᓐᓇᖅᖢᑎᒃ ᐅᖃᖃᑎᒋᔭᐅᔪᓐᓇᖅᖢᑎᒃ 

ᐊᒻᒪ ᐃᑲᔪᕈᑎᒃᓴᓂᒃ ᐊᓯᖏᓐᓂᒃ 

ᓴᖅᑭᕐᕕᐅᔪᓐᓇᖅᖢᑎᒃ ᑕᐃᑰᓇ.  

 

ᐅᖃᖅᑎᑦᓯᔩ, ᑖᒃᑯᐊᑦᑕᐅᖅ ᒐᕙᒪᒃᑯᓐᓄᑦ ᐱᓕᕆᔪᑦ 

ᐊᒻᒪ ᓂᖃᐃᑐᖅᑕᖅᑐᑦ ᑕᒪᒃᑯᐊ ᐃᑲᔪᖅᑕᐅᔪᒪᒃᐸᑕ 

ᐊᒻᒪ ᑕᒪᒃᑯᐊ ᐃᑲᔪᖅᑕᐅᔪᒪᔪᑦ ᐃᓚᒌᓄᓂᓛᒃ 1-

800-663-1142−ᒧᑦ ᐅᖃᓗᒍᓐᓇᖅᑐᑦ 

ᐃᑲᔪᖅᑕᐅᔪᒪᔪᑦ.  

 

ᐊᒥᓲᖕᒪᑕ ᑕᖅᑳᓂ, ᐊᒻᒪ ᓄᓇᓖᑦ 

ᓇᓗᓇᐃᖅᓯᖃᑦᑕᖅᑐᑦ ᓇᓗᓇᓐᖏᑦᑐᖅ ᓄᓇᓕᖕᓂ 

ᐊᒃᓱᕈᓗᐊᓕᕈᕕᑦ ᐅᖃᖃᑎᒃᓴᖃᓐᖏᒃᑯᕕᑦ 

ᐅᖃᓗᒡᕕᒋᓐᖓ. ᖃᕆᑕᐅᔭᑎᒍᑦ ᑐᓴᖃᑦᑕᖅᑐᖓ 

ᕙᐃᔅᕗᒃ−ᖃᖅᑐᓄᑦ ᑕᐃᑰᓇ ᕙᐃᔅᕗᒃ−ᒃᑯᓪᓗ 

ᐊᓯᖏᑎᒍᓪᓗ ᐃᓄᐃᑦ ᐅᖃᖃᑎᒌᖃᑦᑕᖅᑐᑦ ᐊᒻᒪ 

ᐊᑐᐃᓐᓇᕈᖃᑦᑕᖅᑐᑦ ᐃᒻᒥᖕᓂᒃ. 

ᐅᖃᖃᑎᒃᓴᖃᓐᖏᒃᑯᕕᑦ ᐅᖃᓗᒡᕕᒋᔪᓐᓇᖅᑯᒫᖅᑐᑦ. 

ᑕᒪᒃᑯᐊ ᐊᑑᑎᖃᖅᑐᑦ ᐊᖏᔪᒥᒃ, ᐅᖃᖅᑎᑦᑎᔩ. 

ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᕆᓕᕐᓗᒍ 

ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ, ᒥᓂᔅᑕ. 

ᑭᖑᓪᓕᖅᐹᒥᒃ ᐊᐱᖅᕼᐅᑎᒋᕼᐅᐊᕋᒐ ᑕᒪᓐᓇ 

ᐃᓱᒪᓕᕆᓂᐅᑉ ᑲᓐᖑᓇᓐᖏᓐᓂᖓᓂᒃ. ᐃᓛᒃ, 

ᑲᓐᖑᓇᓐᖏᓐᓂᖓ. ᐃᑲᔪᖅᑕᐅᕼᐅᐊᕐᓂᐅᑉᓗ.  

 

ᐃᑲᔪᖅᑕᐅᕼᐅᐊᖅᑐᑦ, ᐅᖃᖅᑎᑦᓯᔩ, ᐃᓱᒪᒋᔭᑉᑯᑦ 

ᑲᓐᖑᓱᒋᐊᖃᓐᖏ’ᒪᑕ. ᓇᐅᒃᑯᒥᐊᖅ 

ᐋ’ᓂᐊᕐᓂᖃᕋᓗᐊᕈᑉᑕ ᑎᒥᒃᑯᑦ ᐃᓱᒪᒃᑯᓪᓘᓐᓃᑦ, 

ᓇᔭᓐᖑᐊᕐᒧᑦ ᐅᕝᕙᓘᓐᓃᑦ ᐊᓯᖓᓄᑦ 

mailto:healing@gov.nu.ca

ᐱᓕᕆᔨᐅᔪᒧᑦ ᐃᑲᔪᒐᐅᕼᐅᐊᕐᓗᑕ 

ᐅᖃᖃᑎᒋᔭᐅᕼᐅᐊᕐᓗᑕ.  

 

ᑕᒪᓐᓇ ᑲᓐᖑᓲᑎᒋᔭᐅᒋᐊᖃᓐᖏᓪᓚᕆᑦᑐᖅ. 

ᓇᒡᓕᖕᓇᓪᓚᕆᑦᑕᕐᒪᑕᐃᓛᒃ ᐅᑯᐊ ᒪᒃᑯᑦᑐᑦ 

ᐊᕐᓇᐅᒐᓗᐊᖅᐸᑦ ᐊᖑᑕᐅᒐᓗᐊᖅᐸᑦ. 

ᓇᒡᓕᖕᓇᓪᓚᕆᑦᑕ’ᒪᑕ ᐃᓱᒪᒥᒍᑦ ᐊᒃᓱᕈᓕᕌᖓᑕ. 

ᑐᑭᓯᐅᒪᖁᓐᓇᓪᓚᕆᑦᑑᒐᓗᐃᑦ 

ᐃᑲᔪᒐᐅᕼᐅᐊᕋᓗᐊᕈᕕᑦ ᖃᓄᐃᓐᖏᑦᑐᖅ.  

 

(ᑐᓵᔨᑎᒎᓕᖅᑐᖅ) ᐃᑲᔪᖅᑕᐅᔪᒪᓗᓂ 

ᖃᓄᐃᓐᖏᑦᑐᖅ. ᐃᑲᔪᖅᑕᐅᔪᒪᓗᓂ 

ᓴᓐᖐᑦᑐᑯᓘᓇᕆᓐᖏᒻᒪᑦ. ᐃᑲᔪᖅᑕᐅᔪᒪᒍᕕᑦ 

ᑐᑭᖃᕐᒪᑦ ᑖᓐᓇᑦᑕᐅᖅ ᐊᓪᓗᕆᐊᕐᓂᐅᔪᖅ 

ᓯᕗᓪᓕᖅᐹᖅ ᐋᖅᑭᒋᐊᕋᓱᓪᓗᓂ ᐊᒻᒪᓗ 

ᐊᓯᔾᔨᕆᐊᓯᓗᒍ ᐃᓅᓰᑦ. ᑕᐃᒪᐃᒻᒪᑦ ᒥᓂᔅᑕ 

ᑭᖑᓪᓕᖅᐹᓐᓄᑦ ᐊᐱᖅᑯᑎᓐᓄᑦ ᐅᖃᐅᓯᕆᑉᐸᒍ 

ᓱᒻᒪᑦ ᐱᒻᒪᕆᐅᒻᒪᖔᑦ ᑖᓐᓇ ᑲᓐᖑᓱᓐᓇᕐᓂᖓ 

ᐅᕝᕙᓗ ᐲᖅᑕᐅᔭᕆᐊᖃᕐᓂᖓ ᐃᓱᒪᒃᑯᑦ 

ᐃᓗᐊᓐᖏᓕᐅᕈᑎᖃᕐᓗᓂ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᐋᓐᓂᐊᖅᑕᐃᓕᓂᕆᓂᕐᒧᑦ ᒥᓂᔅᑕ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᓯᐅᔨᓯᒪᓕᕋᑦᑕ 

ᐅᓄᓗᐊᖅᑐᐊᓗᐃᑦ ᓄᓇᕗᒻᒥ 

ᐃᑲᔪᖅᑕᐅᔪᒪᖃᑦᑕᓐᖏᓐᓂᖏᓐᓄᑦ. ᐅᖃᖅᑏ, 

ᐃᒪᓐᓇ ᐊᖑᑎᐊᓘᒃᑕᖃᓐᖏᒻᒪᑦ ᐃᑲᔪᖅᑕᐅᔪᒪᓗᓂ 

ᐅᖃᕐᓗᓂ. ᐊᒻᒪᓗ ᑲᓐᖑᑎᑦᑎᑦᑕᕆᐊᖃᕈᓐᓂᖅᑐᒍᑦ 

ᐃᓄᖕᓂᑦ ᐃᑲᔪᖅᑕᐅᔭᕆᐊᓕᖕᓂᒃ.  

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᓯᔩ, ᐃᓱᒪᒃᑯᑦ 

ᐊᒃᓱᕈᕐᓂᖅ ᑐᕌᖓᓐᖏᒻᒪᑦ ᐊᔪᖅᑐᐃᓐᓇᕐᓄᑦ 

ᐅᑯᓄᖓᐃᓐᓇᖅ ᐃᓂᖃᓐᖏᒻᒪᑦ, ᐴᖅᓯᒪᓐᖏᒻᒪᑦ. 

ᑭᓇᒥᐊᑦᓯᐊᕐᒧᑦ ᐃᓱᒪᒃᑯᑦ ᐊᒃᓱᕈᖅᑐᖅ ᐊᒃᓱᕈᕐᓂᖅ 

ᑎᑭᑕᐅᔪᓐᓇᕐᒪᑦ ᑭᓇᒥᐊᒧᑦ. ᑕᐃᒪᓐᓇᐃᑦᑎᓪᓗᒍ, 

ᐃᓱᒫᓗᒃᑯᕕᑦ ᒥᑭᑦᑐᑯᓘᔮᕋᓗᐊᖅᐸᑦ 

ᑐᓴᖅᑕᐅᓂᐊᖅᑑᔭᓐᖏᒃᑲᓗᐊᕈᕕᑦ ᓂᑉᓕᕈᕕᑦ 

ᑭᓯᐊᓂ ᑐᓴᖅᑕᐅᔪᓐᓇᖅᓯᓂᐊᖅᑐᑎᒃ.  

 

ᑭᓇᒥᐊᖑᒍᕕᑦ, ᓯᕘᕋᓐᖏᓪᓗᑎᒃ ᐊᓂᒍᕐᓂᐊᕐᒥᔪᖅ. 

ᐃᑲᔪᖅᑕᐅᔪᒪᒍᕕᑦ ᓂᑉᓕᕆᐊᖃᖅᑐᑎᒃ. 

ᓂᑉᓕᓐᖏᑎᓪᓗᑎᒃ ᐊᔪᕐᓇᕐᓂᐊᖅᑐᐊᓘᖕᒪᑦ 

ᐃᑲᔪᕋᓱᖕᓂᖅ. ᑭᓇᒥᐊᒧᑦ, ᑭᓇᒥᐊᖑᒍᕕᑦ ᓂᑉᓕᕆᑦ 

ᐊᒻᒪ ᐊᖑᑕᐅᓗᐊᕋᕕᑦ ᓂᑉᓕᕐᓂᖅ 

ᐊᔪᖅᑐᑏᖅᓱᖅᓯᒪᔪᖅᑕᖃᕆᐊᖃᓐᖏᑦᑐᖅ 

ᐅᖃᖅᑎᑦᓯᔩ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᑲᔪᓯᓚᐅᖅᑳᖅᑎᓐᓇᑕ 

ᐃᖅᑲᐃᑎᒃᑲᓐᓂᕈᒪᑐᐃᓐᓇᖅᐸᒃᑲ 

ᒪᓕᒐᓕᐅᖅᑎᐅᖃᒃᑲ, ᐊᒥᓱᐃᑦ 

ᐊᐱᖅᑯᓱᕈᒪᓲᖑᖕᒪᑕ ᓲᖃᐃᒻᒪᑦ, 

ᓇᐃᔾᔫᒥᓇᓱᖃᑦᑕᕐᓂᐊᖅᐳᒍ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐅᖅᓱᖅᑑᕐᒧᑦ, ᒥᔅᑕ 

ᐋᖁᐊᖅ. 

 

ᐊᐱᖅᑯᑦ 1273 - 5(2): ᓄᓇᕗᒻᒥ 

ᐃᒪᓕᕆᔨᒃᑯᑦ ᑲᑎᒪᔨᖏᑦ (ᐋᖁᐊᖅ) 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑲᐅᒐᒪ ᑕᐃᒪ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐅᓪᓛᖅ ᐊᐱᖅᑯᑎᒃᓴᖃᓐᖏᑦᑐᖓ.  

 

ᐅᖃᖅᑏ, ᐊᐱᖅᑯᑎᒃᑲ ᑐᕌᖅᑎᓐᓂᐊᖅᑕᒃᑲ 

ᐊᕙᑎᓕᕆᓂᕐᒧᑦ ᒥᓂᔅᑕᒧᑦ. ᒥᓂᔅᑕ ᖃᐅᒪᖕᒪᑦ 

ᑕᐃᒪ ᓄᓇᕗᒻᒥ ᐃᒥᕐᓂᕐᒧᑦ ᐅᖅᓱᖅᑑᕐᒥ 

ᐊᓪᓚᒡᕕᖃᕐᒪᑕ. ᖁᕕᐊᓱᖕᒪᕆᑉᐳᖓᓗ ᐱᕕᖃᕋᒪ 

ᐅᓪᓗᒥ ᖁᔭᒋᔪᒪᓪᓗᒋᑦ ᐱᒻᒪᕆᐅᔪᓄᑦ 

ᐱᓕᕆᐊᖏᖕᓄᑦ ᑲᑎᒪᔨᓂᒃ. 

 

ᐅᖃᖅᑏ, ᑕᖅᑭᐅᑉ ᐱᒋᐊᕐᓂᖓᓂᒃ ᐊᕙᑎᓕᕆᔨᒃᑯᑦ 

ᐱᓕᕆᕝᕕᖓᑦ ᓂᕈᐊᒐᒃᓴᐅᔪᒪᔪᓂᒃ ᑐᒃᓯᕋᓚᐅᕐᒪᑕ 

ᓄᓇᕗᒻᒥ ᐃᒥᕐᒧᑦ ᑲᑎᒪᔨᓂᑦ. ᑖᒃᑯᐊ 

ᐱᔪᓐᓇᐅᑎᖃᖅᑐᑦ ᓂᕈᐊᖅᑕᐅᕝᕕᒋᓯᒪᔭᓐᓂ 

ᐊᑎᕐᓂᒃ.  

ᒥᓂᔅᑕ ᐅᖃᕈᓐᓇᖅᐹ ᖃᑦᓯᑦ ᐃᒃᓯᕙᐅᑕᐃᑦ 

ᐃᓐᓄᒃᑕᐅᓇᓱᒃᐸᑦ ᓄᓇᕗᑦ ᒐᕙᒪᒃᑯᖏᖕᓂ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐊᕙᑎᓕᕆᓂᕐᒧᑦ, ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᓄᓇᕗᑦ ᒐᕙᒪᖏᑦ ᐊᑕᐅᓯᕐᒥᒃ 

ᐃᒃᓯᕙᐅᑕᕐᒥᒃ ᐃᓐᓄᒃᓯᓇᓱᒃᑐᐃᑦ ᐃᒥᕐᓄᑦ 

ᑲᑎᒪᔨᖏᖕᓄᑦ. ᐊᑕᐅᓯᐅᓐᖏᑦᑐᒥᒃ 

ᐃᓄᖃᓐᖏᑦᑐᖅᑕᖃᖅᑰᖅᑑᒐᓗᐊᖅ ᖃᐅᔨᒪᔭᒃᑯᓪᓕ. 

ᐱᓯᒪᓐᖏᑕᕋᓗᐊᒃᑲ. ᐃᓐᓄᒃᓯᒐᓱᑦᑐᒍᑦ ᓄᓇᕗᒻᒥ 

ᑭᒡᒐᖅᑐᐃᒐᔭᖅᑐᒥᒃ, ᒐᕙᒪᒃᑯᑦ ᑭᒡᒐᖅᑐᐃᔨᖓᓂᒃ 

ᐃᓐᓄᐃᓇᓱᒃᑐᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ 

ᐊᐱᖅᑯᑎᖕᓄᑦ, ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᒥᓂᔅᑕ ᐃᖅᑲᐅᒪᓂᐊᕐᒪᑦ ᓴᖅᑭᑦᑎᕋᑖᓚᐅᕋᒪ 

ᑎᑎᖅᑲᓂᒃ ᒪᓕᒐᓕᐅᕐᕕᖕᒥ ᒪᐃᔭᒥᒃ ᐅᖅᓱᖅᑑᕐᒥ 

ᒪᐃᔭᖓᓐᓂ. ᐊᒻᒪᓗ ᖁᔭᒋᔪᒪᓪᓗᒋᓪᓗ ᕼᐊᒻᓚᒃᑯᑦ 

ᑲᑎᒪᔨᖏᑦ ᐊᒃᓱᕈᖃᑦᑕᖅᑐᑎᒃ ᐃᖅᑲᓇᐃᔭᖅᑎᖏᑦ. 

ᑕᐃᓐᓇ ᑎᑎᖅᑲᖅ ᓴᖅᑭᓚᐅᖅᑕᕋ 

ᐱᖁᑎᕐᔪᐊᖃᒃᑲᓐᓂᕆᐊᖃᕐᓂᖏᑦ ᐃᒥᕐᒧᑦ 

ᑲᑎᒪᔨᖏᑦ ᓄᓇᕗᒻᒥ ᓇᓗᓇᐃᖅᑕᐅᓯᒪᖕᒪᑕ. 

 

ᒥᓂᔅᑕ ᑐᑭᓯᓇᖅᓯᑎᒋᐊᕈᓐᓇᖅᐹ ᖃᓄᑎᒋ 

ᐱᓕᕆᕝᕕᖓ ᐱᓕᕆᖃᑎᖃᕐᓂᕆᖃᑦᑕᖅᑕᖓᖕᓄᑦ 

ᐃᒥᕐᒧᑦ ᑲᑎᒪᔨᖏᓐᓂᒃ ᕼᐊᒻᓚᒃᑯᑦ ᐅᖅᓱᖅᑑᒥ? 

ᐊᒻᒪᓗ ᒐᕙᒪᑐᖃᒃᑯᑦ ᓄᓇᖃᖅᑳᖅᑐᕕᓂᕐᓂᒃ 

ᐱᓕᕆᖃᑎᒌᖕᓂᖓᓄᑦ ᓄᓇᕗᒻᒥ 

ᐋᖅᑭᒍᑎᒋᓇᓱᒡᓗᒋᑦ ᑖᒃᑯᓄᖓ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᐊᕙᑎᓕᕆᓂᕐᒧᑦ ᒥᓂᔅᑕ, ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐱᓕᕆᖃᑎᒋᖃᑦᑕᖅᑕᕗᑦ 

ᑕᒪᒃᑯᐊ ᐋᖅᑭᒃᓱᐃᖃᑎᒌᖃᑦᑕᖅᑕᓕᒫᕗᑦ 

ᐱᔪᓐᓇᕐᓂᑦᑎᓐᓂ. ᓄᓇᕗᒻᒥ ᐃᒥᕐᒧᑦ ᑲᑎᒪᔨᖏᑦ, 

ᐅᖃᖅᑎ, ᑖᓐᓇ ᒐᕙᒪᒃᑯᓐᓂ ᑎᒥᖁᑎᒋᔭᐅᖕᒪᑦ 

ᓴᖅᑭᑕᐅᓚᐅᖅᓯᒪᔪᖅ ᓄᓇᕗᒻᒥ ᐊᖏᖃᑎᒌᒍᑎ 

ᒐᕙᒪᑐᖃᒃᑯᓐᓂ ᐱᓕᕆᖃᑎᖃᖅᑐᑎᒃ ᓄᓇᕗᑦ 

ᑐᓐᖓᕕᒃ ᑎᒥᖓᓂᒃ ᐊᒻᒪᓗ ᐃᒥᕐᒧᑦ 

ᑲᑎᒪᔨᐅᖃᑕᐅᔪᓄᑦ ᑕᒪᓐᓇ 

ᐃᑲᔪᕈᓐᓇᕐᓂᓕᒫᑦᑎᓐᓂ ᐃᑲᔪᕐᓂᐊᕋᑦᑎᒍᑦ 

ᐱᔪᒪᔭᖏᓐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ 

ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑎ ᐊᐱᖅᑯᑎᖕᓄᑦ, 

ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ 

ᑕᐃᒪ ᖃᐅᔨᒪᒻᒪᑦ ᐱᓕᕆᕝᕕᐅᑉ ᐱᔭᒃᓴᓄᑦ 

ᐸᕐᓇᐅᑎᖓ ᐅᖃᖅᓯᒪᖕᒪᑦ ᒪᕐᕉᒡᒎᖅ 

ᓯᕗᓪᓕᐅᑎᓯᒪᔭᖏᒃ 2021-2022 ᐊᕐᕌᒍᐊᓄᑦ, 

ᐊᒻᒪᓗ 2022-2023 ᐊᕐᕌᒍᖏᓐᓄᑦ ᐃᒪᓐᓇᐅᖕᒪᑦ, 

ᕿᒥᕐᕈᓗᑎᒃ ᐱᓕᕆᔪᓐᓇᕐᓂᕆᔭᖏᓐᓄᑦ 

ᐱᑕᖃᕇᖅᑐᓂᑦ ᐊᑐᓕᖅᑎᑕᐅᓂᖓᓄᑦ ᓄᓇᕗᒻᒥ 

ᐃᒥᕐᒧᑦ ᑐᑭᒧᐊᕈᑎᒧᑦ ᐸᕐᓇᐅᑎᖏᖕᓄᑦ. ᐊᒻᒪᓗ 

ᐃᒪᓐᓇ ᓄᓇᕗᒻᒥ ᐃᒥᑦᑎᐊᕙᓕᕆᓂᕐᒧᑦ 

ᐅᓂᒃᑳᓕᐅᕐᓗᑎᒃ. 

 

ᒥᓂᔅᑕ ᐅᖃᐅᓯᖃᕈᓐᓇᖅᐹ ᖃᓄᑎᒋ ᐱᓕᕆᕝᕕᖓ 

ᐱᓕᕆᖃᑎᖃᕐᒪᖔᑕ ᓄᓇᕗᒻᒥ ᐃᒥᕐᒧᑦ ᑲᑎᒪᔨᖏᑦ 

ᑕᒪᒃᑯᓄᖓ ᐱᒋᐊᖅᑎᑕᐅᔪᓄᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᐊᕙᑎᓕᕆᓂᕐᒧᑦ ᒥᓂᔅᑕ, ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑖᒃᑯᐊ ᓄᓇᕗᒻᒥ ᐃᒥᕐᒧᑦ 

ᑲᑎᒪᔨᖏᑦ ᐱᔭᒃᓴᖃᕐᒪᑕ ᐊᖏᖅᓯᓗᑎᒃ 

ᐋᒃᑳᖅᓯᓗᑎᓪᓘᓐᓃᑦ ᐱᓕᕆᐊᓂᑦ ᐃᒥᕐᒥᒃ 

ᐊᑐᖃᑦᑕᖅᑐᓄᑦ ᐅᖃᖅᑐᑎᒃ. ᒪᓕᒐᓕᐅᖅᑎᐅᓪᓕ 

ᐅᖃᐅᓯᕆᔭᖓ ᑐᑭᒧᐊᒍᑎᒧᑦ ᐃᒥᑦᑎᐊᕙᖕᒥᒃ 

ᓄᓇᕗᒻᒥ ᑕᒪᓐᓇ ᑕᐃᑲᓃᖏᓐᓇᕐᓂᐊᖁᓗᒍ 

ᓇᐅᑦᑎᖅᓱᕐᓗᑎᒃ. ᐅᖃᖅᑏ, ᐅᖃᐅᓯᖃᓐᖏᑦᑐᒍᑦ 

ᕼᐊᒻᓚᒃᑯᓐᓂ ᐃᒥᑦᑎᐊᕙᓕᕆᓂᖏᑦ, 

ᐅᖃᐅᓯᖃᖅᑐᒍᓪᓕ ᑕᒪᒃᑯᐊ ᑕᒫᓂᕐᕆᔪᑦ ᑕᓰᑦ 

ᑕᕆᐅᖑᓐᖏᑦᑐᑦ ᓄᓇᕗᒻᒥ ᐃᒥᕐᒥᒃ 

ᐅᖃᐅᓯᖃᖅᑐᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ 

ᐃᖃᓗᐃᑦ−ᓂᐊᖁᓐᖒᒧᑦ, ᒥᔅ ᐊᕐᓇᒃᑲᖅ. 

 

ᐊᐱᖅᑯᑦ 1274 - 5(2): 

ᓇᓪᓕᐅᒃᑯᒫᖃᓐᖏᑦᑐᓕᓂᕐᒧᑦ 

ᐋᓐᓂᐊᔪᓕᕆᔭᐅᓂᕐᒧᑦ ᑳᓐᑐᕌᖓ 

(ᐊᕐᓇᒃᑲᖅ) 

ᐊᕐᓇᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᓪᓛᒃᑰᖅᐸᔅᓯ ᑕᑯᓐᓇᖅᑐᑦᑕᐅᖅ, ᐅᐃᒐ 

ᐱᓗᐊᖅᑐᒥᒃ. ᖁᔭᓐᓇᒦᒃ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᐱᖅᑯᑎᒐ 

ᑐᕌᖅᑎᑦᑐᒪᔭᒃᑲ ᐋᓐᓂᐊᕐᓇᓐᖏᑦᑐᓕᕆᓂᕐᒧᑦ 

ᒥᓂᔅᑕᒧᑦ.  

 

ᐅᖃᖅᑏ, ᒥᓂᔅᑕᐃᑦ ᐅᖃᐅᓯᒃᓴᖏᓐᓂᒃ ᐅᓪᓗᒥ, 

ᒥᓂᔅᑕ ᐅᖃᖅᑲᐅᖕᒪᑦ ᒐᕙᒪᑐᖃᒃᑯᒡᒎᖅ 

ᐅᖃᖅᓯᒪᓐᖏᒻᒪᑕ ᓱᓕ 

ᖃᓄᐃᓕᒋᐊᕈᑎᒋᓂᐊᖅᑕᖏᑦ ᓄᓇᕗᒻᒥ 

ᑐᒃᓯᕋᓚᐅᖅᑐᑦ ᑮᓇᐅᔭᖃᑦᑎᐊᕐᓂᕐᒥᒃ 

ᓇᓪᓕᐅᒃᑯᒫᖃᓐᖏᑦᑐᓄᑦ ᑕᒪᒃᑯᓄᖓ 

ᐋᓐᓂᐊᕕᓕᐊᖅᑕᖅᑐᓄᑦ ᐃᓄᖕᓄᑦ. 

 

ᑕᒫᓂ ᑲᑎᒪᕐᔪᐊᕐᓂᖅ ᐱᒋᐊᕋᑖᖅᑎᓪᓗᒍ ᑕᒪᓐᓇ 

ᑖᓐᓇ ᐊᖏᖅᓯᓚᐅᕐᒪᑦ 2021-2022 

ᑮᓇᐅᔭᖏᓐᓂᒃ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐱᓕᕆᕝᕕᐊᓄᑦ ᐱᖃᓯᐅᔾᔨᓚᐅᖅᑐᑦ $20 ᒥᓕᐊᓐ 

ᑮᓇᐅᔭᖏᖕᓃᑦᑐᓂᒃ ᐊᑐᓐᖏᒃᑲᓐᓂᕐᓂᐊᖅᑐᐃᑦ 

ᓴᖅᑭᑦᑐᕕᓂᕐᓂᒃ ᐊᖏᖃᑎᒌᒍᑎᖃᕐᓂᕐᒥᒃ ᑲᓇᑕᐅᑉ 

ᒐᕙᒪᒃᑯᖏᓐᓄᑦ ᐊᒻᒪ ᑖᒃᑯᐊ 

ᐊᑭᓖᖃᑎᒌᖃᑦᑕᕐᓂᕐᒧᑦ ᐋᓐᓂᐊᕕᓕᐊᖅᑐᓄᑦ. 

 

ᑐᑭᓯᓇᒃᑲᓐᓂᕐᓂᐊᕐᒪᑦ, ᒥᓂᔅᑕ ᐅᖃᐅᓯᕆᖅᑲᐅᔭᖓ 

ᐅᓪᓗᒥ ᑕᐃᓐᓇ ᒥᓂᔅᑕ ᑐᑭᓯᓇᖅᑎᑦᑎᒋᐊᕈᓐᓇᖅᐹ 

ᖃᓄᖅ ᑖᓐᓇ 2021-2022 ᑮᓇᐅᔭᖏᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᒃᑐᖅᑕᐅᒋᓂᐊᕐᒪᑦ 

ᑲᓇᑕᐅᑉ ᒐᕙᒪᒃᑯᑦ ᐊᖏᕐᓂᖏᑦ ᒪᑯᐊ ᓄᑖᒧᑦ 

ᓇᓪᓕᐅᒃᑯᒫᖃᓐᖏᑦᑐᓄᑦ 

ᐊᖏᖃᑎᒌᒍᑎᒧᑦ ᑎᑭᓪᓗᒍ ᒫᑦᓯ 31, 2021? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᒥᓂᔅᑕᐅᔪᖅ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐅᖃᐅᓯᕆᓪᓚᑦᑖᕈᓐᓇᓐᖏᑕᕋ ᑖᓐᓇ 

ᐊᒃᑐᖅᓯᓂᕆᓂᐊᖅᑕᖓ ᒫᓐᓇᒧᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᖕᓄᑦ, ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᐃᑲᔪᖅᓯᑦᑎᐊᒻᒪᒍ ᐱᓇᓱᒃᑕᖏᓐᓄᑦ ᓈᒻᒪᑦᑐᒥᒃ 

ᓇᓕᒧᑦᑐᒥᓪᓗ ᑮᓇᐅᔭᖃᖅᑎᑦᑎᓂᕐᒧᑦ ᑮᓇᐅᔭᒃᑯᑦ 

ᐃᑲᔪᖅᑕᖅᑐᖅᑐᑦ ᑖᔅᓱᒪᐅᑉ ᓇᓪᓕᐅᒃᑯᒫᖃᓐᖏᑦᑐᒧᑦ 

ᐱᓕᕆᐊᒧᑦ. ᐃᓕᓴᕆᑦᑎᐊᖅᑐᒍᓗ ᑖᒃᑯᐊ 

ᑮᓇᐅᔭᖅᑐᕐᓂᖏᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᑎᒥᑦᑎᐊᕆᐊᖃᕐᓂᕐᒧᑦ ᐹᓂᐊᕐᓘᕐᒪᑕ ᐊᒻᒪᓗ 

ᑮᓇᐅᔭᖃᖅᑎᑦᑕᕆᐊᖃᖅᑐᑦᑎᒍᑦ 

ᑎᒥᑦᑎᐊᕆᒋᐊᖃᕐᓂᖏᑦ ᓄᓇᖅᑲᑎᕗᑦ. ᒥᓂᔅᑕ 

ᖃᖓᑭᐊᖅ ᓂᕆᐅᒃᑲᓐᓂᖅᐸ ᑕᒪᑐᒥᖓ 

ᒐᕙᒪᑐᖃᒃᑯᑦ ᒥᓂᔅᑕᐅᖃᑎᒥᓂᒃ 

ᐱᓕᕆᖃᑎᖃᕐᓂᐊᖅᐸ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒥᓂᔅᑕ, ᒥᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒪ 

ᐊᓪᓚᒡᕕᑦᑎᓐᓂ ᑮᓇᐅᔭᓕᕆᔨᒃᑯᑦ ᐊᒻᒪᓗ 

ᓯᕗᓕᖅᑎᐅᑉ ᐊᓪᓚᒡᕕᖓᓂᒃ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑐᐊᖅ ᐱᓕᕆᕝᕕᐊ.  

 

ᐅᓪᓛᖅ ᑎᑎᖅᑲᓂᒃ ᐊᐅᓪᓚᑎᑦᑎᖃᐅᔪᖓ 

ᒐᕙᒪᑐᖃᒃᑯᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᒥᓂᔅᑕᖓᓄᑦ. ᑖᓐᓇ ᐊᓯᐅᑐᐃᓐᓇᐅᔾᔮᒻᒪᑦ 

ᒐᕙᒪᑐᖃᒃᑯᑦ ᐱᓕᕆᓇᓱᓪᓗᑎᒃ 

ᐊᑭᓕᖅᓱᐃᔭᕆᐊᖃᕆᐊᖃᓕᕋᓗᐊᕐᒪᑕ 

ᑲᒪᒋᔭᕆᐊᖃᖅᑕᒥᒃ. 



ᐊᐃᑉᐱᖅ, ᒫᑦᓯ 16, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

7964 

ᐊᑯᓂᐅᓗᐊᖅᑐᐊᓗᒃ ᓄᓇᕗᑦ ᒐᕙᒪᒃᑯᖏᑦ 

ᑮᓇᐅᔭᖃᖅᑎᑦᑎᔾᔪᓯᓯᒪᓕᕐᒪᑕ ᒐᕙᑐᒪᖃᒃᑯᓐᓂᒃ. 

ᐃᓄᐃᑦ ᐸᖅᑭᔭᐅᓂᖏᑦ ᑖᓐᓇ 

ᓄᖅᑲᕆᐊᖃᓕᕋᓗᐊᕐᒪᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

  

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᑐᒡᓕᐊ 

ᐅᐃᒍᒋᐊᕈᑎᖓ ᐊᐱᖅᑯᑎᖕᓄᑦ, ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑕ ᑐᑭᓯᓇᑦᑎᐊᖅᑐᒥᒃ ᐅᖃᖅᑲᐅᖕᒪᑦ 

ᒐᕙᒪᑐᖃᒃᑯᑦ ᑮᓇᐅᔭᖅᑎᒍᑦ ᐱᔭᕆᐊᖃᓕᕋᓗᐊᕐᒪᑦ 

ᐃᓄᖕᓄᑦ ᐊᑯᓂᐊᓗᒃ ᑕᒪᓐᓇ 

ᐋᖅᑭᒃᑕᐅᔭᕆᐊᖃᓕᓚᐅᖅᑐᑦ ᒪᑐᒪᐅᑉ 

ᓯᕗᓂᑐᖄᓗᐊ.  

 

ᒥᓂᔅᑕ ᐅᖃᐅᖅᓯᒪᖕᒪᑦ ᒐᕙᒪᑐᖃᒃᑯᑦ 

ᐱᓕᕆᐊᖃᖅᑕᒥᖕᓂᒃ ᐱᓕᕆᓐᖏᒻᒪᑕ ᑕᐃᒪ 

ᓄᓇᕗᑦ ᒐᕙᒪᖏᑦ ᐅᑎᖅᑎᑦᑎᓂᐊᕐᒪᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᖅ ᐸᖅᑭᔭᐅᓂᖏᑦ 

ᐃᓄᐃᑦ ᐅᑎᖅᑎᓪᓗᒍ ᒐᕙᒪᑐᖃᒃᑯᓐᓄᑦ. 

 

ᒥᓂᔅᑕ ᑐᑭᓯᓇᖅᓯᑎᒋᐊᕈᓐᓇᖅᐹ ᖃᓄᖅ 

ᖃᖓᒃᑯᓪᓗ ᑖᓐᓇ ᐊᓯᔾᔨᕐᓂᕐᒪᕆᐅᔪᖅ 

ᐋᓐᓂᖃᕐᓇᓐᖏᑦᑐᓕᕆᓂᕐᒧᑦ ᐊᑐᕆᐊᖃᕐᓂᐊᕐᒪᖔᑦ 

ᒐᕙᒪᑐᖃᒃᑯᑦ ᒐᕙᒪᒃᑯᑦ ᑲᒪᒋᔭᕆᐊᖃᖅᑕᒥᖕᓂᒃ 

ᐱᓕᕆᓐᖏᑉᐸᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐸᖅᑭᐅᔭᓂᖏᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒥᒃ ᑲᔪᓰᓐᓇᕐᓂᐊᖅᑐᖅ. 

ᐅᖃᖅᑏ, ᑖᓐᓇ ᑎᒍᒥᐊᖏᓐᓇᓂᐊᖅᑕᕗᑦ 

ᑭᓯᐊᓂᓕ ᐄᐳᕈᓪ 1 ᑎᑭᓪᓗᒍ ᐋᓐᓂᐊᕕᓕᐊᕐᓂᕐᒧᑦ 

ᐊᑭᓕᒐᒃᓴᖏᑦ ᓄᓇᕗᒻᒥᐅᓄᑦ ᐃᓄᖕᓄᑦ 

ᑐᓂᔭᐅᖃᑦᑕᕐᓂᐊᓕᖅᑐᑦ ᒐᕙᒪᑐᖃᒃᑯᓐᓄᑦ 

ᑕᐃᒃᑯᓂᖓᓕ ᐊᑭᓕᖅᓱᐃᖃᑦᑕᓕᕐᓂᐊᖅᐳᑦ. ᐄᐳᕈᓪ 

1-ᒥ ᐊᑐᓕᕋᔭᖅᑐᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑕ 

ᕿᓐᖑᖅ. 

 

ᐊᐱᖅᑯᑦ 1275 - 5(2): ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᑲᑎᒪᑎᑦᑎᓂᖏᑦ 

(ᕿᓐᖑᖅ) 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᓯᕗᓪᓕᕐᒥᒃ 

ᐅᖃᕈᒪᕗᖓ ᐊᓂᒍᖅᑑᒐᓗᐊᖅ ᐃᑉᐸᒃᓵᓂ 

ᓴᓇᒃᑕᐃᓕᐅᑎ’ᓗᒍ ᐊᕐᕕᓕᕐᔪᐊᕐᒥᐅᓂᒃ 

ᐊᕐᕕᐊᕐᒥᐅᑦ ᐃᑦᖅᑲᐅᒪᔭᐅᕗᑦ ᑐᒃᓯᐊᕐᓂᒃᑯᑦ, 

ᓯᕗᐊᒍᓪᓗ ᑕᐃᑲᓂᑦᑕᐅᖅ ᑭᓪᒐᖅᑐᖅᑕᒪ ᑕᓗᕐᔪᐊᓂ 

ᐃᑦᖅᑲᐅᒪᔭᐅᕗᑦ. ᓇᑦᓯᓕᖕᒥᐅᓂᒃ ᐃᖅᑲᐅᒪᔭᐅᕗᓯ 

ᐊᕐᕕᐊᕐᒥᐅᑕᐅᔪᓯ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᐱᖅᑯᑎᒃᑲ 

ᑐᕌᖅᑎᓐᓂᐊᖅᑕᒃᑲ ᒥᓂᔅᑕ ᑲᒪᒋᔭᖃᖅᑐᒧᑦ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ.  

 

ᑕᐃᒪ ᐃᖅᑲᐅᒪᓂᐊᕐᒪᑦ ᒥᓂᔅᑕ ᑖᓐᓇ 

ᓴᖅᑭᖃᑦᑕᖅᓯᒪᒐᒃᑯ ᐃᒡᓗᓕᕆᓂᖅ ᐊᒥᐊᓱᖅᑎᖅᑐᒍ 

ᑕᒫᓂ ᑲᑎᒪᕐᔪᐊᕐᓂᕐᒥ. ᑭᓯᐊᓂ ᓴᓐᖏᔪᒥᒃ 

ᐃᑲᔪᖅᓯᕋᓗᐊᖅᐳᖓ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᐸᕐᓇᒃᓯᒪᔭᖏᑦ ᐃᒡᓗᓕᐅᕐᓂᐊᕐᓂᖏᓐᓄᑦ ᓄᑖᓂᒃ 

ᑰᒑᕐᔪᖕᒥ ᑕᓗᕐᔪᐊᕐᒥᓗ ᐱᓕᕆᐊᒃᓴᖅᑕᖃᒃᑲᓐᓂᕐᒪᑦ. 

 

ᐅᖃᖅᑏ, ᐅᑉᐱᕆᒐᒃᑯ ᑕᒪᓐᓇ ᐱᒻᒪᕆᐅᓱᕆᒐᒃᑯ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᓯᕗᓕᖅᑎᐅᔪᖏᖕᓄᑦ 

ᓇᖕᒥᓂᖅ ᑐᑭᓯᐅᒪᓗᑕ ᖃᓄᐃᓕᐅᕐᓂᖏᖕᓂᑦ 

ᓄᓇᓕᖁᑎᑦᑕ. 

 

ᐅᖃᖅᑏ, ᐅᓪᓗᒥ ᑭᖑᓪᓕᖅᐹᕆᖕᒪᒍ ᐅᓪᓗᒥ 

ᑲᑎᒪᕐᔪᐊᕐᓂᑦᑎᓐᓂᒃ ᐃᒃᓯᕙᓂᑦᑎᓐᓂᒃ, 

ᐱᕕᖃᕐᓂᓐᓂ ᑐᓐᖓᓱᑦᑎᑦᑐᒪᕙᕋ ᒥᓂᔅᑕ 

ᐳᓛᕆᐊᖁᓪᓗᒍ ᓂᕈᐊᖅᑕᐅᓯᒪᕝᕕᒐ ᓇᑦᓯᓕᒃ 

ᑲᑎᒪᕐᔪᐊᒃᑲᓐᓂᓚᐅᓐᖏᓐᓂᑦᑎᓐᓂᒃ ᐅᐱᕐᖔᒃᑯᑦ. 

ᑐᓐᖓᓱᑦᑎᑦᑎᓂᕋ 

ᐊᖏᕐᓂᐊᖅᐸᐅᒃ ᑐᓐᖓᓱᑦᑎᑦᑎᓂᕋ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᑲᒪᔨᐅᓪᓗᓂ 

ᓄᓇᕗᒻᒧᑦ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᒋᒻᒪᒍ. 

ᖁᕕᐊᑦᑐᖓᓗ ᑕᐃᒫᒃ ᖃᐃᖁᔭᐅᒋᐊᖅ. ᐃᓛᒃ, 

ᐳᓚᕋᒍᒥᓇᕐᖓᑦ ᓄᓇᓕᓐᓄᑦ 

ᖃᓄᐃᔅᓴᓐᖏᑦᑎᐊᖅᑐᖓ ᐳᓚᕋᓐᓂᕈᒪ 

ᑭᒡᒐᑐᖅᑕᖏᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᖕᓄᑦ, ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᓪᓗ. 

ᑕᐃᒪ ᓂᕆᐅᓐᓂᐊᓕᖅᑯᑦ ᓇᑦᓯᓕᖕᒥᐅᑕᐅᖃᑎᒃᑲ.  

 

(ᑐᓵᔨᑎᒎᓕᖅᑐᖅ) ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᐊᖓᔪᖅᑳᖃᕐᕕᖓᑕ ᐊᓪᓚᕝᕕᖓᑕ ᐃᑲᔪᖅᓰᔨᐅᒻᒪᑦ 

ᓄᓇᓕᕋᓛᖑᔪᓂᖅᓴᐅᔪᓂᒃ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᖃᓄᖅ ᖃᓂᒌᑦᑕᖅᑎᒋᔪᓂᒃ 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐊᖓᔪᖅᑲᐅᑎᖏᑦ 

ᐳᓛᕆᐊᓲᖑᕙᑦ ᑰᒑᕐᔪᒻᒧᑦ ᐊᒻᒪ ᑕᓗᕐᔪᐊᓄᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᒥᓂᔅᑕ 

ᑲᒪᔨᐅᔪᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ, ᒥᔅ 

ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᓐᓇ ᑭᐅᔪᓐᓇᓐᖏᑕᕋᓗᐊᕋ 

ᖃᓄᑎᒋ ᐳᓚᕋᔅᓯᒪᒻᒪᖔᑕ ᐃᓪᓗᓕᕆᔨᕐᔪᐊᒃᑯᓐᓂᒃ 

ᐃᖅᑲᓇᐃᔭᖅᑎᐅᔪᐃᑦ ᑕᕝᕙᓂ ᐃᖃᓗᓐᓃᑦᑐᑦ. 

ᓄᓇᓖᑦ ᐊᑕᖏᖅᑐᑎᑦ ᐃᓪᓗᓕᕆᔨᓂᖏᑦ 

ᐊᓪᓚᕝᕕᖃᐅᕐᖓᑕ ᐃᖅᑲᓇᐃᔭᖅᑎᖃᐅᖅᑐᑎᓪᓗ. 

ᑕᐃᒃᑯᐊ ᑕᐃᒫᔅᓴᐃᓐᓇᖅ 

ᐱᓕᕆᖃᑕᐅᖃᑦᑕᕐᖓᑕ ᐃᓱᒫᓘᑎᐅᔪᓂᒃ ᓄᓇᓕᒻᒥ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ 

ᑭᖑᓪᓕᖅᐹᕆᓕᕐᓗᒍᓗ ᐃᓚᒋᐊᕈᑎ ᐊᐱᖅᑯᑎᖕᓄᑦ, 

ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. 

(ᑐᓵᔨᑎᒎᓕᖅᑐᖅ) ᑐᑭᓯᔪᖓᐃᓛᒃ 

ᐊᐅᓪᓚᖃᑦᑕᐃᓐᓇᕈᓐᓇᐸᓐᖏᒻᒪᑕ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᖃᓄ ᖃᓂᒌᑦᑕᖅᑎᒋᔪᓂᒃ 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐅᖄᓚᐅᑎᒃᑯᑦ 

ᑲᑎᒪᖃᑎᖃᖅᐸᒻᒪᖔᑕ ᓂᕈᐊᖅᑕᐅᓯᒪᔪᓂᒃ 

ᓄᓇᕗᒻᒥ ᐃᓪᓗᓕᕆᔨᒃᑯᓐᓂᒃ ᑲᑎᒪᔨᐅᔪᓂᒃ 

ᐅᖃᐅᓯᖃᖅᑐᑎᒃ ᐃᓱᒫᓗᒋᔭᖏᓐᓂᒃ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᑲᒪᔨᐅᓪᓗᓂ 

ᓄᓇᕗᒻᒧᑦ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊ ᐊᓪᓚᕕᒻᒥᐅᑕᐃᓪᓕ 

ᖃᐅᔨᒪᔭᒃᑲ ᓄᓇᓕᓐᓂ ᖃᐅᔨᒋᐊᖃᑦᑕᖅᑐᐃᑦ 

ᐃᓱᒫᓘᑎᑕᖃᓕᕋᐃᒻᒪᓪᓗ 

ᖃᐅᔨᒃᑲᖅᑕᐅᖃᑦᑕᖅᑐᑎᒃ. ᐊᒻᒪᓗ ᑕᐃᓐᓇ 

ᐅᖃᐅᓯᕆᔪᒻᒥᔭᕋ ᐊᕐᕌᓂ ᓄᓇᓕᓐᓃᓐᖔᖅᓯᒪᔪᓂᒃ 

ᓴᓇᔨᓂᑦ ᐊᖓᔪᖅᑳᖏᑦ ᑲᑎᒪᑎᑕᐅᑦᑕᔪᒋᕗᑦ 

ᐊᑕᐅᑦᑎᒃᑯᑦ ᑕᒫᓂ. ᐊᒻᒪᓗ ᐊᓪᓚᑦᑎᐅᔪᐃᑦ 

ᓄᓇᓕᓐᓃᓐᖔᖅᓯᒪᔪᐃᑦ ᑎᑭᑎᑕᐅᓚᐅᖅᓯᒪᒻᒥᔪᐃᑦ 

ᑲᑎᒪᓂᖃᖅᑎᑕᐅᓪᓗᑎᒃ ᑕᒪᒃᑯᓂᖓ 

ᐃᓱᒫᓘᑎᐅᖃᑦᑕᖅᑐᓂᒃ ᐋᖅᑭᒋᐊᕈᑎᔅᓴᓂᒃ 

ᖃᓄᖅᑑᖃᑎᒌᑦᑐᑎᒃ ᑕᕝᕙᓐᖓᑦ ᐊᓪᓚᕝᕕᐅᔪᐃᑦ 

ᐱᓕᕆᖃᑎᖃᖃᑦᑕᖅᑐᐃᑦ ᑲᑎᒪᓂᒃᑯᓪᓗ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ 

ᐃᖃᓗᐃᑦ−ᒪᓂᕋᔭᖕᒧᑦ, ᒥᔅᑕ ᓚᐃᑦᓯᑑᓐ. 

 

ᐊᐱᖅᑯᑦ 1276 - 5(2): ᑲᐱᔭᐅᓂᕐᒧᑦ 

ᐱᓕᕆᐊᖑᔪᑦ ᐃᖃᓗᓐᓂ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒃᑲᓕ ᑐᕌᖓᓐᖑᓱᑦᑐᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓄᑦ 

ᑲᐱᔭᐅᖃᑦᑕᖅᑐᓂᒃ ᐱᔾᔪᑎᖃᕐᓗᖓ.  

 

ᐱᒋᐊᓚᐅᓐᖏᓂᒃᓂ ᒥᓂᔅᑕ 

ᐋᓐᓂᖃᕐᓇᓐᖏᑦᑐᓕᕆᓂᕐᒧᑦ ᖁᔭᓐᓇᒦᖅᑳᕈᒪᔭᕋ 

ᑐᓴᖅᑎᑦᑎᕋᑖᓚᐅᕐᖓᑦ ᐃᖃᓗᓐᓂ 

ᑲᐱᓯᖃᑦᑕᕐᓂᐅᓂᐊᖅᑐᐃᑦ 

ᐊᒥᓱᕈᕆᐊᖅᑕᐅᓯᒪᓕᕐᖓᑕ ᐃᓐᓇᓕᒫᑦ, 

ᐃᓐᓇᕈᖅᓯᒪᔪᓕᒫᑦ ᑲᐱᔭᐅᒍᓐᓇᓕᕐᖓᑕ. 

ᑕᐃᒃᑯᐊ ᖁᔭᒋᔭᐅᓯᒪᓪᓚᕆᒻᒪᑕᐃᓛᒃ 

ᑲᐱᓯᖃᑦᑕᖅᑐᐃᑦ 

ᐊᐅᓚᑦᑎᐊᖅᑐᕕᔾᔪᐊᕌᓘᓪᓗᑎᒡᒎᖅ 

ᑲᐱᓯᖃᑦᑕᕐᖓᑕ.  

 

ᑲᐱᔭᐅᒋᐊᔅᓴᖅ ᐃᓱᒫᓗᓐᓂᖅ ᑕᕝᕙ 

ᓵᓐᖓᔭᐅᖃᑦᑕᖅᓯᒪᔪᖅ ᓄᓇᓕᓕᒫᓂᒃ 

ᒐᕙᒪᑦᑎᓄᓪᓗ. ᐃᖃᓗᒻᒥᐅᓪᓕ ᑕᐃᒪ 

ᐃᓚᐅᕕᒋᓛᓕᕋᒃᑭᑦ ᐃᓂᔅᓴᑖᖅᓯᒪᓕᕋᒪ 

ᓯᕗᓪᓕᖅᐹᒥᒃ ᑲᐱᔭᐅᒍᓐᓇᓛᕐᓗᖓ ᒫᑦᓯ 25-

ᖑᓕᖅᑲᑦ. 

 

>>ᐸᑦᑕᑐᖅᑐᑦ 

  

ᐅᖃᖅᑏ, ᓯᕗᓪᓕᖅᐹᖅ ᐊᐱᖅᑯᑎᒐᓕ ᒥᓂᔅᑕᒧᑦ, 

ᒥᓂᔅᑕ ᖃᐃᑦᑎᒍᓐᓇᕋᔭᖅᑳ ᓇᓗᓇᐃᖅᓯᒍᓐᓇᕋᔭᖅᑳ 

ᖃᓄᐃᓕᖓᓕᕐᒪᖔᑕ ᓄᓇᓕᓐᓂ 

ᑲᐱᓯᖃᑦᑕᕐᓂᐅᔪᐃᑦ ᐃᖃᓗᓐᓂ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᒋᔭᕋ ᐄ, ᖁᔭᓕᓂᕋᕐᖓᑦ 

ᐊᒃᓱᕈᖅᑐᐊᓗᓐᓂᒃ ᐃᖅᑲᓇᐃᔭᖃᑦᑕᖅᑐᓄᑦ 

ᑲᐱᓯᖃᑦᑕᖅᑎᐅᔪᓄᑦ.  

 

ᐅᖃᖅᑏ, ᑖᒃᑯᐊ ᐅᖁᒪᐃᓐᓂᓂᐊᖅᑎᒃᑯᑦ 

ᐃᖃᓗᓐᓂ ᐱᔭᒃᓴᓕᕐᔪᐊᕌᓘᓯᒪᔪᐃᑦ 

ᑲᐱᓯᖃᑦᑕᖅᓯᒪᔪᐃᑦ ᒫᑦᓯ 11−ᒥᓂᑦ. ᒫᑦᓯ 11−ᒥ 

ᐱᒋᐊᓚᐅᖅᓯᒪᒻᒪᑕ 2000−ᖑᓗᐊᖅᑐᓂᒃ ᒫᑦᓯ 

11−ᒥ ᑲᐱᓯᓯᒪᓕᔪᔪᐃᑦ. 

ᑕᐃᒪᓐᖓᓂᑦ ᐅᓪᓗᒥᒧᑦ ᐅᓪᓗᑦ 

ᐊᒥᓱᑲᓪᓚᐅᓯᒪᓕᕐᒥᒻᒪᑕ 

ᐊᒥᓲᓂᖅᓵᓘᔪᑦᓴᐅᓕᕐᒥᔪᐃᑦ. ᐅᖄᓚᐅᑦ 

ᓄᖅᑲᔪᐃᑦᑑᓪᓗᓂ ᓱᓕ ᓄᖅᑲᓚᐅᓐᖏᑦᑐᕉᖅ 

ᐅᖄᓚᐅᑦ.  

 

ᑭᐅᔭᐅᑦᑕᐅᑎᒋᓐᖏᒃᑯᕕᑦ ᐆᑦᑐᑲᓐᓂᖃᑦᑕᕆᑦᓯ 

1000−ᖑᓗᐊᖅᑕᐃᑦ ᐊᐃᑉᐹᓂᒃ ᑲᐱᔭᐅᓯᒪᓕᖅᑐᐃᑦ 

ᐊᐅᓚᑦᑎᐊᖅᑐᐊᓗᒃ ᐅᖃᖅᑏ. ᐊᒻᒪᓗ 

ᑲᔪᓐᖏᖅᓴᖃᒃᑲ ᕿᓄᐃᓵᑦᑎᐊᖃᑦᑕᖁᓪᓗᒋᑦ 

ᕿᓄᐃᓵᑦᑎᐊᖃᖅᓯᒪᔪᐊᓘᒐᓗᐊᓂᓛᒃ. ᖁᔭᓐᓇᒦᒃ, 

ᐅᖃᖅᑎ.  

 

>>ᐸᑦᑕᑐᖅᑐᑦ 

  

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, 

ᒥᔅᑕ ᓚᐃᑦᓯᑑᓐᓄ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑕ ᖁᔭᓐᓇᒦᕈᒪᔭᕋ ᖃᓄᐃᓕᖓᓕᕐᒪᖔᑕ 

ᓇᓗᓇᐃᖅᓯᒻᒪᑦ ᖁᕕᐊᓇᓪᓚᕆᑉᐳᖅ ᑖᓐᓇ. 

ᑲᐱᓯᖃᑦᑕᕐᓂᕆᓛᖅ ᐊᒥᓱᐊᓗᓐᓄᑦ 

ᐅᐸᑦᑕᐅᖃᑦᑕᕐᖓᑦ.  

 

ᑕᒪᒃᑯᐊ ᐄᔭᒐᓂᒃ ᖃᐅᔨᓴᕐᓃᑦ ᒪᑑᓇᒥᒃ ᑲᐴᑎᒥᒃ 

ᓇᓗᓇᐃᖅᓯᓯᒪᔪᖅ ᑕᓐᓇ 

ᓄᖅᑲᖓᑎᑦᑎᒍᓐᓇᑦᑎᐊᖅᑐᐊᓗᒻᒪᒡᒎᖅ 

ᓄᕙᓐᓇᐊᕐᔪᐊᕐᒥᒃ.  

 

ᑕᒪᒃᑯᐊ ᐃᓄᑑᕕᐅᖃᑦᑕᖅᑐᐃᑦ 

$14,000−ᕌᖃᑦᑕᖅᑐᖅ ᐊᑕᐅᓯᖅ ᐃᓄᒃ 

ᐃᓄᑑᕕᒻᒦᑦᑐᓂᒃ. ᐊᒻᒪ ᑲᑎᑦᑐᒋᑦ 

ᑕᐃᒪᓐᓇᐅᓯᒪᑦᑕᖅᑯᑦ.  

 

ᖃᓄᖅ ᐊᑯᓂ ᐃᓄᑑᒋᐊᖃᓪᓚᕆᓐᓂᖅ 

ᐃᓅᑐᑲᐃᓐᓇᕆᐊᖃᓪᓚᕆᓐᓂᖅ ᑲᔪᓯᓂᐊᖅᑲ? 

ᑲᐱᔭᐅᖃᑦᑕᖅᓯᒪᔫᒐᓗᐊᑦᑕᐅᖅ 

ᐃᓄᑑᖏᓐᓇᕆᐊᖃᖃᑦᑕᕐᓂᐊᖅᑳᑦ? ᖁᔭᓐᓇᒦᒃ.  

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐱᐅᕗᕐᖏᓛᖅ 

ᖃᐅᔨᒪᒋᐊᑦᓴᖅ ᐊᒥᓲᓂᖅᓴᐃᑦ ᓄᓇᕗᒻᒥ 

ᑲᐱᔭᐅᕙᓪᓕᐊᑐᐃᓐᓇᕐᖓᑕ ᓱᒃᑲᓕᓂᖅᓴᒻᒪᕆᒻᒥᒃ 

ᑲᓇᑕᒥᐅᑕᐅᖃᑎᑦᑎᓐᓂᒃ.  

 

ᑕᐃᒪ ᓯᕗᓂᑦᑎᐊᑎᓐᓂ ᓯᕗᓂᑦᑎᓐᓃᓛᒃ 

ᓄᓇᓕᓕᒫᑦ ᑲᐱᔭᐅᓯᒪᓕᖅᑲᑕ ᑲᐱᔭᐅᔪᒪᐃᑦ 

ᑲᐱᔭᐅᓯᒪᓕᖅᑲᑕ ᓄᓇᕗᒻᒥ. ᑕᐃᑲᓂ ᑭᓯᐊᓂ 

ᐅᖃᖅᑏ, ᑕᐃᒃᑯᐊ ᓄᕙᓐᓇᕐᔪᐊᓕᕆᔩᑦ 

ᐋᓐᓂᐊᖃᕐᓇᖏᑦᑐᓕᕆᔨᒻᒪᕆᓪᓗ 

ᕿᒥᕐᕈᒋᐊᓕᕋᔭᖅᑐᐃᑦ ᓱᒍᓐᓇᓕᕐᒪᖔᑦᑕ. ᑕᒪᒃᑯᐊ 

ᐃᓄᑐᐊᒃᑯᕕᑦ 

ᐊᑐᖃᑦᑕᕈᓐᓃᖅᑕᐅᑦᑎᐊᒻᒪᕆᓐᖏᓪᓗᑎᒃ. 

ᐊᔾᔨᒌᓐᖏᑦᑐᕈᓘᔭᕐᓂᒃ ᕿᒥᕐᕈᐊᕋᕈᓐᓇᓛᖅᑐᒍᑦ 

ᑕᐃᑲᓂ. ᑭᒃᑯᓕᒫᑦ ᓄᓇᕗᒻᒥ ᑲᐱᔭᐅᔪᒪᔪᐃᑦ 

ᑲᐱᔭᐅᓯᒪᓕᖅᑲᑕ, ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᐃᑉᐹ ᐊᒻᒪᓗ 

ᑭᖑᓪᓕᖅᐹᖅ ᐊᐱᖅᑯᑏᑦ, ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑕ ᖁᔭᓐᓇᒦᒃᑲᓐᓂᕈᒪᕙᕋ. ᓇᓗᓇᐃᖅᑐᐃᒻᒪᑦ. 

ᒥᓂᔅᑑᓪᓗᓃᓛᒃ ᐅᖃᖃᑦᑕᖅᓯᒪᒻᒪᑦ 

ᑕᐃᒪᐃᒍᓱᓐᓂᐊᕐᖓᑕ ᓄᓇᕗᒻᒥᐅᑕᐃᑦ 75%−ᖏᑦ 

ᑲᐱᔭᐅᒍᓐᓇᖅᑕᖅᑲᑕ ᐄ,ᑉᐳᕉᓪ ᓄᓐᖑᐊᓂ.  

 

ᑭᖑᓪᓕᖅ ᐊᐱᖅᑯᑎᒐ ᐅᖃᖅᑏ, ᒥᓂᔅᑕ ᑲᒪᔨᐅᔪᖅ 

ᐃᓪᓗᓕᕆᔨᕐᔪᐊᒃᑯᓐᓄᑦ. ᒥᓂᔅᑕᐅᓪᓗᓂ ᐅᖃᔪᒻᒪᑦ 

ᒫᑦᓯ 11−ᖑᑎᓪᓗᒍ ᒫᓐᓇᕈᓗᒃ. ᓴᓇᔭᐅᓂᖓᓂᒃ 

ᓴᓇᔭᐅᓛᕐᓂᖓᓂᒃ 

ᒫᓐᓇ ᐊᐅᔭᖅ ᒥᓂᔅᑕᓗ ᐅᖃᓚᐅᕐᖓᑦ ᓴᓇᔨᓕᒫᑦ 

ᓴᓇᔭᖅᑐᖅᑐᓕᒫᑦ ᐃᓄᑑᕕᒃᑰᕆᐊᖃᓚᕐᖓᑕ ᓱᓕ 

ᐅᓪᓗᓂᒃ 14−ᓂᒃ, 7−ᓂᒃ ᐃᓄᑐᐊᒃᑯᕕᐅᔪᓂ 

ᑕᐃᒪᐃᒋᐊᖃᖅᑎᑕᐅᒻᒪᑕ 

ᐋᓐᓂᐊᖃᕐᓇᖏᑦᑐᓕᕆᔨᒻᒪᕆᒻᒧᑦ.  

 

ᐅᖃᖅᑏ, ᑲᓇᑕᐅᑉ ᐊᖓᔪᖅᑳᒻᒪᕆᖓ ᐅᖃᖅᓯᒪᔪᖅ 

ᑕᒪᓐᓇ ᑲᐱᓯᖃᑦᑕᕐᓂᐅᔪᖅ 

ᐱᔭᕇᓛᖅᐸᓪᓚᐃᒻᒪᒡᒎᖅ ᓯᑦᑕᕝᕙᒥ, ᑖᓐᓇᓗ 

ᑲᓇᑕᒥ ᐊᖏᔪᖅᑳᕐᒧᐊᕗᑦ ᓇᓗᓇᐃᖅᓯᒪᓪᓗᓂ 

16.5 ᒥᓕᐊᓐ ᑲᓇᑕᒥᐅᑕᐃᑦ 

ᑲᐱᔭᐅᓯᒪᑦᑎᐊᓕᕈᓐᓇᓛᕐᖓᑕ ᑲᓇᑕᐅᑉ 

ᐅᓪᓗᖓᓂ.  

 

ᒥᓂᔅᑕᓕ ᐊᐱᕆᕙᕋ ᑕᐃᒪᓕ 

ᓴᓇᔭᐅᓂᕆᒐᔭᖅᑕᖓᑕ ᓴᓇᔩᑦ ᑕᐃᒪ 

$28,000−ᕌᖃᑦᑕᓛᕐᖓᑦ ᐊᑕᐅᓯᖅ ᓴᓇᕕᒃ ᓴᓇᔨ 

ᒥᓕᐊᒐᓛᓗᕌᓛᖅᑐᓂᓗ ᐊᑭᓕᒫᖓ. 

ᐋᓐᓂᐊᖃᕐᓇᖏᑦᑐᓕᕆᔨᒻᒪᕆᖑᓇ ᑲᐱᔭᐅᓯᒪᔪᓂᒃ 

ᑭᓯᐊᓂ ᑲᐱᔭᐅᓯᒪᔫᒐᓗᐊᑦ ᑲᐱᔭᐅᓯᒪᒐᓗᐊᖅᑲᑕ 

ᓴᓇᔩᑦ ᐃᓄᑐᐊᒃᑯᕕᒻᒦᒋᐊᖃᕋᔭᕆᕙᑦᑕᐅᖅ? 

ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᒃᑯᐊ 

ᐃᓄᑐᐊᒃᑯᕕᑦ ᐊᑕᑲᐃᓐᓇᕐᓂᐊᖅᑐᐃᑦ ᐊᑯᓂᑲᓪᓚᒃ. 

ᑕᐃᒃᑯᐊ ᓴᓇᔩᑦ ᑲᐱᔭᐅᑦᓯᒪᑦᑎᐊᖅᑲᑕ ᐃᓛᒃ 

ᑲᐱᔭᐅᓯᒪᑦᑎᐊᖁᓈᓛᖅᑑᒐᓗᐊᓂᓛᒃ ᑖᒃᑯᐊ 

ᐱᒋᐊᓕᑕᐃᓐᓇᕐᖓᑕ 85−ᓂᒃ ᐊᕐᕌᒍᓖᑦ ᐊᒻᒪ 

ᐅᖓᑖᓄᑦ ᑕᐅᓇᓂ. ᑕᐃᒪᓕ 

ᑲᐱᔭᐅᓯᒪᑳᓪᓚᓂᖅᑲᑕ ᑕᐃᑲᓂ, ᐅᖃᖅᑏ, 

ᐋᓐᓂᐊᖃᕐᓇᖏᑦᑐᓕᕆᔨᒻᒪᕆᒃ ᑕᐃᓐᓇ 

ᓄᕙᓐᓇᕐᔪᐊᓕᕆᔩᓪᓗ ᕿᒥᕐᕈᒋᐊᖃᕋᔭᖅᑐᐃᑦ ᖃᖓ 

ᑕᐃᒪᐃᑦᑐᓂᒃ ᑎᑭᑦᑐᖃᕈᓐᓇᖅᓯᖃᑦᑕᓛᕐᒪᖔᖅ. 

ᒫᓐᓇᓕ ᐊᖏᑦᑕᐅᑎᒋᒐᔭᓐᖏᑦᑐᐃᑦ. 

ᐊᔾᔨᒌᓐᖏᑦᑐᕈᓘᔮᓗᓐᓂᒃ ᕿᒥᕐᕈᖅᑳᕆᐊᖃᕋᔭᕐᖓᑕ.  

ᑲᐱᔭᐅᓯᒪᒻᒪᖔᑕᓗ ᐊᒻᒪᑦᑕᐅᖅ 

ᐊᓯᔾᔨᖅᑕᖅᑐᐊᓘᓕᕆᓪᓗᓂ ᖁᐱᕐᕈᖅ ᑕᐃᓐᓇ 

ᓄᕙᓐᓇᕐᔪᐊᖅ. ᖃᐅᔨᒪᑦᑎᐊᓂᖅᓴᐅᓛᖅᑐᒍᑦ 

ᐊᐅᔭᖅ ᐊᐅᔭᕈᕐᓂᐅᓴᓕᖅᑲᑦ. ᑕᖅᑲᒃᑯᐊ 

ᑐᓴᐅᒪᑎᑕᐅᖏᓐᓇᖃᑦᑕᕐᓂᐊᖅᑐᐃᑦ ᖃᓄᖅ 

ᐱᕙᓪᓕᐊᓕᕐᒪᖔᑦᑕ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ 

ᓇᑦᓯᖅ.  

 

ᐊᐱᖅᑯᑦ 1277 - 5(2): ᐋᓐᓂᐊᕐᓂᕐᒧᑦ 

ᐃᑲᔫᑎᑦ ᑐᖁᓕᖅᑐᓄᑦ (ᓇᑦᓯᖅ) 

 

ᓇᑦᓯᖅ: ᖁᔭᓐᓇᒦᒃ ᐅᖃᖅᑏ. (ᑐᓵᔨᑎᒍᑦ) ᐅᖃᖅᑏ, 

ᐊᐱᖅᓱᕈᒪᔪᖓ ᓯᕗᓕᖅᑎᒋᔭᐅᔪᒧᑦ ᒐᕙᒪᒃᑯᓐᓄᑦ 

ᐊᖓᔪᖅᑳᖑᔪᒧᑦ ᐅᖃᖅᑎᐅᔪᒧᓪᓗ ᓄᓇᕗᒻᒥᐅᓄᑦ.  

 

ᐅᖃᖅᑏ, ᐱᓇᓱᐊᕈᓯᐅᓚᐅᖅᑐᒥ ᓂᓪᓕᐊᓚᐅᕋᒪ 

ᐊᑦᑕᓇᕐᓂᖓᓂᒃ ᐱᖁᔭᒃᓴᖅ C-7, ᑕᐃᒃᑯᐊ 

ᐋᓐᓂᐊᕕᒻᒥ ᐃᑲᔪᖅᑕᐅᖃᑦᑕᕈᓐᓇᐅᑏᑦ 

ᐃᓅᔪᓐᓃᕈᒪᔪᓄᑦ. ᐋᖅᑭᒋᐊᕆᓂᐅᓴᒻᒪᑕᒎᖅ 

ᐃᓚᓕᐅᔾᔨᓗᑎᒃ ᐃᓱᒪᒃᑯᑦ ᐋᓐᓂᐊᓕᓐᓂᒃ. ᐅᖃᖅᑏ, 

ᓄᓇᕗᒻᒥ ᐊᒥᓲᓂᖅᐹᖑᒻᒪᑕᒎᖅ ᐃᒻᒥᓃᖃᑦᑕᖅᑐᑦ 

ᐃᓱᒪᒥᒃ ᐋᓐᓂᐊᒥᒃ ᐱᔾᔪᑎᖃᖅᑐᑎᒃ.  

 

ᐅᖃᖅᑏ, (ᑐᓵᔨᑎᒎᕈᓐᓃᖅᑐᖅ) ᐊᐱᖅᑯᑎᒋᔪᒪᔭᕋ 

ᓯᕗᓕᖅᑏ ᑕᒪᑦᓱᒥᖓ 

ᐃᓱᒪᑦᓴᖅᓯᐅᕈᑎᖃᓚᐅᓐᖏᒻᒪᖔᑕ ᒐᕙᒪᒃᑯᖏᑦ 

ᑖᓐᓇ ᒐᕙᒪᑐᖃᒃᑯᑦ ᐱᖁᔭᒃᓴᖅ C-7 

ᐃᒻᒥᓃᖃᑦᑕᕐᓂᕐᒧᑦ ᐃᓚᒋᔭᐅᓕᖅᑎᑦᓯᓯᒪᒻᒪᑕ 

ᑕᒪᒃᑯᐊ ᑐᖁᑕᐅᖃᑦᑕᖅᓱᑎᒃ ᐃᓱᐊᖅᓴᐃᔨᒃᑯᓐᓄᑦ. 

ᐅᖃᖅᓯᒪᕙᖃᐃ ᒐᕙᒪᑐᖃᒃᑯᓐᓄᑦ ᑖᓐᓇ 

ᐅᓗᕆᐊᓇᖅᑑᓂᖓᓂᒃ 

ᓄᓇᕗᒻᒥᐅᑕᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓄᓇᕗᑦ 

ᓯᕗᓕᖅᑎᖓᑦ, ᒥᔅᑕ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ ᐅᖃᖅᑏ. ᐅᖃᖅᑏ, 

ᑖᓇ ᐅᖃᐅᓯᕆᔮ ᐊᔪᕐᓇᖏᑦᑐ’ᓈᖑᖏᖦᖢᓂᓗ. 

ᐊᒻᒪ ᑖᒃᑯᐊᑦ ᓂᕈᐊᕌᓂᓚᐅᒃ ᖃᐅᔨᒪᔭᒃᑯᑦ ᑖᒃᑯᐊ 

ᑲᓇᑕ ᒐᕙᒪᒃᑯᖏᑦ ᓂᕈᐊᕌᓂᓚᐅᖅᑐᑦ ᑖᒻᓇ 

ᐱᔾᔪᑎᒋᖦᖢᒍ. ᑕᐃᖕᓇ ᒐᕙᒪᑐᖃᒃᑯᓐᓂ 

ᒪᓕᒐᓕᐅᖅᑎᕗᑦ ᐅᖃᖃᑎᒋᕿᒪᓐᖏᑕᕋ ᑖᒻᓇ 

ᐱᔾᔪᑎᒋᖦᖢᒍ. ᒪ’ᓇ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᐹᒥᒃ ᐃᓚᒋᐊᕈᑏᑦ 

ᐊᐱᖅᑯᑎᖕᓄᑦ, ᒥᔅᑕ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ ᑕᐃᒪ 

ᓄᓇᕗᒻᒥᐅᑕᐃᑦ ᐃᓱᒪᒥᒍᑦ ᐋᓐᓂᐊᖃᑦᑕᕐᒪᑕ 

ᑕᐅᓄᖓᓗ ᖃᓪᓗᓈᑦ ᓄᓇᖓᓐᓄᑦ 

ᐊᐅᓪᓚᖅᑎᑕᐅᕙᒃᖢᑎᒃ, ᐃᓱᐊᖅᓴᖅᑕᐅᔭᖅᑐᖅᓱᑎᒃ. 

ᑖᓐᓇ ᐱᖁᔭᒃᓴᖅ C-7 ᐅᖃᖅᓯᒪᖕᒪᑦ ᑕᒪᒃᑯᐊᒎᖅ 

ᐃᓱᒪᖏᓐᓄᑦ ᐋᓐᓂᐊᖅᑐᐃᑦ 

ᐃᓚᒋᔭᐅᓕᖅᑎᓯᒪᖕᒪᔾᔪᒃ ᑖᒃᑯᐊ ᒐᕙᒪᑐᖃᒃᑯᑦ 

ᒐᕙᒪᒃᑯᑦ. ᐱᐅᓂᖅᓴᐅᓇᔭᖅᑐᖅ ᐃᓱᒪᐃᑦ 

ᐋᓐᓂᐊᓗᐊᕐᒪᑦ ᐃᓅᔪᓐᓃᑐᐃᓐᓇᕈᕕᑦ ᑕᒪᓐᓇ 

ᐅᒃᑯᐃᖅᑕᐅᓯᒪᓕᕐᒪᑦ, ᐅᓗᕆᐊᓇᖅᑑᓪᓗᓂᓗ.  

 

ᑕᐃᒪ ᓄᓇᕗᒻᒥᐅᑕᐃᑦ ᐊᒥᓱᐃᑦ ᑕᐅᓄᖓ 

ᐊᐅᓪᓚᖃᑦᑕᕐᒪᑕ, ᓂᑉᓕᖅᓯᒪᓐᖏᓐᓂᕋᖅᓱᓂᓗ 

ᒪᓕᒐᓕᐅᖅᑎᕐᔪᐊᑦᑎᓐᓄᑦ. ᐊᐅᑦᑖᖑᒐᓗᐊᖅ 

ᓂᐱᐅᒋᐊᖃᕋᓗᐊᕐᒪᑦ ᑕᒪᒃᑯᓄᖓ ᐃᓄᖕᓄᑦ 

ᐊᐅᓪᓚᖃᑦᑕᖅᑐᓄᑦ ᑕᐃᒪᐃᑦᑐᓕᕆᔨᖃᓐᖏᓐᓇᑦᑕ 

ᓄᓇᕗᒻᒥ. ᐅᖃᖅᑏ, ᐅᖃᕈᓐᓇᖅᐸᖃᐃ ᑖᒃᑯᓄᖓ 

ᒐᕙᒪᑐᖃᒃᑯᓐᓄᑦ ᑖᓐᓇ ᓄᓇᕗᒻᒧᑦ 

ᐅᓗᕆᐊᓇᓗᐊᕐᒪᑦ ᑭᖑᕙᕆᐊᖅᑎᒍᓐᓇᖅᐱᓯᐅᒃ 

ᑕᒫᓂ ᓄᓇᕗᒻᒥ ᐃᓱᒪᓕᕆᓂᕐᒧᑦ 

ᐊᐃᕝᕕᖃᓐᖏᓐᓇᑦᑕ ᓱᓕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓄᓇᕗᑦ 

ᓯᕗᓕᖅᑎᖓ ᒥᔅᑕ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ ᐅᖃᖅᑏ. ᐅᖃᖅᑏ, 

ᑖᓐᓇ ᒪᓕᒐᖅ ᐅᑭᐅᖅ ᖃᑉᓯᒃᑭᐊᖅ ᑖᒻᓇ 

ᐊᑐᓕᖅᑰᕐᒪᑦ ᑖᒻᓇ 

ᐊᓪᓚᓐᖑᓕᖅᑎᑕᐅᓕᕋᓗᐊᖅᖢᓂ.  

 

ᑕᐃᒃᑯᐊ ᐋᓐᓂᐊᓗᐊᖅᑐᑦ ᒐᕙᒪᒃᑯᑦ ᒐᕙᒪᑐᖃᒃᑯᑦ 

ᒪᓕᒐᐅᓕᐅᓚᐅᕐᒪᑕ ᑖᒃᑯᐊ ᐋᓐᓂᐊᓗᐊᖅᑐᑦ 

ᐃᑲᔪᖅᑕᐅᓗᑎᒃ ᐃᖢᐊᖅᓴᐃᔨᒧᑦ 

ᐃᓅᒍᐊᓐᖏᓕᖅᐸᑕ ᐊᖏᖅᑕᐅᒃᐸᑕ 

ᐃᑲᔪᖅᑕᐅᔫᓪᓗᐊᕐᒪᑕ.  

  

ᑖᒻᓇ ᐱᑐᐃᓐᓇᐅᓐᖏᖦᖢᓂ ᖃᐅᔨᒪᔪᖓ ᑖᒻᓇ 

ᐊᔪᕐᓇᖅᑐᕐᔪᐊᖅ ᑕᐃᑯᖓ ᐊᖏᖅᑕᐅᓂᓗᒡᓗᓂ. 

ᖃᐅᔨᒪᔭᒃᑯᑦ ᓄᓇᕗᑦ ᐃᓗᐊᓂ 

ᑕᐃᒃᑰᓈᖅᑐᖃᖅᓯᒪᓐᖏᖅᑰᖅᑐᖅ.  

 

ᑭᓯᐊᓂ ᑖᒻᓇ ᑭᐅᑦᓯᐊᕐᓂᖅ ᐊᔪᖅᑕᕋ ᑖᒻᓇ 

ᐊᐱᖅᑯᑖ. ᒪ’ᓇ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐊᒻᒪᓗ ᑭᖑᓪᓕᖅᐹᕆᓕᕐᓗᒍ 

ᐊᐱᖅᑯᑎᖕᓄᑦ, ᒥᔅᑕ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᓯᕗᓕᖅᑎ 

ᐅᖃᕋᑖᕐᒪᑦ ᐅᑭᐅᓄᒡᒎᖅ ᐊᒥᓱᓄᑦ ᑖᓐᓇ 

ᒪᓕᒐᓕᐅᖅᑐᖅ. ᓱᓕᓐᖏᑦᑐᖅ. ᒫᓐᓇᓵᑯᓗᒃ 

ᐊᓂᒍᖅᑎᑕᐅᓚᐅᖅᑐᖅ ᒐᕙᒪᑐᖃᒃᑯᓐᓂᒃ.  

 

ᐅᖃᖅᑏ, ᑐᑭᓯᓕᑦ ᐃᓄᐃᑦ. ᐅᖃᕋᔭᓐᖑᐊᕋᓗᐊᕐᒪᑦ 

ᐃᓄᖁᑎᕗᑦ ᐃᓱᒫᓗᓐᓇᕐᒧᑦ ᑎᑭᖃᑦᑕᕐᒪᑕ 

ᑕᒪᑦᓱᒥᖓ ᑕᑯᖁᓐᖏᓇᑦᑎᒍᑦ 

ᑐᖁᑕᐅᑐᐃᓐᓇᓕᖅᑎᓪᓗᒋᑦ ᐃᓄᖁᑎᕗᑦ.  

 

ᒐᕙᒪᑐᖃᒃᑯᑦ ᑕᐃᒪ ᒪᓕᒐᖃᓕᕌᖓᒥᒃ 

ᐊᐅᓚᑦᑎᓂᖅᓴᐅᓕᓲᖑᖕᒪᑕ 

ᓴᓐᖏᓂᖅᓴᐅᓕᓲᖑᖕᒪᑕ. 

ᓂᐱᐅᒐᔭᓐᖑᐊᕋᓗᐊᖅᖢᓂ ᐃᓄᖕᓄᑦ ᑕᒪᓐᓇ 

ᐃᓱᐊᓐᖏᒻᒪᑦ ᐅᕙᑦᑎᓐᓄᑦ 

ᐋᖅᑭᒋᐊᕆᐊᖃᕐᒪᓚᒐᔭᓐᖑᐊᓕᕋᓗᐊᖅᓱᓂ 

ᖃᓄᐃᓕᐅᕐᓂᒎᖅ ᐊᔪᖅᑑᓚᑐᐃᓐᓇᓕᕐᒥᔪᖅ. 

ᐅᖃᖅᑏ, ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓕᖅᑎ 

ᓄᓇᕗᒻᒧᑦ, ᒥᔅᑕ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ ᐅᖃᖅᑏ. ᐅᖃᖅᑏ, 

ᐅᖃᓐᖏᑦᑐᖓ ᑭᓯᐊᓂ ᑭᐅᔫᓪᓗᐊᖅᑕᕋ ᐄ, 

ᒫᓐᓇᖄ ᐊᓯᔾᔨᖅᑕᐅᔪᖅ ᑭᓯᐊᓂ ᑖᓐᓇ ᒪᓕᒐᖅ 

ᐊᑐᐃᓐᓇᖅᑐᖅ ᑖᓐᓇ ᐅᖃᐅᓯᕆᔮ.  

 

ᐊᓯᔾᔨᓵᖅᑐᖅ ᐄ, ᑖᒃᑯᐊ ᐃᓱᒪᒃᑯᑦ ᐃᓱᒫᓗᒃᑐᑦ. 

ᑭᕿᐊᓂ ᐱᑐᐃᓐᓇᐅᓐᖏᑦᑐᖅ, ᖃᐅᔨᒪᔪᖓ ᑖᒃᑯᐊ 

ᐃᓄᐃᑦ ᐋᓐᓂᐊᖅᑐᑦ ᑕᐃᑰᓇᕈᐊᖅᑐᑦ 

ᐊᖏᖅᑕᐅᒋᐊᖃᕋᔭᖅᑐᖅ. ᓄᓇᕗᒻᒥᐅᑕᖅ ᑖᓐᓇ 

ᖃᐃᓵᕐᒪᑦ.  

 

ᑖᓐᓇ ᐱᖁᔭᒃᓴᖅ C-7, ᖃᑉᓗᓈᑑᕐᓗᒍ. (ᑐᓵᔨᑎᒍᑦ) 

ᐅᓇ ᐱᖁᔭᒃᓴᖅ C-14 ᔫᓐ 17, 2016−ᒥ 

ᐊᖏᖅᑕᐅᓚᐅᖅᓯᒪᔪᖅ ᑖᓐᓇ ᐋᓐᓂᐊᓗᐊᖅᑐᓄᑦ.  

(ᑐᓵᔨᑎᒎᕈᓐᓃᖅᑐᖅ) ᐊᓯᔾᔨᕐᓂᓗᒻᒪᑦ ᑖᓐᓇ 

ᑭᑐᒥᐊᓄᑦ ᑲᓇᑕᒥᐅᓗᒃᑖᓄᑦ ᐊᒃᑐᐊᖓᔪᖅ ᐊᒻᒪ 

ᐃᓚᖏᑦ ᐊᖏ ᑖᓐᓇ ᒪᓕᒐᕐᒥᒃ ᐊᖏᖃᑎᖃᖅᑐᑦ 

ᐊᒥᓱᑦ ᐊᖏᖃᑎᖃᓐᖏᑦᑐᑦ.  

 

ᑖᓐᓇ ᒪᓕᒐᓕᐅᖅᑎ ᒐᕙᒪᑐᖃᒃᑯᑦ 

ᒪᓕᒐᓕᐅᖅᑎᕐᔪᐊᖏᓐᓄᑦ ᐅᖃᖃᑎᒋᓚᐅᕐᓂᐊᕐᒪᒍ 

ᑖᓐᓇ ᖃᓄᖅ ᐃᓱᒫ, ᖃᓄᖅ ᓂᕈᐊᖅᐸᒃᖢᒍ ᑭᓯᐊᓂ 

ᒫᓐᓇᐅᔪᖅ ᑖᓐᓇ ᐅᖃᐅᓯᒃᓴᒃᑲ ᐃᓱᓕᒃᑐᑦ. ᒪ’ᓇ 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, 

ᒥᔅᑕ ᓯᒪᐃᓚᒃ.  

 

ᐊᐱᖅᑯᑦ 1278 - 5(2): ᐋᓐᓂᖅᑕᒥᓂᕐᓄᑦ 

ᐃᑲᔫᑎᒃ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᐱᖅᑯᑎᒐ ᐃᖅᑲᖅᑐᐃᔪᓕᕆᓂᕐᒧᑦ 

ᑕᒪᒃᑯᐊ ᐱᔭᕗᑦ ᖃᓄᐃᑕᐅᕙᑦᑐᑦ ᐃᑲᔫᑎᐅᔪᓄᑦ.  

 

ᐅᖃᖅᑏ, ᒥᓂᔅᑕ ᖃᐅᔨᒪᒻᒪᑦ ᓄᓇᕗᒻᒥ 

ᖃᓄᐃᑕᒥᓂᐅᔪᑦ ᐱᕋᔭᑦᑐᓄᑦ ᓴᖅᑮᓯᒪᒻᒪᑕ 

ᑮᓇᐅᔭᓂᒃ ᐃᑲᔫᑎᔅᓴᒥᒃ ᐊᔾᔨᐅᖏᑦᓱᓂ ᑮᓇᐅᔭᑦ 

ᑖᒃᑯᐊ ᐊᑭᓖᔾᔪᑎᐅᓲᖑᔪᑦ ᐱᓂᕐᓗᑦᑕᒥᓃᑦ 

ᐱᓪᓗᒋᑦ. ᑕᒪᒃᑯᐊ ᓯᖁᒥᑦᓯᕙᑦᑐᑦ ᒪᓕᒐᕐᒥᒃ 

ᐊᑭᓖᑐᐃᓐᓇᕆᐊᖃᖅᑎᑕᐅᓲᖑᒻᒪᑕ. ᑖᒃᑯᐊᓗ 

ᑮᓇᐅᔭᐃᑦ ᐃᑲᔪᕈᑕᐅᓲᖑᔪᑦ ᓄᓇᓂ 

ᐱᓕᕆᐊᒃᓴᐅᔪᓂ ᐊᒻᒪᓗ ᐱᔨᑦᓯᕈᑎᐅᔪᓄᑦ 

ᖃᓄᐃᑕᐅᕙᑦᑐᓄᑦ ᐱᕋᔭᑦᑐᓄᑦ.  

 

ᐅᖃᖅᑏ, 2021-24−ᒥ ᐸᕐᓇᐅᑏᑦ ᑕᑯᑎᑦᓯᓯᒪᒻᒪᑕ 

ᕿᒥᕐᕈᔭᐅᓂᖏᑦ ᐃᑲᔫᑎᐅᕙᑦᑐᑦ ᐱᓂᕐᓗᑦᑕᐅᔪᓄᑦ 

ᐱᐊᓂᒃᑕᐅᓯᒪᓕᕐᒪᑦ. ᒥᓂᔅᑕ ᓇᓗᓇᐃᕆᔪᓐᓇᖅᐸ 

ᖃᓄᖅ ᕿᒥᕐᕈᓂᖃᖅᓯᒪᒻᒪᖔᑕ ᐊᒻᒪᓗ ᑭᓱ 

ᓴᖅᑭᑕᐅᔪᒫᖅᐸᑦ ᐃᓪᓗᒧᑦ? ᐅᖃᖅᑏ, ᖁᔭᓐᓇᒦᒃ.   

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᖅᑲᖅᑐᐃᔨᓕᕆᓂᕐᒧᑦ ᒥᓂᔅᑕ, ᒥᔅᑐ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᒡᓗ ᑖᒃᑯᐊ 

ᐱᓂᕐᓗᑦᑕᐅᕙᑦᑐᓐᓄᑦ ᐱᔨᑦᓯᕋᐅᑏᑦ 

ᐊᑑᑎᖃᑦᓯᐊᕐᒪᑕ ᓄᓇᕗᒻᒥ ᐊᔾᔨᒌᓐᖏᑦᑐᓂᒃ 

ᐱᔪᓂᒃ.  

 

ᑖᓐᓇ ᕿᒥᕐᕈᓂᕐᒧᑦ ᐱᓪᓗᒍ 

ᖃᐅᔨᒋᐊᕐᕕᒋᒋᐊᖃᕐᓂᐊᖅᑕᒃᑲ ᐱᓕᕆᔨᖃᑎᒃᑲ 

ᑭᓱᒥᒃ ᐃᓕᑉᐹᓪᓕᖅᓯᒪᒻᒪᖔᑕ ᕿᒥᕐᕈᓂᐅᔪᒥᒃ. 

ᑭᖑᕙᕆᐊᖅᓯᒪᔪᖃᕐᓂᔪᒻᒥᒻᒪᑦ ᐊᑐᓕᐅᖅᑕᐅᓂᖏᑕ 

ᐃᓚᖏᑦ ᐱᓕᕆᐊᒃᓴᐃᑦ. ᐅᖃᕋᑖᕐᒪᑦ ᒪᓕᒐᓕᐅᖅᑎ 

ᑖᓐᓇ ᒐᕙᒪᑐᖃᒃᑯᑦ ᑮᓇᐅᔭᖏᑎᒍᑦ 

ᑮᓇᐅᔭᖃᕐᕕᐅᖕᒪᑦ ᐊᖏᕈᑎᑖᓵᓚᐅᖅᖢᓂᓗ 

ᒫᓐᓇᒃᑯᑦ ᐊᑯᓐᓂᖃᑲᐃᓐᓇᖅᐸᓗᓚᐅᖅᐳᖅ. 

ᖃᐅᔨᒋᐊᕐᕕᒋᓂᐊᖅᐸᒃᑲ ᐱᓕᕆᔨᒃᑲ ᑭᑐ 

ᐃᖢᐊᓛᓂᑦ ᐱᔨᑦᓯᕋᐅᑎᐅᔪᓐᓇᖅᑐᓂᒃ 

ᐃᓕᖅᐹᓪᓕᖅᓯᒪᕕᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ 

ᐊᐱᖅᑯᑎᖕᓄᑦ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐊᒻᒪ 

ᒥᓂᔅᑕ ᑭᐅᔾᔪᑎᓄᑦ ᓄᑖᒥᒃ ᐊᖏᕈᑎᒧᑦ 

ᓂᕆᐅᑦᓯᐊᖅᐳᖓ ᓯᕗᓂᐊᓂᒃ ᐊᖏᕈᑎᐅᓯᒪᔪᖅ 

ᐱᐅᓂᖅᓴᐅᓪᓗᓂ.  

 

ᐅᖃᖅᑏ ᒫᓐᓇᓵᒃᑯᑦ ᓵᖓᓄᐊᖅᑕᐅᓚᐅᖅᑐᖅ ᑖᓐᓇ 

ᐱᓂᕐᓗᒃᑕᐅᕙᒃᑐᓄᑦ ᐅᓂᒃᑳᓕᐊᖑᓯᒪᔪᖅ 2016-17 

ᐊᕐᕌᒍᖓᓂ ᐅᓂᒃᑳᑦ ᐅᖃᖅᓯᒪᖕᒪᑕ 

ᑮᓇᐅᔭᓕᐅᕐᓂᖃᓚᐅᖏᑦᑐᖅ ᐊᑭᓖᔾᔪᑎᐅᕙᒃᑐᓂᒃ 

ᐊᕐᕌᒍᖓᓂ ᑕᒪᒃᑯᓄᖓ ᐱᓂᕐᓗᒃᑕᐅᕙᒃᑐᑦ 

ᐱᓪᓗᒋᑦ. ᑖᒃᑯᐊ ᓄᓇᕗᑦᒥ ᐊᑭᓖᔾᔪᑕᐅᕙᒃᑐᑦ 

ᐱᕋᔭᖕᓂᒃ ᓇᕝᕚᖅᑕᐅᖃᑦᑕᖅᓯᒪᔪᑦ ᐅᑭᐅᑦ 

ᐱᖓᓱᓂᒃ ᓄᐊᑕᐅᖃᑦᑕᖅᓯᒪᖕᒪᖔᑕ ᐊᐱᕆᕗᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.   

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᒪᓕᒐᓕᕆᓂᕐᒧᑦ ᒥᓂᔅᑕ, ᒥᔅᑕ Hᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑕᐃᒫᒃ ᐃᓗᓕᒃᑎᒋᔪᒥᒃ 

ᐱᓯᒪᑦᓯᖏᓐᓇᒪ, ᑭᓯᐊᓂ ᐅᖃᕈᓐᓇᖅᐳᖓ 2018-

19−ᒥᒃ $50,000. ᓄᐊᑕᐅᓯᒪᕗᑦ ᑕᒪᒃᑯᓇᓐᖓ 

ᐱᓂᕐᓗᒃᐸᒃᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᐊᐃᑉᐹ 

ᑭᖑᓪᓕᖅᐹᕐᓗ ᐃᓚᒋᐊᕈᑎ ᐊᐱᖅᑎᖕᓄᑦ, ᒥᔅᑕ 

ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪ 

ᖁᔭᓐᓇᒦᒃ ᒥᓂᔅᑕ. ᐅᖃᖅᑏ, ᑐᒡᓕᐊᓂᒃ ᕖᕝᕗᐊᕆ 

2021−ᒥᒃ ᐱᖃᓯᐅᑎᓯᒪᔪᖅ ᐱᕋᔭᒃᐸᒃᑐᓄᑦ 

ᑎᓕᓯᔾᔪᑎᐅᔪᑦ ᐅᖃᖅᑕᐅᓪᓗᓂ ᑖᒃᑯᐊ 

ᐊᑭᓖᑎᑦᓯᔪᐃᑦ ᐱᕋᔭᒃᐸᒃᑐᓂᒃ ᒐᕙᒪᑐᖃᒃᑯᑦ 

ᒪᓕᒐᖏᓐᓂᒃ ᑮᓇᐅᔭᐃᑦ ᓄᓇᕗᑦᒧᑦ ᑐᕌᖅᐸᖏᒻᒪᑕ. 

ᓱᒻᒪ ᑎᓕᓯᔾᔪᑕᐅᓚᐅᕐᒪᖔᑦ ᐅᓂᒃᑳᕈᓐᓇᖅᐸ 

ᒥᓂᔅᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᒪᓕᒐᓕᕆᓂᕐᒧᑦ ᒥᓂᔅᑕ, ᒥᔅᑕ Hᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐅᖃᖅᑏ, ᑕᐃᒪ ᕿᒥᕐᕈᓂᐅᑉ 

ᐃᓚᒋᓯᒪᓪᓗᓂᐅᒃ ᐅᖃᖃᑎᖃᐃᓐᓇᖅᖢᑕᓗ 

ᑕᒪᑐᒧᖓ ᒐᕙᒪᑐᖃᒃᑯᓐᓂᒃ ᐱᓕᕆᐊᖑᔪᒧᑦ. ᑖᓐᓇ 

ᐊᑕᐅᓯᓐᖑᖅᑎᑕᐅᕙᓪᓕᐊᓂᖓ ᐱᕙᓪᓕᐊᔭᐅᓂᖓ 

ᑕᐃᒪᐃᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᖁᕐᓗᖅᑑᕐᒧᑦ, ᒥᔅᑕ 

ᐲᑐᓴᓐ.  

 

 

 

 

 

 

ᐊᐱᖅᑯᑦ 1279 - 5(2): ᓄᓇᐅᑉ 

ᑭᓪᓕᖓᓃᑦᑐᓂᒃ ᑐᑦᑐᓕᕆᓂᖅ (ᐲᑐᓴᓐ) 

 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓛᒃᑯᑦ ᑕᒪᕐᒥᒃ. ᐊᖏᕐᕋᑦᑎᐊᖁᓇᖅᐳᓯ ᑕᒪᔅᓯ 

ᐱᓇᓱᐊᕈᓰᑦ ᖃᔅᓯ ᐊᓂᒍᖅᐸᑕ ᑕᑰᑎᓛᕆᕗᒍᑦ.  

 

ᐅᖃᖅᑏ, ᐊᐱᖅᑯᑎᒐ ᐊᕙᑎᓕᕆᓂᕐᒧᑦ ᑕᒪᒃᑯᐊ 

ᑐᒃᑐᓕᕆᓂᕐᒧᑦ ᐊᕕᒃᑐᖅᓯᒪᔪᑦ ᐊᓯᐊᓅᖅᐸᒃᑐᓄᑦ.  

 

ᐅᖃᐅᓯᐅᕋᑖᔪᒻᒥᒻᒪᑦ ᒪᓕᒐᓕᐅᕐᕕᖕᒥᑦ ᓄᓇᑦᓯᐊᖅ 

ᑖᓐᓇ  

 

ᐱᓪᓗᒍ.ᖃᐅᔨᓚᐅᖅᐳᖓ ᑖᒃᑯᐊ ᓄᓇᑦᓯᐊ 

ᒐᕙᒪᒃᑯᖏᑕ ᐊᕙᑎᓕᕆᓂᕐᒧᑦ ᒥᓂᔅᑕᖓ 

ᐅᖃᓚᐅᕐᒪᑦ ᑕᑯᔪᒪᓪᓗᓂ ᐅᕙᒍᑦ ᒥᓂᔅᑕᖏᓐᓂᒃ 

ᑕᒪᒃᑯᐊ ᐊᕕᒃᑐᖅᓯᒪᓂᐅᔪᑦ ᐅᖓᑕᐅᔾᔨᕙᒃᑐᑦ.  

 

ᒥᓂᔅᑕ ᑐᓴᖅᑎᑦᑎᔪᓐᓇᖅᐸ ᐃᒡᓗᒥᒃ 

ᖃᓄᐃᓕᕐᓂᖓᓂᑦᒃ ᑕᒪᓐᓇ ᓄᓇᕗᑦ 

ᑕᐅᑐᒃᑕᖓᒍᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ 

ᒥᓂᔅᑕ, ᒥᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐱᓕᕆᖃᑎᒋᕙᒃᑕᕗᑦ ᑖᒃᑯᐊ 

ᒥᓂᔅᑑᖃᑎᒋᔭᕗᑦ ᒪᒃᑯᓂᖓ ᖃᓕᕇᒃᑐᓂᒃ ᓄᓇᓂᒃ 

ᑐᒃᑐᐃᑦ ᐱᓪᓗᒋᑦ ᓄᓇᑦᓯᐊᕐᒥ ᑕᕝᕙᓂ. 

ᑲᑎᒪᖃᑎᒋᓛᕐᓂᐊᕐᓂᕋᓚᐅᕋᓗᐊᖅᖢᒍ ᓄᕙᕐᔪᐊᖅ 

ᐱᓪᓗᒍ ᑲᑎᑦᑐᓐᓇᓚᐅᖏᓐᓇᓐᓄᒃ. ᑖᒃᑯᐊ 

ᐅᖃᖃᑎᒌᑐᐃᓐᓇᖅᐸᒃᖢᑕᓕ ᓄᓇᑦᓯᐊᑉ 

ᐱᓕᕆᔨᖁᑎᖏᓐᓂᒃ ᑐᒃᑐᓂᒃ ᐃᒃᐱᒋᔭᖃᒻᒪᕆᒃᖢᑕ 

ᑐᒃᑐᐃᓪᓗ ᐃᓚᖏᑦ 

ᐊᓯᐊᓅᖅᐸᒃᑐᑦ ᐊᕕᒃᑐᖅᓯᒪᓂᐅᔪᓄᑦ 

ᖃᓄᐃᔾᔪᑎᖃᕐᕕᐅᖕᒥᖕᒪᑕ ᐱᓕᕆᐊᕆᕙᓪᓕᐊᕙᕗᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥᒃ 

ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅᑕ ᐲᑐᓴᓐ. 

 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓂᕆᐅᑦᑎᐊᖅᐳᖓ ᖃᓄᖅ ᓴᖅᑭᑦᑐᖃᓛᕐᒪᖔᑦ 

ᑲᑎᒪᖃᑎᒋᔭᓐᓂᒃ ᓴᓂᓕᑎᖕᓂᒃ.  

 

ᐅᖃᖅᑏ ᒥᓂᔅᑐ ᐊᐅᓚᔪᒃᓴᐅᖕᒪᑦ 

ᐊᒪᕈᖃᓗᐊᓕᕐᓂᖓ ᓄᓇᑦᑎᓐᓂ 

ᐃᓱᒫᓘᑕᐅᖃᑦᑕᖅᓯᒪᖕᒪᑦ ᐱᓗᐊᖅᑐᒥᒃ 

ᓇᓗᓇᐃᖅᑕᐅᓯᒪᓪᓗᓂ ᑕᒪᒃᑯᐊ ᓄᓇᕗᑦᒥ 

ᑲᔪᖏᖅᓴᖅᑕᐅᖁᓪᓗᒋᑦ ᐊᖑᓇᔪᖁᓪᓗᒋᑦ 

ᐊᒪᕈᕐᓂᒃ.  

 

ᒥᓂᔅᑕ ᐅᖃᕈᓐᓇᖅᐸ ᖃᓄᐃᓕᐅᓇᓱᒃᓯᒪᕕᓯ 

ᑕᒪᒃᑯᐊ ᐊᕕᒃᑐᖅᓯᒪᓂᐅᔪᐃᑦ ᐅᖓᑕᐅᔾᔨᕙᒃᑐᓄᑦ 

ᐊᒪᕈᐃᑦ ᐱᓪᓗᒋᑦ ᖃᓄᖅᑑᖅᓯᒪᖕᒪᖔᑕ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᕙᑎᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᓄᓇᑦᓯᐊᑦ ᒐᕙᒪᒃᑯᖏᑦ 

ᐱᓕᕆᖃᑎᒋᖃᑦᑕᖅᓯᒪᔭᕗᑦ ᐊᒪᕈᐃᑦ ᐱᓪᓗᒋᑦ 

ᓄᓇᑦᑎᓐᓂ ᑕᐅᕙᒃᑯᐊᓗ ᓄᓇᖓᓐᓂᒃ ᒪᑯᐊᓗ 

ᐊᒪᖅᑭᐊᖅᐸᒃᑐᑦ ᕿᑎᕐᒥᐅᑦ ᖁᕐᓗᖅᑐᒥᐅᖅᑲᐃ 

ᑕᐅᓄᖓ ᓄᓇᑦᑎᐊᒨᓲᖑᖕᒥᖕᒪᑕ ᐊᒻᒪᓗ ᑖᒃᑯᐊ 

ᐊᕙᑎᓕᕆᔨᒃᑯᑦ ᐃᓱᒪᓯᒪᖕᒪᑕ ᓄᖑᑉᐹᓪᓕᖅᓯᒪᒍᑎᒃ 

ᑕᐅᕙᓂ ᓄᓇᒥ ᑐᒃᑐᓄᑦ ᐃᑲᔫᑎᖃᕋᔭᕐᒪᑦ 

ᐱᓕᕆᖃᑎᒋᕙᓪᓕᐊᕙᕗᑦ.  

 

ᑕᕝᕗᖓᖃᐃ, ᐅᖃᖅᑏ, ᖃᐅᔨᒪᖕᒪᑦ 

ᒪᓕᒐᓕᐅᖅᑎᐅᔪᖅ ᓄᑖᒥᒃ ᓴᖅᑮᔪᒐᑦᑕ 

ᓄᓇᕗᑦᒥ ᐊᒪᖅᑭᐊᖅᐸᒃᑐᑦ ᑐᓂᓯᓲᖑᖕᒪᑕ 

ᑮᓇᐅᔭᖅᑖᓲᖑᓪᓗᑎᒃ ᐊᒪᕉᑉ ᐃᓚᖓᓂᒃ ᑐᓂᓯᒐᒥᒃ 

ᖃᐅᔨᓴᕈᑎᒃᓴᒥᒃ ᑐᓂᓯᒑᖓᑕ. ᑖᓐᓇ ᐊᒃᓱᐊᓗᒃ 

ᐃᖏᕐᕋᑦᑎᐊᖅᓯᒪᓪᓚᕆᒃᑐᕆᔭᕋ 

ᑲᔪᓰᓐᓇᕐᓂᐊᖅᖢᓂᓗ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ 

ᑭᖑᓪᓕᖅᐹᕐᓗ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ 

ᐲᑐᓴᓐ. 

 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐊᒻᒪ 

ᖁᔭᓐᓇᒦᖅᐸᕋ ᒥᓂᔅᑕ ᑭᐅᔾᔪᑎᖓᓐᓄᒃ.  ᐅᖃᖅᑏ 

ᑲᖏᖅᖠᓂᕐᒧᑦ ᐅᐊᖕᓇᒧᑦ ᐃᒡᓗᓕᒑᕐᔪᒧᓪᓗ 

ᒪᓕᒐᓕᐅᖅᑎ ᓂᓪᓕᐊᓚᐅᕐᒪᑦ ᐃᑉᐸᒃᓴᖅ ᒪᑯᓇᓐᖓ 

ᐃᒃᓯᖕᓇᖅᑕᐅᕙᒃᑐᑦ ᓂᖀᑦ ᐱᓪᓗᒋᑦ 

ᓄᖅᑲᖅᑎᑕᐅᔾᔫᒥᖁᓪᓗᒋᑦ ᐊᓯᖏᓪᓗ ᐱᐅᓯᐅᕙᒃᑐᑦ. 

ᒥᓂᔅᑕ ᐅᓂᒃᑳᕈᓐᓇᖅᐸ ᖃᓄᖅ ᐊᖏᑎᒋᔪᒥᒃ 

ᓇᓗᓇᐃᖅᑕᐅᓯᒪᖕᒪᖔᑦ ᓄᓇᑦᑎᓐᓂ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑕᒪᒃᑯᐊ 

ᐃᒃᓯᖕᓇᐃᑐᐃᓐᓇᖅᐸᒃᑐᑦ ᓂᕿᓂᒃ 

ᐅᖃᐅᓯᐅᖃᑦᑕᖅᓯᒪᖕᒪᑦ ᑕᕝᕙᓂ ᐃᒡᓗᒥᒃ. ᐅᖃᖅᑏ, 

ᒐᕙᒪᒃᑯᑦ ᐊᕙᑎᓕᕆᔨᒃᑯᑦ ᑕᒪᕐᒥᒃ 

ᐃᒃᓯᖕᓇᐃᑐᐃᓐᓇᖁᔨᖏᑦᓯᐊᕋᑦᑕ ᒪᓕᒐᕐᒥ 

ᓯᖁᒥᒃᓯᓪᓗᓂ ᐃᓄᐃᓪᓗ ᖃᐅᔨᒪᔭᑐᖃᖓᑦ 

ᐃᑲᔪᖅᑐᐃᓂᖃᖏᒻᒪᑦ ᑕᒪᑐᒥᖓ 

ᐃᒃᓯᖕᓇᐃᑐᐃᓐᓇᖅᐸᖕᓂᕐᒥᒃ.  

 

ᐅᖃᖅᑏ, ᓄᓇᕗᑦᒥᐅᑕᑦ ᐱᔭᕆᐊᖃᖅᑕᒥᓂᒃ 

ᐱᔭᕆᐊᖃᕐᒪᑕ ᐊᖑᓂᐊᖅᐸᒃᑕᒥᖕᓂᒃ. ᐅᖃᖅᑏ. 

ᖃᑯᑎᒃᑯᑦ ᐋᓐᓂᐊᔪᖃᖅᑐᒥᓂᐅᒑᖓᑦ ᑐᒃᑐᒥᒃ 

ᐃᒻᒫᒃ ᕿᒪᒃᑕᐅᑐᐃᓐᓇᓲᖑᕗᑦ ᐃᓚᓐᖓᖅᐸᒡᓗᒋᑦ 

ᖃᐅᔨᓴᒐᒃᓴᐅᓂᐊᕐᒪᑕ ᑐᓂᓗᒋᑦ ᐆᒪᔪᓕᕆᔨᒧᑦ. 

ᐋᓐᓂᐊᔪᒥᒃ ᑐᖂᑦᑎᔪᖃᕐᓂᖅᐸᑦ 

ᐃᒃᐱᒋᔭᕆᐊᖃᕐᒪᑕ. 



ᐊᐃᑉᐱᖅ, ᒫᑦᓯ 16, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓇᑐᓐᓇᕐᒥᒃ ᐃᒃᓯᖕᓇᐃᔪᖃᖅᐸᑦ ᑕᑯᔪᖃᖅᐸᑦ 

ᑲᔪᖏᖅᓴᖅᑕᕗᑦ ᐅᖃᖃᑦᑕᖁᓪᓗᒋᑦ 

ᐆᒪᔪᓕᕆᔨᒃᑯᓐᓄ ᐃᒃᓯᖕᓇᐃᔪᖃᕐᓂᖅᐸᑦ, 

ᖃᐅᔨᓴᖅᑕᐅᕙᖕᓂᐊᕐᒪᑕ ᐆᒪᔪᓕᕆᔨᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ 

ᖃᒪᓂᖅ. 

 

ᐊᐱᖅᑯᑦ 1280 - 5(2): ᐃᒥᐊᓗᒻᒧᑦ 

ᐃᓕᓐᓂᐊᖅᑎᑦᑎᓂᕐᒧᑦ ᑲᑎᒪᔨᕋᓛᑦ 

(ᖃᒪᓂᖅ) 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐊᐱᖅᑯᑎᒋᓂᐊᖅᑕᒃᑲ ᑖᒃᑯᐊ ᐃᒥᕐᓗᓕᕆᓂᕐᒧᑦ 

ᓱᕐᕋᖕᓇᖅᑐᓕᕆᓂᕐᒧᓪᓗ ᑎᒥᐅᔪᒧᑦ 

ᒥᓂᔅᑕᐅᕝᕕᒋᔭᖓᑦᑕ ᑎᒥᖁᑖᓄᑦ.  

 

ᑕᐃᒪ ᒥᓂᔅᑕᐅᔪᖅ ᐃᖅᑲᐅᒪᔪᒃᓴᐅᖕᒪᑦ 

ᐊᐱᖅᓱᓚᐅᖅᓯᒪᒐᒪ ᐅᑭᐊᒃᓵᖅ, ᑕᒪᒃᑯᐊ 

ᐃᒥᕐᓗᓕᕆᔨᒃᑯᑦ ᑲᑎᒪᔨᕋᓛᖏᑦ ᐱᔾᔪᑎᒋᓪᓗᒋᑦ 

ᐊᒻᒪ ᐅᐱᒋᔪᒪᑦᑎᐊᖅᑕᒃᑲ ᐅᖁᒪᐃᑦᑐᓕᕆᖃᑦᑕᕐᒪᑕ 

ᑖᒃᑯᐊ ᑲᑎᒪᓕᕌᖓᑕ ᑕᒪᒃᑯᓂᖓ 

ᐅᖃᐅᓯᕆᕋᑖᖅᑕᓐᓂᒃ ᐅᖃᐅᓯᖃᖅᖢᑎᒃ ᑕᐃᒪ 

ᒫᓐᓇᐅᔪᖅ.  

 

(ᑐᓵᔨᑎᒍᑦ) ᒫᓐᓇᐅᔪᖅ ᒥᓂᔅᑕ ᐅᖃᕈᓐᓇᖅᐸ 

ᐱᓕᕆᕝᕕᖓᑦ ᓄᑖᒥᒃ ᐃᓕᓴᐅᑎᓂᒃ 

ᐋᖅᑮᕙᓪᓕᐊᖕᒪᖔᑕ ᐃᒥᐊᓗᓕᕆᓂᕐᒧᑦ 

ᑲᑎᒪᔨᕋᓛᖏᓐᓄᑦ? ᒥᓂᔅᑕ ᑐᓴᖅᑎᑦᑎᔪᓐᓇᖅᐸ 

ᐃᒡᓗᒥ ᐅᓪᓗᒥ ᑕᒪᑐᒫ ᐱᓕᕆᐊᖑᔪᑉ 

ᑮᓇᐅᔭᖃᖅᑎᑦᑎᓂᕐᒥᒡᓗ ᐃᑲᔪᖅᑐᐃᓂᐅᔪᒥᒡᓗ 

ᐱᓕᕆᕝᕕᖓᑕ ᐊᑐᐃᓐᓇᖃᕐᕕᒋᕙᒃᑕᖏᓐᓂᒃ 

ᑲᑎᒪᔨᕋᓛᓄᑦ ᐃᒥᐊᓗᓕᕆᓂᕐᒧᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᑲᒪᔨᐅᔪᖅ ᐃᒥᐊᓗᓕᕆᓂᕐᒧᑦ 

ᓱᕐᕋᖕᓇᖅᑐᓕᕆᓂᕐᒧᓪᓗ, ᒥᔅᑕ Hᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᖁᕕᐊᒋᕙᕋ ᐊᐱᖅᑯᑎᖓᓄᑦ. 

ᑖᒃᑯᐊ ᑲᑎᒪᔨᕋᓛᑦ ᐃᒥᐊᓗᓕᕆᓂᕐᒧᑦ 

ᐊᐅᓚᓂᖃᖅᐸᖕᒪᑕ ᖁᔭᓕᔭᐅᓗᐊᖅᐸᖏᖦᖢᑎᒃ 

ᐃᓕᓐᓂᐊᖅᑎᑦᓯᔨᐅᓂᖏᓐᓂᒃ ᑕᐃᓂᐊᖅᖢᒋᑦ.  

 

ᐅᖃᖅᑏ, ᑐᓴᖅᐸᒃᑲᑦᑕ ᓄᕙᕐᔪᐊᕐᓇᖅ 19 

ᑭᖑᕙᐃᓯᓯᒪᖕᒪᑦ ᐊᒥᓱᓂᒃ 

ᐃᓕᓐᓂᐊᕐᓂᐅᔪᓐᓇᖅᓯᒪᔪᓂᒃ 

ᑲᑎᒪᓂᐅᔪᓐᓇᖅᓯᒪᔪᓂᒃ ᖃᓄᑐᐃᓐᓇᐸᓗᒃ 

ᐅᖃᖃᑎᒌᖕᓂᐅᖃᑦᑕᖅᓯᒪᔪᓂᒃ ᓯᓚᕐᔪᐊᓗᒃᑖᒥ. 

ᐅᖃᖅᑏ, ᐊᔾᔨᐅᓐᖏᑦᑑᓐᖏᓚᖅ  ᑕᒫᓂ. ᑕᐃᒪ 

ᑲᑎᒪᓪᓗᑕ ᐃᓕᓴᐃᔪᓐᓇᖏᒃᑯᑦᑕ ᖃᕆᑕᐅᔭᒃᑯᑦ 

ᐃᓱᒪᒃᓴᖅᓯᐅᖅᓯᒪᕗᒍᑦ. ᑐᓴᖅᑎᑦᑕᕆᐊᖃᓛᖅᐳᖓ 

ᒪᓕᒐᓕᐅᖅᑎᒧᑦ ᑕᒪᒃᑯᐊ ᐃᒥᐊᓗᓕᕆᓂᕐᒧᑦ 

ᑲᑎᒪᔨᕋᓛᑦ ᐱᔾᔪᑎᒋᓪᓗᒋᑦ ᐃᓕᓴᖅᑕᐅᕙᖕᓂᖏᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ 

ᐊᐱᖅᑯᑎᖕᓄᑦ, ᒥᔅᑕ ᖃᒪᓂᖅ. 

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒡᓗ ᒥᓂᔅᑕ ᑭᐅᔾᔪᑎᖓᓄᑦ. ᐅᖃᖅᑏ, 

ᒥᓂᔅᑕ ᐅᖃᓚᐅᖅᓯᒪᖕᒪᑦ ᑖᓐᓇ ᐱᓕᕆᕝᕕᖓᒎᖅ 

ᒫᓐᓇᐅᔪᖅ ᐱᒋᐊᖅᓯᒪᓕᕐᒪᑦ ᕿᒥᕐᕈᓂᕐᒥ ᓄᓇᕗᑦᒥ 

ᐃᒥᐊᓗᓕᕆᓂᕐᒧᑦ ᒪᓕᒐᕐᒥᒃ. ᒥᓂᔅᑕ 

ᑐᑭᓯᓇᖅᓯᑎᑦᑎᒋᐊᕈᓐᓇᖅᐹ ᖃᓄᖅ ᐃᒥᐊᓗᓕᕆᔩᑦ 

ᑲᑎᒪᔨᕋᓛᖏᑦ ᖃᐅᔨᒋᐊᕐᕕᐅᓂᐊᕐᒪᖔᑕ 

ᐱᓕᕆᖃᑕᐅᓂᐊᕐᒪᖔᑕᓗ ᕿᒥᕐᕈᓂᐅᑉ 

ᐊᑐᖅᐸᓪᓕᐊᓂᖓᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᑲᒪᒋᔭᖃᖅᑐᖅ ᐃᒥᐊᓗᓕᕆᓂᕐᒧᑦ 

ᓱᕐᕋᖕᓇᖅᑐᓕᕆᓂᕐᒧᓪᓗ, ᒥᔅᑕ Hᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᖁᔭᒋᑦᑎᐊᖅᑕᕋ ᑕᐃᒫᒃ 

ᐊᐱᖅᓱᕐᒪᑦ. ᐅᖃᖅᑏ ᑕᐃᒪᓕ ᒪᓕᒐᕐᒥ 

ᕿᒥᕐᕈᓕᕌᖓᑦᑕ ᐃᒥᐊᓗᓕᕆᓂᕐᒧᑦ ᓄᑖᒥᒃ, 

ᑭᒃᑯᓕᒫᓂᒃ ᑐᓴᕈᒪᔪᒍᑦ 

ᑕᖅᑳᓐᖓᑐᐃᓐᓇᐅᒐᓗᐊᖅᐸᑦ, ᑎᒥᐅᒐᓗᐊᖅᐸᑕᓗ 

ᐅᕝᕙᓘᓐᓃᑦ ᒐᕙᒪᐅᖃᑎᑦᑎᓐᓂᒃ.  

 

ᑖᒃᑯᐊ ᐃᒥᐊᓗᓕᕆᓂᕐᒧᑦ ᑲᑎᒪᔨᕋᓛᖏᑦ ᑕᐃᑲᓂ 

ᓄᓇᓕᖕᓃᒻᒪᑕ ᑲᒪᕙᒃᖢᑎᒃ ᐅᓪᓗᑕᒫᑦ 

ᐃᒥᐊᓗᓕᕆᓂᕐᒧᑦ. ᑕᐃᒪ 

ᐱᔭᕆᐊᖃᖅᑐᒻᒪᕆᐅᒐᔭᕐᒪᑦ ᕿᒥᕐᕈᔭᐅᓕᖅᐸᑦ 

ᐃᒥᐊᓗᓕᕆᓂᕐᒧᑦ ᒪᓕᒐᖅ. ᐊᔾᔨᒌᖏᑦᑐᓄᑦ 

ᐱᓕᕆᖃᑕᐅᓂᐊᖅᑐᓄᑦ ᑎᑎᕋᕐᓂᐊᖅᑐᒍᑦ 

ᑐᓴᕆᐊᕈᒪᓂᐊᖅᑐᒍᑦ ᑕᐃᒪᓕ ᐃᒃᓯᕙᐅᑕᕆᔭᐅᔪᑦ 

ᑲᔪᖏᖅᓴᒻᒪᕆᒃᐸᒃᑲ ᐅᖃᐅᓯᒃᓴᖃᕈᑎᒃ 

ᑕᐃᒪᐃᓕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪ 

ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, 

ᒥᔅᑕ ᖃᒪᓂᖅ.  

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒡᓗ ᒥᓂᔅᑕ. ᑭᖑᓪᓕᖅᐹᒥ ᑕᒪᓐᓇ 

ᐅᖃᐅᓯᕆᒐᒃᑯ ᒥᓂᔅᑕᒧᑦ ᐅᖃᕆᐊᓚᐅᕈᕕ ᑖᒃᑯᐊ 

ᐃᒥᐊᓗᓕᕆᔨᒃᑯᑦ ᑲᑎᒪᔨᕋᓛᖏᑦ 

ᐊᖏᒡᓕᒋᐊᖅᑕᐅᔭᕆᐊᖃᕐᒪᑕ ᐱᖃᓯᐅᔾᔨᓗᑎᒃ 

ᑲᒪᒋᔭᖃᕐᓂᕐᒥᒃ ᑐᓴᐅᒪᑎᑦᑎᓂᕐᒧᑦ ᑕᖅᑲᒃᑯᓄᖓ 

ᑎᒥᒧᑦ ᐅᓗᕆᐊᓇᕐᓂᖓᓄᑦ ᐊᒃᑐᐊᔪᓄᑦ 

ᓱᕐᕋᖕᓇᖅᑐᒧᑦ ᐊᑐᖅᑕᐅᓂᖓᓄᑦ. ᒥᓂᔅᑕ 

ᑐᑭᓯᓇᖅᓯᑎᒋᐊᕈᓐᓇᖅᐹ ᖃᓄᖅ ᑕᒪᓐᓇ 

ᑲᒪᒋᓯᒪᖕᒪᖔᒍ ᐅᖃᐅᔾᔨᒋᐊᕐᓂᐅᓛᖅᑐᖅ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᑲᒪᒋᔭᖃᖅᑐᖅ ᐃᒥᐊᓗᓕᕆᓂᕐᒧᑦ 

ᓱᕐᕋᖕᓇᖅᑐᓕᕆᓂᕐᒧᓪᓗ, ᒥᔅᑕ Hᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᒋᑦᑎᐊᖅᐸᕋ ᖃᐅᔨᔪᒪᓂᖓ 

ᑕᒪᑐᒥᖓ. ᖃᐅᔨᒪᔪᖓ ᐃᒥᐊᓗᓕᕆᓂᕐᒧᑦ 

ᑲᑎᒪᔨᕋᓛᖏᑦ ᐃᒃᐱᒍᓱᒃᓯᒪᖕᒪᑕ ᐃᓚᖓᒍᑦ ᐃᒻᒪᓇ 

ᐱᓕᕆᔾᔪᑎᒃᓴᖃᓐᖏᓗᐊᕐᒪᑕ 

ᐊᑐᐃᓐᓇᐅᔪᓐᓇᖅᑐᓂᒃ ᐱᓕᕆᔾᔪᑎᓂᒃ 

ᐃᓕᓐᓂᐊᖅᑎᑦᑎᓂᕐᒧᑦ ᐃᒥᐊᓗᒃ ᐊᑐᖅᑕᐅᓂᖓᓄᑦ. 

ᐅᖃᖅᑏ, ᐱᓕᕆᕝᕕᒃᐳᑦ ᐱᔭᕇᔭᖅᐸᓪᓕᐊᔪᑦ 

ᑐᓴᐅᒪᔾᔪᑎᒃᓴᓂᒃ ᑐᓂᐅᖅᑲᖅᑕᐅᓂᐊᖅᑐᓂᒃ 

ᐃᒥᐊᓗᓕᕆᓂᕐᒧᑦ ᑲᑎᒪᔨᕋᓛᓕᒫᓄᑦ ᓄᓇᕘᓕᒫᒧᑦ.  

 

ᐊᒻᒪᓗ ᐃᒪᓐᓇᒃᑲᓐᓂᐅᖕᒪᑦ ᑲᔪᖏᖅᓴᕋᓱᖕᒥᔭᒃᑲ 

ᐃᓚᐅᖁᓪᓗᒋᑦ. ᒫᓐᓇᕋᑖᖑᓚᐅᖅᑐᖅ ᒥᓂᔅᑕᐅᑉ 

ᑲᑎᒪᔨᖏᑦ ᑮᓇᐅᔭᓕᕆᓂᕐᒧᑦ ᑲᑎᒪᔨᖏᓐᓄᑦ 

ᐊᑭᑦᑐᕆᐊᖅᓯᓚᐅᕐᒪᑕ ᑲᑎᒪᔨᕋᓛᖑᔪᓄᑦ 

ᐃᒥᐊᓗᓕᕆᓂᕐᒧᑦ ᐃᒪᓐᓇ 

ᑮᓇᐅᔭᖅᑖᖅᑎᑕᐅᑦᑎᐊᖃᑦᑕᕐᓂᐊᕐᒪᑕ 

ᐃᑲᔪᕈᑎᖏᓐᓄᑦ ᓄᓇᓕᖕᒧᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ. 

ᒪᓕᒐᓕᐅᖅᑎ ᕋᒻᐴᑦ. 

 

ᐱᒋᐊᖅᑎᑕᖅ 112 - 5(2): ᐊᐱᖅᓱᕐᓇᐅᑉ 

ᐃᓚᔭᐅᓂᖓ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᐅᓪᓗᒥ ᐱᕕᖃᕐᕕᕗᑦ ᑲᒪᒋᑦᑎᐊᖅᑲᐅᓐᖏᓐᓇᑦᑎᒍᑦ, 

ᐅᖃᖅᑏ. ᐊᐱᕆᔪᓐᓇᖅᓯᔪᐃᓐᓇᐅᓐᖏᓐᓇᑦᑕ. 

ᒪᓕᓪᓗᒍ ᒪᓕᒐᖅ 39(7) ᐱᒋᐊᖅᑎᑦᑎᕗᖓ 

ᐊᐃᑉᐱᖅᑕᐅᓪᓗᖓ ᐅᖅᓱᖅᑑᕐᒧᑦ ᑖᒃᑯᐊ 

ᐊᐱᖅᓱᕈᓐᓇᕐᓃᑦ ᐅᐃᒍᔭᐅᖁᓪᓗᒍ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ (ᑐᓵᔨᑎᒍᑦ) ᐱᖁᔨᖔᕈᑦ 

ᓈᒻᒪᖕᒪᑦ. ᐊᐃᕙᔾᔪᑎᒃᓴᐅᓇᓂᓗ. ᓈᒻᒪᒃᓴᖅᑐᑦ? 

ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ ᐊᒻᒪᓗ 

ᐊᐱᖅᓱᕐᓂᖅ ᐊᐃᒍᒋᐊᖅᐳᖅ 30 ᒥᓂᑦᓯᒥᒃ.  

 

ᐃᖅᑲᐃᑎᒋᐊᑐᐃᓐᓇᕐᓗᒋᑦ ᒪᓕᒐᓕᐅᖅᑏᑦ 

ᐅᓪᓗᕈᒻᒥᑕᕐᓂᐊᖅᑐᒍᑦ ᑲᑎᒪᔾᔪᑎᔅᓴᖅ 19−ᒧᑦ 

ᑎᑭᐅᑎᒍᑦᑕ.  

 

(ᑐᓵᔨᑎᒎᖏᑦᑐᖅ) ᒪᓕᒐᓕᐅᖅᑎ ᐊᐱᖅᑯᑎᒃᓴᖏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ 

ᐅᐊᖕᓇᖓᓄᑦ−ᐃᒡᓗᓕᒑᕐᔪᖕᒧᓪᓗ.  

ᐊᐱᖅᑯᑦ 1281 - 5(2): ᐃᓄᓕᕆᔭᐅᔾᔪᑎᑦ 

ᐱᓐᖒᓯᐊᕈᑏᓪᓗ (ᖃᐃᕐᓂᖅ) 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ. ᓈᓚᐅᔭᖅᓱᖓ 

ᓯᕗᓕᖅᑎ ᐊᒻᒪ ᐊᐃᕕᓕᖕᒧᑦ ᐃᖅᑲᖅᓴᐃᖃᐅᒐᒪ 

ᐅᖃᕈᒪᑐᐃᓐᓇᖅᑐᖓ ᓄᓇᕗᑦ ᒐᕙᒪᒃᑯᑦ 

ᐊᔾᔨᖃᖏᒻᒪᑕ ᑲᓇᑕᐅᑉ ᒐᕙᒪᒃᑯᖏᓐᓂᒃ.  

 

ᑐᓐᖓᕝᕕᖃᕐᒪᑕ ᐃᓄᐃᑦ ᖃᐅᔨᒪᔭᑐᖃᖓᑦ ᐊᒻᒪ 

ᐃᓄᐃᑦ ᖃᐅᔨᒪᔭᑐᖃᖓᑦ ᑐᓴᐅᒪᓗᒃᑖᖅᑐᒍᑦ 

ᐃᓅᓯᕐᒥᒃ ᑎᒍᒥᐊᖏᓐᓇᑦᑕ ᐅᕕᓂᑐᐃᓐᓇᐅᒐᑦᑕ 

ᐃᓐᓇᖅᐳᑦ ᑕᐃᒪᓐᓇ ᐅᖃᓲᖑᖕᒪᑕ. 

 

ᑭᓯᐊᓂ ᐊᐱᖅᑯᑎᒋᔪᒪᔭᕋ ᒥᓂᔅᑕᒧᑦ, 

ᖃᑕᓐᖑᑎᓄᓪᓗ ᐱᔨᑦᑎᖅᑎᐅᔪᒧᑦ. ᐱᖓᓱᑦ 

ᐅᑭᐅᖑᓕᖅᑐᑦ ᐊᐱᕆᓚᐅᖅᓯᒪᒐᒪ ᒪᑯᐊ 

ᐱᓐᑰᖅᓱᑎᒃ ᓵᓚᒃᓴᕌᖓᒥᒃ ᓂᖃᐃᑐᖅᑐᑦ 

ᓵᓚᒃᓴᕐᒥᓂᒃ ᐱᔪᓐᓇᖏᒻᒪᑕ.  

 

ᑕᒪᓐᓇ ᓇᒦᓕᖅᐸ ᑕᐃᒃᑯᐊ ᐃᕐᕋᕕᖏᑦ ᒪᓕᒐᐃᑦ 

ᐱᓐᑰᖅᑐᑦ ᓵᓚᒋᔭᕐᒥᓂᒃ ᐱᖃᑦᑕᕆᐊᖃᕋᓗᐊᕐᒪᑕ. 

ᐃᑲᔫᑕᐅᖕᒪᑕ. ᓇᒦᓕᖅᐸ ᑖᓐᓇ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐃᓄᓕᕆᓂᕐᒧᑦ, 

ᒥᔅ ᓯᐊᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ, ᖁᔭᓐᓇᒦᓪᓗ ᑕᑦᓱᒥᖓ 

ᐊᐱᖅᓲᑎᑦᓴᖃᒃᑲᓐᓂᕋᕕᑦ. ᑭᐅᓚᐅᕋᓗᐊᖅᑐᖓ 

ᑖᓐᓇ ᐃᑲᔫᓯᐊᕈᑕᐃᑦ ᓱᓕ 

ᕿᒥᕐᕈᐊᖅᑕᐅᖏᓐᓇᕐᖓᑦ ᑖᓐᓇ 

ᐊᐱᖅᑯᑎᕆᓯᒪᔭᐃᑦ ᐅᒡᒍᐊᓇᖅᑑᒐᓗᐊᖅ 

ᑲᒪᒋᔭᐅᓐᓂᖏᒻᒪᑦ ᐱᖓᓱᓂᒃ ᐊᕐᕌᒍᓂᒃ. ᑭᓯᐊᓂ 

ᒫᓐᓇ ᖃᐅᔨᒪᔪᐃᑦ, ᑖᓐᓇ ᐊᐱᖅᓲᑕᐅᖃᑦᑕᕐᖓᑦ 

ᖃᓄᖅᑑᕈᑕᐅᓚᖓᔪᖅ ᓇᓗᓇᖏ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ 

ᐊᐱᖅᑯᑎᖕᓄᑦ, ᒥᔅ ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ. ᐊᒻᒪ ᖁᔭᓐᓇᒦᒃ 

ᒥᓂᔅᑕ. ᑭᓯᐊᓂ ᒫᓐᓇ ᓄᓇᕗᓕᒫᒥᒃ 

ᐊᑭᑦᑐᖅᐸᓪᓕᐊᑎᓪᓗᒋᑦ ᓱᓇᓕᒫᖅ, ᐱᓐᑯᕌᖓᒥᒃ 

ᐱᓐᑰᖅᑕᒥᓂᒃ ᐊᑐᑦᑎᐊᖃᑦᑕᕐᒪᑕ ᐃᓚᖏᑦ. 

ᓂᕿᑖᒃᑲᓐᓂᖅᓱᑎᒃ ᓯᑭᑑᖅᑖᖅᓱᑎᒃ 

ᐱᖁᑎᑖᖅᓱᑎᒃ.  

 

ᖃᐅᔨᓴᐃᓐᓇᕆᐊᖃᖏᓐᓇᑦᑕ ᒐᕙᒪᐅᓪᓗᑕ. 

ᖃᐅᔨᒪᓪᓗᑕ ᐃᓄᐃᑦ ᐅᑉᓗᒥ ᒫᓐᓇᐅᔪᒥ 

ᐊᖅᑐᖅᓴᕐᒪᑕ, ᖃᐅᔨᔪᒪᔪᖓᓕ ᐱᒋᐊᖅᓯᒪᓕᖅᐸᑦ 

ᖃᖓ ᐱᓕᕆᓂᕆᔭᖓ ᐃᓱᓕᓐᓂᐊᖅᐸ? ᖃᖓ 

ᓴᖅᑭᓐᓂᐊᖅᐸ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐃᓄᓕᕆᓂᕐᒧᑦ, 

ᒥᔅ ᓯᐊᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ, ᑖᑦᓱᒧᖓ ᑭᐅᓯᒪᕗᖓ ᐊᒥᓲᒻᒪᑕ ᓱᓕ 

ᖃᐅᔨᓴᕆᐊᓖᑦ ᐃᓄᓕᕆᓂᐅᑉ ᐃᑲᔫᓯᐊᑦ ᒥᒃᓵᓄᑦ. 

ᑭᓯᐊᓂ ᑎᑎᖅᓯᒪᖏᑦᑐᑦ ᐅᑯᐊ ᑕᒫᓂ 

ᐊᕐᕌᒍᕆᔭᑦᑎᓐᓂᒃ ᑲᒪᒋᔭᐅᓚᖓᔪᐃᑦ ᐅᑯᐊ 

ᐊᕐᕌᒍᕆᓛᖅᑕᑦᑎᓐᓂᒃ.  

 

ᑕᐃᒫᒃ ᐋᖅᑭᑦᓯᒪᖏᑦᑐᒥᒃ ᒫᓐᓇ ᑕᑯᓯᒪᖏᑦᑐᖓ 

ᑭᓯᐊᓂ 

ᐋᖅᑭᒋᐊᕆᐊᓖᑦ ᐊᒥᓱᒻᒪᕇᑦ ᑎᑎᖅᓯᒪᓕᖅᑑᒐᓗᐊᑦ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᐅᓗᓂ ᐊᒻᒪᓗ 

ᑭᖑᓪᓕᖅᐹᕆᓕᕐᓗᒍ ᐊᐱᖅᑯᑏᑦ ᐃᓚᒋᐊᕈᑎᖓ. ᒥᔅ 

ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ, ᐊᒻᒪ 

ᖁᔭᓐᓇᒦᒃ ᒥᓂᔅᑕ. ᖃᐅᔨᒪᒐᒪ ᒥᓂᔅᑕ ᖃᓂᕐᒥᒍᑦ 

ᐱᔨᑦᑎᕈᒪᑐᐃᓐᓇᖏᒻᒪᑦ ᓴᖅᑯᒥᓪᓚᑦᑖᖅᑐᓂᒃ 

ᓴᖅᑭᑎᑦᑎᔪᒪᖕᒪᑦ. 

 

ᑕᐃᒪᓕ ᑖᓐᓇ ᐃᖅᑲᖅᓴᐃᑎᒋᓪᓗᒍ ᓵᓚᖃᖅᑐᑦ 

ᐱᓐᑰᖅᑕᒥᖕᓂᒃ ᓯᕗᓪᓕᐅᑎᑕᐅᔭᕆᐊᖃᖅᑐᖅ. 

ᑕᐃᒃᑯᐊ ᐊᑐᐊᒐᒃᓴᐃᑦ ᓴᖅᑭᑉᐸᑕ ᒫᓐᓇᐅᔪᒥᒃ 

ᐅᑉᓗᒥ ᐅᓪᓗᑐᐃᓐᓇᐅᓂᐊᓕᕐᒥᖕᒪᑦ ᐱᓐᑰᖅᑐᖃᕈᓂ 

ᖃᐅᔨᓴᖅᑕᐅᓕᑲᐅᑎᒋᓂᐊᕐᒥᖕᒪᑦ ᐃᓄᓕᕆᔨᓄᑦ 

ᓂᖃᐃᑐᖅᑎᑦᑎᔨᓄᑦ ᐊᒻᒪ ᐱᓐᖏᑦᑎᐊᒻᒪᕆᒡᓗᓂ.  

 

ᑕᐃᒪᖃᐃ ᒥᓂᔅᑕ ᓯᕗᓪᓕᐅᑎᑦᑎᒋᐊᕈᓐᓇᖅᐸ 

ᐱᓐᑰᓄᑦ ᓵᓚᒋᔭᐅᔪᓄᑦ ᐋᖅᑮᒋᐊᕐᓗᓂ ᐊᒥᓲᒐᓗᐊᑦ 

ᐋᖅᑭᒋᐊᖃᖅᑐᑦ ᑐᑭᓯᑦᑎᐊᖅᑐᖓ ᑭᓯᐊᓂ ᑖᓐᓇ 

ᑐᐊᕕᕆᔭᐅᔭᕆᐊᖃᕋᓱᒋᒐᒃᑯ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᔨᒃᑯᓐᓄᑦ, ᒥᔅ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. (ᑐᓵᔨᑎᒍᑦ) ᖁᔭᓐᓇᒦᒃ 

ᐊᐱᖅᓲᑎᒌᓐᓂᕋᕕᐅᒃ ᐱᓐᑯ ᐅᓄᖅᑑᔪᒍᑦ 

ᐱᓐᑰᖃᑕᐅᖃᑦᑕᕋᑦᑕ.  

 

ᐊᐃᑦᑖᖑᒐᓗᐊᖅ ᐅᖃᕆᐊᖃᕋᓐᓄᒃ ᑖᓐᓇ 

ᓂᖃᐃᓲᑎᓂᒃ ᓯᕗᓪᓕᐅᑎᑦᑎᓚᐅᕋᑦᑕ 

ᓇᓕᐊᒃ ᒪᓕᒐᐃᑦ ᐊᒃᑐᖅᓯᓂᖅᐹᖑᓂᐊᕐᒪᖔᑕ 

ᐅᓄᕐᓂᖅᓴᓂᒃ ᐃᓄᖕᓂᒃ. ᐱᓐᑰᓕ 

ᓯᕗᓪᓕᐅᑎᑕᐅᒋᐊᖃᕐᓂᖓ ᒥᑭᔪᑯᓘᖕᒪᑦ 

ᐃᓚᒋᓪᓗᓂᐅᒃ ᓂᖃᐃᓲᑎᑖᖅᐸᒃᑐᐃᑦ. 

 

ᓯᕗᓪᓕᐅᑎᑦᑎᔭᕆᐊᖃᕈᕕᑦ ᑕᑯᓐᓈᕆᐊᖃᕋᕕᒃ 

ᐋᖅᑭᒋᐊᓕᖕᓂᒃ. ᓂᕿᑖᖅᑎᑦᑎᖃᑦᑕᕐᓂᖅ ᐊᒻᒪ 

ᐃᖅᑲᓇᐃᔮᒃᓴᖅᓯᐅᕐᓂᕐᒧᑦ ᓴᖅᑭᔮᖅᑐᑦ. ᓈᒻᒪᒃᑐᓂᒃ 

ᑕᑯᒃᓴᕈᖅᑐᖃᖅᓯᒪᔪᖅ ᓂᖃᐃᓱᕐᓂᖅ 

ᑲᔪᓰᓐᓇᕐᓂᐊᖅᑐᖅ.  

 

ᐅᒃᐱᕆᓂᐊᖅᐸᕐᒪ ᐃᖅᑲᓇᐃᔭᖅᑎᒃᑲ ᑕᑯᓐᓈᕐᒪᑕ 

ᖃᓄᐃᓕᒋᐊᕐᓂᐊᖅᐳᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, 

ᒥᔅᑕ ᕋᒻᐳᑦ. 

 

ᐊᐱᖅᑯᑦ 1282 - 5(2): ᖃᖓᑕᓲᖃᕐᓂᖅ 

(ᕋᒻᐴᑦ) 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒃᑲ ᑐᕌᖅᑎᓐᓂᐊᖅᑕᒃᑲ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕᒧᑦ. 

 

ᐅᖃᖅᑎ, ᒥᓂᔅᑕ ᑕᐃᒪ ᐃᖅᑲᐅᒪᖕᒪᑦ ᐃᓱᒫᓗᑎᓂᒃ 

ᐊᐱᖅᑯᑎᓂᒃ ᓄᕙᖕᓇᕐᔪᐊᖅ ᐱᒋᐊᓚᐅᖅᑎᓪᓗᒍ 

ᓴᓂᑭᓗᐊᖅ ᐊᔾᔨᐅᖏᑦᑐᒃᑯᑦ ᐊᑐᖅᑕᖏᑦ 

ᓇᕈᖃᑦᑕᕐᓂᕐᒧᑦ ᓄᓇᓕᖕᓂᑦ ᓄᓇᓕᖕᓄᑦ.  

 

ᐱᓇᓱᐊᕈᓯᖅᑕᒫᑦ 6-ᖑᕙᓚᐅᖅᑐᑦ 

ᒪᕐᕈᐃᓐᓇᐅᓕᕐᒪᑎᒃ. ᐱᖓᓲᖃᑦᑕᓚᐅᕐᒪᑕ 

ᒪᓐᑐᕆᐊᒧᑦ ᐱᖓᓱᓪᓗ ᐅᐃᓂᐸᐃᒃᒧᑦ, 

ᒪᕐᕈᐊᖅᑎᑐᐃᓐᓇᓕᖅᑐᖅ ᐅᐃᓂᐸᐃᒃᒧᑦ.  

ᐊᐱᕆᔪᒪᔭᕋ ᒥᓂᔅᑕ ᐅᖃᖃᖅᑎᖅᐸᓪᓕᐊᕙᖃᐃ 

ᐱᖓᓱᓂᒃ ᖃᖓᑕᓲᖃᖃᑦᑕᓕᕐᓂᕐᒧᑦ ᓴᓂᑭᓗᐊᕐᒥᑦ 

ᐅᐃᓂᐸᐃᒡᒧᑦ. ᖁᔭᓐᓇᒦ,ᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐄ. 

ᐅᖃᖃᑎᖃᖅᐸᓪᓕᐊᔪᒍᑦ ᐱᓕᕆᔨᐅᖃᑎᕗᑦ ᖃᓄᖅ 

ᐱᔨᑦᑎᕋᑦᑎᐊᒃᑲᓐᓂᕈᓐᓇᕐᒪᖔᑦᑎᒍᑦ ᓴᓂᑭᓗᐊᖅ 

ᖃᖓᑕᓲᒃᑰᖃᑦᑕᕐᓂᕐᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓪᓕᖅᐹᖅ 

ᐅᐃᒍᕆᐊᕈᑎᐊ ᐊᐱᖅᑯᑎᖕᓄᑦ, ᒥᔅᑕ ᕋᒻᐳᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑎ 

ᐅᖃᖅᑲᐅᒐᒪ ᑕᐃᒪ ᒪᕐᕈᐃᓐᓇᐅᖃᑦᑕᓕᕐᒪᑕ 

ᐱᓇᓱᐊᕈᓯᕐᒥᒃ ᑖᒃᑯᐊᓗ ᓈᑦᑏᖑᔭᒃᑯᑦ ᐊᐃᑉᐹᒍᓪᓗ 

ᐃᓛᓐᓄᒃᑯᑦ ᐅᓪᓗᒥ ᖃᖓᑕᓲᑦ 

ᓄᖅᑲᖅᑎᑦᑕᐅᑎᒋᓗᒍ ᑐᑭᓯᐅᒪᒐᒪ ᓴᓂᑭᓗᐊᖅ 

ᖃᖓᑕᓲᖃᔾᔮᖏᒻᒪᑦ ᐅᓪᓗᒥ ᓇᑦᑏᖑᔭᒥᒃ ᑭᓯᐊᓂ 

ᑕᐃᒪ ᖃᖓᑕᓲᖃᕐᓂᐊᕐᓕᕐᒪᑦ. ᑕᐃᒪ 

ᐋᓐᓂᐊᕕᓕᐊᕋᓱᒃᑐᑦ ᐃᓂᒃᓴᓕᐅᕐᓂᕐᒥᒃ ᐅᓪᓗᑦ 

ᑕᓪᓕᒪᑦ ᐊᓂᒍᖅᐸᑕ ᑭᓯᐊᓂ, ᑕᐃᒪ ᐅᓪᓗᓂᒃ 

ᑕᓪᓕᒪᒃᑲᓐᓂᕐᓂᒃ ᐃᓄᑑᔭᕆᐊᕐᓂᐊᕐᒪᑕ.  

 

ᒥᓂᔅᑕ ᐅᖃᕆᐊᕈᓐᓇᖅᐸ ᐅᓪᓗᒥ ᐱᓕᕆᕝᕕᖓ 

ᖃᓄᐃᓕᐅᕐᒪᖔᑦ ᑕᒪᒃᑯᐊ ᓴᓂᑭᓗᐊᕐᒥᐅᑦ (ᓇᑎᕐᓯ 

ᑐᑭᓯᓇᖅᓯᑎᑕᖅ) ᖃᖓᑕᓲᖃᖃᑦᑕᕐᓂᖓ 

ᐱᐅᓯᕚᓪᓕᖁᓪᓗᒍ ᐊᒻᒪᓘᓐᓃᑦ ᖃᖓᑕᓲᖃᖅᑎᐅᔪᑦ 

ᐊᑯᓐᓂᖓᓂ ᖃᖓᑕᓲᖃᖅᑎᑦᑎᒃᑲᓐᓂᕈᓐᓇᕐᒪᖔᑕ 

ᑕᐃᒫᒃ ᐱᓇᓱᐊᕈᓯᒃᑲᓐᓂᕐᒥᑦ 

ᐃᓄᑑᔭᕆᐊᖃᖃᑦᑕᕐᓂᐊᖏᒻᒪᑕ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑐᑭᓯᑦᑎᐊᖅᑕᕋ 

ᒪᓕᒐᓕᐅᖅᑎᐅᖃᑎᒐ ᓇᑭᖔᕐᒪᖔᑦ. ᓲᖃᐃᒻᒪ ᓯᓚ 

ᐱᐅᖏᑉᐸᑦ ᓈᑦᑏᖑᔭᒥ, ᑕᐃᒪᐃᑦᑐᓐᓇᕐᒪᑦ, 

ᐊᑯᓂᐅᓂᖅᓴᖅ ᐊᐅᓪᓚᖅᓯᒪᓂᐊᕐᒪᑕ ᐊᔪᕐᓇᑲᓴᖕᒪᑦ 

ᑕᐃᒪ ᓇᐅᔭᕆᐊᖃᖅᑎᓪᓗᒍ ᐊᖏᑐᐃᓐᓇᕆᐊᖓ 

ᐊᔪᕐᓇᑲᓴᖕᒪᑦ. ᐅᖃᖅᑎ, ᐅᓪᓛᖅ ᖃᐅᔨᓇᓱᖃᐅᔪᒍᑦ 

ᖃᓄᖅ ᑕᒪᓐᓇ ᑲᒪᒋᑦᑎᐊᕈᓐᓇᕐᒪᖔᑦᑎᒍᑦ 

ᐱᓗᐊᖅᑐᒥᒃ ᓯᓚᒧᑦ ᖃᖓᑕᓲᖅ 

ᑎᑭᑦᑐᓐᓇᖏᑦᑕᕌᖓᑦ. ᐅᖃᖃᑎᒌᒃᑐᒍᑦ. ᒫᓐᓇᒫᖅ 

ᑭᐅᔭᒃᓴᖃᕈᒪᓂᐊᕋᓗᐊᖅᑐᖓ ᖃᖓᑲᓪᓛᓘᖏᑦᑐᖅ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᐃᑉᐹᓂᒃ 

ᑭᖑᓪᓕᖅᐹᒥᓪᓗ ᐃᓚᒋᐊᕈᑎ, ᒥᔅᑕ ᕋᒻᐳᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᓕᐊᓇᐃᑦ ᐱᓕᕆᕕᓯ ᑕᒪᔅᓱᒥᖓ ᑕᑯᒋᐊᕐᒪᑦ. 

ᐱᒻᒪᕆᐅᖕᒪᑦ ᓄᓇᓕᖕᓄᑦ. 

ᑭᐅᔭᐅᑦᑎᐊᕈᒪᒐᓗᐊᖅᑐᖓ ᐅᖃᕋᑖᕐᒪᑦ ᒥᓂᔅᑕ 

ᑭᐅᔭᒃᓴᖃᕈᒪᓂᕋᖅᖢᓂ ᒫᓐᓇᒫᕈᓗᒃ 

ᖃᖓᑲᓪᓛᓘᖏᑦᑐᖅ. ᑖᓐᓇ 

ᓇᓗᓇᐃᑦᑎᐊᕈᓐᓇᖅᐸᒍ ᖃᓄᖅ ᐊᑯᓂᐅᑎᒋ 

ᕿᒥᕐᕈᓂᐊᕐᒪᖔᑕ ᐊᒻᒪᓗ ᑐᓴᐅᒪᑎᑦᑎᔪᓐᓇᕐᒪᖔᑕ 

ᓴᓄᑭᓗᐊᕐᒥᐅᓂᒃ ᑕᒪᔅᓱᒪᓗ ᐱᕙᓪᓕᐊᓂᕆᔭᖓᓂᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᖅᑲᓇᐃᔭᖅᑎᒃᑲ 

ᖃᐅᔨᓇᓱᒃᑐᑦ ᐃᑲᔪᖅᑕᐅᓪᓗᑎᒃ ᐊᓯᖏᓐᓂ 

ᐱᓕᕆᕕᐅᔪᓂᒃ ᒐᕙᒪᒃᑯᓐᓂᒃ 

ᖃᖓᑕᓲᖃᖅᑎᑦᑎᒃᑲᓐᓂᕈᓐᓇᕐᒪᖔᑕ ᓲᕐᓗ ᐅᓪᓗᒥ 

ᐊᑐᖅᑕᐅᖃᐅᔪᒥ ᖃᖓᑕᓲᖅ ᑎᑭᑦᑐᓐᓇᖏᑦᑕᕌᖓᑦ. 

ᓂᕆᐅᒃᐳᖓ ᐅᓪᓗᖅ ᐊᓂᒍᓚᐅᖅᑎᓐᓇᒍ 

ᑭᐅᔭᒃᓴᖃᑦᑎᐊᕐᓂᖅᓴᐅᓂᐊᖅᑐᖓ. ᖁᔭᓐᓇᒦᒃ, 

ᐅᖃᖅᑏ. 

 



ᐊᐃᑉᐱᖅ, ᒫᑦᓯ 16, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ−ᑎᑭᕋᕐᔪᐊᕐᒧᓪᓗ, ᒥᔅᑕ ᒪᐃᓐ. 

 

ᐊᐱᖅᑯᑦ 1283 - 5(2): ᐃᓄᓕᕆᓪᔪᑎᑖᕈᑎᑦ 

(ᒪᐃᓐ) 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᐊᐱᖅᑯᑎᒃᑲ 

ᐃᓄᓕᕆᔨᒃᑯᑦ ᒥᓂᔅᑕᖓᓐᓄᑦ ᑐᕌᖅᑎᓐᓂᐊᖅᑕᒃᑲ. 

ᐱᔾᔪᑎᖃᖅᑐᑦ ᑖᒃᑯᐊ 

ᑮᓐᓇᐅᔾᔭᒃᓵᕆᔭᕆᐊᖃᖅᑕᖏᓐᓂᒃ 

ᐃᓅᓇᓱᐊᕐᓂᐊᕐᓗᓂ. 

 

ᐅᖃᖅᑏ, ᐃᓄᓕᕆᔨᒃᑯᑦ ᐱᓕᕆᕕᖓ ᒫᓐᓇᐅᔪᖅ 

ᐊᖏᕈᑎᖃᕐᒪᑕ ᑎᓕᓯᓯᒪᓪᓗᑎᒃ ᑲᔪᓯᔪᓐᓇᕋᔭᕐᒪᖔᑦ 

ᖃᐅᔨᓴᕐᓂᖅ ᑮᓐᓇᐅᔾᔭᒃᓵᖑᔭᕆᐊᓖᑦ ᐊᑦᑎᓛᒥᒃ 

ᑮᓇᐅᔭᓕᐅᖅᑕᐅᔪᓐᓇᖅᑐᑦ ᓄᓇᕗᒥ. ᒥᓂᔅᑕ 

ᐅᖃᕆᐊᒃᑲᓐᓂᕈᓐᓇᖅᐹ ᑖᓐᓇ 

ᐊᑦᑎᓛᕆᔭᕆᐊᖃᖅᑕᖏᓐᓂᒃ ᑮᓇᐅᔭᓕᐅᕐᓂᕐᒧᑦ 

ᑲᔪᓯᔪᓐᓇᕐᓂᖓᓂᒃ ᖃᐅᔨᓴᕐᓂᕐᒧᑦ ᑳᓐᑐᕌᒃᑎᒍᑦ 

ᑎᓕᓯᓯᒪᓂᕆᔭᖓ. (ᑐᓵᔨᑎᒍᑦ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐃᓄᓕᕆᓂᕐᒧᑦ, 

ᒥᔅ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. (ᑐᓵᔨᑎᒍᑦ) ᖁᔭᓐᓇᒦᒃ 

ᐊᐱᖅᑯᑎᖕᓄᑦ. ᑖᓐᓇ ᐊᐱᖅᑯᑏᑦ ᑕᒪᒃᑯᓂᖓ 

ᐱᒋᐊᖅᑎᑦᑎᓚᐅᖅᓯᒪᔪᖅ ᕿᒥᕐᕈᒋᐊᓕᓚᐅᖅᓯᒪᔪᒍᑦ 

ᑮᓐᓇᐅᔾᔭᔅᓵᖑᔪᓐᓇᖔᖅᑐᓂᒃ. ᐅᓪᓛᖅ ᑕᐃᒪ 

ᑐᓴᖅᑲᐅᔪᖓ ᑕᒪᓐᓇ 

ᐱᔭᕇᖅᑕᐅᒐᓱᐊᓕᑕᐃᓐᓇᕐᖓᒡᒎᖅ 

ᑲᓐᑐᕌᒃᓕᕆᒐᓱᑦᑐᑎᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, 

ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᐅᖃᖅᑏ, 

ᒥᓂᔅᑕ ᓴᖅᑭᔮᖅᑎᓪᓗᒍ ᑲᑎᒪᔨᕋᓛᑦ ᓵᖓᓐᓂᒃ ᒫᔾᔨ 

9-ᖑᑎᓪᓗᒍ ᐅᖃᓚᐅᖅᓯᒪᒻᒪᑦ ᒐᕙᒪᒃᑯᒡᒎᖅ 

ᐃᖏᕐᕋᕙᓪᓕᐊᒻᒪᑕ 

ᑮᓐᓇᐅᔾᔭᔅᓴᑎᑦᑎᓂᕐᒥᒃ ᓄᓇᕗᒻᒥᐅᑕᕐᓂᒃ 

ᓂᖃᐃᓲᑎᔅᓴᑖᖃᑦᑕᖏᖔᕐᓗᑎᒃ. ᒥᓂᔅᑕ ᓱᒻᒪᑦ 

ᐃᓱᒪᓐᓂᖃ ᑕᒪᓐᓇ ᐱᐅᓂᖅᓴᐅᒻᒪᖔᖅ, 

ᐃᑲᔫᓯᐊᑐᐃᓐᓇᖃᑦᑕᖅᑐᓂᒃ ᑕᖅᑭᑕᒫᖅ. 

(ᑐᓵᔨᑎᒍᑦ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐃᓄᓕᕆᓂᕐᒧᑦ, 

ᒥᔅ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. (ᑐᓵᔨᑎᒍᑦ) ᖃᐅᔨᒪᖏᑦᑐᖓ 

ᐱᐅᓂᖅᓴᐅᓂᐊᕐᒪᖔᖅ ᑕᐃᒪ ᖃᐅᔨᓴᖅᑎᒥᒃ 

ᐃᖅᑲᓇᐃᔭᖅᑎᑦᑎᒐᓱᓐᓂᐅᓴᔪᒍᑦ ᖃᐅᔨᓴᕋᔭᕐᖓᑦ 

ᑕᒪᓐᓇ ᐊᑐᕈᒪᓂᐊᕐᒪᖔᑦᑎᒍᑦ ᒐᕙᒪᐅᓗᑕ 

ᓂᖃᐃᓲᑎᔅᓴᓕᕆᓂᖅ ᐊᑐᖏᖔᕐᓗᒍ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᐃᑉᐹᓂᒃ 

ᑭᖑᓪᓕᖅᐹᕐᓗ ᐊᐱᖅᑯᑏᑦ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) 

ᑭᖑᓪᓕᖅᐹᖅ ᐊᐱᖅᑯᑎᒐ ᒥᓂᔅᑕᒧᑦ ᑖᓐᓇ 

ᖃᐅᔨᓴᕐᓂᖅ ᐱᔭᕇᖅᑕᐅᒐᔭᖃ ᐅᑯᐊ 

ᒪᓕᒐᓕᐅᖅᑏᑦ ᒪᓕᒐᓕᐅᖅᑎᐅᓂᖏᑦ 

ᓄᖅᑲᓚᐅᖅᑎᓐᓇᒋᑦ. ᐊᒻᒪᓗ ᒪᓕᒐᓕᐅᕐᕕᖕᒧᑦ 

ᓴᖅᑭᕈᓐᓇᓛᖅᑲᐃᑦ ᖃᐅᔨᓴᕈᑎᒥᓃᑦ 

ᐱᔭᕇᖅᑕᐅᑐᐊᖃᑕ. (ᑐᓵᔨᒃᑯᖏᑦᑐᖅ) ᒪ’ᓇ, 

ᐅᖃᖅᑎᑦᓯᔨ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐃᓄᓕᕆᔨᒃᑯᑦ 

ᒥᓂᔅᑕᖓ, ᒥᔅ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. (ᑐᓵᔨᑎᒍᑦ) ᐅᖃᕈᓐᓇᖏᑦᑐᖓ 

ᐱᔭᕇᖅᓯᒪᓛᕆᐊᖓ ᑕᐃᑲᓂ. ᒪᓕᒐᓕᐅᕐᕕᒃ 

ᖃᐅᔨᒪᑏᓐᓇᓂᐊᖅᑕᕋ ᖃᖓ ᐱᔭᕇᖅᑕᐅᓛᕐᒪᖔᖅ. 

ᖁᔭᓐᓇᒦᒃ, ᐅᖃᖅᑏ. 

 



ᐊᐃᑉᐱᖅ, ᒫᑦᓯ 16, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ 

ᐃᖃᓗᐃᑦ−ᓂᐊᖁᓐᖑᒧᑦ, ᒥᔅ ᐊᕐᓇᒃᑲᖅ. 

 

ᐊᐱᖅᑯᑦ 1284 - 5(2): ᓄᓇᕗᒻᒥ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᐸᕐᓇᐅᑎ 

(ᐊᕐᓇᒃᑲᖅ) 

ᐊᕐᓇᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᐊᐱᖅᑯᑎᒃᑲ ᑐᕌᖅᑎᒍᒪᔭᒃᑲ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᐅᖃᖅᑏ, 2015-ᖑᑎᓪᓗᒍ ᑎᓴᒪᖓᓂᒃ 

ᒪᓕᒐᓕᐅᖅᑎᐅᑎᓪᓗᑕ ᓯᕗᓪᓕᖅᑎᐅᓚᐅᖅᓯᒪᔪᖅ 

ᑕᐃᔅᓱᒪᓂ ᐅᖃᓚᐅᖅᓯᒪᒻᒪᑦ ᐃᒻᒥᓃᖃᑦᑕᕐᓂᖅ 

ᑐᐊᕕᕐᓇᖅᑐᒦᓐᓂᕋᓕᖅᑐᒍ ᓄᓇᕗᒻᒥ. ᑕᐃᒪᓕ 20-

ᖃᑦᑎᐅᑎᓪᓗᒍᑭᐊᖅ ᓄᓇᕗᒻᒥ ᑐᑭᒧᐊᒍᑎᔅᓴᖓ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᐃᓅᓯᕗᑦ ᐊᓐᓂᓇᖅᐳᖅ 

ᓴᖅᑭᖅᑕᐅᓚᐅᖅᓯᒪᔪᖅ. 

 

ᖃᐅᔨᒪᔪᖓ ᐃᒻᒥᓃᖃᑦᑕᕐᓂᖅ ᐃᒻᒥᓂᒃ 

ᑐᖁᖃᑦᑕᕐᓂᖅ ᐅᖃᐅᓯᕆᔭᕐᓂᖏᑦᑐᐊᓘᒻᒪᑦ 

ᑭᒃᑯᑐᐃᓐᓇᕐᓄᑦ. ᐃᓚᖏᑦ ᐅᖃᖃᑦᑕᖅᑐᐃᑦ 

ᐅᖃᐅᓯᐅᖁᔨᓇᑎᒃ ᐃᓚᖏᓪᓗ ᒪᑐᐃᖓᑦᑎᐊᖅᑐᒍᑦ 

ᐅᖃᐅᓯᐅᖁᔭᐅᕙᑦᑐᓂ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖃ ᖃᓄᐃᓕᖓᓕᕐᒪᖔᑕ 

ᓇᓗᓇᐃᖅᓯᓗᓂ ᑕᐃᒃᑯᐊ ᐃᓅᓯᕗᑦ ᐊᓐᓂᓇᖅᑐᖅ 

ᐱᓂᕆᓂᐊᕐᓂᕆᓯᒪᔭᖓ ᐊᑦᑐᐃᑦᑎᐊᖅᓯᒪᓕᕐᒪᖔᖅ 

ᑕᒪᒃᑯᓂᖓ ᐃᒻᒥᓃᕈᒪᖃᑦᑕᖅᑐᓂᒃ 

ᐃᒻᒥᓃᕋᓱᐊᖃᑦᑕᖅᑐᓂᓪᓗ ᓄᖅᑲᖓᑎᑦᑎᓯᒪᕚ? 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐋᓐᓂᐊᖅᑕᐃᓕᓂᕆᓂᕐᒧᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐅᖃᑦᑎᐊᒻᒪᕆᓪᓗᖓᐃᓛᒃ ᐱᔭᕆᐊᑐᔪᐊᓗᒃ 

ᖃᐅᔨᒐᓱᒋᐊᔅᓴᖅ ᐱᓕᕆᔾᔪᑎᐅᔪᖅ 

ᖃᑦᑏᓐᓇᕈᖅᕙᐹᓪᓕᑎᑦᑎᓐᓂᕐᒪᖔᖅ 

ᐃᒻᒥᓃᖃᑦᑕᖅᑐᓂᒃ. ᖃᓄᐊᓗᑭᐊᕐᖓᐃᑦ ᑕᕝᕙ 

ᖃᐅᔨᓴᖅᑕᐅᒐᔭᐸ. ᑖᓐᓇ ᑭᐅᔭᕐᓂᖏᑦᑐᖅ 

ᑐᑭᓯᓇᖅᑐᒃᑯᑦ. ᑕᐃᒪᐃᖁᓇᖅᑑᒐᓗᐊᕐᖏᓛᒃ ᑖᒃᑯᐊ 

ᐃᓅᓯᕗᒻᒥ ᐱᓕᕆᓂᐅᔪᑦ ᐃᑲᔪᖁᓇᖅᑑᒐᓗᐊᑦ. 

ᑭᒃᑯᑐᐃᓐᓇᕐᓂᖅ ᖁᐊᖅᓵᖅᓯᒪᒍᑎᒥᓂᖏᓐᓂᓘᓐᓃᑦ 

ᐃᑲᔫᑎᖃᖅᑐᔅᓴᐅᔫᒐᓗᐊᖅ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ 

ᐊᐱᖅᑯᑎᖕᓄᑦ, ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᒐᕙᒪᒃᑯᑦ 

ᑮᓇᐅᔭᐃᔭᖅᑐᐊᓘᖃᑦᑕᕐᖓᑕᐃᓛᒃ ᐱᔨᑦᑎᕋᖅᑐᑎᒃ 

ᖃᐅᔨᒪᔾᔪᑎᔅᓴᖅᑕᖃᖅᑐᔅᓴᐅᔫᒐᓗᐊᖅ 

ᐃᖏᕐᕋᑦᑎᐊᕐᒪᖔᑦᑕ. ᐃᓛᒃ ᐱᓕᕆᑦᑎᐊᕐᒪᖔᑦᑕ.  

 

ᒪᓕᒐᓕᐅᕐᕕᒃ ᐊᖏᖅᓯᓚᐅᕐᒥᔪᖅ 2021−2022 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑮᓇᐅᔭᔅᓴᖏᓐᓂᒃ 

ᐃᓚᖃᓚᐅᖅᑐᑦ $5,000,000−ᑲᓴᓐᓂᒃ 

ᐃᑲᔫᑎᐅᓂᐊᖅᑐᓂᒃ ᓄᓇᕗᑦᒥ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᑐᑭᒧᐊᕈᑎᔅᓴᓂᒃ 

ᐊᒻᒪᓗ $2 ᒥᓕᐊᓐᖑᓗᐊᖅᑐᓂᒃ ᑮᓇᐅᔭᓂᒃ 

ᐃᓅᓯᕗᒃᑯᓐᓄᑦ. 

 

ᐅᖃᖅᑏ, ᐃᓱᒫᓗᒋᓯᒪᓕᕋᒃᑯ ᒐᕙᒪᒃᑯᑦ 

ᑮᓇᐅᔭᓪᓗᐊᑲᓪᓛᓗᖏᑦ ᑐᓂᐅᖅᑲᖅᑕᐅᖃᑦᑕᕐᖓᑕ 

ᑐᓂᕐᕈᑎᑐᐃᓐᓇᐅᓪᓗᑎᒃ ᐊᒻᒪᓗ 

ᖃᐅᔨᒃᑲᖅᑕᐅᕙᓐᓇᑕ ᖃᓄᖅ ᐊᑐᖅᑕᐅᕙᒻᒪᖔᑕ, 

ᑭᓱᓂᓪᓗ ᐱᔾᔪᑕᐅᕙᒻᒪᖔᑕ. ᐱᒻᒪᕆᐊᓘᒻᒪᑦ 

ᐊᐅᓚᑦᑎᐊᖅᑐᐃᑦ ᐊᖏᓪᓕᒋᐊᖅᑎᑕᐅᒋᐊᖏᑕ 

ᐊᒻᒪᓗ ᐊᐅᓚᑦᑎᐊᓐᖏᑦᑐᐃᑦ 

ᕿᒪᑦᑕᐅᕙᓪᓕᐊᒋᐊᖃᖅᑐᑎᒃ. 

ᑐᑭᓯᒃᑲᓐᓂᕈᑎᔅᓴᖃᕆᐊᖃᖅᑐᒍᑦ 

ᐃᓱᒪᓕᐅᑦᑎᐊᖃᑦᑕᕐᓂᐊᕈᑦᑕ.  

 

ᒥᓂᔅᑕ ᐅᖃᐅᔾᔨᒍᓐᓇᖅᑳ ᖃᓄᖅ 

ᖃᐅᔨᒪᔭᐅᒐᓱᖃᑦᑕᕐᒪᖔᑦ 

ᐅᓂᒃᑳᓕᐅᕈᑎᐅᖃᑦᑕᕐᒪᖔᕐᓗ 

ᐱᓕᕆᓂᐅᖃᑦᑕᖅᑐᐃᑦ ᐃᓅᓯᕗᒻᒥ 

ᐱᓕᕆᓂᐊᖅᑐᒥᓂᒃᑯᑦ ᐊᒻᒪᓗ ᒪᓕᒐᓕᐅᕐᕕᒻᒧᑦ 

ᖃᓄᐃᓕᖓᓕᕐᒪᖔᑕ ᐱᕙᓪᓕᐊᓂᕆᓯᒪᔭᖏᓐᓂᒃ 

ᐅᓂᒃᑳᖃᕈᓐᓇᓛᖅᑳ, ᑐᓂᒍᓐᓇᓛᖅᑲ 

ᒪᓕᒐᓕᐅᕐᕕᒻᒧᑦ ᑭᖑᓪᓕᕐᒥᒃ ᐃᔅᓯᕙᓂᖃᓕᕈᑦᑕ? 

ᖁᔭᓐᓇᒦᒃ, ᐅᖃᖅᑏ.  

 



ᐊᐃᑉᐱᖅ, ᒫᑦᓯ 16, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓ, ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑕᒪᑉᑯᐊ ᑮᓇᐅᔭᑦ 

ᐊᑐᖅᑕᐅᔪᑦ ᐃᓅᓯᓕᕆᓂᕐᒧᑦ ᐃᓅᒃᑲᓐᓂᕈᒪᓂᕐᒧᓪᓗ 

ᐊᒻᒪ ᐃᓅᓯᕐᒥᒍᑦ ᐊᒃᓱᕉᑎᖃᖅᑐᓄᑦ ᖃᓄᖅ 

ᐱᕚᓪᓕᐅᑕᐅᔪᓐᓇᕐᒪᖔᑖ ᓄᓇᕗᒻᒥᐅᓄᑦ ᑕᒪᑉᑯᐊ 

ᑮᓇᐅᔭᑦ ᐊᑐᖅᑕᐅᔪᑦ ᑕᒪᕐᒥᒃ ᑕᒪᑐᒧᖓ 

ᐃᑲᔪᕐᓂᖃᖃᑦᑕᖅᑐᑦ ᐊᖏᔪᒻᒪᕆᐊᓗᖕᒥᒃ. 

ᑖᒃᑯᓄᖓ ᑕᒪᑐᒧᖓ ᐃᓕᓐᓂᐊᕐᓂᒃᑯᑦ, 

ᐃᓚᐅᖃᑕᐅᓂᒃᑯᓪᓗ ᐊᑐᖅᑐᑦ, ᐊᒻᒪ ᖃᑕᓐᖑᑎᖏᑦ 

ᐊᒻᒪ ᐊᓯᖏᑦ ᑖᑉᑯᐊ ᐃᑲᔪᖅᑕᐅᓂᐊᖅᑐᑦ ᐃᓅᑉ 

ᑕᒡᕘᓇ ᐱᓱᖕᓂᕆᓚᐅᖅᑕᖓ ᒪᓕᒃᖢᒍ. ᑖᒃᑯᐊ 

ᖃᐅᔨᓴᖅᑕᐅᓲᖑᖕᒪᑕ ᖃᓄᖅ 

ᐃᒃᐱᖕᓇᕐᓂᖃᓲᖑᖕᒪᖔᑖ ᖃᓄᕐᓗ 

ᐱᕚᓪᓕᕈᑕᐅᔪᓐᓇᓲᖑᖕᒪᖔᑖ ᓄᓇᓕᖕᓄᑦ ᑖᑉᑯᐊ 

ᑮᓇᐅᔭᑦ ᑐᓂᔭᐅᔭᕌᖓᑕ. ᐃᓗᐊᓂ 

ᐋᖅᑭᒃᓯᒪᓲᖑᖕᒪᑕ ᑐᒃᓯᕋᐅᑎᐅᑉ ᐃᓗᐊᒍᑦ, ᖃᓄᖅ 

ᐃᖏᕐᕋᓚᐅᖅᐸ, ᖃᓄᕐᓗ ᓱᓇᓂᒃ ᐃᓕᑦᓯᓚᐅᖅᐸᑦ, 

ᖃᓄᖅ ᓇᐅᒃᑯᓪᓗ ᖃᓄᖅᑑᕈᑎᑕᖃᕐᓂᐊᕐᒪᖔᑖ 

ᑕᒪᒃᑯᐊ ᑕᑕᑎᖅᑕᐅᓯᒪᔪᑦ ᐃᓗᓕᖃᓲᖑᖕᒪᑕ, 

ᑖᑉᑯᑎᒎᓇᖅ ᑕᐃᒪ ᐊᑐᖅᖢᑎᒃ ᑕᒪᒃᑯᐊ ᑲᒪᔨᐅᔪᑦ 

ᑕᒪᑉᑯᓂᖓ ᖃᐅᔨᕚᓪᓕᖃᑦᑕᖅᐳᖅ ᓇᐅᒃᑯᑦ 

ᖃᓄᕐᓗ ᐃᑲᔫᑎᖃᓚᐅᕐᒪᖔᑦ, ᐊᒻᒪ ᖃᓄᖅ 

ᐋᖅᑭᒋᐊᒃᑲᓐᓂᕈᓐᓇᕐᒪᖔᑦ, ᐅᖃᖅᑎᑦᓯᔩ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᐊᐃᑉᐹ 

ᐃᓚᒋᐊᕈᑏᑦ ᐊᐱᖅᑯᑎ, ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᒋᔭᕋ ᑭᐅᒻᒪᑦ ᑕᐃᒫᒃ. ᑭᓯᐊᓂ, 

ᐃᒪᐃᖁᑦᑕᕋᓗᐊᖅᑲᕋ ᒥᓂᔅᑕ ᒪᓕᒐᓕᐅᕐᕕᒻᒧᑦ 

ᓴᖅᑭᖅᓯᖁᓇᓛᖅᑑᒐᓗᐊᖅ ᐅᓂᒃᑳᓕᐊᒥᓂᕐᓂᒃ 

ᖃᐅᔨᔪᐃᓐᓇᐅᓛᕋᑦᑕ ᑖᒃᑯᐊ ᐱᓕᕆᔾᔪᑎᖏᑦ 

ᐊᑑᑎᖃᑦᑎᐊᕋᓗᐊᕐᒪᖔᑕ. ᖃᐅᔨᒪᒋᐊᖃᕋᑦᑕ 

ᑮᓇᐅᔭᑦ, ᒐᕙᒪᒃᑯᑦ ᑮᓇᐅᔭᖏᑦ ᐊᖏᖅᐸᑦᑕᕗᑦ 

ᑐᕌᑦᑎᐊᕋᓗᐊᕐᒪᖔᑖ, ᐊᒻᒪ ᓴᖅᑭᖁᔭᑦᑎᓐᓂ 

ᓴᖅᑭᖅᓯᕙᒃᑲᓗᐊᕐᒪᖔᑕ. 

 

ᐅᖃᖅᑏ, ᑖᒃᑯᐊ ᐃᓅᓯᖃᑦᑎᐊᖅᑐᓕᕆᔨᒃᑯᑦ 

ᓴᖅᑭᖅᓯᒪᔭᖏᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᑭᐊᖅᑭᕕᖓᓂ ᑕᑯᓚᐅᕋᒪᐃᓛᒃ ᖁᕕᐊᒋᓪᓗᒋᑦ 

ᑕᑯᒋᐊᔅᓴᖅ ᐱᒋᐊᖅᑎᑕᐅᓯᒪᔪᕈᓘᔭᑯᓗᐃᑦ. 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᐱᓕᒻᒪᒃᓴᕐᓂᕐᒥᒃ 

ᐱᑕᖃᑦᑕᕆᕗᖅ, ᐅᖃᖃᑎᒌᑦᑎᐊᓂᕐᒥᒃ 

ᐊᑦᑕᓇᖅᑐᒦᑦᑕᐃᓕᓗᓂ, ᐊᒻᒪ ᐃᓱᒪᓕᕆᓂᕐᒧᑦ 

ᐃᑲᔪᖅᑕᐅᑎᒋᔾᔪᑏᑦ, ᐊᓯᖏᓪᓗ 

ᐊᑐᐃᓐᓇᐅᕈᓘᔭᕆᓪᓗᑎᒃ. ᐃᑲᔪᖅᑕᐅᕕᔅᓴᐃᑦ, 

ᐅᖄᓚᕕᔅᓴᐃᑦ ᓇᓗᓇᐃᖅᑕᐅᒋᓪᓗᑎᒃ ᐊᒻᒪ ᖃᓄᖅ 

ᐃᒻᒥᓃᕐᓂᐅᓴᔪᖃᓐᖏᒃᑲᓗᐊᕐᒪᖔᖅ 

ᖃᐅᔨᓴᕈᑎᔅᓴᐅᔪᓂᑦ ᐊᒻᒪ ᐃᓱᒫᓗᒋᔭᖃᕈᕕᓪᓘᓐᓃᑦ 

ᑭᓇᑐᐃᓐᓇᕐᒥᒃ ᓱᒋᐊᔅᓴᖅ.  

 

ᑕᐃᒪᐃᒃᑲᓗᐊᖅᑎᓪᓗᒍᐃᓛᒃ 

ᑐᓴᓐᖏᓗᐊᖅᐸᑲᑦᑎᒍᑦ ᑕᒪᒃᑯᐊ. ᑭᒃᑯᓕᒫᕌᓗᐃᑦ 

ᖃᕋᓴᐅᔭᖃᓐᖏᒻᒪᑕ. ᐊᒻᒪᓗ ᓇᒧᑦ 

ᑐᑭᓯᒃᑲᓐᓂᕈᑎᔅᓴᖅᓯᐅᕆᐊᔅᓴᖅ ᖃᐅᔨᒪᖃᑦᑕᑎᒻᒪᑕ. 

ᒥᓂᔅᑕ ᐊᖏᕈᓐᓇᖅᑳ ᐱᓕᕆᕕᖓᑕ 

ᓴᖅᑭᔮᖅᑎᓐᓂᕆᕙᑦᑕᖏᑦ 

ᓴᖅᑭᔮᕆᐊᖅᑎᒃᑲᓐᓂᒻᒪᕆᓪᓗᒋᑦ 

ᐃᒻᒥᓃᖅᑕᐃᓕᒪᔪᓕᕆᔪᐃᑦ ᓄᓇᕗᒻᒥ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓ, ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐄ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ 

ᐃᖃᓗᐃᑦ−ᒪᓂᕋᔭᖕᒧᑦ, ᒥᔅᑕ ᓚᐃᑦᓯᑑᓐ. 

 

ᐊᐱᖅᑯᑦ 1285 - 5(2): ᐃᓄᓕᕆᔭᐅᔾᔪᑎᑦ 

(ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᕆᒋᐊᒃᑲᓐᓂᕈᒪᔪᖓ ᒥᔅᑕ ᖃᐃᕐᓂᐅᑉ 

ᐊᐱᖅᑯᑎᒋᖅᑲᐅᔭᖏᑦ ᐃᓚᒋᐊᕐᓗᒋᑦ. 

ᐃᓄᓕᕆᔨᒃᑯᑦ ᒥᓂᔅᑕᖓᓄᑦ ᐊᐱᖅᓱᓂᐊᖅᑐᖓ 

ᓂᖃᐃᑑᑎᔅᓴᓕᕆᔾᔪᑎᓂᒃ ᐃᑲᔫᓯᐊᓂᒃ. 

 

ᒥᔅᑕ ᖃᐃᕐᓂᖅ ᐅᖃᐅᓯᖃᖃᑦᑕᕐᖓᓂᓛᒃ 

ᐱᓪᓚᕆᐊᓘᔪᓂᑦ ᐃᓱᒫᓘᑎᒋᔭᒥᓂᒃ ᐊᑕᐅᓯᐊᕋᓂ 

ᐊᒥᐊᓱᖅᑎᖅᑐᓂ 

ᐊᐱᖅᓱᖃᑦᑕᕋᓗᐊᖅᑐᓂ 

ᑭᐅᔭᐅᑦᑎᐊᖃᑦᑕᕈᓐᓇᕋᓂᓗ.  

 

ᐃᓚᖓ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

ᓚᐃᑦᓯᑑᓐ (ᑐᓵᔨᑎᒍᑦ): ᐱᒋᐊᓚᐅᓐᖏᓐᓂᕐᓂ 

ᓇᓗᓇᐃᖅᑐᐃᑦᑎᐊᓪᓚᕆᓐᓂᐅᓴᔪᖓ ᒥᓂᔅᑕ 

ᑐᑭᓯᑦᑎᐊᕈᓐᓇᓂᐊᕐᖓᑦ ᓱᒻᒪᑦ ᐃᓱᒫᓗᒻᒪᖔᑦᑕ. 

ᑳᖃᑦᑕᕐᓂᖅ, ᐊᔪᖅᓴᖃᑦᑕᕐᓂᖅ, ᑭᒃᑯᓕᒫᕌᓗᓐᓂ 

ᐊᑦᑐᐃᔪᖅ ᓄᓇᓕᓕᒫᓂᒃ. ᓄᓇᕗᒻᒥᐅᑕᐃᑦ 

ᑮᓇᐅᔭᓕᐅᕈᑎᔅᓴᖃᖃᑦᑕᓐᖏᑦᑎᐊᖅᑐᐃᑦ 

ᑕᐃᑲᓐᖓᑐᐊᖅ ᐃᑲᔫᓯᐊᕈᓐᓇᖃᑦᑕᖅᑐᐃᑦ.  

 

ᑮᓇᐅᔭᐃᒍᑎᒐᐃᒻᒪᑕ ᓂᖀᒍᑎᒐᐃᒻᒪᑕ 

ᐊᐃᔅᓯᕐᕕᔅᓴᖅᑕᖃᕋᓂ, 

ᖃᔪᖅᑐᕆᐊᖅᑐᕕᔅᓴᒥᓪᓘᓐᓃᑦ 

ᓂᖀᓱᕐᕕᔅᓴᒥᓪᓘᓐᓃᑦ ᐊᓯᒥᓂᒃ ᐃᓚᒥᓂᒃ 

ᑐᔅᓯᕋᕆᐊᖃᓕᓲᑦ, ᐊᒻᒪ ᓄᓇᒥᓂᒃ 

ᐊᐅᓪᓚᖃᑦᑕᖅᓯᒪᓪᓗᑎᒃ ᐃᖅᑲᓇᐃᔮᔅᓴᓯᐅᖅᑐᑎᒃ. 

 

ᑕᒪᒃᑯᐊ ᐃᑲᔫᓯᐊᖃᑦᑕᖅᑐᐃᑦ ᑮᓇᐅᔭᓂᒃ 

ᑐᔅᓯᕋᐃᓐᓇᖃᑦᑕᕆᐊᖃᓲᑦ ᖃᕆᓴᐅᔭᒃᑯᓪᓗ 

ᑎᑭᑎᑦᑎᕕᐅᖃᑦᑕᖅᑐᑎᒃ ᑐᔅᓯᕌᒥᓂᖏᓐᓂᒃ. ᓂᖀᑦ 

ᓂᖀᒍᑎᒐᐃᒻᒪᑕ ᑮᓇᐅᔭᐃᒍᑎᒐᐃᒻᒪᑕ ᐊᒻᒪ 

ᑐᓂᓯᔭᐅᑦᑕᖅᑯᑦ ᐃᓚᒥᓄᑦ ᐊᐅᓪᓚᖅᑎᑕᐅᓪᓗᓂ 

ᑮᓇᐅᔭᒃᑯᕕᑦᑎᒍᑦ, ᑕᐃᒪᓕ ᑭᖑᓪᓕᕐᒥᒃ 

ᐃᓚᓐᖓᐅᑎᒋᔭᐅᓛᕆᓪᓗᑎᒃ ᓂᕿᑖᕈᑎᔅᓴᖏᓐᓂᒃ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᒥᓂᔅᑕᕆᔭᐅᔪᖅ ᐃᓄᓕᕆᔨᒃᑯᓐᓄᑦ, ᒥᔅ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᒋᒋᒃᑭᑦ ᐊᐱᕆᒐᕕᑦ 

ᑕᐃᒫᒃ. ᐃᖅᑲᓇᐃᔭᖅᑎᑲᑦᑕᐅᖅ ᑐᓵᒻᒪᑕ 

ᑕᑯᓐᓈᕐᖓᑖ. ᐅᖃᐅᑎᖃᑦᑕᑕᒃᑲ 

ᑲᑎᒪᖃᑎᒋᒐᐃᒐᒃᑭᑦ.  

 

ᐊᒻᒪ ᐃᖅᑲᐅᒪᒋᐊᖃᖅᑐᑎᒃ, ᐅᖃᖅᑏ, 

ᐃᓄᓕᕆᔨᒃᑯᑦ ᐃᓄᓕᕆᔨᐅᒻᒪᑕ ᐱᒡᒐᓇᖅᑐᐊᓘᒻᒪᑦ 

ᑕᒪᓐᓇ. ᑲᑎᒪᔨᕋᓛᑦ ᑲᑎᒪᖃᑎᒋᓚᐅᖅᑐᒋᑦ 8 

ᐊᕐᕌᒍᓂᒃ ᐊᓂᒍᖅᓯᒪᔪᓂᑦ ᐊᕐᕕᓂᓕᐅᓯᒪᔪᐃᑦ 

ᒥᓂᔅᑕᐃᑦ ᐃᓄᓕᕆᔨᒃᑯᓐᓄᑦ. ᑕᐃᒫᒃ ᑕᕝᕙ 

ᐊᓯᔾᔨᖅᑕᖃᑦᑕᖅᓯᒪᕗᖅ.  

 

ᐃᓕᔅᓯᓕ ᐃᑲᔪᖅᓯᖃᑦᑕᕋᔅᓯ ᐅᕙᓂ, 

ᐱᕙᓪᓕᐊᓯᒪᔪᕕᔾᔪᐊᕌᓗᐃᑦ ᐃᓄᓕᕆᔨᒃᑯᑦ 

ᑕᒪᒃᑯᐊᓗ ᓂᖃᐃᓲᑎᔅᓴᑖᖃᑦᑕᖅᑐᐃᑦ. 

ᐱᓕᕆᐊᕆᒃᑲᓐᓂᕐᒥᔭᕗᑦ ᓱᓕ. 

ᑕᐃᒪᐃᖁᑦᑕᕋᓗᐊᖅᑲᕋ, ᐃᖅᑲᓇᐃᔭᖅᑎᒃᑲ 

ᓈᓚᑉᐸᑕ ᐄ, ᑎᑎᕋᕐᕕᐅᓛᖅᑯᓯ ᑕᐃᒪ 

ᓄᖅᑲᓚᐅᖅᑎᓐᓇᑕ ᐃᖅᑲᓇᐃᔭᖅᑎᑎᓐᓄᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᖕᓄᑦ, ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 

ᖁᔭᓐᓇᒦᖅᑕᕋ ᒥᓂᔅᑕ ᐅᖃᒃᑲᓂᕐᖓᑦ. 

ᐋᖅᑭᒋᐊᖅᑕᐅᓯᒪᒻᒪᑕᐃᓛᒃ 

ᑮᓇᐅᔾᔭᔅᓵᖑᔪᓐᓇᖅᑐᐃᑦ ᐃᓄᓕᕆᔨᒃᑯᑎᒍᑦ. ᐄ, 

ᑖᒃᑯᐊᓕ ᐃᑉᐸᔅᓴᖅ ᐃᓱᒫᓗᒋᔭᐅᖃᑦᑕᓚᐅᖅᑐᐃᑦ 

ᐅᓪᓗᒥᒧᓪᓕ ᑕᐃᒪ ᐊᑦᑐᐃᔪᓂᑦ ᐊᐱᖅᑯᑎᖃᕋᑦᑕ.  

 

ᓂᕿᑖᕈᑎᔅᓴᖅᑕᖃᖅᑎᓐᓇᒍ ᐃᑲᔪᖅᑕᐅᑉᐸᑕᓗ 

ᑕᐃᒪᓕ ᑭᖑᓪᓕᕐᒥᒃ ᐃᑲᔫᓯᐊᕋᓱᓕᖅᑲᑕ 

ᐱᒍᓐᓇᓐᖏᑎᑕᐅᑦᑕᓕᖅᑯᐃᑦ ᐃᑲᔪᖅᑕᐅᓂᕐᖓᑕ 

ᑕᖅᑭᕆᓚᐅᖅᑕᑎᓐᓂᒃ. ᐄ, 

ᑎᑎᕋᓛᕐᓂᐊᕐᓂᕋᖅᑑᒐᓗᐊᖅ ᑭᓯᐊᓂᓕ 

ᑐᓴᕈᒪᓪᓚᕆᑦᑐᒍᑦ ᒥᓂᔅᑕ ᐊᖏᖅᑎᓪᓗᒍ 

ᐋᖅᑭᒋᐊᕆᓂᐊᕐᓂᕋᕐᓗᓂ ᒪᓕᒐᕋᓛᖏᓐᓂᒃ. 

ᑮᓇᐅᔭᓂᒃ ᐊᐅᓪᓛᑎᑦᑎᔪᖃᕈᓐᓇᕐᓗᓂ 

ᐃᓚᓐᖓᐅᑎᒋᔭᐅᔾᔮᓛᓐᖏᑦᑐᓂᑦ 

ᐃᑲᔫᓯᐊᒃᑲᓐᓂᕋᓱᓕᕐᒥᑉᐸᑕ ᓂᕿᑖᕈᑎᒥᓂᐅᓗᑎᒃ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᐃᓄᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐄ, 

ᖁᔭᓐᓇᒦᖅᑲᒋᑦ, ᖁᔭᓐᓇᒦᖅᑲᒋᑦ! ᐋᖅᑭᒍᑎᒃᓴᒥᒃ 

ᐋᖅᑭᒍᑎᒃᓴᐅᔪᓐᓇᖅᑐᒥᒃ ᐅᖃᕈᕕᑦ. 

ᖁᔭᓐᓇᒦᓪᓚᕆᑉᐸᒋᑦ. ᐄ, ᑖᓐᓇ 

ᐅᖃᐅᓯᕆᕋᑖᖅᑕᐃᑦ ᑐᑭᓯᓇᑦᑎᐊᖅᑐᖅ. ᐱᓕᕆᕕᒃᑲ 

ᐱᓕᕆᖃᑎᒋᓂᐊᓕᖅᑲᒃᑲ ᑕᒪᓐᓇ ᓴᖅᑭᕋᓱᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

  

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ, 

ᒪᓕᒐᓕᐅᖅᑎ ᕿᓐᖑᖅ. 

 

ᐊᐱᖅᑯᑦ 1286 - 5(2): ᐅᖃᐅᓯᕐᒥᒃ 

ᐅᑎᖅᑎᑦᑎᒋᐊᕐᓂᖅ (ᕿᓐᖑᖅ) 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, 

ᐅᓇ ᓂᕈᐊᖅᑕᐅᓇᓱᐊᕈᑎᒋᖃᑕᐅᖃᓕᖅᑕᕋ 2016-

ᖑᑎ’ᓗᒍ. ᐅᐊᑦᑎᐊᖅ ᐅᖃᐅᓯᒃᑯᑦ ᐅᖃᐅᓯᖃᖅᑯᖓ 

ᑕᐃᑉᑯᐊ ᐃᓄᐃᑦ ᖃᐅᔨᒪᔭᑐᖃᖏᑦᑕ ᒥᒃᓵᓄᑦ 

ᓂᕈᐊᖅᑕᐅᔪᓄᑦ ᐅᖃᐅᓯᕐᒧᓪᓗ ᐊᑐᕐᓂᐊᖅᑐᓄᑦ, 

ᐃᓕᑦᖁᕼᐃᑐᖃᑉᑎᓄᓪᓗ ᐊᑐᕐᓂᐊᖅᑐᓄᑦ ᑖᓐᓇ 

ᐱᔾᔪᑎᒋᓪᓗᒍ ᐊᐱᖅᑯᑎᒋᔪᒪᕙᕋ ᐅᖃᖅᑎᑦᓯᔩ. 

 

ᓄᓇᕗᒻᒥᐅᑕᐅᓪᓗᑕ ᐊᑐᐊᒐᖃᑦᓯᐊᖅᑯᒍᑦ 

ᐃᓕᑦᖅᑯᓯᑦᑎᐊᕆᖅᑯᒍᑦ ᓄᓇᑉᑎ’ᓂ. 

ᐃᓕᑦᖅᑯᕼᐃᒃᑯᑦ ᐅᖃᐅᕼᐃ’ᖅᑯ 

ᐸᐸᑦᓯᐊᕆᐊᖅᐸᖅᑯᑦ. ᐃᓅᕼᐃᑦ’ᖅᑯᑦ, ᐃᓕᑦ’ᖅᑯᑦ, 

ᐅᖃᐅᓯᑦ’ᖅᑯᑦ 

ᐆᒪᑎᑦᓯᐊᕆᐊᖅᐸᖅᑯᑦ. ᐅᖃᐅᕼᐃᑦ’ᖅᑯᑦ 

ᐅᖃᖅᐸᑦᑯᒍᑦ ᕼᐊᓐᖏᓇᕼᐅᐊᖅᑯᑦ, ᓄᑭᒋᕙᑦ’ᖅᑯᑦ. 

ᐊᑐᓐᖏᒃᑯᑉᑎᒍᑦ ᑖᓐᓇ ᐅᖃᐅᕼᐃᕆᔭᖅᑯᑦ 

ᐊᕼᐃᐅᔨᓂᐊᖅᑕᑦ’ᖅᑯᑦ.  

 

ᐅᖃᖅᑎᑦᓯᔩ, ᑖᒻᓇ ᐱᒻᒪᕆᐅᒋᕙᕋ ᐅᖃᐅᕼᐃᑦᖅᑯᑦ 

ᐊᑐᖃᑦᑕᕐᓗᒍ ᐃᓅᔾᔪᑎᒋᒐᑉᑎᒍᑦ.  

 

ᐅᖃᖅᑎᑦᓯᔩ, ᐱᓕᕆᕝᕕᒃ ᑐᕼᐊᕈᒪᕙᕋ ᖃᓄᖅ 

ᐸᕐᓇᐅᑎᖃᕆᐊᖅᕼᐊᐃᑕ ᑖᒻᓇ ᐅᖃᐅᕼᐃᖅ 

ᐅᑎᖅᑎᑕᐅᕙᓪᓕᐊᓂᖓ −ᓇᓱᐊᕐᓂᖓᓗ 

ᐅᖃᐅᕼᐃᔭᑉᑎᒻᓄᑦ ᐃᓅᓪᓗᑕ ᓄᓇᓕᒋᔭᑉᑕ 

ᐃᓗᐊᓂ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᓯᐊᓂ ᒪᒥᐊᓇᖅ 

ᒪᓕᒐᓕᐅᖅᑎ, ᑭᓇᒧᑦ ᓇᓕᐊᖕᓄᑦ ᒥᓂᔅᑕᒧᑦ 

ᐊᐱᖅᑯᑎᒋᔭᐃᑦ?  

 

ᕿᓐᖑᖅ: ᐅᖃᖅᑎᑦᓯᔩ, ᑐᑭᓯᑉᑲᐃᓐᖏᓐᓂᕋᒪ 

ᐅᖃᐅᕼᐃᓕᕆᔨᐅᑉ ᒥᓂᔅᑕᖓ ᐱᓕᕆᕝᕕᒋᔮᓄᑦ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐃᓕᖅᑯᓯᓕᕆᓂᕐᒧᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᐊᐱᖅᑯᑎᒋᒻᒪᒍ. ᑕᐃᒪ 

ᑕᐃᒃᑯᐊ ᐅᖃᐅᓯᕐᒧᑦ ᐅᖃᐅᓯᕐᒥᒃ ᓴᐳᔾᔨᓂᕐᒧᑦ 

ᐃᓕᓐᓂᐊᕈᑎᔅᓴᓂᑦ ᐊᑐᐃᓐᓇᐅᒪᓂᖅᑕᖃᖅᐸᒻᒪᑦ.  

 

ᑕᐃᒃᑯᐊ ᓯᕗᒧᑦ ᑕᑯᓐᓇᖅᑐᒋᑦ ᓄᖅᑲᔾᔮᓐᖏᒻᒪᑕ. 

ᓄᓇᓕᓐᓂᓪᓗ ᑕᐃᒃᑯᐊ ᑮᓇᐅᔭᓂᒃ 

ᐊᑐᐃᓐᓇᖃᖅᑎᑦᑎᕙᒻᒪᑕ ᐃᓕᓐᓂᐊᕈᑎᔅᓴᓄᑦ, 

ᒪᑭᒪᔾᔪᑎᔅᓴᑲᓐᓂᕐᓂᒃ ᐅᖃᐅᓯᕐᒧᑦ ᑐᕌᖓᔪᓂᒃ ᐊᒻᒪ 

ᐃᓕᖅᑯᓯᑦᑎᓐᓂᒃ.  

 

ᐊᐱᖅᑯᑎᖓᓂᒃ ᑭᐅᓐᖏᑦᑐᖓᓗᑭᐊᖅ ᖃᓄᑭᐊᖅ, 

ᓇᓗᓇᖅᓯᑦᑎᐊᖁᓇᖅᑯᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᖕᓄᑦ, ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖃᑯᒍᓕᑭᐊᖅ 

ᑖᒻᓇ ᐅᖃᐅᕼᐃᖅ ᐃᓄᐃᑦ ᐅᖃᐅᕼᐃᖓᑦ ᑕᒫᓂ 

ᒐᕙᒪᒋᔭᑉᑕ ᐃᓗᐊᓂ ᑕᐅᑐᓐᓇᖅᕼᐃᕙᓪᓕᐊᓂᐊᖅᐸ 

ᓂᕆᐅᓇᕋᔭᖅᐸ? ᐅᖃᖅᑎᑦᓯᔩᑦ, ᑖᑉᕼᐅᒥᖓ 

ᑐᑭᕼᐃᔪᒪ’ᓗᖓ ᐊᐱᖅᑯᑎᖃᖅᑐᖓ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᒥᓂᔅᑕᐅᔪᖅ ᐃᓕᖅᑯᓯᓕᕆᓂᕐᒧᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᒋᒻᒪᒍ. 

ᑕᐃᒃᑯᐊ ᒪᓕᒐᐃᑦ ᐅᖃᐅᓰᑦ ᐊᑐᖅᑕᐅᒋᐊᓖᑦ 

ᓄᓇᕗᒻᒥ ᐃᓄᒃᑐᑦ, ᖃᓪᓗᓈᑎᑐᑦ ᐊᒻᒪ ᐅᐃᕖᑎᑐᑦ.  

 

ᑖᒃᑯᐊ ᒪᓕᒐᐅᕙᒌᕐᖓᑕ ᐃᖅᑲᓇᐃᔭᕐᕕᐅᑉ ᐃᓗᐊᓂ 

ᐊᑐᐃᓐᓇᐅᒪᒋᐊᖃᖅᑐᑎᑦ ᐱᓗᐊᖅᑐᒥᓗ 

ᐃᓕᓴᕆᓯᒪᔭᕗᑦ 85% ᐃᓄᐃᑦ ᐃᓅᒻᒪᑕ.  

 

ᓄᓇᕗᒻᒥ ᐅᖃᐅᓯᑦᑎᓐᓂᒃ 

ᐊᑐᐃᓐᓇᐅᒪᒋᐊᖃᕐᓂᕐᒥᒃ ᑖᒃᑯᐊ 

ᐊᑐᖅᑕᐅᑦᑎᐊᕆᐊᓖᑦ ᓇᒦᒃᑲᓗᐊᖅᐸᑕ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ 

ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, 

ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, 

ᓄᓇᑉᑎ’ᓂᓗ ᒐᕙᒪᒋᔭᑉᑎᒻᓂ ᕼᐊᓇᔨᖃᐅᕐᒪᑕ. 

ᑖᒻᓇ ᑐᕼᐊᐅᒪᓐᓇᕆᐊᖃᕐᒥ’ᒪᑦ ᐃᓄᐃᑦ 

ᐅᖃᐅᕼᐃᖓᑦ ᐊᑐᖅᑕᐅᖃᑦᑕᕆᐊᖃᕐᒪᑦ 

ᕼᐊᓐᓇᕕᒋᔭᐅᔪᓂᒃ.  

 

ᖃᑯᒍᓕᑭᐊᖅ ᑖᒻᓇ ᑕᐅᑐᓐᓇᖅᕼᐃᕙᓪᓕᐊᓂᐊᖅᐸ 

ᓂᕆᐅᓇᖅᕼᐃᕙᓪᓕᐊᓂᐊᖅᐸ ᐃᓄᐃᑦ 

ᐅᖃᐅᕼᐃᖓᑦ ᐊᑐᖅᑕᐅᑎᓪᓗᒍ ᒐᕙᒪᒋᔭᑉᑕ 

ᕼᐊᓐᓇᕕᒋᔮᑕ ᐃᓗᐊᓂᒃ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐅᖃᐅᓯᓕᕆᓂᕐᒧᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᒋᒻᒪᒍ. 

ᑕᐃᒃᑯᐊᓕ ᒐᕙᒪᒃᑯᓐᓂᒃ ᑎᒍᒥᐊᖅᑕᐅᔪᐃᑦ 

ᐃᓄᒃᑎᑐᑦ ᐅᖃᕆᐊᖃᕐᓂᕐᒥᒃ ᐱᓗᐊᖅᑐᒥᒃ 

ᐅᖃᐅᓯᖃᖁᔩᓐᓇᓲᖑᒐᑦᑕ ᐊᑐᐃᓐᓇᐅᒪᖁᔨᓪᓗᑕᓗ.  

 

ᑕᐃᒃᑯᐊ ᑕᑯᓐᓇᓐᖑᐊᕐᓗᒋᑦ ᐅᖃᐅᓯᓕᕆᓂᕐᒧᑦ 

ᑐᕌᖓᔪᒥᒃ, ᐃᓕᖅᑯᓯᓕᕆᔨᒃᑯᑦ 

ᑮᓇᐅᔭᖃᖅᑎᑦᑎᖃᑦᑕᐸᒻᒥᒻᒪᑕ ᒐᕙᒪᒃᑯᓐᓄᑦ 

ᑎᒍᒥᐊᖅᑕᐅᔪᒥᒃ ᐱᓐᖑᐊᕐᓗᒍ 

ᐃᓕᓐᓂᐊᖅᑐᓕᕆᓂᕐᒧᑦ, ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᑮᓇᐅᔭᓂᒃ ᑐᓂᓯᖃᑦᑕᓲᖑᑦᑕᕆᕗᑦ.  

 

ᒐᕙᒪᒃᑯᓐᓂᒃ ᑎᒍᒥᐊᖅᑕᐅᔪᐃᑦ ᑖᒃᑯᐊ 

ᐅᖃᐅᓯᖅᑕᕆᔭᐅᔪᑦ ᐱᖓᓱᑦ 

ᐅᖃᐅᓯᕆᖅᑲᐅᔭᒃᑲ ᐊᑐᐃᓐᓇᐅᒪᒋᐊᖃᖅᑐᐃᑦ 

ᐃᖅᑲᓇᐃᔭᕐᕕᐅᔪᓂᒃ. ᐊᒻᒪᓗ ᒐᕙᒪᒃᑯᓐᓄᑦ 

ᑎᒍᒥᐊᖅᑕᐅᓐᖏᑦᑐᐃᑦ ᓇᒻᒥᓂᖃᖅᑎᐅᔪᓂᒃ.  

 

ᑮᓇᐅᔭᓂᒃ ᑐᔅᓯᕋᕈᓐᓇᐸᒻᒥᒻᒪᑕ ᐃᓄᒃᑎᑐᑦ ᐅᕝᕙᓗ 

ᐃᓄᒃᑐᑦ ᐅᖃᐅᓯᕐᒥᒃ 

ᐊᑐᕈᓐᓇᖅᓯᑲᓐᓂᕈᓐᓇᖁᓪᓗᒋᑦ ᐅᕝᕙᓗ 

ᑎᑎᖅᑲᑎᒍᑦ ᓴᖅᑭᔮᕈᑎᔅᓴᓂᒃ.  

 

ᑮᓇᐅᔭᓂᒃ ᐊᑐᐃᓐᓇᖅᑕᖃᖅᐸᒻᒥᔪᖅ ᑖᒃᑯᓄᖓ 

ᓇᒻᒥᓂᖃᖅᑎᐅᔪᓄᑦ ᒐᕙᒪᒃᑯᓐᓄᑦ 

ᑎᒍᒥᐊᖅᑕᐅᓐᖏᑉᐸᑕ. ᑭᓯᐊᓂᓕ ᑖᒃᑯᐊ 

ᒐᕙᒪᒃᑯᓐᓄᑦ ᑎᒍᒥᐊᖅᑕᐅᔪᐃᑦ ᑭᒃᑰᒐᓗᐊᖅᐸᑕ 

ᐃᓄᒃᑐᑦ ᐅᖃᐅᓯᕐᒥᒃ ᐱᑕᖃᕆᐊᖃᖅᑐᐃᓐᓇᐃᑦ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᔾᔨᖅᓱᕐᓂᐊᖅᐳᓯ ᐊᐱᖅᑯᓯᖃᕐᓂᖅ ᖃᐅᔨᓴᐅᑎᖓ 

ᐃᓱᓕᒻᒪᑦ. ᓈᓴᐅᑎᓕᖕᒧᑦ 7−ᒧᑦ ᑲᔪᓯᓂᐊᖅᑯᒍᑦ. 

ᑎᑎᖅᑲᑎᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ−ᑎᑭᕋᕐᔪᐊᕐᒧᓪᓗ, ᒥᔅᑕ ᒪᐃᓐ. 

 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 

 

ᑎᑎᖅᑲᒃᑯᑦ ᐊᐱᖅᑯᑦ 082 - 5(2): 

ᓯᐊᒻᒪᖅᑎᕆᓂᐅᑉ ᖃᓄᐃᓕᖓᓂᖓ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, 

ᑎᑎᖅᑲᒃᑯᑦ ᐊᐱᖅᑯᕼᐃᒃᕼᐊᖃᖅᐳᖓ 

ᓯᕗᓕᖅᑎᒋᔭᑦᑕ  ᐊᕕᑦᑐᖅᕼᐃᒪᓂᕆᔭᖓᓄᑦ 

ᐊᐅᓚᑦᑎᔩᑦ ᐊᒻᒪᓗ ᒐᕙᒪᓕᕆᔨᒃᑯᑦ. 

(ᑐᓵᔨᑎᒎᓕᖅᑐᖅ) ᐊᐱᖅᑯᑎᒐ ᑎᑎᖅᑲᒪ 

ᐊᐱᖅᑯᑎᒐ ᑕᒪᒃᑯᐊ ᓯᐊᒻᒪᖅᑎᑕᐅᓯᒪᔪᑦ 

ᖃᓄᐃᑉᐸᓪᓕᐊᓂᖓᓂᒃ.  

 

ᑕᒪᒃᑯᐊ ᐊᐱᖅᑯᑎᒃᑲ ᐃᓗᓕᖅᑐᔫᒐᓗᐊᑦ ᑭᓯᐊᓂ 

ᐅᖃᓕᒫᒍᓐᓇᑦᓯᐊᖅᑕᕋ ᐅᖃᓕᒫᖁᔭᐅᒍᒪ. ᑭᓯᐊᓂ 

ᐊᓪᓚᑕᐅᖁᑉᓗᒍ ᐅᖃᓕᒫᖅᑕᐅᔪᒃᓴᐅᓂᖓᓂᒃ 

ᑐᕌᖅᑎᓂᐊᖅᐸᕋ ᑎᑎᕋᖅᑎᑎᓐᓄᑦ.  

 

1. ᓴᖅᑭᖅᑕᐅᓗᑎᒃ ᑐᑭᓯᑎᑦᑎᒋᐊᕈᑏᑦ 

ᐊᔾᔨᐸᓗᖓᒍᑦ ᑕᐃᒫᒃ ᑭᐅᔭᐅᓂᖃᔪᒻᒪᑕ 

ᑎᑎᖅᑲᖅᑎᒍᑦ ᐊᐱᖅᑯᑎᒥᓂᕐᓄᑦ ᑭᐅᔾᔪᑎᑦ 

12-4(2) ᐊᒻᒪ 26-4(3) ᐊᒻᒪᓗ 004-5(2), 

ᖃᓄᐃᓕᖓᓕᖅᑲᓕ ᓄᓇᕗᑦ ᒐᕙᒪᖓᑕ 

ᐱᓕᕆᕕᖏᓐᓂᑦ ᓯᐊᒻᒪᐃᓂᕐᒧᑦ 

ᐱᒋᐊᖅᑎᓚᐅᖅᓯᒪᔭᖓ ᐅᓪᓗᒥ 

ᐅᓪᓗᒋᓕᖅᑕᖓᓂ ᒫᑦᓯ 1, 2021? 

 

(a) ᑕᐃᑲᓐᖓᑦ ᐄᐳᕈ 1, 1999 ᑕᒪᐅᖓ ᒫᑦᓯ 

31, 2021, ᖃᑦᓯᑦ ᓄᓇᕗᑦ ᒐᕙᒪᖓᑕ 

ᐱᓕᕆᕕᖏᑕ, ᑲᑎᒪᔨᖏᑕ, ᑎᒥᖁᑎᖏᑕ 

ᐊᒻᒪᓗ ᑯᐊᐳᕇᓴᖁᑎᑕ 

ᐃᖅᑲᓇᐃᔮᖁᑎᖏᑦ (ᐊᒡᒍᑐᖅᓯᒪᓗᒋᑦ 

ᑎᒥᐅᔪᖅᑎᒍᑦ) ᐊᐅᓪᓛᖅᑕᐅᓐᓂᖅᑲᑦ 

ᐃᖃᓗᓐᓂᑦ, ᑲᖏᖅᖠᓂᕐᒥᒃ ᐅᕝᕙᓘᓐᓃᑦ 

ᐃᖃᓗᑦᑑᑦᑎᐊᕐᒥᑦ ᐊᓯᐊᓄᑦ ᓄᓇᓕᒻᒧᑦ 

(ᐊᒡᒍᑐᖅᓯᒪᓗᒋᑦ ᓄᓇᓕᑦᑎᒍᑦ)? 

 

(b) ᑕᐃᑲᓂ ᒫᑦᓯ 31, 2021, ᑖᒃᑯᓇᓐᖓᑦ 

ᐃᖅᑲᓇᐃᔮᖑᔪᓂᑦ ᖃᑦᓯᑦ ᐃᖅᑲᓇᐃᔮᑦ 

ᐃᓐᓄᑦᑕᐅᓚᐅᖅᐸᑦ ᐃᓱᓕᒃᕕᒃᓴᖃᕋᑎᒃ 

ᐅᕝᕙᓘᓐᓃᑦ ᐃᓱᓗᒃᕕᒃᓴᖃᖅᑐᑎᒃ 

ᐃᖅᑲᓇᐃᔭᖅᑎᓄᑦ 

ᐃᓚᒋᔭᐅᓂᕋᖅᑕᐅᔪᓄᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ? 

 

(c) ᑕᐃᑲᓂ ᒫᑦᓯ 31, 2021, ᑖᒃᑯᓇᓐᖓᑦ 

ᐃᖅᑲᓇᐃᔮᖑᔪᓂᑦ ᖃᑦᓯᑦ ᐃᖅᑲᓇᐃᔮᑦ 

ᐃᓐᓄᑦᑕᐅᓚᐅᖅᐸᑦ ᓄᓇᕗᒻᒥᐅᑕᕐᓄᑦ 

ᐃᓄᓐᓄᑦ ᐊᒻᒪᓗ ᖃᑦᓯᑦ 

ᐃᓐᓄᑦᑕᐅᓚᐅᖅᐸᑦ ᐃᓄᖑᓐᖏᑦᑐᓄᑦ? 

 

(d) ᑕᐃᑲᓂ ᒫᑦᓯ 31, 2021, ᑖᒃᑯᓇᓐᖓᑦ 

ᐃᖅᑲᓇᐃᔮᖑᔪᓂᑦ ᖃᑦᓯᑦ ᐃᖅᑲᓇᐃᔮᑦ 

ᐃᓐᓄᑦᑕᐅᓚᐅᖅᐸᑦ ᑯᒃᑯᑐᐃᓐᓇᕐᓄᑦ 

ᓄᓇᖃᖅᐸᒌᖅᑐᒥᓂᕐᓄᑦ ᒐᕙᒪᒃᑯᑦ 

ᐱᓕᕆᕕᖏᓐᓂᑦ ᓯᐊᒻᒪᐃᕕᐅᓯᒪᔪᒥ 

ᓄᓇᓕᒻᒥ, ᐅᕝᕙᓘᓐᓃᑦ ᐊᓯᐊᓂ ᓄᓇᓕᒻᒥ 

ᓄᓇᕗᒻᒥ, ᐊᒻᒪᓗ ᖃᑦᓯᑦ ᐃᖅᑲᓇᐃᔮᑦ 

ᐃᓐᓄᑕᐅᓐᓂᖅᑲᑦ ᑭᒃᑯᑐᐃᓐᓇᕐᓄᑦ 

ᐃᖅᑲᓇᐃᔮᖅᑖᕋᒥᒃ ᐊᐅᓪᓛᕆᐊᓕᒥᓂᕐᓄᑦ 

ᓄᓇᕗᑦᒧᑦ ᓯᓚᑖᓂᑦ? 

 

(e) ᑕᐃᑲᓂ ᒫᑦᓯ 31, 2021, ᖃᑦᓯᑦ 

ᐃᖅᑲᓇᐃᔮᑦ 

ᐃᓐᓄᑦᑕᐅᓚᐅᖅᓯᒪᓐᓂᓐᖏᓚᑦ ᐅᖓᑖᓄᑦ 

6 ᑕᖅᑮᑦ (ᐊᒡᒍᑐᖅᓯᒪᓗᒋ 

ᐃᖅᑲᓇᐃᔭᖅᕕᐅᔪᑦ ᑎᒥᖏᑎᒍᑦ ᐊᒻᒪᓗ 

ᓄᓇᓕᖏᑎᒍᑦ)? 

 

2. ᑕᐃᑲᓂ ᒫᑦᓯ 31, 2021, 

ᖃᓄᐃᓕᖓᓕᓚᐅᖅᐸᑦ 

ᐊᑐᓕᖅᑎᑕᐅᕙᓪᓕᐊᓂᖏᑦ “ᐱᒻᒪᕆᐅᔪᑦ 

ᐱᓕᕆᒋᐊᕐᓃᑦ” “ᐱᒻᒪᕆᐅᔪᑦ ᐊᑐᓕᖁᔭᓕᐊᑦ” 

ᐊᒻᒪᓗ “ᖃᖓᒃᑰᖅᑕᕐᓂᐅᒋᐊᓖᑦ” ᐃᓗᐊᓃᑦᑐᑦ 

ᓄᓇᕗᑦ ᒐᕙᒪᖓᑕ ᐱᓕᕆᕕᖏᓐᓂᑦ 

ᓯᐊᒻᒪᒃᑎᕆᓂᕐᒧᑦ ᐱᓕᕆᒋᐊᕐᓂᕐᒧᑦ 

ᐸᕐᓇᐅᑎᖓᓂ ᓴᖅᑭᖅᑕᐅᔪᔪᒥ 

ᒪᓕᒐᓕᐅᖅᕕᒻᒧᑦ ᔫᓂ 5, 2012−ᒥ? 

 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᐊᖏᖅᐱᓰ 

ᑖᑦᓱᒪᑉ ᑎᑎᕋᖅᓯᒪᔪᑦ ᐊᐱᖅᑯᑎᖏᑦ 

ᐃᓚᓕᐅᖅᑕᐅᖁᓪᓗᒋᑦ ᐅᖃᓕᒫᖅᑕᐅᓯᒪᓂᖏᓐᓂᒃ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᑎᑎᖅᑲᒃᑯᑦ ᐊᐱᖅᑯᑦ 083 - 5(2): ᓄᓇᕗᒻᒥ 

ᓄᓇᓂᒃ ᓄᓇᒥᐅᑕᕐᓄᑦ ᐊᖏᖃᑎᒌᒍᑎ 

(ᒪᐃᓐ) 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, 

(ᑐᓵᔨᑎᒎᓕᖅᑐᖅ) ᐊᐃᑉᐹ ᐊᐱᖅᑯᑎᒐ 

ᑎᑎᕋᖅᓯᒪᔪᖅ ᐅᑉᓗᒥ ᑐᕌᕐᒥᔪᖅ ᑖᒃᑯᓄᖓ 

ᒐᕙᒪᓕᕆᔨᒃᑯᓐᓄᑦ ᒥᓂᔅᑕᖓᓐᓄᑦ. ᓄᓇᕗᒻᒥ 

ᓄᓇᓂᒃ ᑭᓱᑦᓴᓂᓪᓗ ᓴᓐᖏᓂᖅᑖᐸᓪᓕᐊᓂᕐᒧᑦ 

ᑐᓐᖓᔪᖅ.  

 

ᑖᒻᓇ ᑕᒃᑯᐊᓗ ᐃᓗᓕᖅᑐᕐᒪᑕ. ᐃᓚᓕᐅᖅᑕᐅᖁᓗᒍ 

ᐅᖃᓕᒫᖅᑕᐅᓯᒪᓗᓂ.  

 

1. ᐱᓪᓗᒍ ᑖᓐᓇ ᓄᓇᕗᒻᒥ ᓄᓇᐃᑦ ᐊᒻᒪᓗ 

ᒐᕙᒪᑐᖃᒃᑯᑦ ᓄᓇᒥᐅᑕᕐᓄᑦ ᐱᔪᓐᓇᐅᑎᓂᒃ 

ᑎᒍᓯᒐᓱᓐᓂᕐᒧᑦ 

ᓯᕗᓪᓕᐹᖅᓯᐅᑎ ᐊᖏᖃᑎᒌᒍᑎ 

ᐊᑎᓕᐅᖅᑕᐅᔪᔪᖅ ᐋᒡᒌᓯ 15, 2019-ᒥ: 

 

a. ᐅᓪᓗᒥ ᖃᓄᐃᓕᖓᓕᖅᑲᑦ 

ᐊᑐᓕᖅᑎᑕᐅᕙᓪᓕᐊᓂᖏᑦ ᑎᑎᕋᖅᓯᒪᔪᑦ 

ᐃᓗᐊᓃᑦᑐᑦ ᐃᓛᒃᑯᑦ 14−ᖑᔪᓂ 

ᐊᕕᑦᑐᖅᓯᒪᓂᖏᓐᓂ ᐊᒻᒪᓗ ᒪᕐᕉᒃ 

ᐅᐃᒍᖏᒃ ᑖᒃᓱᒪ ᓄᓇᕗᒻᒥ ᓄᓇᐃᑦ 

ᐊᒻᒪᓗ ᒐᕙᒪᑐᖃᒃᑯᑦ ᓄᓇᒥᐅᑕᕐᓄᑦ 

ᐱᔪᓐᓇᐅᑎᓂᒃ ᑎᒍᓯᒐᓱᓐᓂᕐᒧᑦ 

ᓯᕗᓪᓕᐹᖅᓯᐅᑎ ᐊᖏᖃᑎᒌᒍᑎᓂ? 

 

b. ᐅᓪᓗᒥ ᖃᓄᐃᓕᖓᓕᖅᑲᑦ 

ᐊᖏᖃᑎᒌᒐᓱᐊᖅᑐᑦ ᑭᖑᓪᓕᐹᖅᓯᐅᑎᒥᒃ 

ᒐᕙᒪᑐᖃᒃᑯᑦ ᐱᔪᓐᓇᐅᑎᖏᓐᓂᑦ 

ᑎᒍᓯᒐᓱᓐᓂᕐᒧᑦ ᐊᖏᖃᑎᒌᒍᑎᒥᒃ? 

 

c. ᐅᓪᓗᒥ ᖃᓄᐃᓕᖓᓕᖅᑲᑦ ᓄᓇᕗᑦ 

ᒐᕙᒪᖓᑕ ᐱᒐᓱᐊᕈᒪᔪᓄᑦ ᑐᒃᓯᕋᐅᑎᖓ 

ᐊᑐᓕᖅᑎᑕᐅᓂᖏᓐᓄᑦ 

ᐱᔨᑦᑎᕋᖅᑎᐅᒐᔭᖅᑐᑦ ᑖᒃᓱᒧᖓ 

ᐊᐅᓪᓛᐸᓪᓕᐊᔪᓄᑦ ᐃᖅᑲᓇᐃᔭᖅᑎᓄᑦ 

ᐱᕙᓪᓕᐊᑎᑦᑎᓂᕐᒧᑦ ᑐᑭᒧᐊᒍᑎᒃᓴᒥᒃ 

(RFP 2020-63)? 

 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᒪᓕᒐᓕᐅᖅᑏᑦ ᑖᑦᓱᒪᑉ ᒪᓕᒐᓕᐅᖅᑎᐅᑉ 

ᑎᑎᕋᖅᓯᒪᔪ ᐊᐱᖅᑯᑎᖏᑦ ᐅᖃᓕᒫᖅᑕᐅᓯᒪᓂᖏᑦ 

ᐃᓚᓕᐅᖅᑕᐅᖁᓪᓗᒋᑦ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᔪᑦ 

ᐊᐱᖅᑯᑏᑦ. ᐅᑎᕈᑏᑦ ᐊᐱᖅᑯᑎᐅᓯᒪᔪᓄᑦ. 

ᑭᐅᔾᔪᑏᑦ ᒪᑐᐃᕈᑎᐅᓯᒪᔪᒧᑦ. ᐊᑎᓕᐅᖅᑕᐅᓯᒪᔪᑦ. 

ᑭᐅᔾᔪᑏᑦ ᐊᑎᓕᐅᖅᑕᐅᓯᒪᔪᓄᑦ. ᐅᓂᒃᑳᖏᑦ 

ᑲᑎᒪᔨᕋᓛᑦ ᒪᓕᒐᒃᓴᓄᑦ ᐊᓯᖏᓐᓄᓪᓗ. 

ᓵᒧᐊᖅᑕᐅᓂᖏᑦ ᑎᑎᕋᖅᓯᒪᔪᐃᑦ. ᓄᓇᕗᑦ 

ᓯᕗᓕᖅᑎᖓᑦ, ᒥᔅᑕ ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

ᓴᖅᑭᑕᐅᔪᖅ ᑎᑎᖅᑲᒃ 376 - 5(2): 

ᑲᑐᔾᔨᖃᑎᒌᓕᕆᓂᕐᒧᑦ ᐊᑐᐊᒐᖅ (ᓴᕕᑲᑖᖅ) 

 

ᓴᖅᑭᑕᐅᔪᖅ ᑎᑎᖅᑲᒃ 377 - 5(2): ᐊᕐᕌᒍᑕᒫᑦ 

ᐅᓂᒃᑳᖅ ᐊᑐᓕᖅᑎᑕᐅᓂᖓᓄᑦ ᑐᓴᕈᑎᓄᑦ 

ᑲᓐᖑᓇᖅᑎᑕᐅᔪᓄᓪᓗ (ᓴᕕᑲᑖᖅ) 

 

ᓴᖅᑭᑕᐅᔪᖅ ᑎᑎᖅᑲᒃ 378 - 5(2): ᓄᓇᕗᑦ 

ᑐᓐᖓᕕᒃᑯᑦ ᐅᓂᒃᑳᖏᑦ 2015−16, 

2016−17 (ᓴᕕᑲᑖᖅ) 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᖁᕕᐊᓱᑉᐳᖓ ᓵᓐᓅᖅᓯᒋᐊᒃᓴᖅ 

ᐱᖓᓱᓂᒃ ᑎᑎᕋᖅᓯᒪᔪᓂᒃ ᑲᑐᔾᔨᖃᑎᒌᑦ 

ᓈᓚᐅᑎᖃᖅᑐᒧᑦ 32 ᐊᑐᐊᒐᖅ 2019-2020−ᒥ 

ᐊᕐᕌᒍᑕᒫᖅᓯᐅᑦ ᐊᓪᓚᕝᕕᓕᕆᓂᕐᒧᑦ ᑕᒪᒃᑯᐊ 

ᑲᓐᖑᓇᖅᑐᒃᑰᖅᑐᑦ ᑐᓴᕋᑦᓴᐅᔪᓂᒃ 

ᑲᓐᖑᓇᖅᑐᓕᕆᓂᕐᒧᓪᓗ ᐊᒻᒪ 2015-2016, 2016-

2017−ᒥᓗ ᐊᕐᕌᒍᑕᒫᖅᓯᐅᑏᑦ ᐃᓄᐃᑦ 

ᐃᓕᖅᑯᓯᖏᑦ ᐅᑉᐱᕆᔭᖏᓪᓗ ᑕᐃᔭᐅᔪᖅ, 

ᖃᓄᐃᕝᕚᓪᓕᖅᓯᒪᓂᖏᑦ ᐃᓅᓯᕐᒥᒍᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓵᒨᖅᑕᐅᓂᖏᑦ 

ᑎᑎᕋᖅᓯᒪᔪᐃᑦ. ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑕ ᒥᔅᑕ ᐊᕿᐊᕈᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 379 - 5(2): ᑲᓇᑕᒥ 

ᒥᓂᔅᑕᐃᑦ ᐅᓂᒃᑳᖓᑦ ᒥᓂᔅᑕᐃᑦ 

ᑲᒪᒋᔭᖃᖅᑐᓄᑦ ᓯᓚᕐᔪᐊᕐᒥ 

ᑕᐅᖅᓰᖃᑎᒌᓐᓂᕐᒧᑦ ᑲᑎᒪᓂᖏᑕ 

(ᐊᕿᐊᕈᖅ) 

ᓴᖅᑭᑕᐅᔪᖅ ᑎᑎᖅᑲᒃ 380 - 5(2): ᑲᓇᑕᒥ 

ᒥᓂᔅᑕᐃᑦ ᐅᓂᒃᑳᖓ ᑲᑎᒪᔨᕋᓛᓄᑦ 

ᓯᓚᕐᔪᐊᕐᒥ ᑕᐅᖅᓰᖃᑎᒌᓐᓂᕐᒧᑦ (ᐊᕿᐊᕈᖅ) 

 

ᓴᖅᑭᑕᐅᔪᖅ ᑎᑎᖅᑲᒃ 381 - 5(2): ᑲᓇᑕᒥ 

ᒥᓂᔅᑕᐃᑦ ᐅᓂᒃᑳᖓ ᐃᑯᒻᒪᖅᑯᑎᓄᑦ 

ᐅᔭᕋᕐᓂᐊᓂᕐᒧᓪᓗ ᒥᓂᔅᑕᐃᑦ ᑲᑎᒪᓂᖓᓐᓄᑦ 

(ᐊᕿᐊᕈᖅ) 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. 

ᐱᖓᓱᓂᒃ ᖁᕕᐊᓱᑉᐳᖓ ᓵᒻᒨᑦᓯᒋᐊᖅᓴᖅ 

ᑎᑎᕋᖅᓯᒪᔪᓂᒃ:  

 

 ᓯᕗᓪᓕᖅ, ᒐᕙᒪᒃᑯᑦ ᐊᕕᑦᑐᖅᓯᒪᔪᐃᓪᓗ 

ᑲᓇᑕᒥ ᐅᓂᒃᑳᖏᑦ ... ᑕᒪᒃᑯᓄᖓ ᑲᓇᑕᐅᑉ 

ᓯᓚᑖᓂ ᓂᐅᕐᕈᑎᖃᖅᐸᓂᕐᒧᑦ.  

 

>>ᐃᒡᓚᖅᑐᑦ 

 

ᒪᒥᐊᓇᖅ. ᐅᖃᑦᓯᐊᓐᖏᓐᓇᒪ ᓴᖅᑭᕐᒪᑦ. ᑖᒃᑯᐊ 

ᒐᕙᒪᑐᖃᒃᑯᑦ ᐊᕕᑦᑐᖅᓯᒪᔪᐃᓪᓗ ᑲᓇᑕᒥ ᒥᓂᔅᑕᐃᑦ 

ᐅᓂᒃᑳᖏᑦ ᑲᓇᑕᐅᑉ ᐃᓗᐊᓂ 

ᓂᐅᕐᕈᑎᖃᖅᐸᓐᓂᕐᒧᑦ, ᐊᒻᒪᓗ ᑖᒃᑯᐊᓗ 

ᐆᒻᒪᖅᑯᑎᓕᕆᓂᕐᒧᑦ ᐅᔭᑦᓯᐊᖅᑐᓕᕆᓂᕐᒧᓪᓗ 

ᑲᑎᒪᕐᔪᐊᕐᓂᐅᓚᐅᖅᓯᒪᔪᒥᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓵᒨᖅᑕᐅᓂᖏᑦ 

ᑎᑎᕋᖅᓯᒪᔪᐃᑦ. ᒥᓂᔅᑕ ᓇᑲᓱᒃ. 

 

ᓴᖅᑭᑕᐅᔪᖅ ᑎᑎᖅᑲᒃ 382 - 5(2): 2018−ᒥ 

ᐃᒡᓗᓕᕆᔨᕐᔪᐊᑦᑦ ᑳᓐᑐᕌᓐᓂᕐᒧᑦ 

ᓂᐅᕕᕐᓂᕐᒧᓪᓗ ᐅᓂᒃᑳᖓᑦ (ᓇᑲᓱᒃ) 

 

ᓴᖅᑭᑕᐅᔪᖅ ᑎᑎᖅᑲᒃ 383 - 5(2): 2019−ᒥ 

ᐃᒡᓗᓕᕆᔨᕐᔪᐊᑦᑦ ᑳᓐᑐᕌᓐᓂᕐᒧᑦ 

ᓂᐅᕕᕐᓂᕐᒧᓪᓗ ᐅᓂᒃᑳᖓᑦ (ᓇᑲᓱᒃ) 

 

ᓴᖅᑭᑕᐅᔪᖅ ᑎᑎᖅᑲᒃ 384 - 5(2): 2020−ᒥ 

ᐃᒡᓗᓕᕆᔨᕐᔪᐊᑦᑦ ᑳᓐᑐᕌᓐᓂᕐᒧᑦ 

ᓂᐅᕕᕐᓂᕐᒧᓪᓗ ᐅᓂᒃᑳᖓᑦ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐱᖓᓱᓂᒃ 

ᐅᓂᒃᑳᓂᒃ ᓵᒨᖅᓯᒍᒪᓪᓗᖓ 2018-2019, ᐊᒻᒪ 

2020-2021 ᐃᒡᓗᓕᕆᔨᕐᔪᐊᒃᑯᑦ ᑳᓐᑐᕌᒃᐸᑦᑕᖏᑦ 

ᓇᕝᕚᖅᐸᓐᓂᖏᓐᓄᑦ ᐱᓕᕆᔪᒃᓴᓂᖏᑦ. ᖁᔭᓐᓇᒦᒃ, 

ᐅᖃᖅᑏ.  

ᐅᖃᖅᑎ (ᑐᓵᔨᑎᒍᑦ): ᓵᒨᖅᑕᐅᓂᖏᑦ 

ᑎᑎᕋᖅᓯᒪᔪᑦ. ᖁᔭᓐᓇᒦᒃ.  

 

ᓴᖅᑭᑕᐅᔪᖅ ᑎᑎᖅᑲᒃ 385 - 5(2): 

ᐅᖃᖅᑎᐅᑉ ᑎᑎᕋᖅᓯᒪᔭᖏᑦ ᒪᓕᒐᒃᓴᓂᑦ 

ᓴᖅᑮᔭᕆᐊᖃᖅᑕᓂᑦ (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 386 - 5(2): ᐅᓂᒃᑳᖅ 

ᒪᓕᒐᓕᐅᖅᑏᑦ ᑲᑎᒪᖃᑕᐅᓐᖏᓐᓂᖏᓐᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔨᕋᓛᖏᓐᓂᓪᓗ 

ᓯᑎᐱᕆ 1, 2020−ᒥᒃ ᑎᓯᐱᕆ 31, 

2020−ᒧᑦ (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 387 - 5(2): 

ᐊᖏᖅᑕᐅᓂᖏᓐᓂᑦ ᐅᖃᐅᓯᐅᓂᖏᑦ 

ᒪᓕᒐᐃᑦ 44, 45, 46, 47, 48, 49 

ᐊᒻᒪᓗ 50 (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 388 - 5(2): 

ᐊᖏᖅᑕᐅᓂᖏᓐᓂᑦ ᐅᖃᐅᓯᐅᓂᖏᑦ 

ᒪᓕᒐᐃᑦ 25, 35, 37 ᐊᒻᒪᓗ 51 

(ᐅᖃᖅᑎ) 

ᑎᓴᒪᓂᒃ ᓵᒨᕋᑦᓴᖃᖅᑐᖓ ᐅᓪᓗᒥ. ᑖᒃᑯᐊ 

ᓯᕗᓪᓕᖅᐹᖅ ᒪᓕᒐᐅᑕᕆᐊᓕᓐᓄᑦ ᒪᓕᒋᐊᓕᓐᓂᒃ.  

 

ᐊᐃᑉᐹ ᑎᑎᕋᖅᓯᒪᔪᑦ ᐅᓂᒃᑳᖏᑦ ᒪᓕᒐᓕᐅᖅᑏᑦ 

ᐅᐸᒃᓯᒪᓐᖏᑦᑐᑦ ᑲᑎᒪᓂᐅᖃᑦᑕᖅᓯᒪᔪᖅ ᐃᓪᓗᒥ. 

ᑲᑎᒪᓂᖏᓐᓂᓪᓗ ᑲᑎᒪᔨᕋᓛᑦ ᑲᑎᒪᔩᓪᓗ. 

ᐱᒋᐊᖅᓱᒍ ᓯᑎᐱᕆ 1, 2020, ᑎᓯᐱᕆ 31, 

2020−ᒧᑦ.  

 

ᐊᒻᒪ ᐱᖓᔪᐊᑦ ᓯᑕᒫᓪᓗ ᑎᑎᕋᖅᓯᒪᔪᑦ ᐊᔾᔨᖏᑦ 

ᓇᓗᓇᐃᖅᓯᔾᔪᑏᑦ ᐊᖏᕈᑎᐅᔪᓄᑦ 

ᐊᑎᓕᐅᖅᑕᐅᓚᐅᖅᓯᒪᔪᑦ ᐊᖓᔪᖅᑳᖅ 

ᐃᖅᑲᖅᑐᐃᔪᓕᕆᓂᕐᒧᑦ ᓄᓇᕗᑦ ᐃᖅᑲᖅᑐᐃᕕᖓᓂ. 

ᒪᓕᒐᒃᓴᐃᑦ ᐱᓪᓗᒋᑦ ᑲᔪᓯᑎᑕᐅᓯᒪᔪᑦ ᓯᑎᐱᕆ 28, 

2020, ᐊᒻᒪᓗ ᐅᑭᐊᒃᓴᒥ 2020-ᒥ 

ᐃᒃᓯᕙᓂᖃᖅᑎᓪᓗᒋᑦ ᐊᒻᒪᓗ ᐊᐃᑉᐹᓂᒃ 

ᐃᒃᓯᕙᓂᖃᖅᑎᓪᓗᒍ ᑕᓪᓕᒪᓕᕆᓕᖅᑕᖓᓂᒃ 

ᐃᓂᖓᑕ−ᓕᖅᑕᖓᑕ ᒪᓕᒐᓕᐅᕐᕕᐅᑉ.  

 

ᓵᒨᖅᑕᐅᓂᖏᑦ ᑎᑎᕋᖅᓯᒪᔪᑦ, ᑐᓴᕈᑏᑦ 

ᐱᒋᐊᖅᑎᑕᐅᔪᓂᒃ. ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᒃᓴᖏᓐᓄᑦ ᐱᒋᐊᕈᑏᑦ. 

ᐱᒋᐊᕈᑎᐅᔪᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ. ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ. ᐃᓱᒪᑦᓴᖅᓯᐅᕈᑕᐅᔪᑦ ᑲᑎᒪᔨᕋᓛᑦ 

ᒪᓕᒐᒃᓴᐅᔪᓂᒃ ᐊᓯᖏᓐᓂᓪᓗ. ᒪᓕᒐᒃᓴᖅ 58, 

ᒪᓕᒐᒃᓴᖅ 62, ᒪᓕᒐᒃᓴᖅ 63, ᒪᓕᒐᒃᓴᕐᓗ 64. 

ᒥᔅᑕ ᕋᒻᐴᑦ ᐃᒃᓯᕙᐅᑕᐅᓂᐊᕐᓗᓂ.  

 

ᐊᒻᒪᓗ ᒪᓕᑦᓱᒋᑦ ᐱᔪᓐᓇᖃᖅᑎᑕᐅᓂᕋ ᒪᓕᒃᓱᒍ 

107-5(2) ᒪᓕᒃᓱᒍ. ᑲᑎᒪᔨᕋᓛᑦ 

ᑲᑎᒪᐃᓐᓇᕐᓂᐊᖅᑐᑦ ᐱᔭᕇᕋᓱᓐᓂᓕᒫᒥᓂ.  

 

ᑲᔪᓯᓚᐅᓐᖏᓂᑦᑎᓐᓄᑦ ᑲᑎᒪᔨᕋᓛᓂ 

ᓄᖅᑲᕐᓂᐊᖅᐳᒍᑦ ᐅᓪᓗᕈᒻᒥᑕᕆᐊᕐᓗᑕ 

ᐅᑎᕐᓂᐊᕐᓗᑕ 2−ᒧᐊᖅᐸᑦ.  

 

ᐃᖅᓱᖅᑏ.  

 

>>ᓄᖅᑲᖓᑲᐃᓐᓇᖅᑐᑦ 12:27ᒥ ᑲᔪᓯᒃᑲᓐᓂᖅᖢᑎᒃ 

14:01ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᕋᒻᐳᑦ)(ᑐᓵᔨᑎᒍᑦ): ᐅᓐᓄᓴᒃᑯᑦ 

ᑲᑎᒪᓂᖅ ᒪᑐᐃᕈᒪᓕᕋᒃᑯ. ᑲᑎᒪᑐᐃᓐᓇᕐᓂᒃᑯᑦ 

ᐅᑯᓂᖓ ᑲᑎᒪᓂᑐᐃᓐᓇᕐᒥᒃ ᐅᑯᓂᖓ 

ᐱᔭᒃᓴᖃᖅᐳᒍᑦ. ᒪᓕᒐᒃᓴᖅ 58, 62, 63, ᐊᒻᒪ 64. 

ᖃᓄᐃᓕᐅᕈᒪᕙᑦ ᑲᑎᒪᔩᑦ. ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑲᔪᓯᔪᒪᔪᒍᑦ ᒪᓕᒐᒃᓴᖅ 58, 62, 63, ᐊᒻᒪ 64. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐋᖁᐊᖅ. ᐊᖏᖃᑎᒌᒃᐱᑖ ᑲᒪᒋᖃᕐᓂᐊᖅᑕᕗᑦ 

ᒪᓕᒐᒃᓴᖅ 58. 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᒪᓕᒐᒃᓴᖅ 58 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓄᓇᓕᐸᐅᔭᕐᓄᑦ, ᓄᓇᓕᓐᓄᑦ 

ᓄᓇᓕᕋᓛᖑᓂᖅᓴᓄᓪᓗ ᒪᓕᒐᖅ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐃᖃᓪᓗᐊᖅ ᐃᖅᑲᓇᐃᔭᖅᑎᓂᒃ ᓵᔅᓯᓐᓃᖃᕈᒪᕖᑦ? 

ᒥᓂᔅᑕ ᐃᖃᓪᓗᐊᖅ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᐄ. ᑕᐃᒪᐃᑦᑐᒪᔪᖓ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᐸᑦ ᐃᖅᑲᓇᐃᔭᖅᑏᑦ ᓵᔅᓯᓐᓅᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑎᑎᕋᖅᓯᒪᓂᐊᕐᒪᑕ ᒥᓂᔅᑕ ᐃᖃᓪᓗᐊᖅ 

ᑭᒃᑰᖕᒪᖔᑕ ᐅᖃᐅᓯᕆᓚᐅᒃᑭᑦ. ᐊᒻᒪᓗ 

ᒪᑐᐃᕈᑎᖕᓄᑦ ᑲᔪᓯᒋᐊᕐᓗᑎᑦ. ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᐅᓐᓄᓴᒃᑯᑦ ᐅᓪᓗᒥ 

ᖃᐅᔨᒃᑲᐅᑎᔪᒪᕙᒃᑲ ᐃᖅᑲᓇᐃᔭᖃᑎᒃᑲ ᒥᔅ 

ᑳᓐᓴᓐᑑᓕ ᒥᓂᔅᑕᐅᑉ ᑐᖏᓕᖓ. ᓴᓂᐊᓂᓗ 

ᑐᑭᒧᐊᒃᑎᑦᑎᔨᐅᑲᐃᓐᓇᖅᑐᖅ ᒪᓕᒐᓕᕆᓂᕐᒧᑦ ᒥᔅᑕ 

ᑖᒪᔅ ᐃᐊᓪᔅᕗᐊᑦ. 

 

ᐃᒃᓯᕙᐅᑕᖅ, ᖁᕕᐊᓱᒃᐳᖓ ᓵᔅᓯᓐᓃᑦᑐᓐᓇᕋᒪ 

ᒪᓕᒐᓕᐅᕐᕕᖕᒥ ᓈᓴᐅᑎᖏᑎᒍᑦ ᕿᒥᕐᕈᔭᐅᑎᓪᓗᒋᑦ 

ᒪᓕᒐᒃᓴᖅ 58 ᒪᓕᒐᖅ ᐋᖅᑭᒋᐊᕈᑕᐅᔪᖅ 

ᓄᓇᓕᐸᐅᔭᓄᑦ, ᑕᐅᓐᓄᑦ ᓄᓇᓕᖕᓂᓗ 

ᒐᕙᒪᐅᔪᓄᑦ ᒪᓕᒐᖅ. 

 

ᒪᓕᒐᒃᓴᖅ ᐋᖅᑭᒋᐊᕆᔪᒪᖕᒪᑦ ᐃᖃᓗᖕᓂᒃ 

ᓄᓇᓕᐸᐅᔭᖓ ᐱᔪᓐᓇᐅᑎᖓ 

ᐊᔾᔨᒌᖏᑎᑦᑎᔪᓐᓇᕐᓗᑎᒃ ᓄᓇᒥ ᐊᐅᓚᑦᑎᓂᕐᒥᒃ 

ᒪᓕᒐᕋᓛᖏᑦᑎᒍᑦ. ᐱᔪᓐᓇᐅᑎᖃᓕᕐᓗᑎᒃ ᐃᓄᐃᑦ 

ᐃᖃᓗᖕᒥᐅᑕᐅᓯᒪᔪᑦ ᐊᕐᕌᒎᖕᓂᒃ ᒪᕐᕉᒃ ᐅᖓᑖᓂ 

ᓯᕗᓪᓕᐅᔾᔭᐅᓯᒪᔪᓐᓇᓕᖁᓪᓗᒋᑦ ᓄᓇᒥ 

ᐊᑐᖅᑐᐊᕐᓂᕐᒧᑦ. ᑭᖑᓂᖓᒍᑦ 

ᑭᒃᑯᓕᒫᑦ ᓄᓇᖃᖅᓯᒪᓕᖅᑐᑦ ᓄᓇᓕᐸᐅᔭᒥ 

ᐃᖃᓗᖕᓂ ᐊᕐᕌᒎᖕᓂᒃ ᒪᕐᕉᖕᓂᒃ 

ᐃᓱᒪᒋᔭᐅᓕᕐᓂᐊᕐᓗᑎᒃ. 

 

ᐃᒃᓯᕙᐅᑕᖅ, ᓄᓇᓕᐸᐅᔭᖓᑦ ᐃᖃᓗᐃᑦ ᑖᔅᓱᒥᖓ 

ᐱᓇᓱᐊᕐᓂᖃᕋᓱᒃᓯᒪᓪᓚᕆᖕᒪᑕ 

ᐱᔪᓐᓇᐅᑎᑖᕆᓯᒪᔭᖓ ᑖᒃᑯᐊ ᐃᓄᐃᑦ ᐊᒻᒪᓗ 

ᐃᖃᓗᖕᒥᐅᓪᓚᕇᑦ ᓯᕗᓪᓕᐅᔾᔭᐅᑦᑎᐊᖃᑦᑕᖁᓪᓗᒋᑦ 

ᐊᑭᑦᑐᕋᐅᑕᐅᓪᓚᕆᒃᑐᒥᒃ ᓄᓇᒥ 

ᐊᑐᖅᑐᐊᕈᑎᓅᕈᖓᔪᓂᒃ 2018-ᒥᓂᑦ. ᑭᓯᐊᓂᓕ, 

ᑕᐃᒪᐃᑦᑐᓐᓇᖅᓯᒪᖏᒻᒪᑕ ᒪᓕᒐᖅ 

ᑕᐃᒪᐃᑦᑐᓐᓇᖅᑎᑦᑎᓯᒪᖏᒻᒪᑦ ᓄᓇᓕᐸᐅᔭᐅᑉ 

ᐃᓗᐊᓂ.  

 

ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᓯᖅᑎᒃᑯᑦ 

ᐃᑲᔪᖅᓱᐃᕗᑦ ᐃᖃᓗᐃᑦ ᓄᓇᓕᐸᐅᔭᖓᓂᒃ ᑕᐃᒫᒃ 

ᑲᔪᓯᑎᑦᑎᔪᒪᑎᓪᓗᒋᑦ ᒪᓕᒐᕋᓛᕆᔭᒥᖕᓂᒃ ᐊᒻᒪᓗ 

ᒪᓕᒐᖅᑎᒍᑦ ᐋᖅᑭᒋᐊᖅᑕᐅᖁᔨᓯᒪᓪᓗᑎᒃ 

ᑕᐃᒪᐃᑦᑐᓐᓇᕐᓂᐊᕋᒥᒃ, ᐊᒡᕕᐊᕈᑕᐅᓂᖓᓄᑦ 

ᐱᓂᐊᕐᓂᕆᔪᒪᔭᖓᑕ. ᐱᓕᕆᖃᑎᒋᓪᓗᒋᑦ 

ᓄᓇᓕᐸᐅᔭᕐᒥ ᐃᖃᓗᖕᓂ ᐊᒻᒪᓗ 

ᓇᓗᓇᐃᔭᐃᓗᑎᒃ ᐱᐅᓯᒋᐊᖅᑎᑕᐅᑎᓪᓗᒍ ᒪᓕᒐᖅ 

ᐃᑲᔪᖅᓱᖅᑕᐅᖁᓪᓗᒋᑦ ᓄᓇᓕᐸᐅᔭᒃᑯᑦ 

ᐋᖅᑮᑎᓪᓗᒋᑦ ᐊᒃᓱᕈᕈᑎᒋᓲᖏᓐᓂᒃ. ᑖᒃᑯᐊ 

ᐱᓕᕆᖃᑎᒌᓐᓂᖅ ᐊᒻᒪᓗ ᖃᓄᖅᑑᕐᓂᕐᒧᑦ 

ᐊᑐᕋᓱᑦᑕᕗᑦ. ᒪᒥᐊᓇᖅ. 

 

ᓄᓇᒥ ᐊᐅᓚᑦᑎᓂᕐᒧᑦ ᒪᓕᒐᕋᓛᑦ ᑖᒃᑯᐊ 

ᓄᓇᓕᐸᐅᔭᑦ ᒪᓕᒐᖓᑦ ᒥᓂᔅᑕᒧᑦ 

ᐊᐃᖅᑕᐅᔭᕆᐊᖃᕐᒪᑕ. ᐊᒻᒪᓗ ᐊᖏᕈᓐᓇᕋᓱᓪᓗᒍ 

ᐱᓕᕆᕝᕕᒐ ᑖᒃᑯᐊ ᒪᓕᒐᕋᓚᓕᐊᖏᑕ 

ᒪᓕᒃᓯᒪᒐᓗᐊᕐᒪᖔᖅ ᒪᓕᒐᕐᒧᑦ ᑖᔅᓱᒧᖓ 

ᐊᑦᑐᐊᔪᓄᑦ. ᑖᔅᓱᒨᓇ ᐄ, ᑖᓐᓇ 

ᐋᖅᑭᒋᐊᕈᑕᐅᔪᒪᔪᖅ ᐱᓕᕆᕝᕕᒻᒥ 

ᐱᔪᓐᓇᐅᑎᖃᖅᑐᑦ ᐊᖏᕈᓐᓇᖅᓯᓂᐊᖅᐳᑦ 

ᒪᓕᒐᕋᓛᓂᒃ ᐊᒻᒪᓗ ᐱᑕᖃᖅᑎᓪᓗᒋᑦ ᓄᓇᓕᐸᐅᔭᑦ 

ᐱᔪᓐᓇᐅᑏᑦ ᐊᑐᓕᖅᑎᑦᑎᓂᕐᒧᑦ ᓄᓇᒥ 

ᐊᐅᓚᑦᑎᓂᕐᒧᑦ ᒪᓕᒐᕋᓛᖓ. 

 

ᓄᓇᓕᐸᐅᔭᖏᑦ ᐃᖃᓗᐃᑦ ᓄᓇᓕᑑᒻᒪᑦ ᐃᖃᓗᖕᓂ 

ᐱᓐᖑᖅᑎᑕᐅᓯᒪᔪᑦ ᓄᓇᐸᐅᔭᐃᑦ, ᓄᓇᓖᓪᓗ, 

ᕕᓕᔾᔨ, ᐊᓯᓕᒫᖏᑦ ᓄᓇᓖᑦ ᐱᓐᖑᖅᑎᑕᐅᓯᒪᖕᒪᑕ 

ᕼᐊᒻᓚᒃᑯᑦ ᒪᓕᒐᖏᑎᒍᑦ. ᑕᐃᒪᐃᓐᓂᖓᓄᑦ 

ᐋᖅᑭᒋᐊᕈᑕᐅᔪᑦ ᑐᒃᓯᕋᖅᑕᐅᔪᖅ ᒪᓕᒐᒃᓴᖅ 58−ᒥᒃ 

ᐊᑐᕋᔭᖅᑐᖅ ᑖᔅᓱᒧᖓᑐᐊᖅ ᓄᓇᓕᐸᐅᔭᖓᓄᑦ 

ᐃᖃᓗᐃᑦ ᐊᒻᒪᓗ ᑕᕝᕘᓇᑐᐊᖅ ᓄᓇᒥ 

ᐊᐅᓚᑦᑎᓂᕐᒧᑦ ᒪᓕᒐᕋᓛᑦ. 

ᑕᐃᒫᒃ ᑐᓐᖓᓱᑦᑎᑉᐸᒃᑲ ᐊᐱᖅᑯᑏᑦ 

ᐅᖃᐅᓯᒃᓴᐃᓪᓗ ᑖᔅᓱᒧᖓ ᒪᓕᒐᒃᓴᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᐃᒃᓯᕙᐅᑕᑦ ᑲᑎᒪᔨᕋᓛᓄᑦ ᒪᑐᐃᕈᑎᖃᖅᐸᑦ? ᒥᔅ 

ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᐅᖃᑕᐅᒐᒪ ᔮᓐ ᒪᐃᓐ ᐃᓇᖏᖅᓯᒪᓪᓗᒍ 

ᐃᒃᓯᕙᐅᑕᐅᓪᓗᓂ.  

 

ᐃᒃᓯᕙᐅᑕᐅᖃᑕᐅᓪᓗᖓ ᑲᑎᒪᔨᕋᓛᓂᒃ 

ᒪᓕᒐᓕᕆᓂᕐᒧᑦ ᓇᐃᑦᑐᒥᒃ ᒪᑐᐃᕈᑎᓂᒃ 

ᐅᖃᐅᓯᖃᕈᒪᒐᒪ ᑲᑎᒪᑐᐃᓐᓇᕐᓂᒃᑯᑦ 

ᐃᓱᒪᒃᓴᖅᓯᐅᕈᑎᖃᖅᐸᓪᓕᐊᓕᖅᑎᓪᓗᒋᑦ ᒪᓕᒐᒃᓴᖅ 

58−ᒥᒃ ᒪᓕᒐᖅ ᑖᓐᓇ ᐋᖅᑭᒋᐊᕈᑕᐅᔪᖅ 

ᓄᓇᓕᐸᐅᔭᓄᑦ ᓄᓇᓕᖕᓄᑦ ᕕᓕᔾᔨᓄᓪᓗ ᒪᓕᒐᖅ. 

 

ᑲᑎᒪᔨᕋᓚᑦ ᐃᓕᓴᖅᓯᖕᒪᑕ ᐱᔾᔪᑎᖓᓂᒃ 

ᒪᓕᒐᒃᓴᐅᑉ. ᑖᓐᓇ ᒥᓂᔅᑕ ᐅᖃᓕᒫᒐᖏᑦ 

ᐅᓂᒃᑲᐅᑎᒋᕋᑖᖅᑕᖏᑦ ᒪᑐᐃᕈᑎᒥᖕᓂᒃ, 

ᑲᑎᒪᔨᕋᓛᑦ ᓂᕆᐅᑉᐳᑦ 

ᐅᖃᐅᔾᔭᐅᕙᓪᓕᐊᓂᐊᕐᓂᖏᑦ ᖃᓄᐃᓕᖓᓕᕐᓂᖏᑦ 

ᐱᓕᕆᕝᕕᖓᑕ ᐱᓕᕆᐊᖏᖕᓂᒃ ᖃᐅᔨᒋᐊᕐᓗᑎᑦ 

ᓄᓇᕗᒻᒥ ᕼᐊᒻᓚᐃᑦ ᑲᑐᔾᔨᖃᑎᒌᖕᓂ ᐊᓯᖏᓐᓂᓪᓗ 

ᐋᖅᑭᒃᓱᐃᖃᑕᐅᓂᐊᖅᑐᓄᑦ ᐱᓪᓗᒍ. ᑖᓐᓇ 

ᓯᕗᒧᐊᒃᑎᒋᐊᕐᓗᒍ ᐊᔾᔨᑲᓴᖏᖕᓂᑦ 

ᐊᓯᔾᔨᓕᖅᑎᑦᑎᑎᓪᓗᒋᑦ ᕼᐊᒻᓚᒃᑯᑦ ᒪᓕᒐᖏᖕᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᑕᐅᑐᓐᖏ. ᒪᑐᐃᕐᓂᐊᕋᒃᑯ ᐊᐱᖅᑯᑎᑕᖃᖅᐸᑦ 

ᒪᓕᒐᒃᓴᐅᑉ ᒥᒃᓵᓄᑦ. ᐊᐱᖅᑯᑏᑦ ᐅᖃᐅᓯᒃᓴᐃᑦ? 

ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᒥᔅ 

ᑕᐅᑐᓐᖏ ᐅᖃᕋᑖᕐᒪᑦ ᖃᖓᒃᑯᑦ ᓂᕆᐅᒍᓐᓇᖅᐱᑕ 

ᐊᔾᔨᑲᓴᖓᓂᒃ ᒪᓕᒐᒃᓴᒥᒃ ᕼᐋᒻᓚᐃᑦ 24-ᑲᓐᓃᑦ 

ᓄᓇᓕᖕᓂ ᐱᑕᖃᕆᐊᓖᑦ ᓄᓇᕗᑉ ᐃᓗᐊᓂ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᒪᓕᒐᓕᐅᖅᑎ ᐊᐱᖅᑯᑎᖓᓄᑦ. ᕼᐊᒻᓚᒃᑯᑦ 

ᒪᓕᒐᖓᓐᓄᑦ ᐋᖅᑭᒋᐊᕈᑎ ᒪᓕᒐᓕᐅᖅᑎ 2021 

ᐅᐱᕐᖔᖓᓂ ᓂᕆᐅᒍᓐᓇᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᐊᓯᖏᑦ ᓄᓇᓖᑦ ᓇᓗᓇᐃᖅᓯᓯᒪᕚᑦ ᑕᐃᒫᒃ 

ᐊᔾᔨᑲᓴᖏᖕᓂᑦ ᒪᓕᒐᓕᐅᕈᒪᓪᓗᑎᒃ? ᐱᓪᓗᒍ 

ᓄᓇᒥ ᐊᐅᓚᑦᑎᓂᕐᒧᑦ ᒪᓕᒐᕋᓛᖏᑦ ᐅᕝᕙᓘᓐᓃᑦ 

ᓱᓕ ᑭᐅᔭᐅᓯᒪᓐᖏᓚᑦ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᐃᑦᑐᖃᖅᓯᒪᓐᖏᑦᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

ᑕᐃᒫ? ᖁᔭᓐᓇᒦᒃ. ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐅᕙᓂ 

ᐱᒋᐊᕈᑖᓂ ᒥᓂᔅᑕ ᕼᐃᕗᓪᓕᖅᐹᖑᔪᖅ ᒪᓕᒐᒃᓴᖅ 

58 ᓄᓇᓕᒡᔪᐊᕐᓄᑦ ᓄᓇᓕᖕᓄᑦ ᓄᓇᓕᕋᓛᓄᑦ 

ᐅᑯᐊ ᖃᑉᓗᓈᑑᖅᓯᒪᔪᖅ (ᑐᓵᔨᑎᒎᓕᖅᑐᖅ) 

ᓄᓇᓕᐸᐅᔭᐃᑦ, ᓄᓇᓖᑦ, ᓄᓇᓕᕋᓛᑦ. 

(ᑐᓵᔨᑎᒎᕈᓐᓃᖅᑐᖅ) ᖃᓄᖅ 

ᐊᓪᔨᒌᓐᖏᓐᓂᖃᕆᐊᖓ ᑐᑭᓯᔪᒪ’ᓗᖓ ᐃᒃᓯᕙᐅᑖᖅ 

ᐊᐱᖅᑯᑎᒋᔭᕋ ᑖᒻᓇ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᐃᖃᓪᓗᐊᖅ. 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᒪᓕᒐᓕᐅᖅᑎ ᐊᐱᖅᑯᑎᖓᓄᑦ. ᑕᐃᒪ ᑕᒪᑐᒧᖓ 

ᓄᓇᓕᐸᐅᔭᐃᑦ, ᓄᓇᓖᓪᓗ, ᓄᓇᓕᕋᓛᓪᓗ 

ᐃᖃᓗᐃᑦ ᓄᓇᓕᑐᐊᖑᖕᒪᑦ ᓄᓇᕗᒻᒥ 

ᓄᓇᓕᐸᐅᔭᐅᑎᑕᐅᓪᓗᓂ.  

ᑮᓇᐅᔭᖏᑦ ᐊᐅᓚᑦᑎᓂᕐᒧᑦ ᐊᓪᓚᒡᕕᖓᓐᓂᒃ 

ᐊᑭᓖᑎᑦᑎᖃᑦᑕᕐᒪᑕ ᓄᓇᒧᑦ ᑖᒃᓰᔭᖅᑎᑎᓪᓗᑎᒃ 

ᓄᓇᖃᖅᑐᑦ ᐊᒻᒪᓗ ᕼᐊᒻᓚᐅᔪᓂᒃ ᐃᖃᓗᐃᑦ 

ᑕᕝᕙᑑᖕᒪᑦ ᓄᓇᓕᐸᐅᔭᑑᒻᒪᑦ ᓄᓇᕗᒻᒥ ᑖᒃᑯᐊ 

ᓄᓇᒧᑦ ᑖᒃᓰᔭᖅᑎᑦᑎᖃᑦᑕᖅᑐᑦ.  

 

ᓄᓇᓕᓕᒫᓂᓕ ᐊᓯᖏᓐᓂᒃ, ᑮᓇᐅᔭᖃᖅᑎᑕᐅᖕᒪᑕ 

ᓄᓇᕗᑦ ᒐᕙᒪᒃᑯᖏᓐᓂᒃ. ᓄᓇᒥᒡᓗ 

ᐊᑐᖅᑐᐊᕈᑎᖏᑦ ᐊᕐᕌᒍᑕᒫᑦ ᐊᑐᖅᑐᐊᕐᓗᑎᒃ 

ᐅᕝᕙᓘᓐᓃᑦ ᓇᖕᒥᓂᖅ 

ᑖᒃᓰᔭᖅᑎᑦᑎᔪᓐᓇᓐᖏᖦᖢᑎᒡᓗ 

ᓄᓇᖃᖅᑐᖁᑎᒥᖕᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᐱᖅᑯᑎᑕᖃᕈᓐᓃᖅᐹ? ᐅᖃᐅᓯᑦ? ᐱᑕᖃᓐᖏᑉᐸᑦ. 

ᑖᒃᑯᓄᖓ ᒪᓕᒐᒃᓴᓂᒃ, ᒪᓕᒐᒃᓴᖅ 58−ᒧᑦ. 58−ᒥᒃ 

ᓈᓴᐅᑎᓕᒃ ᐸᐃᑉᐹᖁᑎᔅᓯᖕᓂ, ᐸᐃᑉᐹᑯᕕᔅᓯᖕᓂ. 

ᒪᓕᒐᒃᓴᖅ 58−ᒦᑦᑐᒍᑦ ᒪᓕᒐᖅ ᐋᖅᑭᒋᐊᕈᑕᐅᔪᖅ 

ᓄᓇᓕᐸᐅᔭᓄᑦ ᓄᓇᓕᖕᓄᑦ ᕕᓕᔾᔨᓄᑦ ᒪᓕᒐᖅ 

ᑎᑎᕋᖅᓯᒪᓂᖓ 1, ᐊᖏᖅᐱᓯ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑏᑦ 

ᐊᖏᖅᐹᑦ ᒪᓕᒐᒃᓴᖅ 58 ᐃᓗᐃᑦᑑᓪᓗᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑏᑦ 

ᐊᖏᖅᐹᑦ ᑖᒃᑯᐊ ᑲᑎᒪᔾᔪᑎᒃᓴᓅᖁᓪᓗᒋᑦ 

ᐱᖓᔪᐊᓐᓂ ᐅᖃᓕᒫᖅᑕᐅᓂᐊᕐᒪᑕ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᖃᓪᓗᐊᖅ ᒪᑐᔾᔪᑎᑎᑦ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᐱᕕᖃᕐᓂᓐᓂ ᒪᓕᒐᓕᐅᖅᑎᓕᒫᑦ ᖁᔭᓕᔪᒪᓪᓗᒋᑦ. 

ᕿᒥᕐᕈᖃᑦᑕᖅᑐᑕ ᓵᔅᓯᓐᓃᑦᑎᓪᓗᑕ 

ᒪᓕᒐᓕᐅᖅᑎᑐᐃᓐᓇᐃᑦ ᐊᒻᒪᓗ 

ᐊᐱᖅᑯᑕᐅᖃᑦᑕᓚᐅᖅᑐᑦ ᖁᔭᓐᓇᒦᕈᒪᓪᓗᒋᓪᓗ 

ᐃᖅᑲᓇᐃᔭᖃᑎᒃᑲ. ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᑦᑎᖅᑎᒃᑯᑦ ᐱᓕᕆᐊᕆᓯᒪᔭᖏᓐᓄᑦ ᐅᕙᓐᓄᑦ 

ᐊᒻᒪᓗ ᒪᓕᒐᓕᐅᖅᑎᐅᖃᑎᓐᓄᑦ.  

 

ᐊᐃᑦᑖᖑᒐᓗᐊᖅ ᐅᖃᐅᓯᒃᓴᓂᑦ, ᑳᓐᔅᑕᓐᔅ 

ᑭᖑᓪᓕᖅᐹᒥ ᓵᔅᓯᖕᓃᓐᓂᐊᓕᖅᑐᖅ 

ᐊᖏᕐᕋᕐᓂᐊᓕᕐᒪᑦ. ᐃᓚᒥᓂᒡᓗ ᑲᑎᒻᒪᒃᓯᓂᐊᓕᕐᒪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ, ᒥᔅ 

ᕼᐅᐊᕆ. 

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐃᖃᓪᓗᐊᖅ. ᑭᒡᒐᑐᖅᑐᒋᑦ ᑲᑎᒪᔨᑐᐃᓐᓇᐃᑦ 

ᖁᔭᓐᓇᒦᖅᐸᑦᑎᒋᑦ ᐃᖅᑲᓇᐃᔮᖃᖅᓯᒪᓕᕋᔅᓯ 

ᐃᖅᑲᓇᐃᔭᖅᑎᓯᓗ ᓴᖅᑭᓚᐅᖅᑎᓐᓇᓯ 

ᐊᒃᓱᕈᖅᓯᒪᒐᔅᓯ. ᕿᓚᒥᑯᓗᒃ 

ᐅᖃᓪᓚᖅᑲᐅᒐᓗᐊᖅᑐᑎᑦ, ᑭᓯᐊᓂᓕ ᖃᐅᔨᒪᔪᖓ 

ᐊᒃᓱᒻᒪᕆᐊᓗᒃ ᐃᖅᑲᓇᐃᔮᖃᖅᓯᒪᒐᔅᓯ 

ᐅᐸᓗᖓᐃᖅᓯᒪᓕᖅᑐᒋᑦ ᐅᓪᓗᒥᒧᑦ. ᒥᔅ ᕼᐅᐊᕆ, 

ᑕᕝᕙᐅᕗᑦ.  

 

ᐃᖅᓱᖅᑏ, ᐊᓂᑎᑲᐃᓐᓇᓚᐅᕐᒥᒃᑭᑦ 

ᐃᖅᑲᓇᐃᔭᖅᑏᑦ. ᕿᓚᒥᑯᓗᒃ 

ᓄᖅᑲᖓᑲᐃᓐᓇᕐᓂᐊᖅᐳᒍᑦ. ᒪᓕᒐᓕᐅᖅᑏᑦ 

ᐃᒃᓯᕙᖁᑐᐃᓐᓇᕐᓂᐊᖅᐸᒃᑲ ᐅᐸᓗᖓᐃᖅᑎᓪᓗᑕ 

ᑭᖑᓪᓕᖅ ᐱᓕᕆᕝᕕᐅᔪᒧᑦ ᒪᓕᒐᒃᓴᖅ 62 

ᑲᒪᒋᔭᐅᓂᐊᕐᓂᖓᓂᒃ. ᖁᔭᓐᓇᒦᒃ.  

 

ᒪᓕᒐᒃᓴᖅ 62 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓄᓇᓕᐸᐅᔭᕐᓄᑦ, ᓄᓇᓕᓐᓄᑦ 

ᓄᓇᓕᕋᓛᖑᓂᖅᓴᓄᓪᓗ ᒪᓕᒐᖅ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᑐᓐᖓᓱᒋᑦᑎ, ᒪᓕᒐᓕᐅᖅᑏᑦ. ᑲᔪᓯᓂᐊᕋᑦᑕ 

ᒪᓕᒐᒃᓴᖅ 62. ᒥᓂᔅᑕ ᕼᐃᒃᔅ 

ᐃᖅᑲᓇᐃᔭᖅᑎᖃᖅᐲᑦ ᓵᔅᓯᖕᓃᖃᑎᖃᕈᒪᕖᑦ? 

ᒥᓂᔅᑕ ᕼᐃᒃᔅ. 

 



ᐊᐃᑉᐱᖅ, ᒫᑦᓯ 16, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᐹᑦ ᐃᖅᑲᓇᐃᔭᖅᑏᑦ ᓵᔅᓯᖕᓅᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ, 

ᑭᒃᑰᒻᒪᖔᑕ ᐃᖅᑲᓇᐃᔭᖅᑎᑎᑦ ᐊᒻᒪᓗ 

ᒪᑐᐃᕈᑎᖕᓄᑦ ᑲᔪᓯᒋᐊᕐᓗᑎᑦ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᓕᖅᐱᓐᓂ ᓯᑏᕝ ᒫᓐᓯᐅᓪ ᒥᓂᔅᑕᐅᑉ 

ᑐᖓᓕᖓ ᒪᓕᒐᓕᕆᓂᕐᒧᑦ. ᑐᐊᐃᓐ ᑐᐊᑕᓐ 

ᑐᖓᓕᐅᑉ ᐃᑲᔪᖅᑎᖓ ᐃᖅᑲᖅᑐᐃᕕᓕᕆᓂᕐᒧᑦ. 

ᐊᐃᒥ ᓱᐊᑦ ᒪᓕᒐᓂᑦ ᑎᑎᕋᖅᑎ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᒃᓴᖅ ᒪᓕᒐᓕᐅᕐᕕᐅᑉ 

ᓵᖓᓐᓂᑦᑐᖅ ᑖᓐᓇ ᐋᖅᑭᒋᐊᕈᑎᒋᐊᕐᔪᑦᑐᖅ 

ᐃᖅᑲᖅᑐᐃᕕᓕᕆᓂᕐᒧᑦ ᐱᓗᐊᖅᑐᒥᒃ 

ᒪᓕᒐᓕᕆᔨᒃᑯᑦ ᒥᑭᔫᒐᓗᐊᒥᒃ ᐋᖅᑭᒋᐊᖅᓯᒪᔪᑦ. 

ᑖᒃᑯᐊ ᒪᓕᒐᓂᒃ ᒪᓕᒐᕋᓛᓕᐅᕈᓐᓇᕐᓂᖏᓐᓂᒃ 

ᐊᒻᒪᓗ ᐊᑭᓕᐅᑕᐅᔪᓐᓇᖅᑐᑦ ᐊᒻᒪᓗ 

ᓄᐊᑕᐅᔪᓐᓇᖅᑐᑦ ᑮᓇᐅᔭᐃᑦ ᓄᓇᕗᒻᒥ 

ᐃᖅᑲᖅᑐᐃᕕᒻᒧᑦ.  

 

ᒪᓕᒐᖅ ᐅᑎᖅᑎᑦᑎᔪᓐᓇᕐᒪᑕ ᑮᓇᐅᔭᖅᑐᕐᓂᖏᓐᓂᒃ 

ᑐᓵᔩᑦ, ᐊᐱᖅᓱᖅᑕᐅᔪᑦ ᐊᒻᒪᓗ ᐱᓕᒻᒪᒃᓯᒪᔪᑦ. 

ᒫᓐᓇ ᐃᖅᑲᖅᑐᐃᕕᓕᕆᓂᕐᒧᑦ ᒪᓕᒐᕋᓛᑦ 

ᐅᖓᑕᐅᑦᑎᓯᒪᖕᒪᑕ ᑕᕝᕙᓂ 

ᐃᖅᑲᖅᑐᐃᕕᓕᕆᓂᕐᒧᑦ ᐱᓕᕆᐊᕐᓂᒃ ᐊᒻᒪᓗ 

ᐊᐅᓚᓂᖏᖕᓂᑦ ᐊᑦᑑᑎᖃᓪᓗᐊᖅᑐᑎᒃ. 

ᐃᖅᑲᖅᑐᐃᔩᑦ ᑖᒃᑯᐊ ᐊᑭᓕᖅᑕᐅᔪᑦ ᒪᓕᒐᕋᓛᑦ 

ᐱᑕᖃᕆᐊᖃᕐᒪᑕ ᐊᐅᓚᔪᓐᓇᖁᓪᓗᒍ 

ᐃᖅᑲᖅᑐᐃᕕᒃ ᐊᒻᒪᓗ ᐊᒃᓱᕈᖃᑦᑕᖅᑐᒥᓄᑦ 

ᐱᓕᒻᒪᒃᓯᒪᔪᑦ, ᑎᑎᕋᖅᑎᓄᑦ, ᑐᓵᔨᓄᑦ, 

ᐸᓖᓯᓐᖑᐊᖏᓐᓄᓪᓗ ᓄᓇᕗᒻᒥ 

ᐃᖅᑲᖅᑐᐃᕕᓕᕆᔨᒃᑯᑦ ᐋᖅᑭᑎᐊᖅᓯᒪᓛᖑᓪᓗᑎᒃ 

ᑲᓇᑕᐅᑉ ᐃᓗᐊᓂ. 

 

ᐅᑯᐊ ᐋᖅᑭᒋᐊᕈᒪᔭᕗᑦ ᒪᓕᒐᓕᐅᕈᓐᓇᕐᓂᖏᑦ 

ᐱᔪᓐᓇᐅᑎᖃᖁᓪᓗᒍ ᐅᓪᓗᒥᐅᔪᖅ ᐊᑐᐊᒐᕋᓛᓄᑦ 

ᐊᒻᒪᓗ ᒪᓕᒐᓕᕆᔨᒃᑯᑦ ᕿᒥᕐᕈᖃᑦᑕᕈᓐᓇᖅᓯᓗᑎᒃ 

ᐊᒻᒪᓗ ᓄᑖᕈᕆᐊᖅᑎᑕᐅᖃᑦᑕᕐᓗᑎᒃ.  

 

ᒫᓐᓇ ᐊᐱᖅᓱᖅᑕᐅᔪᓐᓇᖅᓯᒋᕗᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᐃᒃᓯᕙᐅᑕᖅ ᑲᑎᒪᔨᕋᓛᓄᑦ 

ᒪᑐᐃᕈᑎᒃᓴᖃᖅᐸ ᐅᖃᐅᓯᒃᓴᖕᓂᒃ? ᒥᔅ ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᖓᓕᕆᔭᐅᓪᓗᖓ ᑲᑎᒪᔨᕋᓛᓄᑦ ᒪᓕᒐᓕᐅᖅᑎᓄᑦ 

ᐅᖃᓚᐅᐱᓪᓚᒍᒪᒐᒪ ᑖᒃᑯᐊ ᐱᔾᔪᑎᒋᓪᓗᒋᑦ 

ᑲᑎᒪᔨᕋᓛᑦ ᐃᖅᑲᖅᓴᐅᑎᖃᓚᐅᕐᒪᑕ ᒪᓕᒐᓕᐅᔪᒥᒃ 

62, ᐋᖅᑮᒋᐊᖅᓱᑎᒃ ᐃᖅᑲᖅᑐᐃᕕᐅᑉ ᐃᓗᐊᓂ 

ᐊᑐᖅᑕᐅᓇᔭᖅᑐᓂᒃ.  

 

ᑲᑎᒪᔨᕋᓛᑦ ᐃᓕᑕᖅᓯᑦᑎᐊᕐᒪᑕ ᑖᔅᓱᒪᑉ 

ᒪᓕᒐᓕᐅᓂᐊᖅᑑᑉ ᑐᕌᕆᔭᖓᓂᒃ, 

ᓇᓗᓇᐃᔭᑦᑎᐊᖅᓯᒪᖕᒪᑦ ᒥᓂᔅᑕ ᐅᖃᓪᓚᒃᓯᒪᓪᓗᓂ. 

ᑕᐃᒪᓕ ᑲᑎᒪᔨᕋᓛᑦ ᓯᕗᓂᒃᓴᕐᒧᑦ 

ᐋᖅᑭᒃᓱᐃᖃᑎᖃᑦᑎᐊᕈᒪᕗᑦ ᑖᓐᓇ ᐱᓕᕆᐊᖅ 

ᐱᔾᔪᑎᒋᓪᓗᒍ ᖃᓄᖅ ᐊᑲᐅᔪᒥᒃ ᑐᓵᑎᑦᑎᓂᕐᒧᑦ, 

ᑐᓵᔨᐅᓂᕐᒧᑦ ᐃᖅᑲᖅᑐᐃᕕᐅᑉ ᐱᓕᕆᐊᕆᔭᖏᓐᓂᒃ 

ᐊᒻᒪ ᐃᓄᒃᑎᑐᑦ ᐊᓯᖏᓐᓄᓪᓗ ᐃᖅᑲᖅᑐᐃᕝᕕᐅᑉ 

ᑎᑎᖅᑲᐅᑎᖏᖕᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᑕᐅᑐᓐᖏ. ᒫᓐᓇ ᒪᑐᐃᖅᑲᕋ 

ᐅᖃᐅᓯᔅᓴᑐᐃᓐᓇᓕᑦᑕᖃᖅᑲᑦ ᐅᕝᕙᓘᓐᓃᑦ 

ᐊᐱᖅᑯᑎᔅᓴᓕᑦᑕᖃᖅᑲᑦ ᒪᓕᒐᔅᓴᐅᑉ ᒥᔅᓵᓄᑦ 

ᐊᐱᖅᑯᑎᔅᓴᓕᑦᑕᖃᖅᑳ? ᒥᔅᑕ ᒪᐃᓐ. 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᑖᓐᓇ ᒪᓕᒐᒃᕼᐊᖅ 

ᐃᑲᔪᖅᑐᖅᖢᒍ ᓂᓪᓕᕈᐊᖅᑐᖓ ᑕᒪᒃᑯᐊ 

ᑐᓵᔨᐅᑦᑕᖅᑐᑦ ᐃᖅᑲᖅᑐᐃᔨᓕᕆᔩᑦ ᐱᓕᕆᓕᕌᖓᑕ 

ᐃᖅᑲᖅᑐᖅᑕᐅᔪᖃᓕᕌᖓᑦ ᐊᑐᕐᓂᖃᓪᓚᕆ’ᒪᑕ 

ᑕᒪᒃᑯᐊ ᑐᓵᔩᑦ.  

 

ᐱᓗᐊᖅᑐᒥᒃ ᓄᓇᓕᖕᓂ ᐃᓚᐃᓂᒃ 

ᖃᑉᓗᓇᐅᔭᓗᐊᕼᐅᐃᑉᑑᒐᑉᑕ ᕼᐅᓕ ᐃᓚᐃᑎᒍᑦ. 

ᑕᒪᒃᑯᐊ ᑐᓵᔩᑦ 

ᑮᓇᐅᔭᓕᐅᖅᑎᑕᐅᑦᓯᐊᖅᑕᕆᐊᖃ’ᒪᑕ.  

 

ᐊᒻᒪᓗ ᐱᓕᕆᕐᔪᐊᖅᑕᕐᓂᖏᑦ ᓇᓗᓇᓐᖏ’ᒪᑦ ᑖᓐᓇ 

ᒪᓕᒐᒃᕼᐊᖅ ᑐᑭᕼᐃᐅᒪᔭᒃᑯᑦ 

ᐃᑲᔪᕐᓂᖃᕐᓂᐊᕋᓱᕼᐃᔭᐅ’ᒪᑦ ᑕᕝᕘᓇ. 

ᖁᕕᐊᓇᑯᓂ. ᒥᓂᔅᑕ ᒪ’ᓈᖅᐸᕋ.  

 

(ᑐᓵᔨᑎᒎᓕᖅᑐᖅ) ᐊᐱᖅᑯᑎᒐᓕ ᐱᔾᔪᑎᖃᖅᑐᖅ 

ᒪᑐᐃᖅᓯᒍᑎᖏᓐᓃᕋᑖᖅᑐᖅ ᒥᓂᔅᑕ 

ᐅᖃᐅᓯᖃᕋᑖᕐᖓᑦ ᐃᖅᑲᖅᑐᐃᔪᓕᕆᔨᒃᑯᒡᒎᖅ 

ᐊᐅᓚᑦᑎᐊᓂᖅᐹᖑᖃᑕᐅᒻᒪᑕ 

ᐊᑑᑎᖃᓛᖑᐸᓗᑦᑐᑎᓪᓗ ᑲᓇᑕᒥ. ᑖᓐᓇ 

ᓇᓗᓇᐃᕆᐊᒃᑲᓐᓂᕈᓐᓇᖅᑲᐅᒃ ᖃᓄᖅ 

ᑐᑭᖃᕐᒪᖔᖅ? ᖃᓄᖅ ᖃᐅᔨᔭᐅᓐᓂᕐᒪᖔᖅ? 

ᐊᐅᓚᑦᑎᐊᖅᑐᐊᓘᒻᒪᒡᒎᖅ ᐊᑑᑎᖃᑦᑎᐊᖅᑐᓂᓗ. 

(ᑐᓵᔨᑎᒎᕈᓐᓂᖅᑐᖅ) ᒪ’ᓇ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᐅᓚᓂᖓ ᒥᔅᑕ ᑐᐊᑕᓐ 

ᐊᐅᓚᓂᖓᑕ ᒥᔅᓵᓄᑦ ᑭᐅᔪᓐᓇᑎᐊᕐᓂᖅᓴᐅᔪᖅ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᑐᐊᑕᓐ. 

 

ᑐᐊᑕᓐ (ᑐᓵᔨᑎᒍᑦ) ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, 

ᐊᐱᖅᑯᑎᑦᑎᐊᕚᓗᒃ ᒥᔅᑕ ᒪᐃᓐ. 

ᐊᐅᓚᑦᑎᐊᕐᓂᖓᑕ ᒥᔅᓵᓄᑦ. ᐊᐅᓚᓂᖓᐃᓛᒃ 

ᐃᓱᒪᒋᓪᓗᒍ ᐃᖅᑲᖅᑐᐃᕕᒻᒥ 

ᑎᑎᕋᖅᑎᐅᓚᐅᖅᓯᒪᓪᓗᖓ, ᐃᖅᑲᖅᑐᐃᕕᒃ 

ᓯᕗᒧᐊᑉᐸᓪᓕᐊᓯᒪᔪᕕᔾᔪᐊᕌᓘᒻᒪᑦ ᐊᕙᑏᑦ ᐊᕐᕌᒍᐃᑦ 

ᐊᓂᒍᕋᑖᖅᓯᒪᔪᐃᑦ. ᐊᐅᓚᑦᑎᐊᕐᓂᖓ ᑕᒪᓐᓇ 

ᐱᕋᔭᓐᓂᒃᑯᑦ, ᐊᑭᓖᑎᑦᑎᒐᓱᐊᕐᓂᑯᓪᓘᓐᓃᑦ 

ᑲᒪᒋᔭᐅᔪᖃᕋᐃᒻᒪᑦ ᐃᖅᑲᓇᐃᔭᖅᑎᕗᑦ 

ᖃᐅᔨᒪᑦᑎᐊᓲᑦ ᐱᓕᕆᐊᖑᓴᕋᐃᓛᖅᑎᑕᐅᒐᓱᑦᑐᑎᑦ 

ᐅᓪᓗᖓᓂᒃ. ᑕᒪᒃᑯᐊᓗ ᐸᐃᑉᐹᖏᑦ 

ᐊᑐᐃᓐᓇᐅᔭᕆᐊᓖᑦ ᐊᑐᐃᓐᓇᐅᑎᑕᐅᑦᑎᐊᕋᓱᑦᑐᑎᒃ 

ᐃᖅᑲᖅᑐᐃᕕᓕᕆᔨᓕᒫᑦ ᑕᒪᒃᑭᑦ ᐸᓯᑦᑎᔨᖓ, 

ᐸᓯᔨᖓᓗ ᐊᔾᔨᒌᒥᒃ ᐱᓯᒪᖃᑦᑕᓂᐊᕐᖓᑕ 

ᑐᑭᓯᐅᒪᖃᑦᑕᓂᐊᕐᖓᑕ. ᑭᖑᕙᓐᖏᑎᐊᕐᓗᑎᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᒪ’ᓇ, ᒥᓂᔅᑕ. 

(ᑐᓵᔨᑎᒎᓕᖅᑐᖅ) ᑕᐃᒪᓕ ᐄ, ᐱᐅᓱᒋᔭᕋᓕ ᑖᓐᓇ 

ᐱᓕᕆᕕᐅᔪᕐᖏᓛᒃ. ᓴᓂᓕᕇᑦᑎᑎᒻᒪᑦ ᓄᓇᕗᒻᒥ 

ᐊᐅᓚᑦᑎᔾᔪᓯᐅᔪᓂᒃ ᐊᓯᖏᖕᓂᒃ ᑲᓇᑕᒥ. ᐄ, 

ᐱᐅᕗᖅ ᖃᐅᔨᒪᒍᑦᑕ ᓱᑯᑦᑎᐊᓃᒻᒪᖔᑦᑕ. ᑕᐃᒪ 

ᐊᖅᑭᑎᖅᓯᒪᔪᖅᑕᖃᕆᕚ ᖁᓕᕇᓂᑦ ᐃᒫᒃ 

ᐸᐅᓐᖓᐸᓪᓕᐊᓯᒪᔪᓂᓪᓘᓐᓃᑦ ᒐᕙᒪᖃᕐᕕᐅᔪᑦ 

ᑕᐅᖅᓯᕋᐅᑎᖃᕈᓐᓇᐅᑎᖏᓪᓂᒃ?  ᒪᓕᒐᓕᐅᖅᑎᓄᑦ 

ᕿᒥᕐᕈᐊᖅᑕᐅᒍᓐᓇᖅᑐᓂᒃ ᑕᐃᒪᐃᑦᑐᓂᑦ 

ᐅᖃᓕᒫᕋᔅᓴᕈᓘᔭᕐᓂᒃ ᐃᖅᑲᖅᑐᐃᔪᓕᕆᓂᕐᒥᒃ 

ᖃᐅᔨᒋᐊᒃᑲᓐᓂᕈᒪᔪᖃᖅᑲᑦ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᖁᓕᕇᔅᓯᒪᔪᓂᒃ 

ᐋᖅᑭᑎᖅᓯᒪᔪᖃᓐᖏᑦᑑᒐᓗᐊᖅ ᓄᓇᕗᑦ ᑭᓯᐊᓂ 

ᖃᐅᔨᒪᔭᐅᑦᑎᐊᓂᕐᒪᑦ 

ᕿᓚᒥᐅᑎᑦᑎᖃᑦᑕᖅᓯᒪᓂᖓᓂᒃ ᕿᓚᒥᒃ 

ᐅᑕᖅᑭᑎᑦᑎᖃᑦᑕᖅᓯᒪᓂᖏᓐᓂᒃ ᐃᖅᑲᖅᑐᐃᕕᒻᒥ. 

ᕿᓚᒥᐅᓛᖑᖃᑦᑕᖅᓯᒪᒻᒪᒡᒎᖅ 

ᐱᔭᕇᖅᓯᒐᓱᑦᑎᓪᓗᒋᑦ ᐱᕋᔭᑦᑐᒥᓂᕐᓂᒃ. ᑕᕝᕘᓇ 

ᖃᐅᔨᒪᔭᐅᒻᒪᑦ. ᐃᓛᒃ, ᐅᖃᕈᓐᓇᕋᑖᖅᑯᖓ ᑕᐃᒫᒃ, 

ᖃᐅᔨᒪᒐᒃᑯ ᑖᓐᓇ. ᐊᒻᒪ ᓱᑯᑦᑎᐊᓃᓐᓂᑎᓐᓄᑦ 

ᐱᔭᕆᐊᑐᓂᕆᖃᑦᑕᖅᑕᖓ ᓄᓇᕗᑦ.  

 

ᒥᓂᔅᑕᐅᓪᓗᖓᐃᓛᒃ ᐅᖃᓚᐅᕐᒥᒐᒪ 

ᐱᒻᒪᕆᐅᓂᖓᓂᒃ ᐃᖅᑲᖅᑐᐃᔩᑦ ᑖᒃᑯᐊ 

ᐳᓚᕋᖃᑦᑕᓲᑦ ᐃᖏᕐᕋᐃᓐᓇᖃᑦᑕᓲᖑᒻᒪᑕᐃᓛᒃ. 

ᐊᒻᒪᑦᑕᐅᖅ, ᖃᑦᑎᒻᒪᕆᐅᓂᖏᑦ ᐅᓪᓗᕐᒥᒃ 

ᐊᑕᐅᓯᕐᒥᒃ ᐱᖓᓱᑦ ᐃᖅᑲᖅᑐᐃᓲᖑᒻᒪᑕ 

ᐊᔾᔨᒌᑎᑦᑐᑦ ᐊᑕᐅᑦᑎᒃᑯᑦ.  

 

ᐅᖃᐅᔾᔭᐅᓚᐅᕐᒥᔪᖓ ᒪᒃᑖᓄᓪᑦ 

ᑎᒥᖁᑎᖓᓂᖏᒡᒎᖅ ᐋᖅᑭᑦᑕᐅᓯᒪᔪᓄᑦ ᐅᓂᒃᑳᑦ 

ᖃᓄᖅ ᐊᐅᓚᑦᑎᐊᕐᒪᖔᑕ ᑎᑎᕋᖃᑦᑕᓲᖑᒥᒻᒪᑕ 

ᐃᖅᑲᖅᑐᐃᔪᐃᑦ.  ᒪᓕᒐᓕᐅᖅᑎ ᖃᐅᔨᒋᐊᕈᒪᑉᐸᑦ 

ᑖᒃᑯᓂᖓ ᖃᐅᔨᒋᐊᕈᓐᓇᕋᔭᖅᑐᖅ 

ᐊᐱᖅᑯᑎᔅᓴᖃᖅᑲᓪᓗ ᐅᕙᓐᓄᑦ 

ᖃᐅᔨᒋᐊᕈᓐᓇᐊᖅᑐᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᒪ’ᓇ, ᒥᓂᔅᑕ. 

(ᑐᓵᔨᑎᒎᓕᖅᑐᖅ) ᐄ, ᑖᓐᓇ ᖃᐅᔨᒃᑲᓐᓂᕈᒪᔭᕋ 

ᕿᒥᕐᕈᐊᕆᐊᓛᖅᑲᒃᑲ. 

ᓇᓗᓇᐃᑦᑎᐊᕋᓱᑐᐃᓐᓇᕐᓗᒍᖃᐃ ᐅᖃᐅᓰᑦ, 

ᐊᐅᓚᑦᑎᐊᖅᑐᖅ ᐊᑑᑎᖃᑦᑎᐊᓛᖑᔪᖅ ᑲᓇᑕᒥ 

ᑖᓐᓇᐃᓛᒃ ᑕᕝᕙᓐᖓᑦ ᒪᓕᒐᓕᕆᔨᒃᑯᓐᓂᓂᓛᒃ 

ᐅᖃᐅᓯᐅᔪᖅ ᐊᓯᔅᓯᓐᓄᑦ ᐅᖃᐅᔾᔭᐅᓯᒪᓐᖏᑦᑐᓯ? 

ᐊᖏᖃᑎᒌᒍᑎᐅᓯᒪᓐᖏᑦᑑᖅ?  

ᐊᔾᔨᒌᓐᖏᑦᑐᕈᓘᔭᕐᓄᑦ ᒐᕙᒪᖃᕐᕕᒻᒦᓐᖔᖅᑐᓄᑦ? 

ᐊᐅᓚᑦᑎᐊᕐᖓᒡᒎᖅ ᐊᑑᑎᖃᑦᑎᐊᖅᑐᓂᓗ. 

ᐊᐅᓚᑦᑎᐊᓂᖅᐹᖑᓪᓗᓂᒎᖅ 

ᐊᑑᑎᖃᑦᑎᐊᓂᖅᐹᖑᓪᓗᓂ ᑕᐃᒪᐃᓕᖓᔪᖅ. ᑖᓐᓇ 

ᑭᖑᓪᓕᖅᐹᖅ ᐊᐱᖅᑯᑎᒐ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐄ, ᓇᓗᓇᐃᑦᑎᐊᕐᓗᒍ. ᑖᒃᑯᐊ 

ᑲᓇᑕᓕᒫᒥ ᖃᓄᐃᒋᐊᖃᕐᓂᖏᓐᓂᒃ 

ᐅᖃᐅᓯᖃᖅᓯᒪᔪᑦ ᕿᓚᒥᐅᓂᖅᐹᖑᖃᑕᐅᒐᑦᑕᒎᖅ 

ᐱᔭᕇᖅᓯᒐᓱᑦᑐᑕ ᐃᖅᑲᖅᑐᐃᕕᒻᒧᑦ, 

ᐃᖅᑲᖅᑐᐃᕕᒻᒥ ᐱᒋᐊᖅᑕᐅᓚᐅᖅᑐᓂᒃ ᐊᒻᒪ 

ᑎᒍᔭᐅᓂᖓᓄᑦ ᑕᐃᑯᖓ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᐃᓵᑦᑐᖃᖅᓯᒪᔫᔮᕈᓐᓃᕐᖓᑦ. ᐊᐱᕆᕙᓯ 

ᒪᓕᒐᔅᓴᖅ 62 ᑕᑯᒋᐊᕆᔅᓯᐅᒃ, ᒪᓕᒐᒃᑯᕕᔅᓯᓐᓂ. 

ᒪᑉᐱᕈᑎᖓ 62-ᖑᓯᓐᓈᕐᒥᔪᖅᑕᐅᖅ. ᒪᓕᒐᔅᓴᖅ 62, 

ᒪᓕᒐᖅ ᐋᖅᑭᒋᐊᕆᔾᔪᑎᐅᔪᖅ ᒪᓕᒐᓕᕆᓂᕐᒧᑦ 

ᒪᓕᒐᕐᒥᒃ ᓈᓴᐅᑎᓕᒃ 1, ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᔅᓴᖅ 62-ᓕᒫᖅ 

ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᑭᓰ ᒪᓕᒐᔅᓴᖅ 

62 ᑲᑎᒪᔾᔪᑎᔅᓴᓅᓛᕐᓗᓂ ᐱᖓᔪᐊᓐᓂᒃ 

ᐅᖃᓕᒫᖅᑕᐅᕕᔅᓴᐅᓕᕐᓗᓂ? ᒥᓂᔅᑕ ᕼᐃᒃᔅ, 

ᒪᑐᓯᒍᑎᔅᓴᖃᖅᑭᑦ? 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): 

ᓇᐃᓈᕕᓐᖓᕐᓗᒍ ᐃᔅᓯᕙᐅᑕᖅ ᐅᖃᖅᑲᐅᒻᒪᑦ 

ᓯᕗᓪᓕᖅᐹᒥᒃ ᐱᓕᕆᑎᓪᓗᓯ ᑕᑯᔅᓴᐅᓐᖏᑦᑐᒥᒃ 

ᐱᓕᕆᔪᖃᖅᑐᕕᔾᔪᐊᕌᓘᖃᑦᑕᕐᖔᑦ. ᐅᓇ 

ᐊᑕᐅᓯᑐᐊᖑᒐᓗᐊᖅ ᓈᓴᐅᑎᓕᒃ ᑭᓯᐊᓂ 

ᐱᓕᕆᐊᖑᔾᔪᐊᖅᓯᒪᔪᐊᓘᒻᒥᒻᒪᑦ 

ᐃᖅᑲᓇᐃᔭᖅᑎᑎᓐᓄᑦ. ᒪᓕᒐᓕᐅᖅᑏᑦ ᖃᐅᔨᒪᔪᑦ.  

 

ᑕᒪᓐᓇ ᐃᖅᑲᖅᑐᐃᔪᓕᕆᓂᕐᒥᒃ ᐃᑲᔪᖅᓰᓂᖅ 

ᐱᒻᒪᕆᓪᓚᕆᐊᓘᒻᒪᑦ 

ᑕᒪᓐᓇᓗ ᐱᔭᕆᐊᑭᓪᓕᑎᕆᒃᑲᓐᓂᖑᓱᒻᒪᑦ ᐅᓇ 

ᒪᓕᒐᔅᓴᖅ. ᐊᐅᓚᓂᖓᓂᒃ 

ᐊᐅᓚᑦᑎᐊᓂᖅᓴᕈᖅᑎᑦᑎᓂᐊᕐᒥᔪᖅ ᑖᓐᓇ. 

ᖁᔭᓐᓇᒦᒃ, ᐃᑲᔪᖅᓯᕋᔅᓯᐅᒃ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ. ᑲᑎᒪᔩᑦ ᐅᖃᕈᑎᓪᓗᒋᑦ ᖁᔭᓐᓇᒦᖅᑲᔅᓯ 

ᐱᓕᕆᔨᓯᓗ ᐋᖅᑭᑦᑎᕆᓯᒪᒐᔅᓯ ᒪᓕᒐᕐᒥᒃ. 

ᐃᖅᓱᖅᑏ, ᑖᒃᑯᐊ ᐅᖃᕆᐊᖅᑐᖅᓯᒪᔪᑦ 

ᐊᓂᑎᓚᐅᕐᒥᒃᑭᑦ ᐊᒻᒪ ᒪᓕᒐᓕᐅᖅᑏᑦ 

ᐊᑐᐃᓐᓇᕈᖅᓴᓐᖑᓱᓕᕐᒥᒐᑦᑕ ᑭᖑᓪᓕᐅᓐᖑᓱᑦᑐᒧᑦ. 

ᐅᑕᖅᑭᑐᐃᓐᓇᕆᔅᓯ. 

 

ᒪᓕᒐᒃᓴᖅ 63 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓄᓇᓯᐅᑎᓕᕆᓂᕐᒧᑦ ᒪᓕᒐᖅ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᖁᔭᓐᓇᒦᒃ. ᑐᓐᖓᓱᓕᕐᒥᒋᔅᓯ ᒪᓕᒐᔅᓴᖅ 63−ᒧᑦ 

ᓅᒋᐊᓕᕐᒥᔪᒍᑦ. ᒥᓂᔅᑕ ᐊᕿᐊᕈᖅ ᐱᓕᕆᔨᑏᑦ 

ᐃᕝᕕᑦ ᓴᓂᐊᓃᖁᓂᐊᕆᕕᒌᑦ? ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᐄ, 

ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᑳᑦ ᑖᒃᑯᐊ ᐃᓕᔅᓯ ᓵᖓᓃᖁᓪᓗᒋᑦ 

ᐅᖃᕆᐊᖅᑐᑦᑐᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ ᐱᓕᕆᔨᑎᑦ ᑭᒃᑯᒻᒪᖔᑕ 

ᓇᓗᓇᐃᖅᑳᕐᓗᒋᑦ ᒪᑐᐃᖅᓯᒍᑎᓐᓅᕈᓐᓇᖅᑐᑎᑦ. 

ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᓴᐅᒥᓐᓂ ᔨᒥ ᐅᓈᓕᒃ 

ᑐᖏᓕᕋ. ᐊᒻᒪ ᑐᓄᑦᑎᐊᖓᓂ 

ᒥᔅᑕ ᕼᐊᑭᓐᔅ ᒥᓂᔅᑕᐅᑉ ᑐᖏᓕᒃᑲᓐᓂ. ᐊᒻᒪ ᒥᔅᑕ 

ᐹᓗᑦ ᐃᖏᕐᕋᔪᓕᕆᔨ. ᐊᒻᒪ ᑕᓕᖅᐱᖓᓂ ᐊᐃᒥ 

ᓱᐊᑦ, ᒪᓕᒐᕐᓂᐊᖅᑎᕗᑦ. 

 

(ᑐᓵᔨᑎᒎᕈᓐᓂᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᔅᓯᕙᐅᑖᖅ, ᑕᕝᕗᓐᖓᕈᓐᓇᕋᒪ ᑲᑎᒪᔨᑐᐃᓐᓇᓄᑦ 

ᐃᓕᔅᓯᖕᓄᑦ ᐃᓱᒪᔅᓴᖅᓯᐅᕈᑎᒋᓂᐊᖅᑕᓯ ᑖᓐᓇ 

ᒪᓕᒐᔅᓴᖅ 63 ᐋᖅᑭᒋᐊᕈᑎᒃᑲᓐᓂᖅ ᑕᒪᒃᑯᓂᖓ 

ᓄᓇᓯᐅᑎᓄᑦ ᐊᑦᑕᕐᓇᔾᔭᐃᒃᑯᑎᓄᑦ ᒪᓕᒐᔅᓴᖅ.  

 

(ᑐᓵᔨᑎᒎᓕᖅᑐᖅ) ᒪᓕᒐᔅᓴᖅ 63 ᒪᕐᕉᓐᓂᒃ 

ᑐᕌᒐᓕᒃ, ᐋᖅᑭᒋᐊᕆᔾᔪᑎ ᑲᒪᔾᔪᑎᐅᓂᐊᖅᑐᖅ 

ᐊᓪᓗᖅᑕᐅᓯᒪᔪᓂᒃ ᒪᓕᒐᕋᓛᓕᐅᕈᓐᓇᓂᕐᒥᒃ 

ᑕᒪᒃᑯᐊ ᐊᑕᔪᑦ ᐊᒻᒪᓗ ᓯᕗᓂᑦᑎᓐᓂ 

ᒪᓕᒐᕋᓛᓕᐊᖑᓂᐊᖅᑐᐃᑦ 

ᐃᑲᔪᖅᓯᖅᑕᐅᒍᓐᓇᖃᑦᑕᓂᐊᕐᖓᑕ. 

ᐋᖅᑭᒋᐊᕆᔾᔪᑏᓪᓗ ᐱᒍᓐᓇᑎᑦᑎᓂᐊᖅᑐᑦ 

ᕼᐊᒻᓚᐅᔪᓂᒃ, ᐃᖅᑲᖅᑐᐃᕕᒻᒥ 

ᐃᖅᑲᑐᖅᑕᐅᑎᑦᑎᒍᓐᓇᕐᓗᑎᒃ ᐊᑐᕆᐊᒃᑯᑦ 

ᐱᕋᔭᑦᑐᒥᓂᕐᓂᒃ. 

 

ᒫᓐᓇ ᒪᓕᒐᐅᔪᒥ ᑖᒃᑯᐊ ᒪᓕᒐᑐᖃᐅᔪᐃᑦ ᐊᑐᕆᐊᑉ 

ᒪᓕᒐᑐᖃᕆᔭᖏᑦ ᐱᔪᓐᓇᐅᑎᖃᓐᖏᒻᒪᑕ, ᐊᓪᓛᒃ 

ᓱᕈᓯᖅᑕᐅᑏᑦ ᒪᓕᒐᕋᓛᖏᓪᓗ 

ᐱᔪᓐᓇᐅᑎᖃᓐᖏᓗᐊᕐᖓᑕ. ᐊᒻᒪᑦᑕᐅᖅ, ᓚᐃᓴᓂᒃ 

ᓈᓴᐅᑎᑖᖅᑎᑦᑎᕕᔅᓴᐅᓇᓂ. ᑕᒪᓐᓇ ᐱᔾᔪᑎᒋᓪᓗᒍ 

ᒪᓕᒐᓕᐅᕈᓐᓇᕐᓂᖃᖅᓯᒪᓐᖏᒻᒪᑕ ᐃᓗᓕᖏᓐᓂᒃ. 

ᐱᔾᔪᑎᒋᓪᓗᒍ ᑖᓐᓇ ᐊᑲᐅᓐᖏᓕᐅᕈᑎ, ᑕᒪᒃᑯᐊ 

ᐊᖁᑦᑐᖅᓯᐅᑏᑦ ᓈᓴᐅᑎᑖᖅᑎᖃᑦᑕᕈᓐᓇᓐᖏᑕᕗᑦ 

ᐱᑯᑦᑐᑦᑐᒥᓂᐅᒐᓗᐊᖅᑎᓪᓗᒋᑦ 

ᐊᖁᑲᒻᒪᑦᑐᒥᓂᐅᑎᓪᓗᒋᑦ. 

 

ᑖᓐᓇ ᕿᒥᕐᕈᓂᐅᔪᖅ ᓇᓗᓇᐃᖅᓯᓯᒪᒻᒥᔪᖅ 

ᑎᑎᕋᖅᓯᒪᓂᖏᓐᓂᒃ ᐋᖅᑭᒋᐊᕆᐊᖃᕐᓂᖏᓐᓂᒃ 

ᐊᓯᖏᓐᓂᑦᑕᐅᖅ ᑲᒪᒍᓐᓇᕐᓗᓂ ᐊᖅᑯᑎᐅᑉ 

ᓇᓗᓇᐃᒃᑯᑕᖏᓐᓂᒃ, ᓄᓇᓯᐅᑏᑦ 

ᐅᖁᒪᐃᓐᓂᕆᒋᐊᓕᖏᓐᓂᒃ ᑲᓇᑕᒥ ᓄᓇᓯᐅᑎᓄᑦ 

ᒪᓕᒐᐃᑦ ᒪᓕᓪᓗᒋᑦ.  

 

ᒪᓕᒐᔅᓴᖅ 63 ᐋᖅᑭᒋᐊᕆᓂᐊᖅᑐᖅ ᐊᑐᕆᐊᕐᒧᑦ 

ᒪᓕᒐᕐᓂᒃ. ᒪᓕᒐᓕᐅᕈᓐᓇᕐᓂᖏᓐᓂᒃ ᑕᐃᒫᒃ 

ᑕᒪᒃᑯᐊ ᒪᓕᒐᐅᔪᐃᑦ 

ᒪᓕᑦᑕᐅᑎᒐᔅᓴᐅᒐᓗᐊᕐᒪᖔᑕ 

ᖃᐅᔨᒪᔾᔪᑎᐅᓕᕐᓗᑎᒃ ᐊᒻᒪ 

ᐋᖅᑭᒋᐊᖅᑕᐅᔪᓐᓇᕐᓗᑎᑦ 

ᐋᖅᑭᒋᐊᖅᑕᐅᒋᐊᖃᓕᕋᐃᑉᐸᑕ.  

 

ᑖᓐᓇ ᐊᖅᑯᑏᑦ ᒪᓕᒐᖓ ᒪᓕᒐᕋᓚᓕᕆᔨᓂᒃ 

ᐱᔪᓐᓇᐅᑎᑖᖅᑎᑦᑎᓯᒪᔫᒐᓗᐊᖅ. ᑭᓯᐊᓂᓕ, 

ᕼᐊᒻᓚᓂᑦ ᐱᔪᓐᓇᐅᑎᑖᖅᑎᑦᑎᓯᒪᒻᒥᓇᓂ 

ᐃᖅᑲᖅᑐᐃᒍᓐᓇᑎᑦᑎᓂᕐᒥᒃ 

ᑮᓇᐅᔭᓕᐅᕈᓐᓇᑎᑦᑎᓂᕐᒥᓪᓗ ᐃᖅᑲᖅᑐᐃᕕᒃᑯᑦ 

ᐊᑭᓖᑎᑕᐅᔪᓄᑦ ᐸᓯᔭᐅᔪᐃᑦ ᑲᓇᑕᒥ 

ᐃᖅᑲᖅᑐᐃᔪᓕᕆᔨᒃᑯᓐᓄᑦ ᑐᓂᔭᐅᖃᑦᑕᖅᑐᐃᑦ. 

ᑖᒃᑯᐊᓗ ᐊᑐᕆᐊᓕᕆᒍᓐᓇᑦᑎᐊᕋᑎᒃ ᐊᓯᖏᓐᓂᑦ 

ᐱᔭᔅᓴᖃᓗᐊᕐᓂᑯᒧᑦ.  

 

ᑖᒃᑯᐊ ᐋᖅᑭᕆᐊᕆᔾᔪᑎᐅᔫᑉ ᐃᓗᐊᓂ ᒪᓕᒐᔅᓴᖅ 

63 ᕼᐊᒻᓚᓂᑦ ᐱᒍᓐᓇᑎᑦᑎᓂᐊᖅᑐᐃᑦ ᐊᑐᕆᐊᒃᑯᑦ 

ᒪᓕᒐᕐᓂᒃ ᓱᕋᐃᔪᒥᓂᕐᓂᒃ 

ᐃᖅᑲᖅᑐᐃᔪᓐᓇᓂᖅᓴᐅᓗᑎᒃ. ᐊᒻᒪᑦᑕᐅᖅ, 

ᓇᒻᒥᓂᖅ ᐃᖅᑲᑐᖅᑕᐅᑎᑦᑎᔪᓐᓇᕐᓗᑎᒃ ᑖᒃᑯᓂᖓ 

ᐱᕋᔭᑦᑐᒥᓂᕐᓂᒃ ᐊᑐᕆᐊᒃᑯᑦ. ᓇᒻᒥᓂᖅ 

ᒪᓕᑦᑕᐅᑎᑦᑎᓗᑎᒃ ᒪᓕᒐᕋᓛᓕᐊᕆᓯᒪᔭᒥᓂᒃ. 

ᐱᓕᒻᒪᓴᖅᑕᐅᒍᓐᓇᓂᐊᕐᒥᔪᐃᑦ ᕼᐊᒻᓚᐃᑦ 

ᐃᓕᓴᑎᑕᐅᒍᒪᑉᐸᑕ ᖃᓄᖅ 

ᐃᖅᑲᖅᑐᐃᖅᑕᐅᑎᑦᑎᒋᐊᔅᓴᖅ ᐊᑐᕆᐊᒃᑯᑦ 

ᐱᕋᔭᑦᑐᒥᓂᕐᓂᒃ. ᒫᓐᓇ ᕼᐊᒻᓚᐃᑦ ᕼᐊᒻᓚᓂᑦ 

ᐃᓕᓐᓂᐊᑎᑦᑎᔨᐅᕙᑦᑐᓂᒃ ᐅᖃᖃᑎᖃᖅᑐᒍᑦ 

ᒫᓐᓇ. 

 

ᐊᑐᕆᐊᑉ ᒪᓕᒐᖏᑦ ᐋᖅᑭᒋᐊᖅᑕᐅᓂᖏᑦ 

ᐃᓱᒪᖅᓲᑎᐅᓂᐊᖅᑐᑦ ᐱᖃᑕᐅᕕᐅᒍᒪᑉᐸᑕ. 

ᕼᐊᒻᓚᐃᑦ ᑐᔅᓯᕋᕆᐊᖃᕐᓂᐊᖅᑐᐃᑦ 

ᐃᖅᑲᑐᐃᖃᑦᑕᕈᒪᒍᑎᒃ. ᑕᐃᒃᑯᐊᓗ 

ᐃᖅᑲᖅᑐᐃᖃᑦᑕᕈᒪᓐᖏᒃᑯᑎᒃ 

ᓱᕐᕋᓐᖐᓐᓇᕈᓐᓇᕐᒥᔪᐃᑦᑕᐅᖅ 

ᓱᓐᖏᑦᑎᐊᕈᓐᓇᖅᑐᐃᑦ. ᕼᐊᒻᓚᐃᑦ ᓂᕈᐊᖅᑐᐃᑦ 

ᓇᒻᒥᓂᖅ ᐃᖅᑲᖅᑐᖅᑕᐅᑎᑦᑎᖃᑦᑕᕈᒪᓇᑎᒃ 

ᓇᒻᒥᓂᖅ ᐃᖅᑲᖅᑐᐃᖃᑦᑕᕈᒪᓐᖏᑦᑐᐃᑦ 

ᐃᖅᑲᑐᖅᑕᐅᑎᑦᑎᖃᑦᑕᕈᒪᐃᓐᓇᕈᓐᓇᓂᐊᖅᑐᐃᑦ 

ᒪᓕᒐᓕᕆᔨᒃᑯᓐᓂᑦ ᐸᓯᑦᑎᔨᒃᑯᓐᓂᒃ 

ᐃᖅᑲᖅᑐᐃᔨᒃᑯᓐᓄᓂᓛᒃ 

ᐃᖅᑲᑐᖅᑕᐅᖁᔩᓐᓇᖃᑦᑕᕈᓐᓇᓂᐊᖅᑐᐃᑦ ᓇᒻᒥᓂᖅ 

ᐱᒍᒪᓐᖏᒃᑲᓗᐊᕈᑎᒃ. 

 

(ᑐᓵᔨᑎᒎᕈᓐᓃᖅᑐᖅ) ᐃᔅᓯᕙᐅᑖᖅ, ᑕᕝᕙ 

ᐅᖃᓪᓚᐅᑎᕆᒍᒪᕋᑖᖅᑕᒃᑲ ᐱᔭᕇᕐᒪᑕ. 

ᐊᐱᖅᑯᑎᔅᓴᖃᖅᑐᖃᑐᐊᕈᓂ 

ᓇᓪᓕᐊᓐᓂᑐᐃᓐᓇᑦᑎᐊᖅ ᒪᓕᒐᓕᐅᖅᑎᐅᖃᑎᓐᓂ 

ᐊᑐᐃᓐᓇᑦᑎᐊᖑᕗᖓ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐊᕿᐊᕈᖅ. ᑖᒃᑯᐊ ᑲᑎᒪᔨᕋᓛᑦ ᐅᖃᐅᓯᑦᓴᖃᖅᐸᑦ? 

ᒥᔅ ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᖓᓕᕆᔭᐅᒐᒪ ᑲᑎᒪᔨᕋᓛᓄᑦ ᒪᓕᒐᓕᐅᖅᑎᓄᑦ. 

ᓇᓗᓇᐃᖅᓯᔪᒪᕗᖓ ᐅᒃᑯᐃᕈᑎᒋᓗᒋᑦ 

ᑲᑎᒪᔨᖏᓐᓂᓐᖔᖅᑐᓂᒃ ᑖᓐᓇ ᐱᒋᐊᖅᓱᒍ 

ᒪᓕᒐᒃᓴᖅ ᓇᐃᓴᐅᑎᖃᖅᑐᖅ ᒪᓕᒐᖅ 63 

ᒪᓕᒐᐅᖕᒪᑦ ᐋᖅᑭᑦᓯᒋᐊᕐᓂᕐᒥᒃ ᓄᓇᓯᐅᑎᓄᑦ 

ᖃᓄᖅ ᐋᖅᑭᐅᒪᑎᑦᑎᑦᑎᐊᕐᓗᓂ 

ᐱᕈᔪᓐᓂᐅᓐᖏᑦᑐᒧᑦ. 

 

ᑲᑎᒪᔨᕋᓛᑦ ᐃᓕᑕᖅᓯᑦᑎᐊᕐᒪᑕ ᓇᒧᑦ 

ᑐᕌᖅᑕᖃᕐᒪᖔᖅ ᑖᓐᓇ ᒪᓕᒐᐅᔪᖅ. 

ᓇᓗᓇᐃᖅᓯᑦᑎᐊᖅᑲᐅᖕᒪᑦ ᒥᓂᔅᑕ ᐅᒃᑯᐃᕈᑎᒥᓂᒃ. 

ᑲᑎᒪᔨᕋᓛᑦ ᓇᓗᓇᐃᖅᓯᒍᒪᕗᑦ ᑖᓐᓇ ᐱᒻᒪᕆᐅᖕᒪᑦ 

ᐱᓕᕆᕝᕕᐅᑉ ᐃᓗᐊᓂ ᐊᒻᒪᓗ ᑕᒪᒃᑯᐊ 

ᕼᐊᒻᓚᒋᔭᐅᔪᑦ ᓇᓗᓇᓐᖏᑦᑎᐊᖅᑐᓂᑦ ᑮᓇᐅᔭᕐᓂᒃ 

ᐱᓕᕆᔾᔪᑕᐅᔪᓐᓇᖅᑐᓂᒃ ᓂᕈᐊᖅᓯᕐᓂᖅᐸᑕ 

ᑖᔅᓱᒥᖓ ᒪᓕᒐᕐᒥᒃ ᑎᒍᓯᔪᒪᓐᓂᖅᐸᑕ. ᑕᒡᕘᓇ 

ᐃᖏᕐᕋᑎᑦᑎᓗᑎᒃ ᒪᓕᒐᖅ ᑲᔪᓯᖁᓪᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑐᐃᕐᓗᒍ 

ᐊᐱᖅᑯᑎᒃᓴᖃᖅᑐᖃᖅᐹ ᐅᖃᐅᓯᒃᓴᒥᓪᓘᓐᓃᑦ? 

ᓯᕗᓪᓕᖅᐹᒧᑦ ᒪᓕᒐᓕᐅᖅᑎᒨᓚᐅᓐᖏᓂᓐᓂ 

ᐃᑉᐸᑦᓴᖅ ᒥᔅᑕ ᖃᐃᕐᓂᖅ ᒪᒥᐊᕝᕕᒋᔪᒪᓪᓗᒍ 

ᐃᓵᑦᑎᓪᓗᒍ ᑕᑯᓚᐅᓐᖏᓐᓇᑉᑯ. ᒫᓐᓇ 

ᑕᖅᓴᐅᑦᓯᐊᓂᖅᓴᐅᓕᕐᒪᑕ 

ᑕᑯᔪᓐᓇᑦᓯᐊᓂᖅᓴᕆᓂᐊᓕᖅᑕᕋ. ᒥᔅᑕ ᖃᐃᕐᓂᖅ, 

ᓯᕗᓪᓕᐅᓗᓂ. 

 

ᖃᐃᕐᓂᖅ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᑉᐸᒃᓴᐅᓚᐅᖅᑐᕐᓕ ᑕᒪᓇ, ᖃᓄᐃᒋᓐᖏᑕᕋ. 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ.  

 

(ᑐᓵᔨᑎᒍᑦ) ᒥᓂᔅᑕ ᐃᕝᕕᑦ ᒪᑐᐃᕈᑎᖓᓂᒃ 

ᐅᖃᖅᑲᐅᒐᕕᑦ ᑖᑉᑯᐊ ᑖᓐᓇ ᒪᓕᒐᖅ ᑖᒃᑯᐊ 

ᐊᖁᑦᑐᓕᕆᓂᕐᒧᑦ ᐃᓗᓕᕆᔭᖏᑦ ᐱᓪᓗᒋᑦ ᑖᒃᑯᐊ 

ᖃᓄᖅ ᓇᖑᓗᑕᐅᒍᑏᑦ ᐊᖁᑏᑦ 



ᐊᐃᑉᐱᖅ, ᒫᑦᓯ 16, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓇᑐᐃᓐᓇᐅᔪᓐᓇᖅᑑᖅ? ᓲᕐᓗ ᐅᕙᖓ ᐃᑭᒍᒪ 

ᑖᒃᓯᒧᑦ ᑐᔪᕐᒥᕕᓕᐊᕐᓗᖓ, ᑖᓐᓇᓗ ᐊᖁᑎᐅᔪᖅ 

ᐃᒫᒃ ᐅᖃᓘᑎᕋᓚᒥᒃ ᐊᑐᕈᓂ, ᐄ, 

ᓄᖅᑲᖅᑎᒋᐊᕈᒃᑯ ᐆᒧᖓ ᐊᑦᑐᐊᔫᖅ? 

ᐊᐱᖅᑯᑎᑐᐃᓐᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ 

ᑲᔪᓯᑎᓚᐅᖅᑕᕗᑦ ᑖᒃᑯᐊ ᓇᖑᓗᕈᑎᐅᕙᑦᑐᑦ 

ᐱᓪᓗᒋᑦ ᐊᖁᑎᓄᑦ ᑖᓐᓇ ᐋᖅᑭᒋᐊᓚᐅᖅᑕᕗᑦ 

ᒪᓕᒐᖅ ᑖᓐᓇ ᐱᖃᓯᐅᔾᔭᐅᖁᑉᓗᒍ. ᐄ, 

ᑕᐃᒪᐃᑦᑐᒧᑦ ᑐᕌᖅᑐᖅ, ᐅᖃᓘᑎᓂᒃ ᐊᑐᖅᑐᓂᒃ 

ᓄᓇᒃᑰᕈᑎᒥᓂᒃ ᑕᐃᒪᓐᓇᐃᓕᐅᕈᑎᒃ ᓯᖁᒥᑦᓯᕗᖅ 

ᒪᓕᒐᕐᒥᒃ. ᑖᒻᓇ ᐃᒪᐃᒍᑕᐅᓂᐊᕐᒪᑦ ᐅᓇ ᒪᓕᒐᖅ, 

ᓲᕐᓗ ᑭᓇᑐᐃᓐᓇᖅ ᐃᖅᑲᖅᑐᒐᒃᓴᓐᖑᖅᑎᑕᐅᓕᖅᐸᑦ 

ᓯᖁᒥᑉᐸᒍ ᑖᓐᓇ ᒪᓕᒐᖅ, ᑖᒻᓇ ᐅᕙᑉᑎᒻᓂᒃ 

ᒪᓕᒐᓕᐅᖅᑎᑦᓯᒍᓐᓇᕋᔭᖅᑐᑦ ᑕᒪᒃᑯᐊ 

ᐃᓚᓕᐅᑎᒋᐊᓕᕐᓗᒋᑦ ᓇᐅᑦᓯᖅᑐᕈᑏᑦ ᓈᓴᐅᑏᑦ 

ᑭᓇᑐᐃᓐᓇᕐᒧᑦ ᓯᖁᒥᑦᓯᔪᖅ ᐅᕝᕙᓗ 

ᐊᑐᓕᖅᑎᑦᓯᔪᒧᑦ ᒪᓕᒐᕐᒥᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒎᓕᖅᑐᖅ) ᑕᒡᕚ ᓄᓇᓕᐸᐅᔭᖅ ᑕᐃᒪᓐᓇ 

ᓄᓇᓕᐅᓂᖓᓂᒃ ᑕᐅᑐᑦᑕᐅᔪᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒪᓕᒐᖅ 

ᐱᔾᔪᑎᒋᓪᓗᒍ, ᐄ, ᐅᖃᐅᓯᖃᕌᖓᑉᑕ ᓄᓇᓕᖕᓂ 

ᑕᒪᒃᑮᓐᓂᒃ ᐱᖃᓯᐅᑎᓲᖑᔪᒍᑦ ᓄᓇᓕᐸᐅᔭᐃᑦ 

ᐱᖃᓯᐅᓯᓐᓇᖅᓱᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓇᑦᓯᖅ. 

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓪᓗᒃᑯᖅ ᒥᓂᔅᑕ ᐃᖅᑲᓇᐃᔭᖅᑎᑎᓪᓗ.  

 

ᐊᐱᖅᑯᑎᒃᓴᖄᕐᔪᒃᓱᖓ ᒪᕐᕉᓐᓂᒃ. ᒥᓂᔅᑕᐅᑉ 

ᒪᑐᐃᕈᑎᒋᖅᑲᐅᔭᖓᓂᒃ ᒪᑉᐱᒐᖓᓂᒃ 1. ᑖᓐᓇ 

ᑐᒡᓕᐊᓃᑦᑐᖅ ᑎᑎᕋᖅᓯᒪᔪᖅ ᑖᒃᑯᐊ ᐊᖁᑎᒧᑦ 

ᓯᖁᒥᑦᓯᒍᑎᐅᔪᒧᑦ ᒪᓕᒐᕐᒥᒃ ᑕᒪᒃᑯᐊ 

ᐊᑭᓖᓯᔾᔪᑎᐅᔪᑦ ᓇᕝᕚᕈᓐᓇᕋᔭᕐᓗᓂᔾᔪᑦ 

ᐸᓯᔭᑦᓴᐅᓕᕐᓂᖅᐸᑦ, ᑖᒃᑯᐊ ᓄᓇᓖᑦ 

ᐊᑭᓖᑎᑦᓯᒍᓐᓇᓕᕆᑎᒃ ᐊᖅᑯᒻᒥᒃ ᓯᖁᒥᑦᓯᔪᓂᒃ 

ᒪᓕᒐᕐᒥᒃ. ᖃᓄᐃᑕᐅᓇᔭᖅᐸᑦ ᑖᒃᑯᐊ ᑮᓇᐅᔭᑦ 

ᓇᕝᕚᖅᑕᐅᔪᑦ ᓇᒧᓐᖓᐅᓇᔭᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᔭᕆᑐᓂᖅᐹᖑᔪᖅ 

ᐱᓇᓱᒃᓯᒪᔭᑦᑎᓐᓂᒃ ᒫᓐᓇ ᒪᓕᒐᐅᔪᒥᒃ ᑖᒃᑯᐊ 

ᐊᖁᒻᒥᒃ ᐊᑦᑕᓇᑦᑕᐃᓕᓂᕐᒧᑦ ᒪᓕᒐᕐᒦᑦᑐᑦ ᑕᒪᒃᑯᐊ 

ᐃᖅᑲᖅᑐᕋᑦᓴᐅᓕᕌᖓᑕ ᐊᑭᓖᑎᑕᐅᕌᖓᑕᓗ 

ᐊᑭᓖᓇᒥᒡᓗ ᒐᕙᒪ ᓄᓇᕗᑦ 

ᒐᕙᒪᒃᑯᖏᓐᓅᖅᑕᐅᕙᑉᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᐊᒻᒪᓗ 

ᖁᔭᓐᓇᒦᒃ ᒥᓂᔅᑕ ᑭᐅᔾᔪᑎᒋᔭᓐᓄᑦ ᐊᐱᖅᑯᑎᓐᓂᒃ. 

ᒪᑉᐱᒐᐅᓪᓗ ᐊᐃᑉᐸᓂ ᐅᖃᖅᓯᒪᓕᕆᕗᖅ 

ᐋᖅᑭᒋᐊᕈᑎᐅᔪᑦ ᑖᓐᓇ ᒪᓕᒐᒃᓴᖅ 63, ᓄᓇᓖᑦ 

ᐃᖅᑲᖅᑐᒐᑦᓴᐅᒃᑲᐃᓐᓂᖅᓴᐅᒍᓐᓇᓕᕋᔭᖅᑐᑦ 

ᐊᖅᑯᒥᒃ ᓯᖁᒥᑦᓯᔪᓂᒃ ᒪᓕᒐᐅᔪᓂᒃ 

ᐃᖅᑲᖅᑐᕋᑦᓴᐅᒃᑲᕈᓐᓇᕐᓗᒋᓪᓗ ᐊᒻᒪᓗ ᓇᒻᒥᓂᖅ 

ᐊᐅᓚᑦᓱᓂᔾᔪᒃ ᐃᖅᑲᖅᑐᐃᑎᒃᓯᒃᑲᐃᓂᖅ. ᑖᓐᓇ 

ᐅᐊᑲᓪᓚᐅᒻᒪᑦ 

ᐃᖅᑲᖅᑐᐃᓂᒃᑰᑦᓴᐃᓐᓇᕆᐊᑐᓐᖏᒻᒪᑦ ᓯᖁᒥᑦᓯᔪᓂ. 

ᑕᐃᒪᓐᓇ ᖃᓄᕐᖑᓈ ᑖᓐᓇ ᑲᒪᖃᑦᑕᕋᔭᕐᒪᑦ 

ᐃᖅᑲᖅᑐᒐᑦᓴᐅᒃᑲᐃᔪᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ 

ᒪᓕᒐᓕᕆᔨᓄᑦ ᐃᒪᖄ 

ᐅᖃᕆᐊᑦᓯᐊᕐᓂᐊᖅᑐᑦᓴᐅᔫᒐᓗᐊᖅ ᑭᓯᐊᓂ 

ᐱᓕᕆᓯᒪᔭᕗᑦ ᒪᓕᑦᑐᒍ ᑖᓐᓇ ᐃᒫᒃ 

ᑐᑭᓯᓇᖅᓯᒐᓱᒃᓯᒪᔭᕗᑦ ᓄᓇᓖᑦ 

ᐃᖅᑲᖅᑐᒐᑦᓴᐅᒃᑲᐃᕈᓐᓇᓕᕋᔭᕐᓗᑎᒃ 

ᐃᖅᑲᖅᑐᐃᕕᕋᓛᑎᒍᑦ. ᑕᐅᑐᑦᑕᑉᑯᓪᓕ 

ᐊᔪᕐᓇᖏᓂᖅᓴᐅᓕᕋᔭᖅᑐᖅ ᓄᓇᓕᓐᓄᑦ 

ᓄᐊᑦᓯᒍᓐᓇᕐᓗᑎᒃ ᓄᓇᓖᑦ ᐃᓚᐅᑎᓂᐊᕈᑎᒃ 

ᐃᖅᑲᖅᑐᒐᑦᓴᐅᒃᑲᐃᖃᑦᑕᕐᓂᕐᒥᒃ ᐊᖅᑯᒻᒥᒃ ᒪᓕᒐᕐᒥᒃ 

ᓯᖁᒥᒃᓯᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᐃᒻᒪᖃ ᒥᓂᔅᑕ ᐅᖃᐅᓯᖃᕈᓐᓇᖅᐸ−ᑲᓐᓂᕈᓐᓇᖅᐸ 

ᐃᓚᐅᒍᒪᔪᓂᒃ ᐃᓚᐅᒍᒪᓐᖏᑦᑐᓂᒃ ᓄᓇᓕᐅᔪᓂᒃ. 

ᐱᓗᐊᖅᑐᒥᖃᐃ ᑐᑭᓯᒍᒪᑉᓗᖓ ᐱᓕᕆᕝᕕᓯ 

ᑐᑭᓯᐅᒪᒻᒪᖔᑉᓯ ᖃᑦᓯᑦ ᓄᓇᓖᑦ ᐱᔪᒪᓯᒪᒋᐊᖏᑕ 

ᐅᕝᕙᓗ ᐱᔪᒪᑐᐃᓐᓇᕆᐊᖃᕐᓂᖏᑕ ᑕᒪᑐᒧᖓ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇᓗ 

ᐱᓪᓗᒍ ᑖᓐᓇ ᐃᓚᐅᑎᒍᓐᓇᖅᑐᖅ 

ᐃᓚᐅᑎᒍᓐᓇᓐᖏᑦᑑᓚᓯᒪᕗᒍᑦ ᑖᒃᑯᐊ ᖃᑦᓯᑦ 

ᓯᖁᒥᑦᓯᖃᑦᑕᖅᑐᑦ ᒪᓕᒐᐅᔪᓂ ᓄᓇᕗᒻᒥ. 

ᓄᓇᓕᐸᐅᔭᒥᐅᑕᑦ ᐊᖏᓈᖑᓪᓗᑎᒃ ᑖᒃᑯᐊ ᓄᓇᓖᑦ 

ᒥᑭᔫᑕᐅᓂᖅᓴᐃᑦ ᐱᑕᖃᓐᖏᓂᖅᓴᐅᓪᓗᑎᒃ 

ᓯᖁᒥᑦᓯᕙᑦᑐᓂᒃ ᐊᖅᑯᒻᒥ ᒪᓕᒐᐅᔪᒥᒃ.  

 

ᑕᐃᒪᐃᓐᓂᖓᓄᑦ ᒪᒥᐊᓇᐅᒐᓗᐊᖅ 

ᒪᒥᐊᕝᕕᒋᒐᓗᐊᖅᓱᒋᑦ ᓄᓇᓖᑦ ᐃᓚᖏᑦ ᐃᒫ 

ᐅᖃᑎᒋᓗᐊᖅᓯᒪᓐᖏᓇᑦᑎᒍ 

ᓄᓇᓕᖁᑎᑦᑎᓐᓂᒃ ᐅᖃᖃᑎᖃᖅᓯᒪᒐᓗᐊᖅᓱᑕ 

ᓄᓇᕗᒻᒥ ᓄᓇᓖᑦ ᑲᑐᔾᔨᖃᑎᒌᖏᓐᓂᒃ ᑕᒪᓐᓇ 

ᐱᓪᓗᒍ ᐋᖅᑭᒋᐊᕈᑎᑦᓴᒧᑦ ᐊᖅᑯᒻᒥ ᒪᓕᒐᐅᔪᒥᒃ. 

ᑭᓯᐊᓂ ᐊᑐᓃᑦᑕᓪᓛᖅᓯᒪᓐᖏᓐᓇᑦᑎᒍ ᓄᓇᓖᑦ. 

ᑖᓐᓇ ᐊᑐᖅᑕᐅᔪᓐᓇᕋᔭᖅᑐᖅ ᓄᓇᓕᓐᓄᑦ 

ᐃᓚᐅᑎᓐᓂᐊᕈᑎᒃ ᐃᓚᐅᑎᓐᓂᐊᓐᖏᒃᑯᑎᒃ ᑖᓐᓇ 

ᐃᓚᓕᐅᖅᓯᒪᓚᕿᔭᕗᑦ ᓄᓇᓖᑦ 

ᐃᓱᒪᖅᓲᑎᒋᔪᓐᓇᕐᓂᐊᕐᒪᔾᔪᒃ ᐱᔪᓐᓇᕐᓗᓂᔾᔪᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᒪ’ᓇ, ᒥᓂᔅᑕ. 

(ᑐᓵᔨᑎᒎᓕᖅᑐᖅ) ᑖᒃᑯᐊ ᒪᑐᐃᕈᑎᒋᖅᑲᐅᔭᑎᑦ 

ᒪᓕᒃᓱᒋᑦ ᑐᑭᓯᖅᑰᔨᕗᖓ ᑕᕝᕙ ᐃᓚᐅᑎᓐᓂᐊᕈᑎᒃ 

ᒪᓕᒐᕐᒧᑦ ᐃᒻᒪᖄᖃᐃ ᑕᑯᔪᒪᓂᖅᓴᐅᒐᒥᒃ 

ᐃᖅᑲᖅᑐᒐᒃᓴᐅᒃᑲᐃᕙᓐᓂᕐᒥᒃ ᐊᑐᕆᐊᕐᒥ 

ᐊᑦᑕᓇᖅᑕᐃᓕᓂᕐᒧᑦ ᒪᓕᒐᐅᔪᒥᒃ ᐃᓚᐅᑎᒍᑎᒃ 

ᑭᓯᐊᓂ. ᑭᓯᐊᓂ ᒪᑐᐃᒍᑎᖓᓂ ᐅᖃᖅᑲᐅᒻᒥᒻᒪᑦ 

ᐃᓛ, ᑎᒍᔾᔮᓐᖏᑐᐊᕈᓂᔾᔪᒃ 

ᐃᖅᑲᖅᑐᒐᑦᓴᐅᒃᑲᐃᓂᖅ ᐃᖅᑲᖅᑐᐃᔨᓕᕆᔨᒃᑯᑦ 

ᑲᒪᒋᔭᐅᓇᔭᖅᑐᖅ ᑲᓇᑕᒥᓘᓐᓃᑦ ᐸᓯᑦᓯᔩᑦ 

ᑲᑐᔾᔨᖃᑎᒌᖏᓐᓄᑦ ᑕᕝᕙ ᐱᔪᓐᓇᓂ 

ᑎᒍᒥᐊᕈᓐᓇᕐᓂᕐᒥᒃ ᐱᔾᔪᑎᖃᖅᑰᕐᒪᑦ.  

 

ᐃᓚᐅᑎᒍᓐᓇᕐᓂᖅ, ᐃᓚᐅᑎᓗᐊᓐᖏᓐᓂᖅ, 

ᐃᓚᐅᑎᓐᖏᓐᓂᕐᓘᓐᓃᑦ 

ᐃᖏᕐᕋᓪᓗᐊᔾᔮᔪᑦᓴᐅᓐᖏᓚᖅ 

ᑎᒍᒥᐊᕈᓐᓇᕋᔭᓐᖏᒃᑯᑎᒃ ᐱᔪᓐᓇᕋᔭᓐᖏᒃᑯᑎᒃ. 

ᑐᑭᓯᑦᓯᐊᖅᐳᖓ ᐃᖅᑲᓇᐃᔭᑭᑦᓴᓂᖅ ᐅᕝᕙᓗ 

ᐱᔪᓐᓇᖅᑐᓂᒃ ᐃᖅᑲᓇᐃᔭᑭᓐᓂᖅ ᑕᐃᒪᐃᒻᒪᑦ 

ᑖᒃᑯᐊ ᑲᓇᑕᒥ ᐸᓯᑦᓯᓕᕆᔩᑦ ᐊᑐᓕᖅᑎᒃᑲᐃᒐᔭᖅᑐᑦ 

ᑕᒪᑐᒪᓐᖔᑦ ᑎᒍᓯᓂᕐᒥᒃ ᑎᒍᓯᓐᖏᓐᓂᕐᒥᓪᓘᓐᓃᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᒻᓇ ᐄ, 

ᑕᐃᒪᐃᓐᓇᔭᖅᐳᖅ 

ᐊᑦᑕᓇᖅᑕᐃᓕᓂᕐᒥᒃ ᐊᑐᕆᐊᒥ ᒪᓕᒐᓕᕆᒐᑉᑕ 

ᐊᓯᖏᑦ ᐱᕋᔭᑦᑐᓕᕆᓂᕐᒧᑦ ᐱᔪᑦ 

ᐊᖏᓂᖅᐹᖑᕙᒻᒪᑕᓕ ᑖᑉᑯᓄᖓ ᐃᖅᑲᖅᑐᐃᕕᓐᓄᑦ 

ᑭᓯᐊᓂ ᓄᖅᑲᕈᑕᐅᔾᔮᓐᖏᑦᑐᖅ 

ᐊᑐᓕᖅᑎᑦᓯᒃᑲᐃᓂᖅ. ᓱᓕ ᐊᑦᑐᐃᕙᓐᓂᐊᖅᑐᖅ 

ᓄᖅᑲᑎᑦᓯᔾᔮᖏᑦᑑᒐᓗᐊᖅ. ᐅᕙᒍᑦ 

ᐃᖅᑲᖅᑐᒐᑦᓴᐅᒃᑲᐃᒐᓱᓐᓂᐊᕈᑉᑕ ᑖᑉᓱᒨᓇ.  

 

ᒫᓐᓇ ᐊᑐᖅᑕᐅᔪᖅ ᒪᓕᒐᓕᐅᖅ ᓱᓕ ᐊᑐᖅᑕᐅᔪᖅ 

ᐊᑐᐃᓐᓇᕐᓂᐊᕐᒥᔫᒐᓗᐊᖅ ᐃᓚᐅᑎᓐᖏᑦᑐᓄᑦ 

ᓄᓇᓕᓐᓄᑦ. ᑭᓯᐊᓂ ᐅᕙᑦᑎᓐᓄᓪᓗ 

ᐋᖅᑭᕚᓪᓕᐊᑦᓴᐃᓐᓇᕋᓱᓐᓂᐊᖅᑕᕗᑦ 

ᐱᕚᓪᓕᖁᓪᓗᒍᓗ ᐃᖅᑲᖅᑐᐃᔨᕋᓛᓂᒃ 

ᐃᖅᑲᖅᑐᐃᕕᐅᑉ ᐃᓚᒋᒻᒪᔾᔪᑎᒃ. 

ᐋᖅᑭᕚᓪᓕᕈᑎᐅᓇᔭᖅᑐᑦᓴᐅᕗᓪᓕ ᑕᐅᑐᑦᑕᑉᑯᑦ 

ᑕᐃᒪᓐᓇ ᐱᓂᐊᕈᑎᒃ ᓄᓇᓖᑦ. ᑭᓯᐊᓂ ᓱᓕ 

ᐱᓕᕆᕝᕕᓐᓂ ᐱᓕᕆᒃᑲᓐᓂᑦᓴᖃᕆᐊᖃᕐᓂᐊᖅᑐᒍᑦ 

ᑕᐃᒪᓐᓇᑎᒋ ᐱᔪᓐᓇᖅᑎᒋᓕᕐᓂᐊᕈᑦᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ ᒪ’ᓇ, ᐃᒃᓯᕙᐅᑖᖅ (ᑐᓵᔨᑎᒎᓕᖅᑐᖅ) 

ᑭᖑᓪᓕᖅᐸᖅ ᐊᐱᖅᑯᑎᒐ. 

ᑐᑭᓯᓇᑦᓯᐊᑐᐃᓐᓇᕐᓂᐊᕐᒪᑦ ᐊᓪᓚᑦᓯᒪᔪᓂ. ᑕᐃᒪ 

ᐃᒥᖅᑐᑦ ᐊᖁᑦᑕᕌᖓᑕ ᐋᖓᔮᖅᖢᑎᒃ ᑖᒻᓇᖃᐃ 

ᐸᓖᓯᒃᑯᓐᓄᑦ ᑲᒪᒋᔭᐅᑦᓴᐃᓐᓇᕋᔭᖅᐳᖅ 

ᐱᕋᔭᑦᑐᓕᕆᓂᕐᒧᑦ ᒪᓕᒐᕐᒦᒻᒪᑦ ᓱᓕᕗᖔ ᑕᕝᕘᓈ? 

ᑖᓐᓇ ᑭᖑᓪᓕᖅᐹᕆᔭᕋ ᐊᐱᖅᑯᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓱᓕᕗᑎᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓪᓗᒃᑯᑦ. ᐊᐱᕆᔪᒪᑐᐃᓐᓇᖅᖢᖓ ᐅᖃᐅᓯᖃᕋᑉᑕ 

ᐊᑦᑕᓇᑦᑕᐃᓕᓂᕐᒥᒃ ᐊᑐᕆᐊᓂᒃ. 

ᐊᐱᖅᑯᑎᖃᕈᒪᑐᐃᓐᓇᖅᐳᖓ ᓇᓂ ᑕᒪᒃᑯᐊ 

ᐊᑦᑕᓇᑦᑕᐃᓕᓂᕐᒧᑦ ᐱᔪᑦ ᐱᔭᕆᑐᓛᒥᓪᓗ ᑕᒪᓐᓂ 

ᓄᓇᒃᑰᕈᑏᑦ ᑕᑯᕙᒻᒥᒐᑉᑭᑦ ᐊᒃᓴᓗᐊᖏᑦ 

ᐊᑦᓴᓗᐊᖏᑦ ᐱᐅᑦᓯᐊᖏᔅᓱᑎᒃ ᐊᐅᔭᓯᐅᑕᐅᕌᖓᑕ 

ᓴᖑᔮᕐᓂᐅᓴᓲᖑᒻᒪᑕ ᐊᒃᑕᓇᒃᑕᐃᓕᓂᕐᒧᑦ 

ᐊᒃᑐᐊᒍᓐᓇᕐᒪᑦ. ᑕᒪᒃᑯᐊᓕ ᐊᒃᑕᓇᑦᑕᐃᓕᓂᕐᒧᑦ 

ᐊᑐᕆᐊᓂ ᐃᓚᓕᐅᑎᔭᐅᓯᒪᕚᑦ ᒪᓕᒐᕐᒦᑉᐸᑦ 

ᐅᕝᕙᓗ ᐊᓯᐊᓂ ᒪᓕᒐᕐᒦᑉᐸ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐊᕐᓇᒃᑲᖅ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᒪᓕᒐᐅᑉ 

ᐃᓗᐊᓃᑦᑐᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᖅᓯᒪᓪᓚᑦᑖᖅᑐᖅ ᓇᓕᐊᓂ 

ᑕᑯᓐᓂᖏᓐᓇᒃᑯᖅᑲᐃ ᓇᓃᒃᑲᔭᕐᒪᖔᖅ 

ᐅᖃᐅᓯᐅᓂᖓ ᕿᒥᕐᕈᖅᑲᐅᒐᓗᐊᕋᒪ. 

ᐊᐃᑉᐹᑦᑕᐅᖅᑲᐃ ᑕᒪᒃᑯᐊ ᒪᓕᒐᐃᑦ ᐊᑐᐊᒐᐃᓪᓗ 

ᐱᓪᓗᒋᑦ ᑭᓯᐊᓂ ᑐᓴᐅᒪᔭᐅᒋᐊᖃᕐᒥᒻᒪᑕ ᑕᒪᒃᑯᐊ 

ᒪᓕᒐᐃᑦ ᖃᐅᔨᒪᔭᐅᑦᓯᐊᖁᑉᓗᒋᑦ ᑭᒃᑯᑐᐃᓐᓇᕐᓄᑦ. 

ᐅᑭᐅᑯᓪᓕ ᐊᑦᓴᓗᐊᖑᔭᕆᐊᖃᕐᒪᖔᑕ ᐃᒫᓪᓘᓐᓃᑦ 

ᓇᓂ ᓇᓃᓐᓇ ᖃᓄᕐᓕ ᖃᐅᔨᔭᑦᓴᐅᓇᔭᕐᒪᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐊᖅᑯᑎᒋᓗᑎᑦ ᐃᒻᒪᖄ ᑖᑦᓱᒪᖓᑦ 

ᐱᓕᕆᓯᒪᔪᖅ 

ᓂᓪᓕᑦᓱᓐᓇᖅᐸᑦ ᑖᓐᓇ ᓯᕗᓪᓕᖅᐹ ᐊᐱᖅᑯᒻᒧᑦ 

ᓂᓪᓕᕈᓐᓇᕐᓂᐊᕐᒪᑦ ᐊᒻᒪ ᐊᐃᑉᐹᓄᑦ ᐊᐱᖅᑯᒻᒧᑦ 

ᑭᐅᒃᑲᓐᓂᕐᓂᐊᕐᒥᒐᒥ. ᒪᓕᒐᓕᐅᖅᑎᐅᑉ 

ᐊᐱᖅᑯᑖᓄᑦ ᐊᖅᑯᑎᒋᓗᑎᑦ ᑖᓐᓇ ᒥᔅᑕ ᕘᓗ 

ᑭᐅᓂᐊᕐᒪᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕘᓗ.  

 

ᕘᓗ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᐅᔪᖅ ᓱᓇᒃᑯᑖᖏᑦ 

ᐊᑦᑕᓇᓐᖏᒃᑲᓗᐊᕐᒪᖔᕐᓘᓐᓃᑦ ᓄᓇᒃᑰᕈᑦ 

ᒪᓕᒐᕋᓛᑎᒍᑦ ᐱᔪᓐᓇᖅᑎᑕᐅᓐᖏᒻᒪᑕ 

ᑎᑎᕋᖅᓯᒪᓪᓗᓂᓗ ᐊᑐᕆᐊᒥᒃ ᐊᑦᑕᓇᑦᑕᐃᓕᓂᕐᒧᑦ 

ᒪᓕᒐᒥᒃ. ᓄᓇᓖᑦ ᑕᕝᕙ ᐃᓱᒪᖅᓲᑎᖃᓕᕋᔭᖅᐳᑦ 

ᐊᑐᓕᖅᑎᑦᓯᒃᑲᐃᒍᓐᓇᕐᓗᑎᒃ ᐊᑦᑐᐊᔪᓂᒃ 

ᐊᑦᑕᓇᑦᑕᐃᓕᓂᕐᒧᑦ ᐊᑐᕆᐊᒥᒃ ᒪᓕᒐᐅᔪᒥᒃ. ᐃᒫᒃ 

ᐃᖅᑲᖅᑐᕋᑦᓴᐅᒃᑲᓐᓇᓕᕐᓗᓂᒋᑦ.  

 

ᑭᓯᐊᓂ ᓇᓕᐅᒃ ᓇᓕᓪᓚᑦᑖᖏᑦ ᑎᑎᕋᖅᓯᒪᔪᑦ 

ᐱᓯᒪᓐᖏᓇᒃᑭᑦ ᒫᓐᓇ. ᑖᒃᑯᐊ ᐅᑭᐅᖅᓯᐅᑏᑦ 

ᐊᑦᓴᓗᐊᖑᒻᒪᖔᑕᓘᓐᓃᑦ ᐱᓯᒪᑦᓯᓪᓚᑦᑖᖏᔅᓱᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᓇᑕᒥ 

ᐊᓯᑦᑎᓐᓂ ᐅᑭᐅᒃᑯᑦ ᐅᑭᐅᖅᓯᐅᑎᓂᒃ ᑭᓯᐊᓂ 

ᐊᑦᓴᓗᐊᖃᕆᐊᖃᓲᖑᒻᒪᑕ. ᐊᐱᕆᒐᔭᕈᒪᖃᐃ 

ᐅᑭᐅᖅ ᐃᓚᖓᓂ ᑖᓐᓇ ᐅᑭᐅᖅᓯᐅᑎᓂᒃ 

ᐊᑐᑦᓴᐃᓐᓇᕆᐊᖃᕐᓂᖓᓂᒃ ᑕᐃᒪᐃᑦᑕᖃᓐᖏᑉᐸᑦ 

ᐊᑐᑦᓴᐃᓐᓇᕆᐊᖃᕐᓗᓃᒐᔭᓐᖏᓚᑎᑦ. ᒥᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᓇᐃᔭᖅᑎᓐᓄᖃᐃ 

ᐊᐱᖅᑯᑏᑦ ᒪᓕᒐᐅᑉ ᐃᓗᐊᓂ ᑖᑦᓱᒧᖓᓪᓚᑦᑖᖅ 

ᑐᕌᖓᔪᖃᓐᖏᑦᑐᖅ. ᑕᒻᒪᕈᒪ ᐊᖅᑯᑎᒋᓗᑎᑦ 

ᐃᒃᓯᕙᐅᑖᖅ, ᑖᓐᓇ ᑐᖓᓕᕐᒪᑦ ᐃᑲᔪᖅᑎᖓ 

ᑭᐅᖁᓂᐊᕋᒃᑯ. ᐃᒪᐃᓕᐅᕋᓱᒃᑲᑦᑕ ᑖᒃᑯᐊ ᒪᓕᒐᐃᑦ 

ᑕᐃᒪ ᐅᑭᐅᖅᓯᐅᑎᓂᒃ ᐊᒃᓴᑳᔪᓂᒃ 

ᒪᓕᒐᓕᐅᕆᐊᖃᕈᑦᑕ ᑖᑦᓱᒧᖓ 

ᐊᑦᑕᕐᓇᑦᑕᐃᓕᒪᓂᖓᓄᑦ ᒪᓕᒐᕐᒧᑦ, 

ᖃᐅᔨᒪᓪᓚᑦᑖᖏᑦᑐᖓ ᑕᒻᒪᖏᒻᒪᖔ ᐊᖅᑯᑎᒋᓗᑎᑦ 

ᑖᓐᓇ ᑐᖓᓕᕐᒪᑦ ᐃᑲᔪᖅᑎᖓ ᒥᔅᑕ ᕼᐋᑭᓐᔅ 

ᑭᐅᑎᑦᑐᓐᓇᕈᕕᐅᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕼᐋᑭᓐᔅ.  

 

ᕼᐋᑭᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᓱᓕᖅᑰᖅᑐᖅ ᒪᓕᒐᐃᑦ ᐊᓯᔾᔨᕋᕐᓂᕐᒪᑕᓕ 

ᑖᒃᑯᐊ ᓄᓇᓖᑦ ᒐᕙᒪᒃᑯᓐᓂ ᑕᐃᒪᐃᓕᕈᒪᔪᑦ 

ᒪᓕᑦᑕᐅᑎᑦᑎᔪᒪᒍᑎᒃ ᖃᑦᑕᕈᒪᒍᑎᒃ 

ᑕᐃᒪᐃᑦᑐᓐᓇᖅᑐᑦ.  

 

ᑖᒃᑯᐊ ᓄᓇᓯᐅᑏᑦ ᖃᓄᐃᓕᖓᔭᕆᐊᖃᕐᓂᖏᑦ 

ᐱᓯᒪᓐᖏᓐᓇᒃᑭᑦ. ᐅᑭᐅᖅᓯᐅᑎᓂᒃ ᐊᒃᓴᑳᔪᓂᒃ 

ᐅᖃᐅᓯᖃᖅᓯᒪᖅᑰᖏᑦᑐᑦ. ᐄ, ᑖᔅᓱᒥᖓ 

ᐅᖃᐅᓯᖃᖅᓯᒪᖅᑰᑦᑐᑦ ᐊᒃᓴᑳᔪᒥᒃ ᓈᒻᒪᒃᑐᓂᒃ 

ᒪᓕᒐᐃᑦ ᐊᓯᔾᔨᕋᕐᓂᖅᑑᒻᒪᑕᓕ. ᐅᕙᓂᓕ ᑕᐃᒪ 

ᑖᒃᑯᐊ ᒪᓕᑦᑕᐅᑎᑦᑎᓐᓂᖅ ᑕᕝᕙᓂ ᑕᒪᒃᑯ 

ᖃᓂᓛᖑᔪᑦ ᑕᐃᒪᐃᓕᐅᖅᑐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑖᓐᓇ 

ᓴᖅᑭᑉᐸᕋ ᐱᔾᔪᑎᒋᓪᓗᒍ ᐃᖃᓗᓐᓂ. ᖃᐅᔨᒪᒐᑦᑕ 

ᐃᖃᓗᓐᓂ ᓄᓇᓯᐅᑏᑦ ᐊᒥᓱᒻᒪᕆᐅᒻᒪᑕ ᓄᓇᓯᐅᑏᑦ 

ᐅᓄᖅᑐᒻᒪᕆᐊᓘᒻᒪᑕ ᐊᖅᑯᑎᓗ ᐱᕕᑭᑦᑑᓪᓗᓂ 

ᐱᓗᐊᖅᑐᖅ ᑖᒃᓰᑦ ᑖᒃᑯᐊ ᓴᓂᒧᑦ 

ᐃᖏᕐᕋᑲᐃᓐᓇᖃᑦᑕᖅᑐᑦ ᐅᔭᕋᐃᓪᓗ ᐱᑦᓯᒐᖅᑐᑦ 

ᓄᓇᓯᐅᑏᑦ ᐊᒥᓱᐊᓗᐃᑦ ᑎᓴᒪᓂᒃ ᐊᒃᓴᓗᐊᓂᒃ 

ᐊᑐᓐᖏᒃᑯᕕᑦ ᐅᑭᐅᖅᓯᐅᑎᓂᓪᓗ 

ᐊᒃᓴᑳᔪᖃᓐᖏᒃᑯᕕᑦ ᑕᒪᓐᓇ ᐊᑦᑕᕐᓇᖅᑕᐃᓕᓂᕐᒧᑦ 

ᐊᑦᑐᐊᒐᐃᑦ. ᐅᒃᐱᕆᒐᒃᑯ ᑕᕝᕙ ᑖᓐᓇ ᐃᓗᐊᓂ 

ᑐᑭᓯᓇᑦᑎᐊᒃᑲᓐᓂᕆᐊᓕᒃ. ᑕᐃᒪᓕ ᐱᑕᖃᓐᖏᑉᐸᑦ 

ᑖᓐᓇᖃᐃ ᐃᓱᒪᒋᔭᐅᓐᖏᑐᐃᓐᓇᖅᑐᕕᓂᐅᒐᓗᐊᖅ. 

ᐃᒃᓯᕙᐅᑕᖅ, ᐅᖃᕋᑖᕐᒪᑦ ᐊᓯᖏᓐᓂᒃ 

ᒐᕙᒪᖃᕐᕕᐅᔪᓂᒃ ᑲᓇᑕᒥ ᒪᓕᒃᑕᐅᑎᒃᓯᓲᓂᒃ. ᐄ, 

ᑖᓐᓇ ᐊᒃᑕᕐᓇᖅᑕᐃᓕᒪᓂᕐᒧᑦ ᐊᒃᑐᐊᖅᑰ ᑖᒃᑯᐊ 

ᐊᖁᑎᕗᑦ ᐊᒻᒪᓗ ᓄᓇᓯᐅᑏᑦ ᐊᒥᓲᓂᖏᓐᓄᑦ 

ᑲᔪᖏᖅᓴᕈᒪᕙ ᐱᓕᕆᕝᕕᖓᑦ 

ᓄᓇᓕᐸᐅᔭᕐᓄᖅᑲᐃᑦ ᐅᖃᓪᓚᖃᑦᑎᐊᒻᒪᕆᑉᐸᑦ 

ᑕᐃᒫ ᐅᓇ ᒪᓕᒐᖅ ᑖᓐᓇ 

ᒪᓕᑦᑕᐅᑎᑦᑎᔪᓐᓇᖅᓯᓂᐊᕋᑦᓯ. ᑖᓐᓇ 

ᓄᓇᓕᐸᐅᔭᖅ ᑕᐃᒪᐃᓕᐅᖁᔭᐅᓗᑎᒃ 

ᐅᑭᐊᖅᓯᐅᑎᓂᒃ ᐊᒃᓴᓗᐊᓂ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᕐᓄᑦ. 

ᐊᑎᖁᑎᒃᑲ ᒪᓕᓪᓗᒋᑦ, ᒥᔅᑕ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ ᐃᒃᓯᕙᐅᑕᓖᒃ. ᐅᓇ 

ᐅᒃᑯᐃᕈᑖᓂᒃ ᒥᓂᔅᑕ ᒪᒃᐱᕌᓂ 2. ᑎᑎᕋᖅᓯᒪᓂᖓ 

ᐱᖓᔪᐊᓐᓂ ᐅᓇ ᐊᒡᓕᖅᐹᖅ ᑐᒡᓕᕇᔮ 

ᐱᒋᐊᕈᑎᒋᓗᒍ ᐅᓇ ᖃᓪᓗᓈᑐᑦ ᐅᖃᓕᒫᕐᓂᐊᖅᐸᕋ 

ᑐᑭᓯᓇᑦᓯᐊᕐᓂᐊᕋᒪ. (ᑐᓵᔨᑎᒎᓕᖅᑐᖅ) 

Hᐋᒻᒪᓚᒃᑯᑦ, ᓄᓇᓖᑦ ᒐᕙᒪᖏᑦ 

ᐃᖅᑲᖅᑐᐃᕕᖕᒨᖅᑎᑦᑎᖃᑦᑕᕐᒪᑕ ᐃᑲᔪᖅᑕᐅᔪᒪᔪᑦ 

ᓇᐃᓈᕐᓂᐊᕐᒪᑕ ᐃᖅᑲᖅᑐᐃᕕᖕᒨᖅᑎᑦᓗᑎᒃ 

ᒪᓕᒐᓕᕆᔨᒃᑯᓐᓂ ᐅᕝᕙᓘᓐᓃᑦ ᒐᕙᒪᒃᑯᓐᓂ 

ᐃᖅᑲᖅᑐᐃᕕᖕᒨᖅᑎᑦᑎᓪᓗᑎᒃ. (ᑐᓵᔨᑎᒎᕈᓐᓃᑦᑐᖅ) 

ᐅᓗᕆᐊᓇᖏᑦᑐᓕᕆᑎᓪᓗᑕ ᐊᖅᑯᑎᓂᒃ ᒥᓂᔅᑕ 

ᐅᓇ ᐅᖃᐅᓯᖅᑕᕋ ᖃᓄᐃᑦᑑᖕᒪᑦ 

ᑐᑭᓯᑎᑦᑎᐊᕈᓐᓇᖅᐹᖓ? ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᑦᑎᐊᕚᓗᒃ. 

ᒫᓐᓇᐅᔪᖅ ᑖᒃᑯᐊ ᒪᓕᒐᕋᓛᓕᕆᔨᐅᓂᕋᖅᑕᐅᔪᐃᑦ 

ᓄᓇᓕᖕᓂ ᒪᓕᒐᓕᕆᔨᕋᓛᖑᓂᕋᖅᑕᐅᖃᑦᑕᖅᑐᐃᑦ. 

ᒫᓐᓇᐅᔪᖅ ᑕᒪᒃᑯᓂᖓ, ᑖᔅᓱᒪᐅᑉ ᒪᓕᒐᐅᑉ 

ᐃᓗᐊᓃᑦᑐᓂᒃ ᓱᕋᐃᔪᖃᓕᕈᓂ 

ᓄᖅᑲᖅᑎᑦᑎᓪᓗᑎᓪᓗ ᑎᑎᕋᕈᓐᓇᕐᒪᑕ ᐅᓇ 

ᓱᕋᒃᑕᐃᑦ ᓲᕐᓗ ᐊᑦᑕᓇᖏᑦᑐᒦᑦᑎᑦᑎᑕᐅᓕᒪᓂᖅ 

ᐊᑐᕆᐊᕐᒥ ᓈᓴᐅᑎᖓᓂᒃ ᐃᒪᓐᓇᐃᑦᑐᒥ 

ᓱᕋᐃᓕᕋᕕᑦ.  

 

ᑕᐃᒪᓐᓇᐃᑎᓪᓗᒍ ᑕᐃᒪᓐᓇᐃᓚᐅᕐᓗᓂ ᑖᒃᑯᓄᖓ 

ᐃᖅᑲᖅᑐᐃᔨᓕᕆᔨᒃᑯᓐᓄ ᐅᕝᕙᓘᓐᓃᑦ 

ᐃᖅᑲᖅᑐᐃᕝᕕᓕᕆᔨᕐᔪᐊᒃᑯᑦ ᑳᓇᑕᖓᓐᓄᒃ 

ᑐᓂᓯᓇᓱᓕᕈᑎᒃ ᐃᑲᔫᑎᒥᒃ 

ᐱᔭᕐᓂᕐᓂᖅᓴᐅᔪᓐᓇᖅᑐᒥᒃ ᐃᑲᔪᕋᓱᖕᓂᐊᕋᑦᑎᒍᑦ.  

 

ᒫᓐᓇᐅᔪᖅ ᑖᒃᑯᐊ ᒪᓕᒐᕋᓛᓕᕆᔨᐅᓂᕋᖅᑕᐅᔪᐃᑦ 

ᑕᕝᕙᓂ ᓄᓇᓕᖕᓂ ᑖᒃᑯᓂᖓ ᐱᓕᕆᔪᓐᓇᕐᒪᑕ 

ᒫᓐᓇ. ᑭᓯᐊᓂ ᑮᓇᐅᔭᓂᒃ ᐱᓇᓱᓕᖅᓱᓂ 

ᐱᔭᕐᓂᖏᓐᓂᖓᓄᑦ ᑕᕝᕙ ᒫᓐᓇ ᐋᖅᑭᒋᐊᕋᓱᒃᐸᕗᑦ 

ᑖᓐᓇ ᒪᓕᒐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᖃᕈᓐᓃᕋᒪ. ᐊᐱᖅᑯᑎᓄᑦ ᐅᖃᐅᓯᕐᓂᒃ 

ᒪᓕᒐᓕᐅᖅᑏᑦ ᒪᓕᒐᒃᓴᖅ 63−ᒥᑦ 

ᒪᓕᒐᒃᓴᒃᑯᕕᒃᓯᖕᓂᒃ. ᒪᓕᒐᒃᓴᖅ 63, ᒪᓕᒐᖅ 

ᐋᖅᑭᒋᐊᕈᑕᐅᔪᖅ ᐊᖅᑯᑏᑦ ᒪᓕᒐᖏᓐᓂᒃ 

ᓈᓴᐅᑎᖏᑦ 1, ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓᑦ 2, 

ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓᑦ 3, 

ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓᑦ 4, 

ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓᑦ 5, 

ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓᑦ 6, 

ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 



ᐊᐃᑉᐱᖅ, ᒫᑦᓯ 16, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑏ 63−ᒥ 

ᒪᓕᒐᒃᓴᒧᑦ ᐊᑕᖏᕐᓗᒋᑦ ᑖᓐᓇ 

ᑲᑎᒪᔾᔪᑎᒃᓴᓅᕈᓐᓇᖅᓯᕚ, ᐱᖓᔪᐊᓐᓂᒃ 

ᐅᖃᓕᒫᖅᑕᐅᓗᓂ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ, 

ᒪᑐᔾᔪᑏᑦ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ, ᒪᓕᒐᓕᐅᖅᑎᐅᖃᑎᒃᑳ 

ᖁᔭᓐᓇᒦᑦᑎᐊᖅᐸᔅᓯ ᑖᓐᓇ 

ᐋᖅᑭᒋᐊᒃᑲᓐᓂᖅᑕᐃᓐᓄᒋᒐᑦᑎᒍᑦ. ᑕᒪᒃᑯᐊ 

ᕿᒥᕐᕈᐊᖅᐸᓪᓕᐊᓪᓗᑎᒍ 

ᐊᑐᓕᖅᑕᐅᕙᓪᓕᐊᓕᖅᑎᓪᓗᒋᑦ ᐃᓚᖏᑦ 

ᐃᓗᐊᓐᖏᓕᐅᕈᑎᓂᒃ ᓴᖅᑭᔮᖅᑐᖃᓕᖅᑎᓪᓗᒍ 

ᑖᓐᓇ ᐃᓗᐊᓐᖏᓕᐅᕈᑎᒥᒃ 

ᓴᖅᑭᔮᖅᑐᖃᓕᖅᑎᓪᓗᒍ.  

 

ᓇᓗᓇᐃᖅᑕᐅᓚᐅᕐᒪᑦ ᐊᒻᒪᓗ 

ᐱᓕᕆᔨᑦᑎᐊᕚᓗᑦᑎᓐᓄᑦ ᐋᖅᑭᒃᓱᖅᑕᐅᒋᐊᖅᓱᓂ 

ᑕᕝᕙ ᐋᖅᑭᒃᐹᓪᓕᕆᕗᖅ. ᐃᓕᔅᓯᓐᓄᓪᓗ 

ᐊᖏᖅᑐᐊᐃᓐᓅᒐᔅᓯ ᖁᔭᓐᓇᒦᖅᐸᔅᓯ ᐊᒻᒪᓗ 

ᐃᖅᑲᓇᐃᔭᖅᑎᒃᑲ ᑖᒃᑯᐊ ᐱᓕᕆᔪᕐᔪᐊᒻᒪᕆᐊᓗᐃᑦ 

ᖁᔭᓐᓇᒦᖅᐸᒃᑲ ᑕᒪᒃᑯᓂᖓ 

ᐱᓕᕆᔨᒋᖃᑦᑕᖅᑕᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ):ᖁᔭᓐᓇᒦᒃ ᒥᓂᔅᑕ 

ᐊᕿᐊᕈᖅ. ᑲᑎᔨᕋᓛᑦ ᐅᖃᕈᑎᓗᒋᑦ ᖁᔭᓐᓇᒦᒃ, 

ᐃᖅᑲᓇᐃᔭᖅᑎᑎᓪᓗ ᐊᐱᖅᑯᑎᓂᒃ ᑭᐅᒐᕕᑦ. 

ᓂᕆᐅᑦᑎᐊᖅᐳᒍᓪᓗ ᓄᓇᓕᖕᓂ 

ᑕᐃᒪᐃᓕᐅᖃᑦᑕᕐᒥᔪᓂᒃ ᓂᕆᐅᑦᑎᐊᖅᐳᒍᑦ 

ᒪᓕᒃᑕᐅᑎᓂᒃ.  

 

ᑖᓐᓇᐅᑎᓪᓗᒍ, ᐃᖅᓱᖅᑏ, ᐃᖅᑲᓇᐃᔭᖅᑏᑦ 

ᐊᓂᑎᑦᑐᓐᓇᕈᕕᒋᑦ. ᐃᒃᓯᕚᖏᓐᓇᖁᓂᐊᖅᐸᔅᓯ 

ᑖᔅᓱᒧᖓ ᐱᓕᕆᕝᕕᒃᑲᓐᓂᕐᒨᓚᐅᖏᓐᓂᑦᑎᓐᓂ.  

 

ᒪᓕᒐᒃᓴᖅ 64 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓄᓇᕗᒥ ᓇᒻᒥᓂᖃᖅᑐᓄᑦ ᑮᓇᐅᔭᒃᑯᕕᐅᑉ 

ᑯᐊᐳᕇᓴᖓᑕ ᒪᓕᒐᖅ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᖁᔭᓐᓇᒦᒃ. ᐊᐱᖅᑳᕐᓗᒍ ᒥᓂᔅᑕ 

ᐊᕿᐊᕈᖅ.ᐃᖅᑲᓇᐃᔭᖅᑎᓂᒃ ᓵᔅᓯᓐᓃᖃᑎᖃᕈᒪᕖᑦ, 

ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᐄ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᐹᑦ ᐃᖅᑲᓇᐃᔭᖅᑏᑦ ᓵᔅᓯᓐᓅᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ ᑭᒃᑰᖕᒪᖔᑕ ᐃᖅᑲᓇᐃᔭᖅᑎᑎᑦ 

ᐅᖃᐅᓯᕆᒃᑮᑦ ᐊᒻᒪᓗ ᑲᔪᓯᒋᐊᕐᓗᑕ ᒪᑐᐃᕈᑎᖕᓂᒃ 

ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᐅᓇ ᓴᐅᒥᓐᓃᑦᑐᖅ ᒥᓂᔅᑕᐅᑉ 

ᑐᖓᓕᖓ ᔨᒥ ᐅᓈᓕᒃ, ᑕᓕᖅᐱᓐᓃᑦᑐᖅ 

ᐋᓪᓚᐅᖏᒻᒥᔪᖅ ᐲᑕ ᒫ, ᑖᓐᓇ ᐊᐅᓚᑦᑎᔨᒻᒪᕆᒃ, 

ᑖᒃᑯᓄᖓ ᓄᓇᕗᒻᒥ ᓇᒻᒥᓂᖃᖅᑐᓄᑦ ᑮᓇᐅᔭᒃᕕᒃ 

ᑯᐊᐳᕇᓴᒃᑯᓐᓄ, ᐊᒻᒪᓗ ᓴᐅᒥᒃᑲᓐᓂᖓᓃᑦᑐᖅ 

ᑖᓐᓇ ᐊᐃᒥ ᓱᐊᑦ, ᒪᓕᒐᓕᕆᔨᒋᔭᕗᑦ ᑖᔅᓱᒧᖓ 

ᒪᓕᒐᕐᓂᒃ ᐋᖅᑭᒃᓱᐃᔨᓄᑦ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᑦᑎᐊᖅᐳᖓᐃᓛᒃ 

ᑕᕝᕗᖓ ᑲᑎᒪᔨᑐᐃᓐᓇᕐᓅᕈᓐᓇᖅᓯᒪᒐᒪ ᒫᓐᓇᐅᔪᖅ 

ᑖᓐᓇ ᒪᓕᒐᒃᓴᖅ 64, ᐋᖅᑭᒋᐊᕈᑎᒃᑲᓐᓂᖅ 

ᓄᓇᕗᒻᒥ ᓇᒻᒥᓂᖃᖅᑐᓄᑦ ᑮᓇᐅᔭᒃᕕᒃ 

ᑯᐊᐳᕇᓴᓐᒪᓕᒐᖓᓐᓄᑦ. 

 

ᑖᓐᓇ ᒪᓕᒐᒃᓴᖅ 64 ᐊᑕᓯᑯᓗᖕᒥᑦ 

ᐊᓯᔾᔨᕆᐊᕋᓱᒃᑐᖅ ᒪᓕᒐᖁᑎᑦᑎᓐᓂᒃ ᑖᒃᑯᐊ 

ᓄᓇᕗᒻᒥ ᓇᒻᒥᓂᖃᖅᑐᓄᑦ ᑮᓇᐅᔭᒃᕕᒃ 

ᑯᐊᐳᕇᓴᓐᑯᑦ ᒫᓐᓇᐅᔪᖅ ᒪᓕᒐᒃᑯᑦ 

ᐊᑐᖅᑐᐊᖅᑎᑦᑎᔪᓐᓇᕐᓂᖏᓐᓂᒃ $1 ᒥᓕᐊᓐᒧᑦ 

ᑎᑭᐅᑎᓯᒪᖕᒪᑕ, ᒫᓐᓇ ᑕᕝᕙ ᐊᓯᔾᔨᕆᐊᕈᒪᔭᕗᑦ $2 

ᒥᓕᐊᓐᒧᑦ.  

 

(ᑐᓵᔨᑎᒎᓕᖅᑐᖅ) ᑖᒃᑯᐊ ᐋᖅᑭᒋᐊᕈᑕᐅᔪᐃᑦ 

ᒪᓕᒐᖕᒧᑦ ᑮᓇᐅᔭᖃᑦᑎᑦᑎᒃᑲᓐᓂᕆᐊᖃᔾᔮᖏᒻᒪᑕ 

ᓄᓇᕘᒻᒥ ᓇᖕᒥᓂᖃᖅᑐᑦ ᐊᑐᖅᑐᐊᕐᕕᒃ.  

ᒫᓐᓇᐅᔪᖅ ᐊᑐᐃᓐᓇᖃᕐᒪᑕ $40 ᒥᓕᐊᓂᒃ 

ᑮᓇᐅᔭᓂᒃ ᓄᓇᕗᑦ ᒐᕙᒪᒃᑯᓐᓂᑦ. ᑖᒃᑯᐊ 

ᑯᐊᐳᕇᓴᓐ ᐊᑐᖅᑐᐊᖅᑎᑦᑎᑐᐃᓐᓇᖃᑦᑕᕐᒪᑕ 

$12.6 ᒥᓕᐊᓐᓂᒃ ᐊᑐᐃᓐᓇᕆᔭᖏᓐᓂᒃ. ᑕᕝᕙᓐᖓᑦ 

ᒪᓕᒐᒃᓴᖅ 64 ᐱᔪᓐᓇᖅᑎᑦᑎᓂᕐᒧᑦ ᓄᓇᕘᒻᒥ 

ᓇᖕᒥᓂᖃᖅᑐᑦ ᐊᑐᖅᑐᐊᕐᕕᖕᓂᒃ 

ᑮᓇᐅᔭᖅᑕᖃᒃᑲᓐᓂᖁᓪᓗᒍ ᑕᕝᕙᓐᖓᑦ 

ᐱᓕᕆᐊᖏᓐᓂᑦ ᑮᓇᐅᔭᖃᖅᑎᑕᐅᓂᖅ ᓄᓇᕗᒻᒥ 

ᓄᓇᓕᖕᓄᑦ.  

 

ᑖᓐᓇ ᐊᒥᓱᕈᕆᐊᖅᑕᐅᓗᓂ ᓄᓇᕗᒻᒥ 

ᓇᒻᒥᓂᓕᓐᓄᑦ ᐊᑐᖅᑐᐊᖅᑎᑦᑎᔨᒃᑯᑦ 

ᖁᕝᕙᕆᐊᕐᓗᒍ ᐱᕕᖃᒃᑲᓐᓂᕈᑕᐅᓂᐊᕐᒪᑦ 

ᑮᓇᐅᔭᓕᐅᕋᓱᖕᓂᖅ ᐃᖅᑲᓇᐃᔮᓂᒃ ᓴᖅᑭᑦᑎᓂᖅ 

ᐱᓕᒻᒪᒃᓴᐃᓂᕐᒧᑦ ᓄᓇᕗᑦᒥ ᓄᓇᓕᖕᓂᑦ. 

ᑕᐃᒫᒃᑕᐅᖅ ᑕᐃᒪ ᐃᓄᐃᑦ ᐊᒥᓲᓂᖅᓴᐃᑦ 

ᐃᓚᔮᒥᖕᓂᒃ.  

 

(ᑐᓵᔨᑎᒎᕈᓐᓃᖅᑐᖅ) ᑕᕝᕙ ᐅᖃᐅᓯᒃᓴᒃᑲ 

ᐊᓂᒍᕇᕋᓗᐊᕆᕗᑦ ᑕᐃᒪ ᑲᑎᒪᔩᑦ ᐃᓕᔅᓯᓐᓄᑦ 

ᑐᓐᓂᖅᑯᑎᒋᖕᒥᕗᖓ ᑖᒃᑯᐊᓗ 

ᐃᖅᑲᓇᐃᔭᖅᑎᐊᐃᓐᓄᒃᑲ 

ᑭᐅᓇᓱᑦᑎᐊᕆᐊᕐᓂᐊᖅᐳᑦ ᐃᓕᔅᓯᓐᓂᒃ 

ᐊᐱᖅᑯᑎᒃᓴᖃᑐᖃᕈᔅᓯ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ):ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ. ᐃᒃᓯᕙᐅᑕᖅ ᑲᑎᒪᔨᕋᓛᓄᑦ 

ᒪᑐᐃᕈᑎᖃᖅᐹ? ᒥᔅ ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᐅᖃᑕᐅᓪᓗᖓ ᑲᑎᒪᔨᕋᓛᓂᒃ 

ᒪᓕᒐᓕᕆᓂᕐᒧᑦ ᓇᐃᑦᑐᒥᒃ ᐅᖃᐅᓯᖃᕈᒪᒐᒪ 

ᑲᑎᒪᑐᐃᓐᓇᕐᓂᒃᑯᑦ 

ᐃᓱᒪᒃᓴᖅᓯᐅᕈᑕᐅᕙᓪᓕᐊᓕᖅᑎᓪᓗᒍ ᒪᓕᒐᒃᓴᖅ 

64, ᒪᓕᒐᑦ ᐋᖅᑭᒋᐊᕈᑕᐅᔪᑦ ᓄᓇᕘᒻᒥ 

ᓇᖕᒥᓂᖃᖅᑐᑦ ᐊᑐᖅᑐᐊᕐᕕᖕᓄᑦ ᒪᓕᒐᖅ.  

 

ᑲᑎᒪᔨᕋᓛᑦ ᐃᓕᓴᖅᓯᓯᒪᔪᑦ ᐱᔾᔪᑎᖓᓂᒃ 

ᒪᓕᒐᒃᓴᐅᑉ. ᑖᓐᓇ ᒥᓂᔅᑕᐅ ᐅᓂᒃᑳᕆᕋᑖᖅᑕᖓ 

ᒪᑐᐃᕈᑎᒥᓂᒃ ᐅᖃᐅᓯᕐᒥᓂᒃ. ᑲᑎᒪᔨᕋᓛᑦ 

ᓂᕆᐅᑦᑎᐊᖅᐳᑦ ᐋᖅᑭᒋᐊᕈᑎᒃᓴᒃᑲᓐᓂᕐᓂᒃ 

ᒪᓕᒐᕐᓄᑦ ᒫᓐᓇ ᓴᖅᑭᑕᐅᔪᓂᒃ 

ᒪᓕᒐᓕᐅᖅᑎᐅᒃᑲᓐᓂᓛᖅᑐᓂᒃ ᐋᕿᒍᑎᒐᓱᖕᓂᒃ 

ᐊᑐᓕᖁᔭᐅᓯᒪᒃᑲᓐᓂᖅᑐᑦ ᑖᒃᑯᓇᓐᖓᑦ ᑯᐊᐳᕇᓴᓐ 

ᑲᑎᒪᔨᖏᓐᓂᒃ ᐊᒻᒪ ᒪᓕᒐᓕᐅᖅᑎᓂᒃ.  

 

ᔫᓂ 8, 2016−ᖑᑎᓪᓗᒍ ᓄᓇᕗᑦ ᒐᕙᒪᒃᑯᑦ 

ᐅᓂᒃᑳᖓᑦ ᕿᒥᕐᕈᔭᐅᓂᖓ ᐊᓯᔾᔨᕐᓂᖏᑦ 

ᓂᖃᐃᓲᑎᖃᕐᓂᖅ ᑮᓇᐅᔭᓕᐅᕋᓱᖕᓂᕐᒧᑦ 

ᓴᖅᑭᑕᐅᓚᐅᕐᒪᑦ ᒪᓕᒐᓕᐅᕐᕕᖕᒧᑦ. ᑖᓐᓇ ᐅᓂᒃᑳᖅ 

ᐅᖃᖅᓯᒪᓚᐅᕐᒪᑦ ᑖᓐᓇ ᐱᓕᕆᕝᕕᖓ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᑕᐃᒫᒃ 

ᑕᑯᓐᓈᒐᖃᕐᓂᖅᓴᐅᓂᐊᕐᒪᑕ ᐃᖅᑲᓇᐃᔮᓂᒃ 

ᓴᖅᑭᑦᑎᓂᕐᒥᒃ ᕿᒥᕐᕈᓕᕌᖓᒥᒃ ᐱᓕᕆᕝᕕᐅᑉ 

ᐱᔭᒃᓴᖏᓐᓂᒃ. ᑲᑎᒪᔨᕋᓛᑦ ᐅᔾᔨᕈᓱᖕᒪᑕ 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᑕᕝᕙᓂ ᓄᓇᕗᑦᒥ 

ᓇᖕᒥᓂᖃᖅᑐᓄᑦ ᐱᕙᓪᓕᐊᔪᓕᕆᓂᕐᒧᑦ 

ᐃᓗᓕᑯᓘᔭᒻᒪᕆᖏᓐᓂᒃ ᐱᔾᔪᑎᖃᖅᑐᓂᒃ 

ᐃᖅᑲᓇᐃᔮᓂᒃ ᓴᖅᑭᑕᐅᓂᖏᑦ ᐱᓕᐊᖓᓐᓄᑦ 

ᑯᐊᐳᕇᓴᓐ. ᐊᒻᒪᓗ ᑲᔪᖏᖅᓴᐃᕗᑦ ᓄᓇᕘᒻᒥ 

ᓇᖕᒥᓂᖃᖅᑐᑦ ᐊᑐᖅᑐᐊᕐᕕᒃ ᑯᐊᐳᕇᓴᓐ, ᑖᒃᑯᐊ 

ᐊᖏᒡᓕᒋᐊᖅᑕᒻᒪᕆᐅᖁᓪᓗᒋᑦ ᐅᓂᒃᑳᖃᑦᑕᕐᓂᖓ 

ᑕᒪᑐᒪ ᒥᒃᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᑕᐅᑐᓐᖏ. ᒪᑐᐃᕐᓂᐊᕋᒃᑯ ᐅᖃᐅᓯᒃᓴᓄᑦ 

ᐊᐱᖅᑯᑎᒃᓴᓄᑦ ᐱᑯᔭᒃᓴᖅ 64 ᐱᒋᐊᕈᑎᒋᓗᒍ ᒥᔅᑕ 

ᓯᒪᐃᓇᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᕙᖓ ᓇᐃᓈᕐᓗᒍ ᑖᓐᓇ ᐃᑲᔪᖅᓯᕋᒃᑯ ᑖᓐᓇ 

ᐱᐅᓪᓗᓂ ᒪᓕᒐᒃᓴᐅᖕᒪᑦ ᑕᑯᓐᓈᖅᖢᒍ 

ᓄᓇᓕᕋᓛᖑᓂᖅᓴᐃᑦ ᐃᖅᑲᓇᐃᔮᒃᓴᖅᓯᐅᕐᓂᐊᕐᒪᑕ 

ᓇᖕᒥᓂᖃᖅᑐᑦ ᑖᒃᑯᐊ ᐅᔭᕋᖕᓂᐊᕐᕕᑦ ᑕᐃᒪ ᓄᑖᑦ 

ᐃᖅᑲᓇᐃᔮᑦ ᑕᐃᑲᓂ ᐃᓱᒪᒋᒐᓗᐊᖅᐸᕋ ᒪᑯᓂᖓ 

ᓂᕿᓕᐅᕐᕕᖕᓂ, ᒥᖅᓱᕐᕕᖕᓂᒡᓗ ᐅᕝᕙᓘᓐᓃᑦ 

ᓄᓇᓯᐅᑎᒃᑯᕕᖕᓄᑦ 

ᓴᓇᔨᖃᕐᓗᑎᒃ ᐱᓕᕆᑎᖃᑦᑕᕐᓂᐊᖅᑐᑦ 

ᑕᖅᑲᒃᑯᓄᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᐱᖅᑯᑕᐃᖏᑦᑐᖅ ᐅᖃᐅᓯᑐᐃᓐᓇᖅ, ᖁᔭᓐᓇᒦᒃ. 

ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᐅᓐᓄᓴᒃᑯᑦ. ᐃᒻᒪᖃ ᐊᐱᖅᑯᑎᖃᕈᒪ 

ᒪᒃᐱᒐᖅ 1-ᒥ ᒪᑐᐃᕈᑎᖏᓐᓂ ᐅᖃᖅᓯᒪᒻᒪᑦ ᑖᒃᑯᐊ 

$12.6-ᒥᓕᐊᓐᑐᐃᓐᓇᕐᓂᒃ ᑖᒃᑯᓂᖓ 

ᐊᑐᐃᓐᓇᕆᔭᖏᑦᑕ $40-ᒥᓕᐊᓐᖑᑎᓪᓗᒋᑦ. 

ᐊᐱᖅᑯᑎᒐᓕ, ᒥᓂᔅᑕᐅᖃᐃ ᐃᓱᒪᒋᒻᒪᒍ ᑖᓐᓇ $1-

ᒥᓕᐊᓐᓂᒃ $2-ᒥᓕᐊᓐᓂᒃ ᐊᒥᓱᕈᕆᐊᖅᑲᑦ 

ᐊᑐᖅᑐᐊᑎᑦᑎᓂᕐᒧᑦ ᑕᐃᒫᒃ ᐊᑐᖅᑕᐅᒍᒪᓃᔾᔪᖅᑲᐃ 

ᐊᒥᓱᕈᕆᐊᒃᑲᓂᕐᓂᐊᖅᐳᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐊᕐᓇᒃᑲᖅ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐄ, 

ᐅᖃᓪᓚᖃᑎᒋᓪᓗᒋᑦ ᑲᑎᒪᔨᖏᑦ ᐊᒻᒪᓗ 

ᐊᐅᓚᑦᑎᔨᒻᒪᕆᖓ ᑖᓐᓇ ᑕᕝᕙ ᐱᔾᔪᑎᒋᔭᖓ 

ᐊᒥᓱᕈᕆᐊᕈᑎᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᐅᖃᐅᑎᔪᓐᓇᖅᐱᓐᖔ ᖃᔅᓯᑦ 

ᐊᑐᖅᑐᐊᕈᒪᔪᓂᒃ ᐱᖃᑦᑕᖅᐱᓯ $1-ᒥᓕᐊᓐ 

ᐅᖓᑖᓄᑦ ᑭᓯᐊᓂ ᐊᑐᖅᑐᐊᖅᑎᑕᐅᔪᓐᓇᓂᐊᖅᑐᑦ 

ᒪᓕᒐᐅᑉ ᑎᑎᕋᖅᓯᒪᓂᖓ ᑕᑯᓪᓗᒍ? ᖃᐅᔨᒪᕖᑦ 

ᖃᔅᓯᑦ ᑐᒃᓯᕋᖅᓯᒪᒐᓗᐊᕐᒪᖔᑕ ᐊᒃᑳᕆᐊᖃᖅᑕᓯ 

ᑖᓐᓇ ᒪᓕᒐᖅ ᐋᖅᑭᓯᒪᓂᖓ ᑕᑯᓪᓗᒍ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑯᐊᐳᕇᓴᓐ 

ᒪᓕᑦᑐᒍ ᐅᖃᐅᓯᖏᑦ ᑕᓪᓕᒪᑦ ᐊᒡᒑᖅᑕᐅᒋᐊᓕᒥᓃᑦ 

ᑖᓐᓇ ᐱᔾᔪᑕᐅᓪᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᑕᓪᓕᒪᑦ ᓄᓇᕗᒻᒥ ᓇᒻᒥᓂᖃᐅᑎᓕᓐᓄᑦ 

ᐊᑐᖅᑐᐊᕐᕕᒃ ᐅᑎᓛᓕᖅᑲ ᑕᐃᒃᑯᓄᖓ 

ᐊᖏᕐᓂᓐᖏᑕᖏᓐᓄᑦ ᑖᓐᓇ $2-ᒥᓕᐊᓐᒧᑦ 

ᐊᑐᖅᑐᐊᕕᔅᓴᐅᓛᓕᕐᖓᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪᐃᒐᓱᑦᑐᒍᑦ. 

ᑕᐃᒃᑯᓇᓐᖓᑦ ᓇᒻᒥᓂᖃᐅᑎᓕᕈᓘᔭᕐᓂᒃ 

ᐃᑲᔪᖅᓯᔾᔪᑎᓂᒃ ᑎᑎᖅᑲᐅᓯᐊᖅᓯᒪᔪᒍᑦ. 

ᑕᐃᒫᔅᓴᐃᓇᕐᓗ ᐅᖃᐅᔾᔭᐅᖃᑦᑕᕋᑦᑕ 

ᐊᔾᔨᒌᓐᖏᑦᑐᕈᓘᔭᕐᓄᑦ ᑎᒥᐅᔪᓄᑦ 

ᐊᖏᓪᓕᒋᐊᕆᖁᔭᐅᓪᓗᑕ 

ᐊᑐᖅᑐᐊᖅᑕᐅᒍᓐᓇᖅᑐᓂᒃ ᑮᓇᐅᔭᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᑲᔪᖅᓯᕐᓂᕋᕈᒪᑐᐃᓐᓇᖅᑕᕋ ᑖᓐᓇ ᒪᓕᒐᒃᓴᖅ 

ᐱᑕᖃᕆᐊᖃᖅᑐᒋᔭᕋᑦᑕᐅᖅ 

ᐊᓯᔾᔨᖅᑕᐅᔭᕆᐊᖃᖅᑐᒋᓕᕋᒃᑯᑦᑕᐅᖅ ᐅᕙᓂ 

ᐊᕐᕌᒍᓂ ᖃᑦᑎᓂᒃᑭᐊᖅ ᐊᓯᔾᔨᖅᑕᐅᖁᔭᐅᓯᒪᓕᕐᖓᑦ 

ᖁᕕᐊᓇᖅᑯᑦ ᐊᓯᔾᔨᑕᐅᓐᖑᓱᑦᑐᑯᓘᓕᑕᐃᓐᓇᕐᖓᑦ. 

ᒥᓂᔅᑕ ᖁᔭᓐᓇᒦᖅᑲᕋ ᐃᖅᑲᓇᐃᔭᖅᑎᖏᓪᓗ 

ᐊᒃᓱᕈᐊᕆᔭᐅᓯᒪᒻᒪᑦ ᑖᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ 

ᓂᓪᓕᐊᕋᑖᕋᔅᓯ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᐊᐱᖅᑯᑎᖃᑐᐃᓐᓇᖅᑐᖓ 

ᒥᔅᑕ ᓯᒪᐃᓚᒃ ᐅᖃᐅᓯᕆᖅᑲᐅᔭᖓᑕ ᒥᔅᓵᓄᑦ. 

ᖃᓄᐃᑦᑐᑦ ᐃᖅᑲᓇᐃᔭᕐᕕᐅᓲᑦ ᓇᒻᒥᓂᖃᐅᑎᐅᓲᑦ 

ᖃᓄᐃᑦᑐᑦ ᑭᓱᓕᕆᔨᓄᑦ ᐊᑐᖅᑐᐊᑎᑦᑎᖃᑦᑕᕋᔅᓯ? 

ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᔾᔨᒌᓐᖏᑦᑐᓄᑯᐊ 

ᑭᓱᓕᕆᕕᕈᓘᔭᐃᑦ. 2019-2020 

ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓕᐊᒥᓂᕐᓂ 

ᑎᑎᕋᖅᓯᒪᔪᐃᑦ ᑖᒃᑯᐊ ᐱᓕᕆᔪᒥᓃᑦ 

ᑐᔅᓯᕋᖅᑐᒥᓃᑦ. ᖃᓄᑎᒋᓗ %−ᖏᑎᒍᑦ 

ᓇᓗᓇᐃᖅᓯᒪᓪᓗᑎᑦ ᐅᓇ ᖁᓪᓕᖅᐹᖅ 

ᐃᓪᓗᓕᐅᕐᓂᖅ 32%, 29%−ᒥ ᑕᕝᕙᓐᖓᑦ 

ᑮᓇᐅᔭᖏᓐᓂᒃ ᐊᑐᖃᑦᑕᖅᑐᐃᑦ ᐃᓪᓗᓕᐅᖅᑏᑦ 

ᐊᒻᒪᑦᑕᐅᖅ ᐱᔨᑦᑎᕋᖅᑏᑦ ᐱᔨᑦᑎᕋᖅᑎᕈᓘᔭᐃᑦ, 

ᖃᖓᑕᓲᓕᕆᔩᑦ, ᑐᔪᕐᒥᕕᓕᕆᓂᖅ, ᐃᓪᓗᓂ 

ᓂᐅᕕᐊᔅᓴᖃᕐᓂᖅ ᓂᐅᕕᕐᕕᖃᕐᓂᕐᓗ ᑕᒪᒃᑯᐊ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᐊᐱᕆᕋᑖᖅᑕᕋ ᐱᔾᔪᑎᒋᓪᓗᒍ ᑐᑭᓯᑦᑎᐊᕈᒪᒐᒪ 

ᑖᓐᓇ ᓄᑖᖅ ᐃᓱᒋᓂᐊᓕᖅᑕᖓ ᖁᑦᑎᓂᖅᓴᖅ 

ᓂᕆᐅᒋᔭᐅᓐᓂᕐᒪᖔᖅ ᐊᒥᓲᓂᖅᓴᖔᓂᒃ 

ᐊᔾᔨᒋᓐᖏᑕᖏᓐᓄᑦ ᐱᖃᑕᐅᕕᐅᓂᐊᓕᕆᐊᖓ 

ᑕᒪᒃᑯᐊ ᐃᓪᓗᓕᐅᖅᑏᑦ ᐊᒥᓲᓂᖅᓴᓂᒃ 

ᐊᑐᕈᓐᓇᕐᓂᐊᓕᕐᖓᑕ. ᑕᕝᕘᓇ 

ᐱᔭᐅᓂᖅᓴᐅᖃᑦᑕᓂᐊᖅᑳᑦ ᐅᕝᕙᓘᓐᓃᑦ 

ᐃᖃᓗᓕᕆᔨᓄᑦ? 

ᐱᕕᐅᒍᓐᓇᖃᑦᑕᖅᓯᒪᕙᓪᓚᐃᖏᒻᒪᑦ. 

ᐱᕕᐅᖃᑦᑕᑦᓯᐊᖅᓯᒪᕙᓪᓚᐃᖏᒻᒪᑦ ᐅᓪᓗᒥᒧᑦ. 

ᓂᕆᐅᑉᐱᓰ ᑕᐃᒪᐃᑦᑐᓂᒃ ᓴᖅᑭᐊᔪᖃᕐᓂᐊᕆᐊᖓ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᐃᖅᓯᒪᓪᓚᕆᓐᖏᑦᑐᖅ ᓇᓕᐊᓐᓄᑦ 

ᑐᕌᖅᑎᑦᑎᒐᓱᐊᕐᒪᖔᑦᑕ. 

ᑲᑎᒪᔨᓄᓪᓕ ᑕᐃᒪ ᐅᖃᐅᔾᔭᐅᓕᖅᑭᑦᑖᓯᒪᒐᒪ 

ᐊᖏᓪᓕᒋᐊᕆᖁᔭᐅᓪᓗᖓ ᑖᑦᓱᒥᖓ ᑕᐃᒃᑯᐊ 

ᐊᖏᔫᑏᑦ ᐊᑭᑐᔫᑎᐅᖃᑦᑕᖅᑐᐃᑦ ᑕᐃᒃᑯᐊ 

ᓴᖅᑭᖅᑕᐅᒐᓱᑦᑐᐃᑦ. ᐊᖑᒻᒪᑎᒍᓐᓇᖃᑦᑕᖏᓐᓇᑦᑕ 

ᓯᓚᑎᑦᑎᓃᑦᑐᓂᒃ. ᑕᖅᑲᒃᑯᐊᓕ ᓴᖅᑭᐊᕙᓪᓕᐊᔪᐃᑦ 

ᓄᑖᑦ ᐱᓕᕆᔾᔪᑎᕈᓘᔭᐃᑦ. ᐄ, ᑖᒃᑯᐊ ᑲᑎᒪᔩᑦ 

ᐅᑉᐱᕆᓕᖅᓯᒪᒐᒃᑭᑦ ᑐᒃᓯᕌᕆᓯᒪᔭᖏᓪᓘ ᑕᕝᕘᓇ 

ᓴᖅᑭᕋᓱᓕᖅᑲᕗᑦ ᒪᓕᒐᖅᑎᒍᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒃᓴᖃᒃᑲᓐᓂᕈᓐᓃᖅᑐᖓ 

ᐅᖃᐅᓯᒃᓴᑐᐃᓐᓇᖅ ᑕᑯᓯᒪᔭᓐᓂ. ᒥᔅᑕ ᓯᒪᐃᓚᒃ 

ᐅᖃᐅᓯᕆᖅᑲᐅᔭᖓ ᐃᓚᒋᐊᕐᓗᒍ, ᓇᒻᒥᓂᖃᐅᑎᓂᒃ 

ᓴᖅᑭᕋᔭᑦᓴᖅᑕᖃᕐᖓᑦ ᑕᖅᑳᓂ ᐅᔭᕋᓐᓂᐊᑎᑦ 

ᐅᔭᕋᓐᓂᐊᕐᕕᑕᖃᖅᑎᓪᓗᒍ. ᑕᕝᕘᓇ 

ᑲᓱᖅᓯᒪᓐᖏᓐᓂᖅᑕᖃᖅᑐᔾᔫᔮᕐᖓᑦ ᐃᓄᐃᑦ 

ᐊᑦᑐᖅᑕᐅᓂᕆᒐᔭᖏᑦᑐᓄᑦ ᐱᓕᕆᒐᔭᖅᑕᖏᓐᓄᑦ 

ᑐᕌᒐᕆᔭᖏᓐᓂᒃ ᓇᒻᒥᓂᖃᐅᑎᓂᒃ ᓴᖅᑭᖅᑎᕆᓂᖅ 

ᐱᓪᓗᒍ. ᖃᓄᖅ ᑲᓱᖅᓯᒪᒐᔭᕐᒪᖔᑕ 

ᐃᖅᑲᓇᐃᔭᖅᑐᐃᑦ ᑕᐅᓇᓂ ᓄᓇᓕᓐᓃᑦᑐᑦ ᐊᒻᒪ 

ᓄᓇᕗᒻᒥ ᓇᒻᒥᓂᖃᐅᑎᓂᒃ ᐊᑐᖅᑐᐊᕐᕕᒃ. ᖃᓄᖅ 

ᑖᓐᓇ ᕿᒥᕐᕈᐊᖅᑕᐅᒋᐊᕈᓐᓇᖅᑲᑦ ᑭᓯᐊᓂ 

ᖁᕕᐊᒋᒐᔭᖅᑕᕋ ᑖᓐᓇ ᐱᐅᒋᔭᕋ ᑖᓐᓇ ᒪᓕᒐᒃᓴᖅ 

ᐃᑲᔪᖅᓯᓂᐊᖅᑐᒍᓗ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᔅᑕ ᓇᑦᓯᖅ.  

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᑲᔪᖅᓯᓪᓚᕆᒃᑲᒃᑯ ᑖᓐᓇ. ᒥᓂᔅᑕᓗ 

ᐃᖅᑲᓇᐃᔭᖅᑎᖏᓪᓗ ᐊᒃᓱᕈᖅᓯᒪᒻᒪᑕ 

ᖁᔭᓐᓇᒦᕈᒪᔭᒃᑲ ᓇᒻᒥᓂᖃᐅᑎᓖᑦ ᓄᓇᓕᓐᓂ 

ᐃᑲᔪᖅᓯᖅᑕᐅᒍᒪᒻᒪᑕ.  

ᐊᐱᖅᑯᑎᒐᓕ, ᑕᐃᒪ ᑐᑦᓯᕋᖅᑐᖃᕋᐃᒻᒪᑦ 

ᑭᓇᑐᐃᓐᓇᕐᒥᒃ ᐊᑐᖅᑐᐊᕈᒪᓪᓗᑎᒃ ᑮᓇᐅᔭᓂᒃ 

ᖃᓄᖅ ᐊᑯᓂ ᐅᑕᖅᑎᒋᐊᖃᓲᖑᕙᑦ? ᑮᓇᐅᔭᑦ 

ᖃᓄᖅ ᐊᑯᓂ ᐱᔭᐅᒐᓱᓕᓲᖑᕙᑦ 

ᐊᖏᖅᑕᐅᑎᓪᓗᒍ? ᖃᐅᔨᒍᒪᑐᐃᓐᓇᖅᑐᖓ ᖃᓄᖅ 

ᐊᑯᓂᐅᖃᑦᑕᖅᑲᑦ ᑖᓐᓇ ᑐᑦᓯᕋᖅᑐᖅ ᑮᓇᐅᔭᓂᒃ 

ᖃᓄᖅ ᐊᑯᓂ ᐊᓂᒍᖅᑎᓪᓗᒍ ᑮᓇᐅᔭᓂᒃ 

ᑕᑯᔪᓐᓇᖅᓯᕙᑉᐸ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓇᑦᓯᖅ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ. ᐊᔾᔨᒌᑉᐸᖏᒻᒥᔪᐃᑦ ᖃᑦᑎᓂᒃ 

ᑐᑦᓯᕋᕐᓂᖏᑦ ᒪᓕᓪᓗᒋᑦ. ᖃᓄᐃᓕᖓᒻᒪᖔᕐᓗ 

ᑐᑦᓯᕋᐅᑎᖓ. ᑲᑎᒪᔭᖅᑐᖃᑕᐅᖁᔭᐅᓲᑦ ᐅᕙᒍᑦ 

ᑯᐊᐳᕇᓴᖓᓂ ᖃᓄᑎᒋ ᑐᑦᓯᕋᕐᓂᖏᑦ ᒪᓕᑦᑐᒋᑦ 

ᐊᑭᓂᐅᑎᒌᓲᑦ. ᐅᖃᖃᑎᒋᖃᑦᑕᖅᓯᒪᓪᓗᒍ 

ᐊᖓᔪᖅᑳᖏᑦ ᐃᓛᓐᓂᒃᑯᑦ ᕿᓚᒥᕈᓗᒃ 

ᐱᑎᑕᐅᖃᑦᑕᓲᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᐱᖅᑯᑎᑦᓴᖃᕐᕕᐅᑲᓐᓂᖅᑳ ᐅᖃᐅᓯᒃᓴᓘᓐᓃᑦ. 

ᒪᓕᒐᓕᐅᖅᑏᑦ ᒪᓕᒐᒃᓴᖅ 64−ᒨᕆᑦᓯ ᐃᓕᑦᓯ 

ᒪᓕᒐᒃᓴᒃᑯᕕᖓᓂ.  

 

ᒪᓕᒐᒃᓴᖅ 64, ᒪᓕᒐᖅ ᐋᖅᑭᒋᐊᕆᔾᔪᑎᐅᔪᖅ 

ᓄᓇᕗᒻᒥ ᓇᒻᒥᓂᖃᐅᑎᓂ ᐊᑐᖅᑐᐊᕐᕕᖓᓂᒃ 

ᑯᐊᐳᕇᓴᓐ ᒪᓕᒐᖓᓂ. ᑎᑎᕋᖅᓯᒪᓂᖓ 1, 

ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᓕᔨᑎᒍᑦ): ᖁᔭᓐᓇᒦᒃ. ᒪᓕᒐᒃᓴᖅ 

64 ᐊᖏᖅᑕᐃᓐᓇᕆᕕᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᑭᓯᐅᒃ ᒪᓕᒐᒃᓴᖅ 

64 ᑲᑎᒪᔾᔪᑎᑦᓴᓅᕐᓂᐊᕐᓗᓂ ᐱᖓᔪᐊᓐᓂ 

ᐅᖃᓕᒫᖅᑕᐅᓂᖓᓄᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑐᓯᒍᑏᑦ 

ᐅᖃᐅᓰᑦ, ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᕌᓗᒃ ᒪᓕᒐᓕᐅᖅᑏᑦ ᓂᓪᓕᐊᑦᑎᐊᕋᑦᓯ. 

ᑕᐃᒫᒃ ᑲᔪᓰᓐᓇᕐᓂᐊᖅᑯᒍᑦ 

ᑲᑎᒪᔨᑦᑎᐊᕆᑦᑐᕕᔾᔪᐊᕌᓘᒐᑦᑕ 

ᐊᔅᓱᕈᖅᑐᐊᓘᕙᑦᑐᓂᒃ ᐊᒻᒪ ᐃᖅᑲᓇᐃᔭᖅᑎᕗᓪᓗ 

ᐱᓕᕆᑦᑎᐊᖅᑐᐊᓘᕙᑦᑐᑎᒃ.  

 

ᐅᖃᕈᒪᔪᖓ ᑲᑎᒪᔩᓄᑯᐊ 

ᐊᓯᔾᔨᖅᓯᒃᑲᓐᓂᖁᔨᒐᓗᐊᕐᖓᑕ ᒪᓕᒐᖏᓐᓂᒃ 

ᑖᓐᓇᓗ ᐊᖏᖅᓯᒪᓪᓗᒍ.  ᑕᐃᒃᑯᐊ ᑲᑎᒪᔨᑦ 

ᑕᐃᓪᓚᕆᑉᐸᒃᑲ ᓄᓇᕗᒻᒥ ᓇᒻᒥᓂᖃᐅᑎᓂᒃ 

ᐊᑐᖅᑐᐊᕐᕕᒃ ᑯᐊᐳᕇᓴᖓᓂ ᑭᓇᑐᐃᓐᓇᕐᓗ 

ᑲᑎᒪᔨᕈᕈᒪᓐᓂᕈᕕᑦ ᖃᐅᔨᒃᑲᖅᑕᐅᒐᔭᖅᑯᖓ 

ᐃᓂᔅᓴᖅᑕᖃᕐᖓᑦ ᑲᑎᒪᔨᔅᓴᖅᓯᐅᕋᒪ. ᑖᓐᓇᓗ 

ᐅᖃᐅᓯᖃᑦᑕᕈᓘᔭᕐᓂᐊᖅᑯᖅ ᐅᕙᓂᓗ 

ᐅᖃᐅᓯᐅᖃᑦᑕᕋᑖᖅᑐᑦ ᐱᐅᒋᖃᑦᑕᕋᑖᕋᒃᑭᑦ ᐊᒻᒪᓗ 

ᓇᓂᓯᒍᓐᓇᕐᓂᐊᖅᑐᖅᔫᔮᕋᑦᑕᓗ ᖃᐅᔨᕋᑖᕋᒪ.  

 

ᐃᖅᑲᓇᐃᔭᖅᑎᒃᑲᓗ ᖁᔭᓐᓇᒦᒃ. ᐊᑕᐅᓯᑯᓗᖑᓇ 

ᑎᑎᕋᖅᓯᒪᓂᖅ ᐊᓯᔾᔨᖅᑕᐅᒐᓱᑦᑑᒐᓗᐊᖅ. 

ᐃᖅᑲᓇᐃᔭᖅᑎᒃᑲ ᐊᑦᓱᐊᓗ ᐱᓕᕆᐊᖃᖅᓯᒪᒻᒪᑕ 

ᑖᑦᓱᒥᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐊᕿᐊᕈᖅ. ᑲᑎᒪᔩᑦ ᐅᖃᕈᑎᓗᒋᑦ ᖁᔭᓐᓇᒦᖅᑲᒋᑦ 

ᐃᖅᑲᓇᐃᔭᖅᑎᑎᓪᓗ ᐊᔅᓱᕈᖅᓯᒪᒐᑦᓯ ᐱᓕᕆᓪᓗᓯ 

ᑖᓐᓇ ᓂᕆᐅᒋᑦᑎᐊᑐᐃᓐᓇᕐᓂᐊᓕᖅᑲᕗᑦ 

ᓄᓇᕗᒻᒥᐅᓂᒃ ᐃᑲᔪᖃᑦᑕᕐᓂᐊᓕᕐᒥᒻᒪᑦ 

ᓇᒻᒥᓂᖃᐅᑎᓕᕆᓕᑎᓪᓗᒋᑦ.  

 

ᐃᖅᓱᖅᑏ, ᐅᖃᕆᐊᖅᑐᖅᓯᒪᔪᑦ ᐊᓂᑎᓚᐅᕐᒥᒃᑭᑦ. 

ᐊᒻᒪᓗ ᑕᕝᕙ ᐱᓕᕆᐊᑦᓴᒧᑦ ᐃᓱᓕᒻᒪᑕ 

ᐱᓇᓱᐊᕈᓯᓂᒃ ᐱᖓᓱᓂᒃ ᐱᓕᕆᐊᕆᓯᒪᔭᕗᑦ ᒫᓐᓇ 

ᓂᑯᕕᓐᖑᓱᓕᖅᑯᖓ 



ᐊᐃᑉᐱᖅ, ᒫᑦᓯ 16, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᕙᓪᓕᐊᓂᕆᓯᒪᔭᑦᑎᓐᓂᒃ ᐅᓂᒃᑳᕐᓗᖓ 

ᐅᖃᖅᑎᒧᑦ. ᖁᔭᓐᓇᒦᒃ.  

 

ᐅᖃᖅᑎ: ᐅᓐᓄᒃᓴᒃᑯᑦ. (ᑐᓵᔨᑎᒍᑦ) ᐅᓂᒃᑳᖏᑦ 

ᑲᑎᒪᑐᐃᓐᓇᕐᓂᐅᑉ. ᒥᔅᑕ ᕋᒻᐴᑦ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᑲᑎᒪᔨᖁᑎᑎᑦ ᐃᓱᒪᖅᓴᖅᓯᐅᕈᑎᖃᕋᑖᖅᑐᑦ 

ᒪᓕᒐᒃᓴᖅ 58, 62, 63 ᐊᒻᒪᓗ 64. 

ᐅᓂᒃᑳᕈᒪᓕᖅᑐᑦ ᒪᓕᒐᒃᓴᑦ 58, 62, 63, ᐊᒻᒪ 64 

ᐱᔭᕇᖅᑕᐅᒻᒪᑕ ᐊᑐᐃᓐᓇᐅᓕᖅᑐᑎᒃ ᐱᖓᔪᐊᓐᓂᒃ 

ᐅᖃᓕᒫᖅᑕᐅᒍᓐᓇᓯᓪᓗᑎᒃ ᐊᒻᒪᓗ ᐅᖃᖅᑏ, 

ᐱᒋᐊᖅᑎᑦᑎᕗᖓ ᑲᑎᒪᑐᐃᓐᓇᕐᓂᐅᑉ ᐅᓂᒃᑳᖏᑦ 

ᓈᒻᒪᒋᔭᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐱᖁᔨᕗᖔᕈᑎᑕᖃᕐᖓᑦ ᓇᑎᕐᒥ. 

(ᑐᓵᔨᑎᒎᕈᓐᓃᖅᑐᖅ) ᐊᐃᑉᐱᖅᑕᐅᕙ? ᒥᔅᑕ 

ᐋᖁᐊᖅ. (ᑐᓵᔨᑎᒍᑦ) ᐱᖁᔨᕗᖔᕈᑎ ᓈᒻᒪᑐᖅ. 

(ᑐᓵᔨᑎᒎᕈᓐᓃᖅᑐᖅ) ᓅᒃᑎᒋᐊᕈᑎᒧᑦ. ᓈᒻᒪᒃᓴᖅᑐᑦ? 

(ᑐᓵᔨᑎᒎᓕᖅᑐᖅ) ᐊᑭᕋᖅᑐᖅᑐᑦ? ᐱᖁᔨᕗᖔᕈᑎ 

ᑲᔪᓯᔪᖅ.  

 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

(ᑐᓵᔨᑎᒎᕈᓐᓃᖅᑐᖅ) ᒥᓂᔅᑕᐅᔪᖅ ᓄᓇᓕᓐᓄᑦ 

ᐊᒻᒪᓗ ᒐᕙᒪᒃᑯᑦ ᐱᔨᑦᓯᕋᖅᑎᖏᓐᓄᑦ, ᒥᔅ 

ᐃᖃᓪᓗᐊᖅ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᒪᓕᒐᒃᓴᖅ 58 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓄᓇᓕᐸᐅᔭᕐᓄᑦ, ᓄᓇᓕᓐᓄᑦ 

ᓄᓇᓕᕋᓛᖑᓂᖅᓴᓄᓪᓗ ᒪᓕᒐᖅ - 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐱᒋᐊᖅᑎᑦᑎᕗᖓ 

ᐊᐃᑉᐱᑕᐅᓪᓗᖓ ᒪᓕᒐᓕᐅᖅᑎᐅᔪᒧᑦ ᑲᖏᖅᓯᓂᐅ 

ᓂᒋᐊᓄᑦ, ᒪᓕᒐᒃᓴᖅ 58, ᒪᓕᒐᖅ 

ᐋᖅᑭᒋᐊᕆᔾᔪᑎᐅᔪᖅ ᓄᓇᓕᐸᐅᔭᐃᑦ, ᓄᓇᓖᑦ 

ᐊᓯᖏᓐᓂᓪᓗ ᒪᓕᒐᖓᑦ, ᐱᖓᔪᐊᓐᓂ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᐱᖁᔨᕗᖔᕈᖅ ᓈᒻᒪᑦᑐᖅ. ᓈᒻᒪᓴᖅᑐᐃᑦ? 

ᐊᑭᕋᖅᑐᖅᑐᐃᑦ? ᐱᖁᔨᕗᖔᕈᑎ ᑲᔪᓯᔪᖅ ᐊᒻᒪᓗ 

ᒪᓕᒐᒃᓴᖅ 58, ᐊᑐᐃᓐᓇᐅᓕᖅᑯᖅ 

ᐱᓐᖑᖅᑎᑕᐅᒍᓐᓇᓕᖅᑐᓂ.  

 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 

ᒪᓕᒐᓕᕆᓂᕐᒧᑦ ᒥᓂᔅᑕ, ᒥᔅᑕ ᕼᐃᒃᔅ.  

 

ᒪᓕᒐᒃᓴᖅ 62 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᒪᓕᒐᓕᕆᓂᕐᒧᑦ ᒪᓕᒐᖅ - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ 

ᐊᐃᑉᐱᑕᐅᓪᓗᖓ ᒪᓕᒐᓕᐅᖅᑎᓄᑦ ᐊᕐᕕᐊᑦ 

ᓂᒋᐊᓄᑦ, ᒪᓕᒐᒃᓴᖅ 62, ᒪᓕᒐᖅ 

ᐋᖅᑭᒋᐊᕆᔾᔪᑎᐅᔪᖅ ᒪᓕᒐᓕᕆᓂᕐᒧᑦ ᒪᓕᒐᕐᒥᒃ 

ᐱᖓᔪᐊᓐᓂ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓅᒃᑎᒋᐊᕈᑎ ᓈᒻᒪᖕᒪᑦ. 

ᓈᒻᒪᒃᓴᖅᑐᖅ? ᐊᑭᕋᖅᑐᖅᑐᑦ? (ᑐᓵᔨᑎᒎᓕᖅᑐᖅ) 

ᐱᖁᔨᕗᖔᕈᑎ ᑲᔪᓯᔪᖅ.  

ᒪᓕᒐᒃᓴᖅ 62 ᐊᑐᐃᓐᓇᐅᓕᖅᑯᖅ 

ᐱᓐᖑᖅᑎᑕᐅᒍᓐᓇᓯᓪᓗᓂ.  

 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ ᒥᓂᔅᑕ, 

ᒥᔅᑕ ᐊᕿᐊᕈᖅ.  

 

ᒪᓕᒐᒃᓴᖅ 63 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓄᓇᓯᐅᑎᓕᕆᓂᕐᒧᑦ ᐊᑦᑕᓇᔾᔭᐃᒃᑯᑎᓄᑦ 

ᒪᓕᒐᖅ - ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖅᑲᖅᑎᑦᑎᔩ. ᐱᒋᐊᖅᑎᑦᑎᑉᐳᖓ 

ᐊᐃᐱᖅᑕᐅᓪᓗᖓ ᑖᑦᓱᒧᖓ  

ᒪᓕᒐᓕᐅᖅᑎᐅᖃᑎᓐᓄᑦ ᐃᖃᓗᐃᑦ ᓯᓈ, ᑖᓐᓇ 

ᓈᓴᐅᑎᓕᒃ 63, ᐋᖅᑭᒋᐊᕈᑎᒃᑲᓐᓂᖅ ᓄᓇᓯᐅᑎᓄᑦ 

ᐊᑦᑕᓇᑦᑕᐃᒃᑯᑎᓄᑦ ᒪᓕᒐᖅ 

ᐅᖃᓕᒫᖅᑕᐅᖁᓕᖅᓱᒍ ᐱᖓᔪᒋᓕᖅᑕᖓᓂᒃ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ, ᓅᒃᑎᒋᐊᕈᑏᑦ ᓈᒻᒪᖕᒪᑦ. 

ᐃᑲᔪᖅᑐᖅᑐᑦ? ᐊᑭᕋᖅᑐᖅᑐᑦ? (ᑐᓵᔨᑎᒍᑦ) 

ᐱᖁᔨᕗᖔᕈᑎ ᑲᔪᓯᔪᖅ ᐊᒻᒪᓗ ᒪᓕᒐᒃᓴᖅ 63 

ᐊᑐᐃᓐᓇᐅᓕᖅᑯᖅ ᐱᓐᖑᖅᑎᑕᐅᒍᓐᓇᖅᓯᔪᖅ. 



ᐊᐃᑉᐱᖅ, ᒫᑦᓯ 16, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᖅ. 

(ᑐᓵᔨᑎᒎᕈᓐᓃᖅᑐᖅ) ᒥᓂᔅᑕᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ 

ᐊᕿᐊᕈᖅ.  

 

ᒪᓕᒐᒃᓴᖅ 64 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓄᓇᕗᒥ ᓇᒻᒥᓂᖃᖅᑐᓄᑦ ᑮᓇᐅᔭᒃᑯᕕᐅᑉ 

ᑯᐊᐳᕇᓴᖓᑕ ᒪᓕᒐᖅ - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ 

ᐊᐃᑉᐱᑕᐅᓪᓗᖓ ᒪᓕᒐᓕᐅᖅᑎᒧᑦ ᑲᖏᖅᓯᓂᐅᑉ 

ᐅᐊᓐᓇᖓᓄᑦ, ᒪᓕᒐᒃᓴᖅ 64, ᓄᓇᕗᒻᒥ 

ᓇᒻᒥᓂᖃᖅᑏᑦ ᐊᑐᖅᑐᐊᕐᕕᖓ ᑯᐊᐳᕇᓴᓐ ᒪᓕᒐᖅ 

ᐱᖓᔪᐊᓐᓂᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

(ᑐᓵᔨᑎᒎᓕᖅᑐᖅ) ᐱᖁᔨᕗᖔᕈᑎ ᓈᒻᒪᑦᑐᖅ. 

ᓈᒻᒪᓴᖅᑐᐃᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑎ 

ᑲᔪᓯᕗᖅ ᐊᒻᒪᓗ ᒪᓕᒐᒃᓴᖅ 64 ᐊᑐᐃᓐᓇᐅᓕᖅᑯᖅ 

ᐱᓐᖑᖅᑎᑕᐅᒍᓐᓇᖅᓯᔪᖅ. ᑎᑎᕋᖅᑎ.  

 

ᑎᑎᕋᖅᑏ, ᖃᐅᔨᒋᐊᕈᓐᓇᖅᑮᑦ ᑲᒥᓯᓇ 

ᐊᑐᐃᓐᓇᐅᓕᕐᒪᖔᑦ ᑲᑎᒪᕐᔪᐊᕐᕕᒻᒨᕈᓐᓇᖅᓯᒻᒪᖔᖅ 

ᐱᓐᖑᖅᑎᑦᑎᔭᖅᑐᕐᓗᓂ ᒪᓕᒐᒃᓴᓂᒃ.  

 

ᐊᖏᖅᑕᐅᓂᖏᑦ ᒪᓕᒐᒃᓴᐃᑦ 

 

ᑲᒥᓯᓇ (ᐄᕙ ᐋᕆᐊᒃ): ᑕᕝᕗᖓ ᐃᖏᑦᑕᕆᐅᕋᒪ 

ᐊᓕᐊᓇᐃᒍᓱᑉᐳᖓ ᓯᕗᓪᓕᖅᐹᒥᒃ ᐅᖃᕐᓗᖓ.  

 

ᑲᒥᓯᓇᐅᑎᓪᓗᖓ ᑕᕝᕙᓂ ᖁᕕᐊᓱᒃᐳᖓ ᑖᒃᑯᐊ 

ᒪᓕᒐᒃᓴᐃᑦ (ᒪᓕᒐᒃᓴᐃᑦ) 

ᒪᓕᒐᓐᖑᖅᑎᑕᐅᓂᐊᓕᕐᒪᑕ. ᖃᓪᓗᓈᑎᑐᑦ 

ᐅᖃᓕᒫᕐᓂᐊᕋᒃᑭᑦ ᑖᒃᑯᐊ ᐅᖃᐅᓯᖏᑦ ᐃᓄᒃᑎᑐᑦ 

ᐊᔾᔨᒋᓐᖏᑕᖓᓂᒃ ᑕᐃᖦᖤᕐᓂᐊᕋᒃᑭᑦ.  

 

 (ᑐᓵᔨᑎᒍᑦ) ᒪᓕᒐᒃᓴᖅ 58, ᒪᓕᒐᖅ 

ᐊᓯᔾᔨᖅᑕᐅᓂᖏᓐᓄᑦ ᓄᓇᓕᐸᐅᔭᐃᑦ 

ᓄᓇᓖᓪᓗ ᓄᓇᓕᐊᓛᓪᓗ ᒪᓕᒐᖓᓂᒃ; 

 

 ᒪᓕᒐᒃᓴᖅ 59, ᑮᓇᐅᔭᓂᒃ ᑐᑦᓯᕋᐅᑏᑦ 

ᐊᐅᓚᔾᔪᑎᓄᑦ ᓴᓇᔾᔪᑎᓄᑦ ᒪᓕᒐᖅ 2021-

2022−ᒧᑦ; 

 ᒪᓕᒐᒃᓴᖅ 60, ᖄᒃᑲᓐᓂᐊᒍᑦ ᑐᒃᓯᕋᕈᑏᑦ 

ᐊᐅᓪᓚᔾᔪᑏᑦ ᓴᓇᒋᐊᓕᓐᓄᓪᓗ ᒪᓕᒐᑦ, 

ᓈᓴᐅᑎᖓ 2, 2020-21−ᒧᑦ;  

 

 ᒪᓕᒐᒃᓴᖅ 61, ᐃᓚᒋᐊᕈᑎ ᑐᒃᓯᕋᐅᑎᑦ 

ᐊᑭᑐᔫᑎᓄᑦ ᒪᓕᒐᖅ ᓈᐅᓴᑎᖓ 2, 2020-

2021−ᒧᑦ;  

 

 ᒪᓕᒐᒃᓴᖅ 62, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᖅᑲᖅᑐᐃᔪᓕᕆᓂᕐᒧᑦ ᒪᓕᒐᖅ;  

 

 ᒪᓕᒐᒃᓴᖅ 63, ᒪᓕᒐᖅ ᐋᖅᑭᒋᐊᕈᑎᑦᓴᖓᓄᑦ 

ᐊᑐᕆᐊᓄᑦ ᐊᑦᑕᓇᑦᑕᐃᓕᓂᕐᒧᑦ ᒪᓕᒐᕐᒥᒃ;  

 

 ᒪᓕᒐᒃᓴᖅ 64, ᐋᖅᑭᒋᐊᖅᑕᐅᖁᓪᓗᒍ 

ᓄᓇᕗᒻᒥ ᓇᒻᒥᓂᖁᑎᖃᖅᑐᓄᑦ 

ᐊᑐᖅᑐᐊᕐᕕᒻᒧᑦ ᒪᓕᒐᖅ;  

 

 ᒪᓕᒐᒃᓴᖅ 66, ᐋᖅᑭᒋᐊᖅᑕᐅᖁᓪᓗᒍ 

ᓇᓕᖏᑦ ᒪᓕᒐᐃᑦ ᓄᓇᕗᑦ ᓂᕈᐊᖅᑐᓕᕆᓂᖅ 

ᐱᓪᓗᒍ; 

 

 ᒪᓕᒐᒃᓴᖅ 67, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓇᕝᕚᖅᑐᖃᕈᓐᓇᖁᓪᓗᒍ ᑐᓴᕋᑦᓴᓂᒃ 

ᓴᐳᔾᔭᐅᓂᑦᓴᖏᓐᓄᓪᓗ ᑲᓐᖑᓇᖅᑐᒃᑯᖅ 

ᒪᓕᒐᖅ.   

 

 ᒪᓕᒐᑦᓴᖅ 68, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐅᑎᖅᑕᖅᑐᑦ ᑮᓇᐅᔭᐃᑦ ᒪᓕᒐᖅ ᓈᓴᐅᑎᖓ 

2.  

 

(ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ ᑕᕝᕙ 

ᐊᒃᓱᕈᑦᑎᐊᖅᖢᓯ ᐱᓕᕆᕋᑖᖅᑕᓯ ᑕᕝᕙᓂ 

ᑲᑎᒪᑎᓪᓗᓯ ᐱᓇᓱᐊᕈᓯᕐᓂᒃ ᐱᖓᓱᓂᒃ 

ᐊᓂᒍᖅᑐᓂᒃ. ᐱᕕᓪᓚᕆᒃᖢᓯ ᐊᒃᓱᕈᖅᖢᓯ 

ᐱᓕᕆᕋᑖᕋᔅᓯ.  

 

ᑕᐃᒪᓕ ᒫᓐᓇ ᐅᓪᓗᒥ ᐱᔭᕇᕋᔅᓯ 

ᐊᖏᕐᕋᕐᕕᒃᓴᔅᓯᓐᓄᑦ ᐃᓱᒪᓂᐊᓕᕐᒥᒐᔅᓯ ᐊᒻᒪᑦᑕᐅᖅ 

ᐅᐱᕐᖔᖅ, ᐅᐱᕐᖔᕐᒥᒃ ᐃᓱᒪᖃᕐᓗᓯ 

ᐊᖏᕐᕋᐅᑦᑎᐊᕐᓂᐊᖅᐳᓯ ᑕᐃᒫᒃ 

ᐊᖏᕐᕌᕙᓪᓕᐊᑎᓪᓗᓯ. ᖁᔭᓐᓇᒦᒻᒪᕆᐊᓗᒃ. 

 

>>ᐸᑦᑕᑐᖅᑐᑦ 

 



ᐊᐃᑉᐱᖅ, ᒫᑦᓯ 16, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᑲᒥᓯᓇ 

ᐅᖃᑦᑎᐊᖅᑲᐅᒐᓗᐊᖅᑎᓪᓗᒍ 

ᐊᖏᕐᕋᐅᑦᑎᐊᕐᓂᐊᖅᐳᓯ ᐊᖏᕐᕋᐅᓂᐊᖅᑐᑦ. ᐊᒻᒪᓗ 

ᖁᔭᓐᓇᒦᕌᓗᖔᓯᑦ ᐱᓕᕆᕐᔪᐊᖅᑲᐅᒐᔅᓯ ᑕᕝᕙᓂ, 

ᑕᕝᕙᓃᑦᑎᓪᓗᑕ. ᒪᐃᖑᓕᖅᐸᑦ ᑕᑯᓛᖅᐳᒍᑦ.  

 

(ᑐᓵᔨᑎᒎᓕᖅᑐᖅ) ᑲᑎᒪᔾᔪᑎᒃᓴᑦ. ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒪᐃ 27−ᖑᓕᖅᐸᑦ ᑲᑎᒪᔾᔪᑎᒃᓴᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑏᑦ 

7. ᑎᑎᖅᑲᒃᑯᑦ ᐊᐱᖅᑯᑏᑦ 

8. ᑭᐅᔾᔪᑏᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑏᑦ ᒪᑐᐅᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑏᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᒃ ᓴᖅᑭᑦᑎᕆᓂᖅ 

14. ᑐᓴᖅᑎᑦᑎᒍᑏᑦ ᐱᖁᔨᕗᖔᕈᑎᓂᒃ 

15. ᑐᓴᖅᑎᑦᑎᒍᑏᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᖕᓄᑦ ᒪᓕᒐᒃᓴᑦ 

16. ᐱᖁᔨᕗᖔᕈᑏᑦ 

17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᑦ 

18. ᑭᖑᓪᓕᕐᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ 

19. ᐃᓱᒃᒪᓴᖅᓯᐅᕈᑎᖃᕐᓂᖅ 

ᑲᑎᒪᑐᐃᓐᓇᖅᑎᓪᓗᒋᑦ ᐊᓯᖏᓪᓗ 

20. ᑲᑎᒪᔩᑦ ᐅᓂᒃᑲᖏᑦ 

21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᑦ 

22. ᑲᑎᒪᔾᔪᑎᒃᓴᑦ 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᓄᖅᑲᓐᖏᐊᕐᔪᖅᑎᓪᓗᑕ 

ᖁᔭᓐᓇᒦᖃᑎᒋᔪᒪᕙᔅᓯ, ᑖᒃᑯᐊ ᑐᓵᔨᒋᔭᕗᑦ 

ᖃᐅᑕᒫᑦ ᐅᕙᑦᑎᓐᓄᑦ ᑐᑭᓯᐅᒪᑎᑦᑎᖃᑦᑕᕐᒪᑕ. 

 

>>ᐸᑦᑕᑐᖅᑐᑦ 

 

ᐊᒻᒪᓗ ᑖᒃᑯᐊ ᐃᑲᔪᖅᑎᑯᓗᒃᐳᑦ ᑕᒫᓃᒃᐸᒃᑐᑦ 

ᐊᒡᔭᖅᑐᐃᕙᒃᑐᑦ ᐃᒥᕐᓂᒃ. ᖁᔭᓐᓇᒦᕐᔪᐊᖅ. 

 

>>ᐸᑦᑕᑐᖅᑐᑦ 

 

ᐊᒃᓱᑦ. (ᑐᓵᔨᑎᒎᓕᖅᑐᖅ) ᒪᑐᓯᒪᑲᐃᓐᓇᕐᓂᐊᖅᐳᖅ 

ᕿᑎᖅᑰᓐᖑᕋᓱᓐᓂᖓᓂᒃ ᒪᐃ 27, 1:30−ᒥ 

ᐅᓐᓄᓴᒃᑯᑦ.  

 

ᐃᖅᓱᖅᑏ. 

 

>>ᑲᑎᒪᓂᖅ ᐃᓱᓕᑦᑐᖅ 15:23ᒥ



 

 

 


